
Кириш 
 

  Ўзбекистон давлат суверенитетини қўлга киритгандан сўнг 

республикада босқичма-босқич тарзда туб ислоҳотлар ҳамда ижтимоий 

ҳаётнинг барча соҳаларида янгиланишлар амалга оширилди. Шу билан 

бирга, XXI асрга қадам қўйган мамлакатда ўсиб келаётган ёш авлодни 

таълим-тарбияси масаласи давлат сиёсати даражасига кўтарилди. Жаҳон 

андозаларига мос ва замонавий ўқитиш тизими шакллантирилиб, соҳага доир 

инновациялар татбиқ этилди. Ана шу нуқтаи-назардан олиб қараганда, бошқа 

ижтимоий-гуманитар фанлар қатори тарих фанини ўқитиш мазмуни мутлақо 

янгиланиб, ўтмиш тарихига бўлган муносабат тубдан ўзгарди. Айниқса, 

глобаллашув жараёнлари шиддат билан ортиб бораётган айни пайтда ўзбек 

халқи маънавиятини асраш ва янада юксалтириш, ёш авлоднинг қалби ва 

онгини турли зарарли ғоя ва мафкуралардан сақлаш ҳамда ҳимоя қилишда 

тарих фанини ҳар томонлама чуқур ўрганиш, ундаги кечган воқеаларга 

холисона баҳо бериш бугунги кунда долзарб аҳамият касб этади.  

  Бугунги ахборот асрида тарих фанидан талабаларга машғулот олиб 

боришда замонавий методлар ҳамда турли инновациялардан самарали 

фойдаланиш биринчи навбатда таълим тизими самарадорлигини оширишга 

хизмат қилади. Хусусан, 2018 йил 19 февралдаги Ўзбекистон Республикаси 

Президентининг «Ахборот технологиялари ва коммуникациялари соҳасини 

янада такомиллаштириш чора-тадбирлари тўғрисида»ги 5349-сонли 

фармонида таълим тизимида ахборот технологияларини қўллаш борасида 

қуйидагилар: «етакчи хорижий компаниялар ва таълим муассасаларининг энг 

яхши амалиёти асосида ахборот технологиялари ва коммуникациялари 

соҳасида стратегик ва лойиҳа бошқаруви, менежмент, маркетинг бўйича 

илмий тадқиқотлар ва ишланмаларни, кадрларни тайёрлаш, қайта тайёрлаш 

ҳамда малакасини оширишни ташкил қилиш» белгилаб қўйилди.  

  Ҳозирги иқтисодий ва ижтимоий ҳаётдаги татбиқ этилган инновацион 

жараёнлар таълимни сифат жиҳатидан янги поғонага кўтариш орқали 

таълим-тарбиянинг янги технологияларига изчил ва мунтазам ўтиш учун 

объектив шарт-шароитларни тақозо қилди. Зеро, таълим инсон фаолиятининг 

бошқа соҳаларидан кириб келган янгиликларни суст ҳолда қабул қилмасдан, 

уларнинг ўзгариши ва тараққиётига сезиларли таъсир кўрсатади. Айни 

паллада жаҳон миқёсида содир бўлаётган инновацион жараёнлар, яъни 

Интернет, микроэлектроника, робототехника, биотехнология, кимёвий 

технология, компьютерлаш ҳамда ахборот алмашиш соҳасидаги 

ривожланишлар таълим соҳасида замонавийликни талаб қилмоқда. Чунки 

истиқлолнинг дастлабки йилларида анъанавий таълимда ўқувчиларни ҳамда 

талабаларни фақат тайёр билимларни эгаллашга ўргатилган бўлса, эндиликда 

замонавий технологиялар уларни эгаллаши лозим бўлган билимларини 

ўзлари қидириб топишларига ҳамда мустақил изланишларига ва таҳлил 

қилишларига ўргатади. Шу сабабли ҳозирги пайтдаги устувор вазифа - 

таълимнинг асосий марказида янги технологияларни ўзлаштириш ва уларни 

тизимда мунтазам қўллаш эркин тафаккурга эга бўлган ёшларни 

тарбиялашдан иборатдир. 

Ушбу дарсликда тарих таълимида ахборот технологияларининг ўрни ва 

аҳамияти, информацион инқилоб тушунчаси, тарих фанида инновациялар, 

технологиялар, моделлар ва методлар, фаннинг бошқа фанлар билан ўзаро 

алоқадорлиги, оғзаки тарих: унинг пайдо бўлиши ва аҳамияти, оғзаки тарих 

методи, контент-таҳлил: асосий тушунчалар, методологияси ва 

методикасининг муаммолари, тарихий тадқиқотнинг ёрдамчи методлари, 

тарихчи мутахассислар учун интернет ахборот ресурслари, илмий-тадқиқот 

натижаларини Интернет орқали эълон қилиш, тарихий тадқиқотда қидирув 

тизимларидан фойдаланиш, масофавий таълим ва унинг аҳамияти каби 

муҳим масалалар атрофлича таҳлил қилинган. 

1-мавзу. Тарих фанида инновациялар: технологиялар,  

моделлар ва методлар фанининг предмети, тадқиқот доираси,  

мақсади ва вазифалари. 

 

Режа: 

1. Фаннинг тарихий тадқиқотлар тизимида тутган ўрни. Унинг мақсади, 

вазифалари. 

2. Тарих таълимида ахборот технологияларннинг ўрни ва аҳамияти. 

3. Информацион инқилоб тушунчаси. 

4. Тарих фанида инновациялар: технологиялар, моделлар ва методлар 

фанининг бошқа фанлар билан алоқадорлиги. 

 

Таянч сўз ва иборалар: Тарих фани, инновация, технология, модел, 

метод, тарихий тадқиқотлар, информацион инқилоб. 

Адабиётлар: 

1. Мирзиёев Ш.М. Миллий тараққиёт йўлимизни қатъият билан давом 

эттириб, янги босқичга кўтарамиз. – Т.: Ўзбекистон, 2017. 

2. Aripov M. va boshq. Axborot texnologiyalari. – Т.: Noshir, 2009.  

3. Информационные технологии для историков: учеб. пособие к практикуму 

по курсу «Информатика и математика» / Ред. Л.И. Бородкин. – М.: Изд-во 

МГУ, 2006. 

4. Ишмуҳамедов Р. Инновацион технологиялар ёрдамида таълим 

самарадорлигини ошириш йўллари. – Т.: Низомий номидаги ТДПУ, 2009.  

5. Оchilоv M. Yangi pеdаgоgik tехnоlоgiyalаr. O’quv qo’llаnmа. – Qаrshi: Nаsаf, 

2000. 

6. Хроленко А.Т. Современные информационные технологии для 

гуманитария: практ. рук. А.Т. Хроленко, А. В. Денисов. – М., Флинта: Наука, 

2010.  

7. Erqo’ziyev A.A., Dadamirzayeva G.A. Tarix fanida innovatsiyalar: 

texnologiyalar, modellar va metodlar fanidan o’quv-uslubiy majmua. – Namangan: 

2019. 

8. https://ru.wikipedia.org/wiki. 

9. https://www.terabayt.uz/post/innovatsiya-tushunchasi-haqida  

 

Бугунги кунда тарих фани янги босқичга кўтарилиб, унинг 

саҳифаларини янада бойитиш ва кенгайтиришда унга янги инновацион 

ғоялар ва технологияларни жорий этиш муҳим роль ўйнайди. Жамиятнинг 

барча қатламлари, айниқса ёшларнинг фикрлаш даражасининг кенгайиши, 

ахборот олиш имкониятининг осонлашиши, тарих фанини ўқитиш жараёнида 

инновациялар: технологиялар, моделлар ва методлар бўлган эҳтиёж 

ортмоқда. Ушбу фан тарихий тадқиқотлар тизимида ҳам ўзига хос ўринга эга 

бўлиб, замонавий ахборот технологиялари имкониятларидан фойдаланиш 

орқали назарий ва амалий кўникмаларини шакллантиради. 

Шуни айтиш лозимки, фаннинг мазмуни ва ааҳамиятини англашда 

фанга доир бўлган асосий таянч сўзларнинг моҳиятини ўрганиш лозим. 

«Инновация» атамаси лотинча «Novatio» сўзидан олинган бўлиб, 

«янгиланиш» (ёки «ўзгариш»), «In» қўшимчаси эса лотинчадан 

«йўналишида» деб таржима қилинади, агар буни яхлит «Innovatio» 

кўринишида таржима қилсак – «ўзгаришлар йўналишида» деб изоҳланади. 

Агар фаолият қисқа муддатли, яхлит тизим хусусиятига эга бўлиб, фақатгина 

тизимдаги айрим элементларни ўзгартиришга хизмат қилса у новация 

(янгиланиш) деб юритилади. Борди-ю, фаолият маълум концептуал ёндошув 

асосида амалга оширилиб, унинг натижаси муайян тизимнинг 

ривожланишига ёки уни тубдан ўзгартиришга хизмат қилса, у инновация 

(янгилик киритиш) деб юритилади. 

Новация ва инновациялар ўртасидаги асосий фарқлар 

№ Асосий фарқлар 

 Новация Инновация 

1 
Амалдаги назария 

доирасида қўлланилади. 
Тизимли, яхлит ва давомли бўлади. 

2 
Кўлам ва вақт бўйича 

чегараланади. 

Маълум амалиётда янги фаолият 

тизимини лойиҳалайди. 

3 Методлар янгиланади. Субъектларнинг фаолияти тўла 

https://ru.wikipedia.org/wiki
https://www.terabayt.uz/post/innovatsiya-tushunchasi-haqida

янгиланади. 

4 
Натижа аввалги тизимни 

такомиллаштиради. 
Янги технологиялар яратилади. 

5  
Фаолиятда янги сифат натижаларига 

эришилади. 

6  Амалиётнинг ўзи ҳам янгиланади. 

 

Инновация – муайян тизимнинг ички тузилишини ўзгартиришга 

қаратилган фаолиятдир. Innovation тушунчаси биринчи бўлиб XIX асрнинг 

илмий тадқиқотларида пайдо бўлди. Бу тушунча ўзининг янги ҳаётини 

«инновацион комбинациялар»ни таҳлил қилиш, иқтисодий тизимларнинг 

ривожланишидаги ўзгаришлар натижасида ХХ асрнинг бошида австриялик 

ва америкалик иқтисодчи Й. Шумпетернинг илмий ишларида бошлаган. Й. 

Шумпетер 1900 йилларда иқтисодда ушбу терминни илмий қўллашга 

киритган дастлабки олимлардан эди. 

Инновацияга ҳар қандай турдаги янгилик сифатида эмас, балки мавжуд 

тизимнинг самарадорлигини жиддий равишда оширадиган омил сифатида 

қарашимиз лозим. Кенг тарқалган янглиш фикрлашларга қарамасдан 

инновациялар кашфиётлардан фарқ қилади. 

Инновацияларнинг илмий кашфиётлар ва ихтиролардан фарқи: 

 Илм-фан – бу маълум маблағларни билимлар ва ғояларга айлантириш. 

 Инновациялар – бу билимлар ва ғояларни маблағларга айлантиришдир. 

 Ихтиро – бу янги концепцияни яратиш демак. 

 Инновация – бу ихтиронинг амалий аҳамиятини ажратиб кўрсатиш ва уни 

муваффақиятли сотиладиган маҳсулотга айлантириш. 

Инновациянинг 10 та амри: 

 Мақсадингизни ифодаланг; 

 Жамоангизни илҳомлантиринг; 

 Диққатингизни харидорга қаратинг; 

 Ҳар кимга ўхшаманг; 

 Ҳамма нарсани шубҳа ғалвиридан ўтказиб кўринг; 

 Синергия (грекча – «ҳамкорлик», «ўзаро муносабат») яратинг; 

 Жараённи яратинг; 

 Ҳар қандай хатарни олдиндан кўра билинг; 

 Ўзгаришларнинг етакчисига айланинг; 

 Ташаббускор бўлинг. 

Технология (юнонча –  tеchno — «ҳунар», «уста» ва logos — «фан», «таълим») 

— илмий-амалиёт асосида хом-ашёни тайёр маҳсулотга айлантиришнинг 

усуллари. Технология (юнонча – tеchnе — «санъат», «моҳирлик», «ўқув» ва 

...логия) — саноат, қурилиш, транспорт, қишлоқ хўжалиги ва бошқа 

соҳаларда маҳсулотлар олиш, уларга ишлов бериш ва уларни қайта ишлаш 

усуллари тартибга солинган тизим; шу усулларни ишлаб чиқиш, жорий 

қилиш ва такомиллаштириш билан шуғулланадиган фан. Ҳар бир соҳанинг 

ўзига хос технологияси бўлади: кон ишлари технологияси, машинасозлик 

технологияси, қурилиш технологияси, қишлоқ хўжалиги технологияси ва 

бошқалар. Ҳозирги вақтда технология атамасининг ишлаб чиқаришда 

қўлланилиши қуйдаги қўринишларга эга: 

 олдинги қатордаги технология; 

 қолдиқсиз технология; 

 ишлаб чиқариш ва қайта ишлаш технологияси; 

 халқаро стандартга мос технология. 

ХХ асрнинг охирларидан деярли барча ривожланган мамлакатларнинг 

таълим тизимига инновацион технологиялар кириб келди ва ҳатто нуфузли 

ЮНЕСКО ташкилоти томонидан ҳам тан олиниб, қўллаб-қувватланди. 

Ҳозирда кўпгина мамалакатларда мувоффақиятли қўлланилиб, таълим-

тарбия тизимини ривожлантиришда, ўқувчилар ўзлаштиришини оширишда 

сезиларли ютуқларга эришдилар. М. Очиловнинг «Янги педагогик 

технологиялар» номли ўқув қўлланмасида «инновацион технология» 

атамасига қуйидагича тариф берилган. «Тизимли, технологик ёндашувлар 

асосида таълим шаклларини қулайлаштириш, натижасини кафолатлаш ва 

объектив баҳолаш учун инсон салоҳияти ҳамда техник воситаларнинг ўзаро 

таъсирини инобатга олиб, таълим мақсадларини ойдинлаштириб, ўқитиш ва 

билим ўзлаштириш жараёнларида қўлланиладиган усул ва методлар 

мажмуидир». У инновацион технологияга таълим усули, маълум маънода 

таълим-тарбия жараёнлари, воситалари, шакл ва методлари мажмуи деб 

қарайди. «Инновацион технология таълим-тарбиянинг объектив 

қонуниятлари, диагностик мақсадлар асосида ўқув жараёнлари, таълим-

тарбиянинг мазмуни, метод ва воситаларини ишлаб чиқиш ва 

такомиллаштириш тизимидир», - деб таъриф беради. 

Инновацион технологиянинг фан сифатидаги вазифаларини 

ўқитишнинг ҳар бир босқичида таълимнинг мазмунини белгилаш, таълим-

тарбиянинг шакллари ва воситаларини тайёрлаш, предметнинг мазмунига 

киритиш учун вазиятли матнлар, тестлар тайёрлаш, шахсда шакллантириш 

назарда тутилган касбий сифатлар ва маънавий фазилатларни ўзлаштиришга 

юналтирилган топшириқлар тизимини ишлаб чиқиш, таълимнинг натижаси 

ва ўзлаштириш даражасини аниқлаш уларни объектив баҳолаш учун тест 

вазифаларини тайёрлаш кабилар ташкил қилади.  

Модель (лотинча – modulus — «ўлчов», «меъёр») — бирор объект ёки 

объектлар тизимининг образи ёки намунасидир. Масалан, Ернинг модели деб 

глобусни, осмон ва ундаги юлдузлар модели деб планетарий экранини, ҳар 

бир одамнинг модели сифатида эса паспортидаги суратини олиш мумкин. 

Модель тузиш жараёни моделлаштириш деб аталади. Моделлаштириш 

деганда бирор объектни унинг моделлари ёрдамида тадқиқ қилиш, мавжуд 

предмет ва ҳодисаларнинг моделларини ясаш ва ўрганиш тушунилади. 

Моделлаштириш услубидан ҳозирги замон фанлари кенг фойдаланмоқда. У 

илмий-тадқиқот жараёнини енгиллаштиради, баъзи ҳолларда эса мураккаб 

объектларни ўрганишнинг ягона воситасига айланади. Мавҳум объект, 

олисда жойлашган объектлар, жуда кичик ҳажмдаги объектларни ўрганишда 

моделлаштиришнинг аҳамияти беқиёсдир. Физика, астрономия, биология, 

иқтисодиёт фанларида объектнинг фақат маълум хусусият ва 

муносабатларини аниқлашда ҳам моделлаштириш услубидан 

фойдаланилади. 

Моделларни танлаш воситаларига қараб улами уч гуруҳга ажратиш мумкин: 

абстракт, физик ва биологик. Нарса ёки объектни ҳаёлий тасаввур қилиш 

орқали формула ва чизмалар ёрдамида ўрганишда қўлланиладиган модель 

абстракт модель ҳисобланади. Абстракт моделни «математик модел» деб 

атаса ҳам бўлади. Шунинг учун абстракт моделни математик ва математик-

мантиқий моделларга ажратилади. Математик модел деб, ўрганилаётган 

объектнинг математик формула ёки алгоритм кўринишида ифодаланган 

характеристикалари орасидаги функционал боғланишга айтилади. 

Физик моделлар ўрганилаётган объектни кичиклаштириб ясаш ёрдамида 

тадқиқот ўтказишда қўлланиладиган модель ҳисобланади. Физик моделларга 

объектларнинг кичиклаштирилган макетлари, турли асбоб ва қурилмалар, 

тренажёрлар ва бошқалар мисол бўлади. Физик моделлар самолёт, кема, 

автомобил, поезд, ГЭС ва бошқа объектларни ўрганишда ёки уларни 

яратишда қўлланилади. 

Биологик модель турли тирик объектлар ва уларнинг қисмлари — 

молекула, ҳужайра, организм ва бошқаларга хос биологик тузилиш, функция 

ва жараёнларни моделлаштиришда қўлланилади. Биологик модель одам ва 

ҳайвонларда учрайдиган маълум бир ҳолат ёки касалликни лабораторияда 

ҳайвонларда синаб кўриш имконини беради.  

Метод (юнонча – metodos — «билиш» ёки «тадқиқот йўли», «назария», 

«таълимот») — воқеликни амалий ва назарий эгаллаш, ўзлаштириш, 

ўрганиш, билиш учун йўл-йўриқлар, усуллар мажмуаси, фалсафий 

билимларни яратиш ва асослаш усули ҳисобланади. 

Тарихий тадқиқотлар эса когнитив (лотинча – cognitio — «билиш»)  

фаолиятнинг ўзига хос тури сифатида тарихий ҳақиқатнинг когнитив 

моделлашуви билан боғлиқ бўлиб, унинг мақсади маълум илмий воситалар 

ва илмий-тадқиқот ишлари орқали янги тарихий билимларни олишдир. 

Илмий тадқиқотлар натижасида тарихий билимлар тарихий ҳақиқатнинг 

турли моделларини тарихий фан тилида рамзий шаклда ифодаланган расмий 

равишда тузилган тасвирлар ёки тасаввурлар сифатида ифодалайди. Тарихий 

тадқиқотлар: 1) белгиланган мақсадларга эришиш учун зарур бўлган янги 

билимларни олишга қаратилган назарий ва эмпирик жараёнлар тизими; 2) 

янги билимларни яратишдан иборат бўлган махсус билим фаолияти. 

Фанни ўқитишнинг мақсади – талабаларда тарих фанини чуқурроқ 

ўрганишда замонавий ахборот технологиялари имкониятларидан 

фойдаланишнинг назарий ва амалий кўникмаларини шакллантиришдан 

иборат. 

Фанни ўқитишнинг вазифалари – тарих жараёнларни англашда ахборот 

технологияларининг ўрнини таҳлил этиш, фаннинг асосий йўналишларига 

оид инновацион ёндошувларни таҳлил ва тадқиқ қилиш малакасини ҳосил 

қилиш, давлат ва жамият тараққиётнииг ривожланиш омилларини таҳлил 

қилишда фаннинг ўрнини тушунтириш, талабаларга тарих фанига оид 

электрон манбалардан, интернет имкониятларидан фойдаланиш, тарихий 

татқиқотларда ахборот технологияларини қўллашни ўргатишдан иборат. 

Тарихни ўқитишда инновацион технологияларнинг асосий сифатлари 

қуйидагиларда ифода этилади: 

1. Консептуаллик. Тарих фанида қўлланиладиган педагогик технологияда 

таълим мақсадларига эришиш тарихий - фалсафий, психологик, дидактик ва 

ижтимоий - педагогик асосларини ичига олувчи маълум илмий консепцияга 

таяниш хос бўлиши керак. 

2. Тизимлилик. Тарих фани ўқитишда қўлланиладиган педагогик технология 

тизимли бўлиши керак. Тарих ўқитишда технологик жараённинг мантиқи, 

унинг ҳамма қисмлари боғлиқлиги, яхлитлиги. 

3. Бошқарилувчанлик. Ўқитиш жараёни диагностик мақсадни кўзлаш, 

режалаштириш, лойиҳалаштириш, босқисма-босқич диагностика қилиш, 

натижаларни тузатиш мақсадида восита ва методларни ўзлаштириш 

мумкинлигини кўзда тутади. 

4. Таълимда компетентлик (мослик). Компетентлик деганда шахснинг 

билим, кўникма, малакасининг ижтимоий профессионал мавқеига мослиги ва 

ўзига тегишли вазифаларни бажариш, муаммоларни ҳал қилишга қодирлиги 

тушунилади. 

Бугунги кунда тарих таълимини ахборот технологияларисиз тасаввур 

қилиб бўлмайди. «Ахборот» сўзи лотинча «informatio» сўзидан олинган 

бўлиб, тушунтириш, бирор нарсани баён қилиш ёки бирор нарса ёхуд ҳодиса 

ҳақидаги маълумот маъносини англатади. Маълумотлар аниқ вазифалами ҳал 

этишда зарур ва фойдали деб топилса, ахборотга айланади. Демак, 

маълумотларга у ёки бу сабабларга кўра фойдаланилмаётган ёхуд техник 

воситаларда қайта ишланаётган, сақланаётган, узатилаётган белгилар ёки 

ёзиб олинган кузатувлар сифатида қараш мумкин. Агар бу маълумотлардан 

бирор нарса тўғрисидаги мавҳумликни кам даражага келтириш учун 

фойдаланиш имконияти туғилса, маълумотлар ахборотга айланади. Демак, 

амалиётда фойдали деб топилган, яъни фойдаланувчининг билимини 

оширган маълумотларнигина ахборот деб атаса бўлади. 

Информацион (ахборот) инқилоб (инглизча, Information Rеvolution) 

атамаси — бу ахборот технологияларининг ХХ асрнинг сўнгги чорагида 

жамият ҳаётининг барча соҳаларига инқилобий таъсирини акс эттирувчи 

метафорадир. У ахборот соҳасидаги олдинги инқилобий ихтироларнинг 

(типография, телефония, радиоалоқа, шахсий компьютер) таъсирини 

бирлаштиради, чунки у интеллектуал қобилиятларни ва инсониятнинг 

маънавий кучларини бирлаштиришга ёрдам берадиган ахборотни узатишда 

ҳар қандай масофани энгиб ўтиш учун технологик асос яратади. Бу атама 

инсоният тарихидаги тўртта ахборот инқилобига мурожаат қилиш учун ҳам 

қўлланилади, бунинг натижасида ахборотни қайта ишлаш усуллари нафақат 

тубдан ўзгарди, балки ишлаб чиқариш усули, ҳаёт тарзи, қадриятлар тизими 

ҳам ўзгарди. 

Тарихий ахборот инқилоблари: 

Замонавий ахборотлашган жамиятини шакллантириш инсон 

цивилизациясининг ривожланиш тарихида юзага келган бир қанча ахборот 

инқилобларининг натижаси бўлиб, ахборотни қайта ишлаш усулларини 

тубдан ўзгартирибгина қолмай, балки ишлаб чиқариш усули, турмуш тарзи, 

қадриятлар тизимини ҳам ўзгартирди: 

 биринчи ахборот инқилоби ёзувнинг пайдо бўлиши билан боғлиқ. 

Маълумотни моддий воситага ёзиб олиш, шу билан уларни ишлаб 

чиқарувчидан бегоналаштириш ва авлоддан-авлодга уни белгиларда 

мустаҳкамлаш орқали этказиш ва тор доирадаги одамларнинг 

монополиясини билим учун йўқ қилиш имконияти пайдо бўлди; 

 иккинчи ахборот инқилоби ХV асрда типографияни ихтиро қилиш ва 

тарқатишдан келиб чиқди ва маълумотларнинг такрорланиши туфайли 

аҳолининг кенг қатламларига ахборот олиш имкониятини кенгайтирди. 

Ушбу инқилоб жамиятни тубдан ўзгартирди, дарҳол катта маданий 

қадриятларга қўшилиш учун қўшимча имкониятлар яратди 

 учинчи ахборот инқилоби (ХIХ аср охири – ХХ аср боши) телеграф, 

телефон, радио, телевидение ихтироси билан боғлиқ бўлиб, у тезкор, катта 

ҳажмдаги маълумотларни узатиш ва тўплаш, овозли ва визуал тасвирларни 

узоқ масофаларга узатиш имконини берди. Иккинчиси «космик чиқиш» 

таъсири учун олд шартларни яратди»; 

 тўртинчи ахборот инқилоби (ХХ асрнинг 70-йиллари) 

микропротсессор технологияси ва шахсий компьютернинг ихтироси билан 

боғлиқ. Бу механик, электр ахборот электрон айлантириш воситалари ва бу 

жараён дастурий таъминот яратиш ўтиш билан тавсифланади. Ушбу инқилоб 

тўлқинининг «тожи» бутун дунё бўйлаб Интернет тармоғининг пайдо 

бўлиши бўлиб, бу глобал миқёсда ахборот алмашиш имконини берди. 

 

Савол ва топшириқлар: 

1. Фаннинг тарихий тадқиқотлар тизимида тутган ўрни ҳақида гапириб 

беринг. 

2. Фаннинг мақсад ва вазифалари ҳақида сўзлаб беринг. 

3. Новация ва инновациялар ўртасидаги қандай фарқлар мавжуд? 

4. Ахборот технологиялар ҳақида тушунча беринг.  

5. «Инновацион технология» атамасини изоҳ беринг.  

6. Тарихни ўқитишда инновацион технологияларнинг асосий сифатлари 

нималардан иборат? 

7. Тарихий тадқиқотларда инновацион технологияларнинг ўрни ҳақида 

гапириб беринг.  

8. Информацион инқилоб атамасига изоҳ беринг. 

 

2-мавзу. Тарих фанида ёндашувлар. Тадқиқот методлари. 

 

Режа: 

1. Тарих ва ёрдамчи тарих фанларида ёндашувлар. 

2. Тарихий тадқиқот методлари.  

3. Оғзаки тарих: унинг пайдо бўлиши ва аҳамияти. Оғзаки тарих методи. 

4. Контент-таҳлил: асосий тушунчалар, методологияси ва методикасининг 

муаммолари. 

 

Таянч сўз ва иборалар: Тарих фани, ёрдамчи тарих фанлари, 

формациявий ёндашув, цивилизациявий ёндашув, фанлараро ёндашув, 

тарихий тадқиқот методлари. «Oral history», оғзаки тарих методи, контент-

таҳлил. 

Адабиётлар: 

1. Бочаров А.В. Основные научные методы в историческом исследовании. 

Учебное пособие. – Томск: 2006. 

2. Гринин Л.Е., Коротаев А.В., Крадин Н. О методах исторического 

исследования // Вестник КИГИТ (журнал). 2013. № 6. –С.4-29. 

3. Ёрдамчи тарих фанидан ўқув қўлланма / Тузувчилар: А.Аҳмедов, 

Ш.Қамбарова, С.Ҳамроқулов. – Қўқон: 2008. 

4. Кирилловна Щ.Т. Устная история: учебное пособие. – Барнаул: АлтГПА, 

2011. 

5. Ковальченко И.Д. Методы исторического исследования. – М.: Наука, 

1987. 

6. Ковальченко И.Д. Методы исторического исследования / И.Д. 

Ковальченко; Отделение историко-филологических наук. 2-е изд., доп. – М.: 

Наука, 2003. –С.182-205. 

7. Специальные исторические дисциплины. Учеб. пособие / С.В. Белецкий и 

др.; Сост. М.М. Кром. – СПб.: Дмитрий Буланин, 2003. 

8. Степанова В.С. Генезис понятия «Устная история» // Вестник КГПУ им. 

В.П. Астафьева. 2012. № 4 (22). – С.392-395.  

9. Теория и методология истории: учебник для вузов / Отв. ред. В. В. 

Алексеев и др. – Волгоград: Учитель, 2014. –С. 386-408. 

10. Томпсон П. Устная история / пер. с англ. –М.: 2003. 

11. Устная история в Узбекистане: теория и практика. Сборник материалов 

конференции. Выпуск I. Отв. ред. Р.М. Абдуллаев. – Т.: 2011. 

12. Shadmanova S. Tarixiy tadqiqotlarning metodologiyasi va zamonaviy usullar. 

Daslik. – T.: Barkamol fayz media, 2018.  

13. Ўзбекистон тарихини ўқитишда «oғзаки тарих» (oral history) асосида 

кўмакчи-ўқув қўлланма. – Т.: 2011. 

14. https://studopedia.su/10_21056_metodi-istoricheskogo-issledovaniya.html 

15. https://studref.com/359198/istoriya/printsipy_metody_istoricheskogo_issledo

vaniya 

16. https://spravochnick.ru/istoriya/metody_v_istoricheskoy_nauke/ 

 

Мустақиллик шарофати билан Ўзбекистонда тарих фанининг мазмуни 

ва моҳияти, истиқлол мафкураси, тарихшуносликда шаклланаётган холислик 

ва адолат тамойиллари асосида ўрганилмоқда. Тарих ўтмиш воқеалар ҳақида 

ахборот очиш, йиғиш, тартиблаштириш ва намойиш этиш билан 

шуғулланувчи фандир. «Тарих» арабча сўз бўлиб, «ўтмиш», «ўтган воқеалар 

ҳақида ҳикоя» деган маъноларни англатади. Тарих — 1) табиат ва 

жамиятдаги ҳар қандай ривожланиш жараёни. Шу маънода оламнинг 

яратилиш тарихи, Ер тарихи, барча фанлар тарихи ва бошқа тушунилади; 2) 

инсоният ва унинг маҳсули бўлган тамаддунлар ривожи, жамият ва 

давлатлар ўтмиши тараққиёти жараёнини ўрганувчи фандир. 

https://studopedia.su/10_21056_metodi-istoricheskogo-issledovaniya.html
https://studref.com/359198/istoriya/printsipy_metody_istoricheskogo_issledovaniya
https://studref.com/359198/istoriya/printsipy_metody_istoricheskogo_issledovaniya
https://spravochnick.ru/istoriya/metody_v_istoricheskoy_nauke/

Тарих фани инсониятнинг бутун ўтмиши давомида жамият ҳаётида 

содир бўлган воқеа-ҳодисалар, жараёнларни (жамият ривожини) яхлит бир 

тарзда ўрганади. Тарих фани ижтимоий-гуманитар фанлар (фалсафа, 

социология, иқтисод, психология, санъатшунослик ва бошқалар) тизимининг 

таркибий қисми бўлиб, унинг бу фанлардаги ўрни унинг тадқиқот предмети 

ва усуллари билан белгиланади. Турли ижтимоий ва гуманитар фанлар 

жамият ҳаётининг алоҳида жиҳатларини ўрганса, тарих фанининг тадқиқот 

объекти — аҳоли, жамият, мамлакат, давлат ҳаётининг ўтмиши ва ҳозири 

ҳақидаги фактларни йиғиш, таҳлил қилиш, тўпланган билимларни маълум 

бир тизимга солиш ва назарий жиҳатдан умумлаштиришдир. Тарих фани 

ўтмишда содир бўлган жараён ва ҳодисалар орасидаги ўзаро боғлиқлик, 

уларнинг илдизи, тарихни ҳаракатлантирувчи сабаблар, унинг мантиғи ва 

маъносини кўриш имконини беради. Ижтимоий ва гуманитар фанлар тарих 

тадқиқотлари натижаларига таянади. Фанлараро ёндошув жамият ҳақидаги 

яхлит тасаввурни шакллантириб, ўтмишни ва ҳозирни англаш орқали жамият 

ривожи истиқболини кўра билишдек муҳим вазифани ҳал қилади. Тарих 

фани воқеалар кетма-кетлигини таҳлил этади, уларнинг сабаб ва 

самараларини тизимлаштиради. Тарих фани ҳам билиш фаолияти 

натижасида олинган илмий тарихий ва ёрдамчи билимлар ҳамда уларни 

амалга ошириш учун зарур бўлган билимларни ўз ичига олади. Тарихий 

билимларнинг асосий мақсади муайян жамиятдаги тарихий жараён ҳақидаги 

холис ва текширилувчи аниқ билимлар натижасида тарихий ҳақиқатни 

олишдир. Бошқа фанларда бўлганидек, тарих фанида ҳам муқаррар 

ихтисослашув амалга ошмоқда.  

Тарих – гуманитар ва ижтимоий фандир. Ҳозирги замон тарих фани 

алоҳида бўлимлар ва соҳалардан ташкил топган билимлар мажмуидир. 

Ихтисослашиш даражасига кўра, уларни бир неча гуруҳга ажратиш мумкин: 

Биринчи гуруҳга жамиятнинг (жаҳон тарихи) бутун ва алоҳида томонларини 

ўрганувчи бўлим ва соҳалар киради. Бунда тарих жаҳон (умумбашарий) 

тарихи ва алоҳида мамлакатлар ва халқлар тарихини ўз ичига олган илмий 

фанлар мажмуасига айланади.  

Иккинчи гуруҳни «ёрдамчи» ва «махсус» тарих фанлари ташкил 

қилади. Тарихий билимлар тармоқлари ривожланишининг ҳозирги 

босқичида уларнинг мажмуаси доимий равишда кенгайиб бормоқда ва 

ҳозирда 50 дан ортиқ номларга эга. Бунда «ёрдамчи» сўзи бу фанларнинг 

тарих фанидаги ўрнини кўрсатади.  

Ёрдамчи тарих фанлари — тарих фанига ёрдамчи бўлган фанлар 

бўлиб, тарихий тадқиқотларнинг мустақил тармоғи сифатида ўзининг 

тадқиқот объекти ва предметига эга ва маълум тарихий манбалар ва уларнинг 

хусусиятларини ўрганишга қаратилган. Уларни алоҳида тарих фанларига 

ажратилиши ва ривожланиши тарих фанининг ўзига хос тадқиқот 

усулларини ишлаб чиқиш заруратидан келиб чиқади. Бу атаманинг 

қўлланилиши фанларнинг амалий мақсадидан келиб чиқади. XIX асрда улар 

«ёрдамчи билимлар», «ёрдамчи маълумотлар», «ёрдамчи тарих фанлари», 

«тарих учун ёрдамчи фанлар», «ёрдамчи тарих фанлари» деб номланган. Рус 

тарихшунослигида биринчи марта рус олими А.Н. Олениннинг «Санкт-

Петербург Император кутубхонаси учун янги библиографик тартиб 

тажрибаси» ((«Опыт нового библиографического порядка для Санкт-

Петербургской Императорской библиотеки». – СПб., 1809) номли асарида 

«ёрдамчи билимлар» атамаси қўлланилган. Замонавий «ёрдамчи тарих 

фанлари» XIX аср – XX аср охирларида илмий даврага киритилди. XX 

асрнинг ўрталаридан улар «махсус» тарихий фанлар деб ҳам атала бошланди.  

Тарихий тадқиқотларда ёрдамчи тарихий фанлар кўплаб далил ва 

манбаларни таҳлил қилишга, аниқлик киритишга, холисона талқин килишга 

ундайди. Қуйидаги фанлар ёрдамчи тарих фанлари гуруҳига киради: 

Археография (архео… ва юн. qrapho — «ёзаман») — ёрдамчи тарих фани. У 

қўлёзма манбаларни қайта ишлаш усуллари ва уларни нашрга тайёрлаш 

билан шуғулланади; 

Генеалогия (юн. genealogia — шажара) — ёрдамчи тарих фанларидан бири. 

Билимларнинг амалий соҳаси, шажаралар тузиш. Уруғ ва оилаларнинг келиб 

чиқиши, айрим шахслар тарихи ва қариндошлик алоқаларини ўрганади; 

Геральдика (лот. heraldus – «жарчи», «герольд» — гербшунослик) гербларни 

ўрганувчи ёрдамчи тарих фани; 

Дипломатия (грек. diploma — «иккига букланган ҳужжат») — тарихий 

актларни (ҳуқуқий ва расмий ҳужжатларни) ўрганиш ва таҳлил қилиш билан 

шуғулланувчи фан. 

Манбашунослик — тарихий манбаларни излаб топиш, қайд этиш, тўплаш, 

ўрганиш ва қўлланиш назарияси ва амалий усуллари ҳақидаги фан;  

Матншунослик, текстология — ёрдамчи тарихий-филологик фан соҳаси; 

Нумизматика (лот. numisma – «танга») — тангалар ҳақидаги фан; 

Палеография (юн. palaios – «қадимий» ва graphein – «ёзмоқ») — ёзув 

белгиларининг яратилиши ва уларнинг ривожланишини ўрганувчи тарихий-

филологик фан; 

Сфрагистика (юн. sphragis — «муҳр») — тарих фанининг муҳрларни 

ўрганадиган соҳаси; 

Тарихий география — бу инсоният тарихий ўтмишининг географиясини, 

хусусан табиий муҳит, ташқи ва ички чегаралардаги, шаҳар ва қишлоқлар, 

қалъалардаги, ҳарбий юришлардаги йўлларни, жанг майдонларини, халқ 

ҳаракатлари ва қўзғолонларининг йўналишларидаги ўзгаришларни ўрганади. 

Тарихий метрология (юн. metron — «ўлчов» ва logos — «таълимот») — 

ўтмишда қўлланилган ўлчовлар (узунлик, майдон, ҳажм, оғирлик) уларнинг 

тарихий ривожланишида ўрганиладиган ёрдамчи тарихий фан; 

Тарихий хронология (юн. Xronos – «вақт» ва logos — «таълимот») — ёрдамчи 

тарих фани бири бўлиб, у вақт тўғрисидаги фандир. У турли халқлар ва 

давлатлар йил ҳисоби тизими ва тақвимларини ўрганади, тарихий воқеалар 

содир бўлган саналарни ва тарихий манбалар яратилган вақтни аниқлашда 

ёрдам беради. Тарихий хронология манбалардан ягона хронологик 

кўрсатгичларни келтириш билан ҳам шуғулланади; 

Эпиграфика (юн. epigrapn — «битик») — қаттиқ жисмлар — тош, металл, 

сопол ва бошқалардаги, асосан, қадимий ва ўрта асрларга оид ёзувлар 

(битиклар) ни тўплаш, нашр этиш ва шарҳлаш билан шуғулланувчи ёрдамчи 

тарих фани. 

Ушбу руйхатга топонимика (юн. topos — «жой» ва onyma — «исм», «ном»), 

ономастика (юн. onomastike — «номлаш», «ном қўйиш санъати»), тарихий 

информатика ва бошқа фан соҳаларини киритиш мумкин. Баъзан ёрдамчи 

тарихий фанлар тарихшуносликнинг махсус бўлимларини (тарихшунослик, 

тарих методологияси) ёки ҳатто махсус тарих фанларини (археология ёки 

этнография) ўз ичига олади.  

Ҳозирги вақтда кўплаб манбаларда ёрдамчи ва махсус тарихий фанларга 

синоним сифатида таъриф берилади. Махсус тарих фанлари — 1) бошқа 

фанлар эҳтиёжидан келиб чиқади. Масалан, «Табиий фанлар тарихи», 

«Техника тарихи», «Фан ва техника тарихи», «Давлат ва ҳуқуқ тарихи», 

«Дин тарих», «Ҳарбий тарих» ва ҳ.қ.; 2) баъзан махсус тарих фанлари 

(шарқшунослик, археология, антропология, архившунослик, этнография) ва 

тарих фанининг тармоқлари (тарихий география, тарихшунослик – тарих 

фанининг тарихини ўрганувчи фан) номи.  

Тарихий жараёнларни ўрганишда тарих ва ёрдамчи тарих фанларида турли 

ёндошувлар мавжуд. Бунга мисол қилиш қуйидагиларни айтиш лозим.  

Формациявий ёндашув — Формациявий ёндашув доирасида икки хил 

концепция илгари сурилади: 1) Марксистик; 2) Жамиятнинг постиндустриал 

назарияси. Марксистик назария ижтимоий-тарихий жараёнлар асосини 

ишлаб чиқариш усулларининг ривожланишини ташкил этади, деб 

ҳисоблайди. Шу асосда эса жамият ривожланиш босқичлари – формациялар 

аниқланади. Формациявий ёндашув чизиқли ривожланишнинг мутлақ 

эканлигини таъкидлайди ва тарихда иқтисодий омилни мутлақлаштиради, 

ижтимоий-психология ва менталитетнинг аҳамиятини эса пасайтириб 

кўрсатади. Совет даврининг қотиб қолган қарашларига асосан, К. Маркс 

жамият ривожланишини бир неча босқичларга бўлиб чиқади. Булур 

ибтидоий жамоа даври, қулдорлик, феодализм, капиталислик ва коммунистик 

даври. Аммо К.Маркс тадқиқотларида бу бешлик кўрсатилмайди. Бу 

бешликнинг ҳақиқий муаллифлари эса Ленин ва Сталин ҳисобланади. 

Формациявий ёндашув совет даври тарих илмининг методологик асоси 

ҳисобланган, ундан озгина чекиниш ҳам қаттиқ тақиқланган. Жамиятнинг 

постиндустриал назарияси ижтимоий-тарихий жараённинг асосий 

аниқловчилари сифатида учта жамиятни: анъанавий, индустриал ва 

постиндустриал жамиятни кўрсатади. 

Цивилизациявий ёндашув — бу ёндашув формациявий ёндашувга қарши 

туриб, унга қараганда бир қанча кўпроқ асосларга эга. Тарихий жараёнга 

цивилизациявий ёндашуви XVIII асрда вужудга келган бўлса-да, фақат XIX 

аср охири – XX усрларда у тўлиқ шаклланди. Цивилизациявий ёндашув 

тарихий тадқиқот марказига ишлаб чиқариш усулларини эмас, балки 

инсонни қўяди. Бу ёндашувнинг аҳамияти шундаки, у цивилизацияни, 

жамият тизимини бир бутун деб тушунади ва ўз ичига ҳар хил бир-бирига 

боғлиқ бўлган элементларни (дин, маданият, иқтисодий, ижтимоий, сиёсий 

ташкилотлар) қамраб олади. Ушбу ёндашувда асосий диққат кўп 

вариантлиликка ва тарихий ривожланиш даврийлигига, у ёки бу жамиятнинг 

ижтимоий-психологик, менталитет таҳлилига қаратилади. Шу нуқтаи 

назардан келиб чиқиб, цивилизациявий ёндашувнинг қатор кучли 

жиҳатларини қўрсатиб ўтиш лозим: 

1) унинг тамойилларини ҳар қандай давлат ёки давлатлар гуруҳига қўллаш 

мумкин. Бу ёндашув жамият тарихини англашда уларнинг ўзига хос 

хусусиятларини ҳисобга олишни назарда тутади. Шунинг учун бу 

методология универсал ҳисобланади; 

2) унинг ўзига хос хусусиятларини ҳисобга олиш тарихни кўп чизиқлилик, 

жараёнларни кўп вариантлилик деб англашда ёрдам беради; 

3) цивилизациявий ёндашув инсоният тарихининг бирлиги, яхлитлигини 

инкор этмасдан, балки буни тақозо этади. Цивилизациялар яхлит тизим 

сифатида бир-бири билан таққосланиши мумкин. Бу эса тарихий қиёслаш 

усулини тарихий тадқиқотларга қўллашни тақозо этади. Бундай тадқиқот 

натижасида бир мамлакат, халқ, ҳудуд тарихи ўзича эмас, балки бошқа 

мамлакатлар, халқ, ҳудуд, цивилизация билан қиёсий таҳлил этилади. 

Натижада тарихий жараёнларни чуқурроқ тушуниш, уларнинг 

хусусиятларини аниқлаш имкони туғилади; 

4) цивилизациялар ривожланишидаги маълум омилларини аниқлаш 

тадқиқотчиларга у ёки бу мамлакатнинг, халқ ва ҳудуднинг эришган 

ютуқлари, жаҳон цивилизациясига қўшган ҳиссасини англаш имконини 

беради; 

5) цивилизация ёндашуви тарихий жараёнларда ахлоқий-маънавий ва 

интеллектуал омилга алоҳида эътибор қаратади. Ушбу ёндашувда 

цивилизацияни таснифлашда ва баҳолашда дин, маданият, менталитет муҳим 

ўрин тутади. 

Тарихий воқеалар ва жараёнларни баҳолашда синфий ёндашув — тарихий ва 

тарихшунослик тадқиқотларининг марксча-ленинча методологиясининг 

асосий белгиси, унда воқеа ва жараёнлар, манбалар маълум бир синф нуқтаи 

назаридан ўрганилади. Совет ҳокимияти йилларида коммунистик партия 

раҳбарлари ва идеологлари тарих фанида нафақат синфий ёндашувни 

қонунлаштирди, балки уни мутлақлаштирди ва уни илмий асослашга уринди. 

Замонавий тарих фанида бундай ёндашувдан воз кечилган, аммо воқеа ва 

жараёнлар бир даврда маълум бир мамлакатдаги ижтимоий-сиёсий вазият 

билан боғлиқ ҳолда рўй беришини унутмаслик лозим. 

Фанлараро ёндашув — XIX асрда пайдо бўлиб, тарих фанининг тадқиқот 

усулларини доимий равишда бойитиш эҳтиёжидан келиб чиққан. Фанлараро 

тадқиқотларнинг методологик асосини ижтимоий гуманитар фанларнинг 

объекти умумийлиги ташкил этади, уларнинг предметлари эса турличадир. 

Ижтимоий гуманитар фанларнинг объекли инсон бўлиб, унинг ҳаётининг 

барча жиҳатлари ўрганилади. Шу билан биргаликда тадқиқот усуллари 

турличалиги ҳам ижтимоий гуманитар фанлари предметининг ўзига хос 

хусусиятини ташкил этади. 

Тарихий тадқиқот методлари (метод — лотинча «йўл» деган маънони 

англатади) деганда тарихий воқеликни ўрганишнинг барча умумий 

методлари, яъни умуман тарих фанига оид, тарихий тадқиқотларнинг барча 

соҳаларида қўлланиладиган усуллар тушунилади. Улар, бир томондан, 

умумий фалсафий методга, у ёки бу умумий илмий усуллар мажмуасига 

асосланади, иккинчи томондан – муайян муаммолар усулларига, яъни муайян 

тадқиқот вазифалари асосида турли хил тарихий ҳодисаларни ўрганишда 

қўлланиладиган методларга асос бўлиб хизмат қилади.  

Тарихий тадқиқотлар эса бу бизгача етиб келган тарихий воқеалар 

тўпламидан муҳим бўлганларини танлаш, уларнинг ёрдами билан тарихий 

воқеа, ҳодиса ва жараёнларни яратиш ва улар ўртасидаги мавжуд алоқаларни 

ўрганиш вазифасига қўйилган тадқиқотдир. Илмий тадқиқотлар натижасида 

тарихий билимлар тарихий ҳақиқатнинг турли моделларини тарихий фан 

тилида рамзий шаклда ифодаланган расмий равишда тузилган тасвирлар ёки 

тасаввурлар сифатида ифодалайди. Тарихий тадқиқотларнинг заминида 

қуйидагилар мавжуд: 

1) тақдиқотларда кўзланган мақсадларга эришиш учун зарур бўлган янги 

билимларни олишга қаратилган назарий ва эмпирик жараёнлар тизими; 

2) когнитив (билим, тафаккур) фаолиятнинг ўзига хос тури, бу янги 

билимларни яратиш, яъни янги билимларни яратишдан иборат бўлган махсус 

билимлар фаолияти.  

Тарих фанида тарихий тадқиқот методларининг мазмунини аниқлашда 

иккита ёндашув ажралиб туради: 

1. Асосий эътибор тарихий тадқиқот методларининг тарихий манбаларни 

ўрганиш билан чамбарчас боғлиқлигига қаратилиб, тарихий методлари 

деганда тарихий манбалар (биринчи навбатда ёзма манбалар)ни танқид 

қилиш методлари тушунилади. 

2. Тарихий методлар қўйилган муаммони ҳал қилиш учун субъектнинг 

маълум объект билан ўзаро таъсирини таъминлайдиган ёндашувлар ва 

тамойиллар, талаблар ва меъёрлар, қоидалар ва тартиблар, воситалар мажмуи 

сифатида қаралади. 

Тарих фанининг мустақил илмий йўналиши сифатида тарихий тадқиқот 

методлари XIX асрда шакллана бошлади. Анъанага кўра, бу соҳа тарих 

методологиясининг бир бўлими сифатида қаралди. XX асрнинг иккинчи 

ярмида тарихий тадқиқот усулларини мустақил илмий фан соҳасига ажратиш 

жараёни сезиларли даражада кучайди, бу асосан ахборотлантириш, 

математика методларини жорий этиш, шунингдек, илмий йўналишларни 

интеграциялаш ва фанлараро ўзаро ҳамкорлик соҳаларини кенгайтириш 

билан боғлиқ эди. Бироқ ҳозирги вақтда бу жараён ўз якунига етган эмас. 

Тарихий тадқиқот жараёнида тутган ўрни ҳисобга олиниб, тарихий тадқиқот 

методларини — асосий, ёрдамчи ва махсус-тарихий турларига бўлинади. 

Бироқ, бу бўлиниш бироз шартли эканлигини ёдда тутиш керак. Масалан, 

«тарихий» деб аталувчи усулдан нафақат тарихчилар, балки турли ижтимоий 

ва табиий фан вакиллари ҳам фойдаланадилар. 

Тарихий тадқиқотнинг асосий методлари — тарихий маълумотларни 

мантиқ, синтез ва таҳлил қилиш методларига асосланади. Уларнинг ажралиб 

турадиган хусусияти умумий илмий усулларга таянишидир. Тарих фанига 

ушбу тушунчани XX асрнинг 80-йилларида рус олими академик И.Д. 

Ковалченко томонидан киритилган. «Тарихий тадқиқот усуллари» («Методы 

исторического исследования») номли монографиясида у илк бор рус 

адабиётида тарихий тадқиқотнинг асосий методларини тизимли тавсифини 

кўрсатиб ўтган. Улар қуйидагилардан иборат:  

1) Тарихий-генетик метод — тарихий тадқиқотларда энг кенг тарқалган 

методлардан бири бўлиб, унинг моҳияти ўрганилаётган тарихий воқеликнинг 

тарихий жараёнидаги хусусиятлари, вазифалари ва ўзгаришларини изчиллик 

билан очиб беришдан иборат. У ўрганиш объектининг ҳақиқий тарихини 

такрорлашга яқинлашиш имконини беради. Бундан ташқари тарихий ҳодиса 

энг аниқ шаклда акс этади. Билимлар кетма-кет яккаликдан махсусга, сўнгра 

асосий ва умумийликга ўтади. И.Д. Ковалченконинг таърифига кўра, 

табиатан генетик метод аналитик-индуктив бўлиб, маълумотни ифодалаш 

шакли бўйича эса – тавсифий (тавсифловчи) ҳисобланади.  

Генетик метод сабаб-оқибат муносабатларини аниқлаш, уларнинг бевосита 

тарихий шаклланиш қонуниятларини кўрсатиш, шунингдек, айрим ҳодиса ва 

жараёнларнинг келиб чиқиши (генезиси) ни таҳлил қилишга қаратилган. 

Тарихий воқеалар уларнинг индивидуаллиги ва конкретлигида ҳам намоён 

бўлади. Тарихий-генетик метод тарихий тараққиётда ва объектив омиллар 

(сиёсий кураш мантиқи, иқтисодий тараққиёт ва ҳ.к.)да субъектив шахсий 

омилнинг нисбатини аниқлаш учун ҳам қўлланилади. 

2) Тарихий-қиёсий (қиёсий-тарих) метод — тарих фанининг асосий тадқиқот 

методларидан бири бўлиб, қиёслаш йўли билан тарихий воқеа-ҳодисалардаги 

умумийлик ва хусусийликлар, ўхшашлик ва тафовутлар, улар тараққиётидаги 

босқич ва тамойиллар аниқланадиган илмий-тадқиқот методи. Тарихий 

методнинг бир кўриниши сифатида бу методнинг мақсади ўхшашлик ва 

фарқларнинг сабабларини тушунишдир.  

Тарихий-қиёсий метод ўрганилаётган воқеа-ҳодиса тараққиётидаги муайян 

босқичларни, рўй берган ўзгаришларни аниқлаш ва ўзаро қиёслашга, 

ривожланиш тамойилларини белгилашга ёрдам беради. Бу методнинг 

қуйидаги шакллари мавжуд:  

o қиёсий солиштирма метод турли-туман объектлар табиатини аниқлайди;  

o тарихий типологик қиёслаш – генезис ва ривожланиш шароитлари бир 

хил бўлган, келиб чиқишига кўра боғланмаган воқеа-ҳодисалар 

ўхшашлигини тушунтириб беради;  

o тарихий генетик қиёслашда воқеа-ҳодисалар ўхшашлиги уларнинг келиб 

чиқишига кўра қариндошлиги натижаси сифатида изоҳланади;  

o турли-туман ҳодисаларнинг ўзаро таъсирини қайд этувчи қиёслашлар ҳам 

мавжуд.  

Ушбу метод XIX аср бошларида тилшуносликда ва этнографияда 

шаклланган; кейинчалик социология (жамиятшунослик), адабиётшунослик, 

ҳуқуқшунослик, маданиятшунослик ва бошқалар соҳаларда кенг қўллана 

бошлаган. Қиёсий-тарихий метод маданиятлар ва уларнинг тараққиёт 

босқичларини қиёслаб ўрганишда, турли ижтимоий тузилмалар (давлат, 

жамият, оила ва б.)ни таққослашда қўлланади. Бунда қиёсий-тарихий метод 

тарихий воқеа-ҳодисалар структураси ва вазифаларини ўрганиш билан 

қўшилиб кетади. Бу жараёнда қиёсий тарихий тадқиқот методологияси янги 

воситалар билан бойиб боради. 

3) Тарихий-типологик метод. И. Ковалченко типологик методни муҳим 

таҳлил методи деб ҳисоблаган. Барча тарихий ҳодиса ва жараёнлар ўз 

классификациясига эга бўлиб, маълум турларга мансубдир. Типология (тип 

ва…логия) — объектларни мавҳум, умумлашган модел (тип)лар ёрдамида 

илмий тасниф қилиш усули. Бунда ўрганилаётган объектларнинг энг муҳим 

таркибий ва функционал хусусиятлари қайд этилади.  

Тарихий-типологик методнинг моҳияти қуйидагилардан иборат. Тарихий 

ҳодиса ёки жараённинг ҳар бир тури ўзига хос хусусиятларга эга. Агар 

текшираётган фактлар тўпламини маълум бир ҳодиса ёки жараёнга 

бирлаштириб, уни маълум бир типга боғланса, унда уни текшириш ва 

тасвирлаш учун лозим бўлган маълумотларни олиш имконияти пайдо 

бўлади. Тарихий материаллар олимлар томонидан тасдиқланган ва тан 

олинган схема бўйича ташкил этилади. Ушбу методнинг афзаллиги шундаки, 

у туфайли маълум тарихий ҳодиса ва жараёнларни ўрганиш учун тайёр 

тадқиқот схемаларини, метод ва тизимларини олиш мумкин. Бу ишни анча 

осонлаштиради: ҳар сафар тарихий сюжетни ўрганиш учун методларни 

ўйлаб топиш талаб қилинмайди. Уни типларга ажратиш, сўнгра аллақачон 

маълум бўлган ва бу турдаги тадқиқотга илмий жамоа томонидан эътироф 

қўллинган ёндашувларни қўллаш мумкин. Аммо бу методнинг камчиликлари 

ҳам бор. Тарихдаги типология сиёсий ва миллий вазиятга жуда боғлиқ. 

Масалан, айнан бир воқеа бир халқ учун — озодлик ҳаракати, бошқаси учун 

– босқинчилик ва учинчисига – сепаратистлар исёни. Баъзилар учун маълум 

бир воқеа – озодлик инқилоби, бошқалар учун – давлат тўнтариши ёки қонли 

исён. Бир вақтнинг ўзида унинг иштирокчилари – инқилобчилар, озодлик 

ҳаракати курашчилари ва ноқонуний гуруҳлар тузилмаси бўлиши мумкин. 

Шунинг учун тарихий тадқиқотларда кўплаб методлардан фойдаланилади. 

4) Тарихий-тизимли метод. Ушбу метод ҳам И. Ковалченко томонидан тарих 

фанида моделлаштириш, математик усулларни қўллаш муносабати билан 

ишлаб чиқилган. У турли даражадаги ижтимоий-тарихий тизимлар 

мавжудлигидан келиб чиқади. Ҳозирда тарихчилар асарларида тарихий-

тизимли метод тобора кенг тарқалмоқда. Бу тарихий тадқиқотларни 

ўрганилаётган воқеликни яхлит қамраб олиш нуқтаи назаридан, шунингдек 

ижтимоий тизимлар фаолиятининг ички механизмларини аниқлаш нуқтаи 

назаридан чуқурлашиши билан боғлиқ.  

Тарихий-тизимли методда тарихий воқеликни ташкил этувчи асосий 

таркибий қисмларни ўз ичига олади ва синтез қилади. Бу таркибий қисмларга 

индивидуал ва ноёб ҳодисалар (масалан, «Соҳибқирон Амир Темурнинг 

туғилиши»), тарихий вазиятлар (масалан, «Амир Темурнинг сиёсий қураш 

майдонига кириб келиши») ва жараёнлар (масалан, «Жаҳон тарихида Амир 

Темурнинг ўрни ва роли») киради. Равшанки, бу ҳодиса ва жараёнларнинг 

барчаси функционал жиҳатдан ўзаро боғлиқдир. 

Тарихий тадқиқотнинг ёрдамчи методлари — ёрдамчи тарихий фанлар 

доирасида ишлаб чиқилган. Ҳозирда тарихий тадқиқот усуллари фанлараро 

методлар ҳисобига янада тўлиб бормоқда. Натижада тарих, манбашунослик 

ва тарихшуносликга оид таҳлилнинг анъанавий методлари билан бир қаторда 

матнни таҳлил (семантик, дискурсив, яъни мантиқий фикрлашга асосланган 

таҳлил), социологик тадқиқотлар (сўровлар ўтказиш, кузатиш, контент-

таҳлил), математик моделлаштириш ва бошқа методларни ҳам қўлланиш 

имконияти юзага келди. Уларнинг барчаси тарихий тадқиқотларнинг 

ёрдамчи методлари тоифасига киритилган. 

Махсус тарихий методлар — махсус тарихий фанлар доирасида ишлаб 

чиқилган тарихий тадқиқот методларидир. Тарихшунослик ва 

манбашунослик таҳлили махсус тарихий методларининг энг муҳимлари 

ҳисобланади. Улар тарихий манбалар ва илмий тарихий асарлар каби ўтмиш 

тўғрисидаги асосий ахборот ташувчиларини ўрганиш ва баҳолашда 

универсалдир ва ҳар қандай илмий тадқиқотларнинг таркибий қисмига 

киради. Археология фани эса ўз олдига қўйган вазифаларга мувофиқ, 

ахборот тўплашнинг ўзига хос махсус усулларига эга. Бунга археологик 

қидирув ишлари, қазилмалар, лаборатория тадқиқот усуллари ва бошқалар 

киради.  

Архившунослик ҳужжатларни сақлаш, тизимлаштириш, таснифлаш, 

ахборот-қидирув тизимларини ишлаб чиқишнинг технологик ва техник 

масалалари билан боғлиқ усуллардан фойдаланади. Бошқача қилиб айтганда, 

усуллар архив ҳужжатларни сақлаш, қидириш ва улардан фойдаланиш 

вазифалари билан белгиланади.  

Этнография фани маълумотларни тўплашнинг асосий усули (методи) 

сифатида халқларнинг турмуш тарзи ва урф-одатларини бевосита кузатув 

ишларини (дала этнографияси) олиб боради. Сўров (интервью, 

сўровномалар) ва экспериментал метод – маданиятлараро усуллар («кросс - 

культурный метод») ҳам тез-тез қўлланилади. 

Юқорида кўрсатилган шартли таснифлаш турларидан ташқари 

анъанавий равишда тарихий тадқиқот методлари икки катта гуруҳга ҳам 

бўлинади: илмий тадқиқотларнинг умумилмий ва махсус тарихий методлар:  

1. Тарихий тадқиқотнинг умумилмий методлари:  

 мантиқий — ҳодисаларни мантиқий тартибда тартибга солиш ва бир 

далилни бошқасидан олиш имконини берадиган ҳодисалар ўртасида 

алоқаларнинг сабабларини ўрнатиш; 

 таснифлаш — маълум белгилар ва белгиларга кўра фактларни гуруҳлаш; 

 тарихийлик — ҳодисаларни кўриб чиқиш алоҳида эмас, лекин аввалги ва 

кейинги воқеаларни ҳисобга олган ҳолда; 

 таҳлил ва синтез — ўрганилаётган жараённи унинг таркибий қисмларига 

ажратиш ва янги таркибий қисмларни янги яхлитликка бирлаштириш. 

2. Ижтимоий-тарихий тадқиқот методлари: 

 хронологик — воқеаларни улар содир бўлган кетма-кетликда баён 

қилиш; 

 қиёсий-тарихий — бир ёки бир неча мамлакатлардаги тарихий 

воқеаларни ёритиш ва уларни турли параметрлар бўйича таққослаш; 

 тарихий моделлаштириш — муайян жамиятдаги энг муҳим 

жараёнларни тушунтириш учун назарий назарий моделни яратиш. 

Хуллас тарих фанида тарихий тадқиқот методлари муҳим аҳамият касб 

этади. Чунки, улар орқали тарихчи ўрганилаётган муаммо, воқеа ва даврни 

ўрганади. Натижада улар орқали янги билимларнинг миқдори ва мазмуни 

ошиб боради. Шунинг учун тарих фанининг ривожланиш даражасининг энг 

муҳим кўрсаткичларидан бири тадқиқот методлари, уларнинг хилма-хиллиги 

ва самарадорлигидир. Шу ўринда тарихий жараёнларни ўрганишда кенг 

фойдаланиладиган тарихий тадқиқот методлари, уларнинг мазмуни ва 

аҳамиятини қисқача кўриб чиқиш мақсадга мувофиқдир. Улар 

қўйидагилардан иборат: 

Диахрон ёки даврлаштириш методи — инсон, жамият ёки жараёнлар 

ривожланишини алоҳида босқичларга ажратиш. У тарихий тадқиқотларнинг 

муҳим усулларидан биридир. Бу усул тарихий жараённинг маълум бир давр 

мобайнидаги сифат жиҳатидан ўзгаришини аниқлаш имконини беради. 

Шунингдек, маълум бир даврда тарихий воқеликларнинг моҳиятини ва 

қонуниятини очишга ёрдам беради. 

Миқдорий метод — воқелик ва жараёнларни миқдорий кўрсаткичлар тизими 

асосида таҳлил қилиш билан бирга миқдорий маълумотларни қайта ишлаш 

учун қўлланилади. Кўпинча тарихий тадқиқотларнинг асосий усуллари билан 

бирлаштирилади. Миқдорий усуллар ёрдами билан тарихий жараённинг 

типологияси ва классификациясини (таснифини) яратиш ҳамда 

динамикасини кузатиш мумкин. 

Нарратив метод (баъзан тавсифловчи ривоят деб аталади). Тарих кўп 

жиҳатдан воқеалар ҳақида ҳикоя қилади. Бу усул жуда муҳим, аммо тарихий 

фактларни баён этишда этарли эмас. Ҳикоянинг (қисса) ўзи ҳодисаларнинг 

маълум бир кетма-кетликни англатади, бунда улар мантиқий бирликда 

қурилади. Тарихчи ушбу ҳодисалар занжирини маълум сабаблар 

муносабатлари, аниқланган фактлар ва бошқаларга асосланган ҳолда 

шарҳлайди. Олинган хулосалар тарихий воқеа ёки даврни дастлабки таҳлил 

қилиш учун муҳимдир. Лекин воқеаларнинг моҳиятини чуқур англаш учун 

бу этарли эмас. 

Ретроспектив метод — тарихий моделлаштириш методи ҳам деб аталади. 

Бу методнинг моҳияти «ретро ҳикоя», яъни тадқиқотчининг фикрлаш 

йўналиши ҳозирги замондан ўтмишга, ҳозиргача сақланиб қолган эски 

элементларни ўрганишдан улар асосидаги тарихий воқеа ва ҳодисаларни 

реконструкция қилишдадир. Ўтмиш ҳозирги замон ва келажакнинг бирлиги 

ретроҳикояга имкон беради. Ҳозирги замондан ўтмишга бориш натижасида 

тадқиқотчи воқеаликларнинг турли босқичларини кўриш имкониятига эга 

бўлади. Ўз навбатида ўрганилаётган жараёнларнинг моҳиятини чуқур англаб 

етишга, кейинчалик уларнинг моҳиятини очиб беришга имкон беради. Аммо 

тадқиқотчи ўша даврдаги ривожланган воқеликни эталон сифатида қабул 

қилмаслиги лозим. 

Синхрон метод — турли воқеа ва ҳодисаларни бир пайтда ўрганиш. Турли 

воқеа ва ҳодисаларни алоҳида ўрганиш уларнинг аҳамиятини ошириб ёки 

камайтириб юборади, натижада абсолютлаштириш келиб чиқади. Воқелик 

ҳақида субъектив қарашлар пайдо бўлишига олиб келади. Бундан ташқари, 

синхрон усулдан фойдаланиш воқеликлар ўртасидаги мураккаб алоқаларни 

ва ўзаро таъсирни ўрганиш имконини беради. 

Структурали-тизимли метод — бу метод жамиятни турли ва кўп алоқаларга 

(иқтисодий, ижтимоий, сиёсий, ғоявий) эга бўлган ягона, аммо мураккаб 

тизим сифатида тадқиқ этади, яъни «горизонтал ҳолатда» ўрганади; бу усул 

жамиятнинг ижтимоий структурасини «вертикал кўринишда» ўрганиш 

имконини беради, яъни жамиятни иерархияга асосланган гуруҳларга: шахс, 

ижтимоий гуруҳлар, сиёсий партия, давлат ва бошқаларга бўлиб ўрганади. 

Тарихий метод — бу тарихий қонуниятларни уларнинг аниқ намоён бўлиши 

орқали ўрганиш: тарихий фактлар орқали, янги билимларни фактлардан 

олиш методи. У объектнинг туғилишини, шаклланиши ва ривожланишини 

хронологик кетма-кетликда ўрганишга асосланган. Мазкур метод нафақат 

тарихчилар томонидан, шунингдек, табиий ва ижтимоий фанларнинг турли 

вакиллари томонидан қўлланилади.  

Тарихий параллел методи — ўрганилаётган ҳодисалар ўртасидаги ўхшашлик 

ва фарқларни аниқлашга асосланган. Бу усул ўрганилаётган воқеликни 

ўрганиб бўлинган воқелик билан қиёслаш ҳамда биринчисининг моҳиятини 

англаб етишга ёрдам беради. Ушбу усул XIX охири - XX аср бошларида 

ягона илмий усул сифатида тан олинган.  

Таққослаш методи — билишнинг энг кенг тарқалган усулларидан биридир. 

Таққослаш предмет ва воқеаларнинг ўхшаш жиҳатлари ҳамда фарқларини 

аниқлаш имконини беради. Таққослаш натижасида иккита ва ундан ортиқ 

объектга хос бўлган умумийлик аниқланади. Таққослаш ёрдамида 

предметнинг миқдорий ва сифат кўрсаткичлари маълум бўлади. 

Воқеликларда такрорланадиган умумийликни аниқлаш қонуниятларни 

билиш йўлидаги босқич ҳисобланади. Таққослаш самарали бўлиши учун 2 та 

асосий талабга жавоб бериши лозим: 1) ўртасида умумийлик мавжуд бўлган 

воқеликлар таққосланиши лозим; 2) объектларни ўрганиш учун муҳим, 

асосий жиҳатлари таққосланиши лозим. 

Хронологик метод — тарихий воқеа ва ҳодисаларни тарихий давр доирасида 

уларнинг кетма-кетлиги, ҳаракати ва ўзгариши нуқтайи назаридан 

ўрганилади. Ушбу усул бир-бири билан боғлиқ воқеалар хроникасини 

ўрганиб, тадқиқ этилаётган жараённинг моҳиятини очиш имконини беради. 

Оғзаки тарих (илмий адабиётларда инглиз тилидаги «Оral History» атамаси 

остида) деганда ўзига хос тадқиқот методига эга бўлган интервью 

(«муҳбир»нинг бирон бир киши билан суҳбати) бўлиб, унинг ёрдамида инсон 

яшаган давр ва унда бўлиб ўтган воқеалар ҳақида (масалан, сиёсий, 

иқтисодий, ижтимоий ва маданий ҳаётдаги ўзгаришлар, уруш, фалокат, 

таниқли маданий воқеа ва ҳ.к.) ҳар бир инсоннинг субъектив билимлари ёзиб 

олинадиган илмий мустақил фан соҳаси тушунилади. Бу йўналиш маълум 

бир мавзу бўйича муайян воқеалар гувоҳларининг хотираларни оғзаки 

ёзишга асосланади. Содда қилиб айтганда, у маълум бир шахснинг муҳим 

воқеа-ҳодисалар ҳақидаги тарихий маълумотларни йиғиш ва ўрганиш 



 31 

қаратилган илмий фан бўлиб, одатда унда аудио ва видео тасмалар ёрдами 

билан режалаштирилган интервью қўлланилади. Ушбу интервьюлар 

ўтмишдаги воқеаларда иштирок этган ёки кўрган одамлар билан ўтказилади, 

улар ҳақидаги хотиралар ва ғоялар келажак авлодлар учун хотира ёзуви 

сифатида сақланиши керак. 

 Муайян шахснинг (иштирокчи, гувоҳ, ҳикоячи) воқеага ва унинг сабаб-

оқибатга муносабати оғзаки тарихнинг предмети ҳисобланади. У турли хил 

нуқтаи назарлардан маълумот олишга интилади. Афсуски, ёзма манбалардан 

керакли маълумотларнинг барчасини топиб бўлмайди. Бу ҳолат оғзаки 

тарихнинг аҳамиятини янада оширади. У томонидан тақдим этилган билим 

ноёбдир, чунки у воқеаларнинг шоҳида бўлган респондентнинг хотиралари 

асосида унинг нуқтаи назари, фикрлари, қарашларини сўзма-сўз тақдим 

этади. 

Оғзаки тарихнинг асослари узоқ ўтмишга бориб тақалади. Чунки тарих 

фанининг биринчи тури оғзаки тарих бўлиб, тарихий билим ва кейинчалик 

тарихни фан сифатида пайдо бўлиши билан вужудга келган. Дастлаб 

ибтидоий жамоа давридан инсонлар узоқ вақт давомида ўтмишни қайд 

қилиш учун тарихий воқеа-ҳодисалари бир авлоддан иккинчи авлодга оғзаки 

тарзда айтиб келинган. Бу жараён оғзаки тарихнинг илк кўринишлари эди. 

Қадимги даврга келиб Ғарбда дастлаб юнон тарихчиларидан Геродот ва 

Фукидид ўз асарларини ёзишда оғзаки материаллардан (гувоҳларнинг оғзаки 

нутқларидан) кенг фойдаланган. 

«Оғзаки тарих» атамаси 1852 йилда француз ёзувчиси Жюль Амеде 

Барбе д’Оревильи томонидан муомилага киритилган. Аммо у ХХ асрнинг 30-

40 йилларидан бошлаб мустақил илмий фан соҳаларидан бири сифатида 

АҚШда оммалаштирилди. Бунда қуйидаги омилларни мисол қилиш мумкин:  

Биринчидан, оғзаки тарихда шахснинг ўтмишдаги ролини ўрганиш ва оғзаки 

далиллар асосида унинг таржимаи ҳолини қуриш муҳим ўрин тутади. 

Дастлаб, оғзаки тарихнинг айнан ушбу роли АҚШнинг Колумбия 

университети тарих ўқитувчиси профессор Аллан Невинс (Allan Nevins 1890-

1971) томонидан ўқитилган. У 1932 йилда «Гровер Кливленд: жасорат билан 

ўрганиш» (Grover Cleveland: A Study in Courage / A. Nevins. – New York: 

Dodd, Mead & Company, 1932.) деб номланган китобини нашр этди. Бу китоб 

АҚШ давлат арбоби ва президенти (2 марта сайланган: 1885-1889 йилларда 

22-Президент, 1893-1897 йилларда эса 24-Президент) Гровер Кливлендга 

бағишланган бўлиб, унинг кириш қисмида илк марта ўтмишни қайта тиклаш 

ва ўрганиш учун хотираларни йиғиш ғоясини билдирган. А. Невинснинг 

таъкидлашича, президент ҳақида материал тўплаш пайтида у маълумот 

манбалари этишмаслиги муаммосига дуч келган, чунки Гровер 

Кливленднинг ҳамкасбларидан жуда кам шахсий маълумотлар (хатлар, 

кундаликлар, эсдаликлар) қолган. Натижада у бундай вазиятдан чиқишнинг 

муҳим йўли сифатида тарихий жараёнларга таъсир кўрсатган одамлардан 

интервью олишни таклиф қилди. 

 1938 йилда А. Невинснинг «Тарихга кириш» (The Gateway to History 

/ A. Nevins. – New York: D. Appleton-Century, 1938.) номли китоби чоп этиб, 

унинг саҳифаларда ўтмиш оғзаки далилларини тўплаш масаласига катта 

эътибор қаратилди. Бу китобнинг муҳим томони, унда АҚШда тарихий 

манбаларни йиғишни танқид қилиниши эди. Муаллифнинг фикрига кўра, бу 

жараён эскирган ва маълум ўзгаришларни, биринчи навбатда, хотираларни 

йиғиш учун бўлимларни яратиш талаб қилинган. Аммо иккинчи жаҳон 

урушининг бошланиши муносабати билан хотираларни йиғиш марказини 

очиш имконияти бўлмади. Ниҳоят, 1948 йилда А. Невинс Колумбия 

университетида «Колумбия оғзаки тарих маркази» («Columbia Center for 

Oral History», CCOH) ни очишга муваффақ бўлди. Марказнинг асосий 

вазифаси «ёзма тарихий манбаларни тўлдириш учун яқин тарихдаги бевосита 

иштирокчилар билан суҳбатлар» ўтказиш ва сақлаш эди. Ҳозирда бу марказ 

бир-бирини тўлдирувчи иккита марказдан иборат:  

1) «Колумбия оғиз тарих тадқиқот маркази» («Columbia Center for Oral 

History Research» CCOHR). Марказ Колумбия университетининг Бутлер 

кутубхонаси ичида жойлашган. Веб манзили: 

https://www.ccohr.incite.columbia.edu.)  

2) «Колумбия оғиз тарих архив маркази» («Columbia Center for Oral History 

Archives», CCOHA). Бу архив 10,000 дан ортиқ интервьюларда иборат бўлиб, 

АҚШдаги энг катта оғзаки тарих тўпламларидан биридир. У Бутлер 

кутубхонасидаги Нодир китоб ва қўлёзма кутубхонасида сақланади ва ҳамма 

учун очиқ. Веб манзили: https://library.columbia.edu/libraries/ccoh.html. 

Иккинчидан, XX асрнинг 40-йилларида оғзаки тарих тушунчасининг АҚШда 

кенг тарқалишига америкалик журналист Джо Гулд (Joseph Ferdinand Gould; 

1889-1957) нинг фаолияти сабаб бўлди. У «Замонамизнинг оғзаки тарихи» 

(«Oral History of Our Time») номли улкан китоб устида олиб бораётган ишини 

эълон қилган. Бу китоб турли одамларнинг ҳикоялари асосида ёзилган эди. 

Учинчидан, оғзаки тарихнинг тараққиётида овоз ёзиш ускуналарининг 

ривожланиши муҳим рол ўйнади. Энди гувоҳларнинг ҳикояларини лентага 

ёзиб олиш мумкин эди. Натижада тадқиқотчининг хатоси бартараф этилди, 

яъни пленкага ҳамма нарса ёзиб олиш билан олинган маълумотларнинг энг 

кичик қисми ҳам йўқотилмаган. 

Оғзаки тарих методини ишлаб чиқиш ва тарғиб қилишда инглиз тарихчиси 

Пол Томпсон (Paul Thompson) нинг «Ўтмиш овози: Оғзаки тарих» («The 

Voice of the Past: Oral History»; 1977; 3-нашр 2000; русча таржимаси 2003) 

китоби муҳим роль ўйнади. Чунки ушбу китоб оғзаки тарихга оид илк 

мукаммал нашр эди. Муаллифнинг бу асарида оғзаки тарихнинг назарий 

масалалари, янги тадқиқот методи сифатидаги ўрни, тарихчиларнинг оғзаки 

маълумотларга муносабатлари, оғзаки манбаларнинг ишончлилиги 

масалалари,амалий томондан оғзаки тарихнинг муаммоларини, яъни 

интервью асосида олинган материалларни тўплаш, таҳлил этиш ва архивлаш 

масалаларини ҳар томонлама кенг таҳлил этилган. Шунинг учун П. 

Томпсонн оғзаки тарихнинг «отаси» сифатида тан олинади. Шу билан бирга 

у Буюк Британияда нашр этиладиган «Oral History» журналининг асосчиси ва 

биринчи бош муҳаррири ҳисобланади.  

Жаҳон тарихшунослигида оғзаки тарих соҳасида П. Томпсон билан 

https://www.ccohr.incite.columbia.edu/
https://library.columbia.edu/libraries/ccoh.html

бирга А. Портелли, А. Хейли, Ж. Вансин, Д. Берто, Л. Нитхаммер, Л. 

Пассерини каби кўплаб олимларнинг асарлари ҳам мумтоз ҳисобланади.  

Оғзаки тарихга бўлган қизиқишнинг ортиб бориши билан унинг кўлами ҳам 

кенгайиб борди. Натижасида бу соҳага оид турли ташкилотлар юзага келди: 

 «Халқаро оғзаки тарих ассоциацияси» — 1960 йилда таъсис этилди; 

 «Оғзаки тарих ассоциацияси» («Oral History 

Association», OHA) — 1966 йилда АҚШда тузилди. У 

халқаро аъзолигига эга. Ташкилотнинг асосий вазифаси 

«оғзаки тарихга қизиққан барча одамларни билим ва инсоний қадриятларни 

ривожлантириш учун инсон хотираларини тўплаш ва изоҳлаш усули 

сифатида бирлаштириш». Матбуот нашри — «The Oral History Review» 

(«Оғзаки тарих шарҳи»). Унинг асосчиси – Самуел Хенд (Samuel Hand). 

Журналнинг биринчи сони 1973 йилда нашр этилган. Ташкилотнинг веб 

манзили: http://oralhistory.org;  

 «Оғзаки тарих жамияти» («Oral History Society») — 

1973 йилда рамий равишда Буюк Британияда ташкил 

этилди. Лекин унинг келиб чиқиши тарихи 1969 йилнинг 

декабрь ойида «British Institute of Recorded Sound» (BIRS, кейинчалик 

Британия кутубхонаси овоз архиви) институтида ўтказилган норасмий 

конференциянинг фаолияти билан боғлиқ. Матбуот нашри — «Oral History». 

Унинг асосчиси – Пол Томпсон. Журналнинг биринчи сони 1972 йилда чоп 

этилган. Веб манзили: https://www.ohs.org.uk. 

Оғзаки тарих Россияда деярли Ғарбдаги каби ХХ асрнинг 70-80-йилларда 

пайдо бўлган. Бироқ, бу жараённинг шароитлари сезиларли даражада фарқ 

қилар эди. Ғарб оғзаки тарихи тарихшуносликнинг мустақил тармоғи 

сифатида вужудга келган бўлса, СССРда у адабий жараённинг бир қисмига 

айланди. Яъни, биринчи оғзаки тарихчилар асосан ёзувчилар эдилар. Улар 

орасида Сергей Смирнов, Даниил Гранин, Алес Адамович, Светлана 

Алексиевич каби муаллифлар бор. Улар ўз ижодий фаолиятининг бир 

қисмини Иккинчи жаҳон уруши хотирасини сақлаб қолишга бағишлаган. 

http://oralhistory.org/
https://www.ohs.org.uk/

Собиқ Иттифоқда оғзаки тарихни ривожлантиришда рус олими В.Д. Дувакин 

(1909-1982) фаолияти алоҳида ўринга эга бўлди. У Москва Давлат 

университетининг филология факультетида фаолият кўрсатган. Олимнинг 

илмий изланишларининг асосан йўналиши шоир В.В. Маяковскийнинг ҳаёти 

ва илмий фаолияти бағишланган. Шу мақсадда у интервью олишни йўли 

билан шоирни таниган одамлар билан суҳбатлашиб, ўз ёзувларини тузган. 

Кейинчалик, ёзувлар мавзуси сезиларли даражада кенгайган. Натижада 800 

дан ортиқ респондентлар билан олиб борилган суҳбатлари магнит лента ёзиб 

олинган. 

1980 йилларнинг охиридан бошлаб Россияда оғзаки тарих соҳасидаги 

тадқиқотлар фаоллашди. 1989 йилда Москва давлат тарих ва архив 

институтида «Оғзаки тарих клуби» очилди. Шу йилнинг 27-28 ноябрь 

кунлари Киров шаҳрида оғзаки тарих бўйича биринчи умумиттифоқ илмий 

конференцияси бўлиб ўтди ва Ёш тарихчилар Совет уюшмаси қошида 

ихтиёрий жамоат бирлашмаси сифатида «Оғзаки тарих 

жамияти» тузилди.  

1991 йилда доцент В.Д. Дувакиннинг тўпламлари асосида 

Москва Давлат университетининг илмий кутубхонаси 

таркибида «Оғзаки тарих бўлими» ташкил этилди. 2010 йилда эса бўлим 

ходимлари томонидан «Оғзаки тарих» гуманитар тадқиқотларини 

ривожлантириш жамғармаси (Фонд развития гуманитарных 

исследований «Устная история») тузилган. Веб манзили: 

http://oralhistory.ru. 

Бугунги кунга келиб, Россия Федерациясида оғзаки тарих бўйича тарихчи 

олимлардан Д.Н. Хубова, М.В. Мокрова, Т.К.Щеглова ва бошқалар илмий 

тадқиқотлар олиб бормоқда. 

Жаҳон миқёсида оғзаки тарихни ривожлантириш ва соҳа вакилларини 

бирлаштиришда «Халқаро оғзаки тарих ассоциацияси» («International 

Oral History Association», IOHA) фаолият кўрсатмоқда. Мазкур халқаро 

ташкилот 1996 йил июнь ойида Гётенборгда (Швеция) бўлиб ўтган IX 

http://oralhistory.ru/

Халқаро оғзаки тарих конференциясида расмий равишда ташкил этилган. 

IOHA бутун дунё бўйлаб оғзаки тарихчилар учун форум ўтказиш учун 

ташкил этилган профессионал уюшма. У икки йилда бир марта халқаро 

учрашувлар ўтказади. Матбуот нашри —  «Words and Silences/Palabras y 

Silencios» («Сўзлар ва сукунат»). Журнал 1997 йилдан буён инглиз ва испан 

тилларида нашр этилади. Веб манзили: https://www.ioha.org. 

Мустақиллик йилларида оғзаки тарих мустақил тадқиқот йўналиши сифатида 

жаҳоннинг турли мамлакатларида бўлгани каби Ўзбекистонда ҳам 

ривожланиб келмоқда. Илк фундаментал тадқиқотлар асосан Ўзбекистон 

Республикаси ФА Тарих институти томонидан амалга оширилди. Бу соҳа 

бўйича Германия Халқ Университетлари Ассоциацияси IIZ/DVV (DVV 

Internatonal: www.dvv-international.uz) билан яқин ҳамкорлик алоқалари йўлга 

қўйилган. Бу ташкилотнинг филиали (Ўзбекистон Республикаси Адлия 

вазирлигида 2012 йил 11 декабрда рўйхатдан ўтган) республикада 2002 

йилдан буён ишлаб келмоқда.  

Ўзбекистон Республикаси Фанлар академияси фундаментал тадқиқотларни 

қўллаб-қувватлаш жамғармасининг №63-10-сонли «ХХ аср Ўзбекистон 

оғзаки тарихи тарихий тадқиқот методи ва манбаи сифатида» лойиҳаси 

доирасида 2010 йилда «Оғзаки тарих» маркази ташкил этилди. Бу марказини 

яратиш лойиҳаси Ўзбекистонда 2005 йил май ойидан dvv internatonal 

кўмагида амалга оширилган «Тарих ва ўз-ўзини англаш» лойиҳа 

йўналишининг бир қисми эди.  

2010-2011 йилларда ўзаро ҳамкорликда оғзаки тарихни кенг амалиётга 

қўллашга оид қатор ишларни амалга оширди. Жумладан, 2010 йил 

«Ўзбекистонда оғзаки тарих: назария ва амалиёт» ва 2011 йил «Тарихий 

маданий меросни тарғиб қилишда оғзаки тарихнинг аҳамияти» номли илмий-

амалий конференциялар ўтказилди. Конференцияда қатор 

тадқиқотчиларнинг оғзаки тарих услуби асосида олиб борган илмий 

изланишлари билан ўртоқлашиб, оғзаки тарихнинг Ўзбекистондаги 

истиқболлари муҳокама қилинган. 

https://www.ioha.org/
http://www.dvv-international.uz/

Таъкидлаш жоизки, оғзаки тарих атамасининг қўлланилиши ва талқини 

бўйича унинг синонимлари сифатида «овозли тарихи», «эшитиш тарихи», 

«алоқа тарихи» ва бошқалар ишлатилади. Лекин унга таъриф беришда 

кўплаб мунозарали фикрлар мавжуд. Биринчидан, аниқ ўқув предметини 

белгилаш қийин. Иккинчидан, оғзаки тарихнинг мустақил илмий фан 

сифатидаги масаласи кўпинча кўтарилиб, қуйидаги фикрлар билдирилади: 

1. «Оғзаки тарих»ни турли хил шакллардаги (хабар, хотиралар ва достонлар) 

оғзаки маълумот сифатида қабул қилиш;  

2. Тарихий тадқиқотнинг янги усули деб билиш; 

3. Тарихий тадқиқотнинг инновацион йўналиши ёки янги тарихий фан 

сифатида кўриш. 

Маълум маънода оғзаки тарих жамият, бирлашма каби ижтимоий ҳодисалар 

ҳақида ҳаққоний (воқеа-ҳодисага асосланган) билимлари билан у қадар 

қуролланган эмас, аксинча, тарихий воқеликни турлича идрок этишни 

шакллантиради, ўтмишни баҳолашнинг ҳар хил йўлларини беради. Оғзаки 

тарих ўтмишни ўрганиш бўйича ўзига хос тадқиқот методи билан ажралиб 

туради, аммо барча фанлар каби, унда маълумотларни олиш ва уларни таҳлил 

қилиш усуллари, мавзулар ва муаммолар мажмуаси, ўзига хос манба базаси, 

назарий ва услубий ёндошувлари мавжуд. Буларнинг барчаси тарихий 

ҳақиқатни ўрганиш учун ўз концептуал ёндашувни эга тарихий фан сифатида 

оғзаки тарихи аниқлаш имконини беради. 

Таъкидлаш жоизки, тарихий тадқиқотнинг умумлаштирилган мустақил 

йўналиши сифатида оғзаки тарих кучли фанлараро алоқаларга асосланади. 

Тематик ва фан соҳалари бўйича фарқланади, ундан метод ва манба сифатида 

тарихий фанлар ва йўналишлар, шунингдек ижтимоий-гуманитар 

тадқиқотлар (ижтимоий тарих, тарихий психология)да фойдаланиш мумкин. 

Бироқ, оғзаки тарих ҳам иқтисодий тарих, фан ва техника тарихи каби қатъий 

консерватив тарихий фанларга киради. Синтезланган ёки интегралланган 

шаклда бу фанлараро алоқаларнинг барчасини ўзлаштиради ва мустақил фан 

майдонини ҳосил қилади. Ҳар қандай оғзаки тарихий тематик лойиҳаси ёки 



 38 

илмий тадқиқот дастури ўтмишни гувоҳлар ва тарих иштирокчилари 

нигоҳида акс эттиради. Бинобарин, оғзаки тарихни янада ривожлантириш ва 

илмий-методик материални такомиллаштириш бошқа тарихий фанлар ва 

ижтимоий-гуманитар фанларнинг ривожланишига ёрдам беради ҳамда оғзаки 

тарих ютуқларининг ўзи ҳам уларга боғлиқ.  

Оғзаки тарихнинг асосий методлари бу сўровнинг икки шакли — интервью 

ва суҳбат методи ҳисобланади. Баъзи ҳолларда кузарув қўлланилади. 

Интервью (инг. interview — учрашув) — публицистика жанри сифатида 

суҳбатнинг бир тури, икки ва ундан ортиқ кишилар ўртасида суҳбат. Унда 

интервью олувчи ўз суҳбатдошларига саволлар (камида учта) беради ва 

улардан жавоб олади. Баъзи ҳолларда, бу ёзув ёки жонли эфирда содир 

бўлади. У бир қатор ижтимоий - гуманитар фанларда тадқиқот методи 

сифатида кенг қўлланилади. Илмий интервью – бу тадқиқот иштирокчиси ва 

хабардор шахс ўртасидаги алоқа жараёнида оғзаки сўров орқали маълумот 

олишнинг усули ҳисобланади. Интервью белгиланган ролларнинг 

тақсимланиши билан ажралиб туради: бири асосан сўрайди, иккинчиси 

жавоб беради. Суҳбат давомида савол берган шахс интервью берувчи, 

мухбир деб номланади. Олим билан суҳбатлашадиган шахсни респондент, 

маълумот берувчи, суҳбатдош деб аташ мумкин. 

Илмий сўров методи сифатида суҳбатнинг умумий қабул қилинган таърифи 

ҳали ишлаб чиқилмаган. Кўпчилик мутахассислар суҳбат методини интервью 

методига қарама қарши қўяди. Бундай ҳолда, суҳбат илгари ишлаб чиқилган 

режа ва саволлар рўйхатидан ташқарига чиқадиган мулоқотнинг эркинроқ, 

қулайроқ шакли сифатида тушунилади. Суҳбат давомида янада қизғин 

фикрлар алмашинуви юз беради, савол берувчи ва жавоб берувчи ролларни 

ўзгартириши мумкин. 

Одатда, тадқиқот амалиётида, маълумот берувчига мурожаат қилинганда, 

интервью билан бирга суҳбат ва нарратив (ҳикоячининг узоқ монологи) 

маълумотларга ҳам дуч келинади. Оғзаки тарихий тадқиқотлардаги 

кузатишлар жуда кам учрайди: илмий аҳамиятга эга бўлган маълумотлар 

асосан интервьюдан ташқари ҳолларда олинганда, масалан, маълум 

маълумотларга эга бўлган ёки воқеаларнинг шоҳида бўлган кишилар 

ўртасидаги суҳбатнинг тасодифан эшитиш орқали маълумотлар олинса, 

шунда қўлланилади.  

Юқорида билдирилган фикрлардан кўриниб турибдики, оғзаки тарихий 

тадқиқот учун етакчи методи бу интервьюдир. Чунки, тарихий воқеалар, 

ҳодисалар ва жараёнларнинг иштирокчилари ва гувоҳлари билан тадқиқот 

интервьюларини ташкил этиш орқали, яқин ўтмишнинг оммавий ёки 

индивидуал тарихий тасаввурларини ўз ичига олган янги манба тури – оғзаки 

тарихий манбаларни яратиш имконияти юзага келади. 

АҚШ «Оғзаки тарих ассоциацияси» (OHA) томонидан оғзаки тарихга 

тадқиқот методи сифатида қуйидаги таъриф берилган: «Оғзаки тарих — бу 

ўтмишдаги воқеалар иштирокчилари билан суҳбатлар ўтказиш, уларнинг 

ҳаёт йўлларини қайд этиш орқали тарихий маълумотларни тўплаш ва сақлаш 

методи. Сўров ўтказиш тарихий тадқиқотнинг энг қадимги усули ва шу 

билан бирга 1940 йилларда ёзиб олиш ускуналари пайдо бўлиши билан 

бошланган энг янги тарихий методлардан биридир. Оғзаки тарихнинг якуний 

маҳсули бу аудио ёки видео ёзув». Бу таъриф халқаро амалиётда кенг 

фойдаланилади. Бироқ ушбу таърифнинг кенг тарқалган бўлишига қарамай, 

ҳамма тарихчилар ҳам бу фикрга қўшилмайдилар. Ҳозирги босқичда 

кўпчилик тадқиқотчилар оғзаки тарихни фақат тарихий маълумотларни 

тўплаш ва сақлаб қолиш методи эмас, балки янги манба яратиш усули деб 

ҳисоблайдилар ва бу жараёнда камида икки киши, яъни респондент ва 

суҳбатдош иштирок этади. Оғзаки тарихий манба ўз ичига инсон томонидан 

тарихий воқеалар ёки жараёнлар, иштирок этиш ёки уларни кузатиш бўйича 

ўз тажрибаси давомида олинган маълумотларни олади. Маълумотлар тўплаш 

эса ўрганилаётган жамиятдаги этнография ёки тилшуносликнинг предмети 

бўлган оғзаки халқ ижодиётининг (фолклорнинг) тайёр маҳсулотларини: 

афсоналар, достонлар, эртаклар, урф-одат ва маросим шакллари ва 

бошқаларни белгилашни назарда тутади. 



 40 

Тарихий материални оғзаки баён қилиш эса монолог шаклида, баён этиш, 

таърифлаш, тавсифнома бериш, тушунтириш, муҳокама қилиш, сухбат, 

ҳикоя қилиш, суратлар воситасида таърифлаш, аналитик (бўлакларга бўлиб) 

таърифлаш ва бошқа усуллар орқали амалга оширилади. 

Ҳозирда кўплаб фан соҳалари оғзаки тарих методидан фойдаланади. 

Масалан, социологик тадқиқотларда агар тадқиқот тарихий воқеаларнинг 

қатнашчилари ёки шоҳидларига кўрсатган таъсирининг субъектив томонини 

аниқласа, унда бу метод танланади. Бу ерда биринчи масала бўлиб хотиралар 

тўғрилигини текшириш ва бошқа маълумот манбалари билан солиштириш 

ётади. Ривожланган хорижий давлатларда мазкур методдан кенг 

фойдаланилган ҳолда, тарих фанининг турли замонавий йўналишларда, 

хусусан, «Локал тарих» («Local history»), «Ижтимоий тарих» («Social 

history»), «Оила тарихи» («Family history»), «Кундалик ҳаёт тарихи» («Daily 

history») каби бошқаларда қўлланилмоқда.  

Хуллас, XXI асрга келиб тарихий тадқиқотларда оғзаки тарих халқаро 

ҳаракатга айланди. Бу қисман ахборот технологияларининг ривожланиши 

билан боғлиқ бўлиб, бу метод оғзаки равишда олиб борилган тадқиқотларни 

тарғиб қилиш, хусусан, турли хил жамоат жойларида тайёрланган шахсий 

гувоҳликдан фойдаланиш имконини берди. Масалан, бу йўналишда тадқиқот 

олиб бораётган тарихчилар тарихий воқеаларни бошдан кечиришган 

гувоҳларнинг субъектив тажрибаси асосида тасвирланган материал ва 

маълумотларни Интернетда жойлаштириш учун чексиз имкониятларини 

кашф этдилар. Бу эса олимларга, шунингдек ўқитувчи ва бошқа шахсларга 

улардан фойдаланиш имкониятини осонлаштирди. Оғзаки тарихда интервью 

маълумотлари билан бирга архив материаллари (эсдаликлар, кундаликлар, 

хатлар) нинг ишлатилиши ҳам унинг илмий аҳамиятни оширмоқда. 

Контент-таҳлил (таркибий таҳлил усули) — социологик ахборот 

мазмунини миқдорий ўрганиш усулидир. У матн тузулишини анализ қилган 

ҳолда маълумотларни тўплаш ва йиғиш методидир. Таҳлил предмети ахборот 

бериш қобилиятига эга бўлган матнлар таркибидан иборат. 

«Контент» сўзи алоқа ва муносабатлар обекти ҳисобланган сўзларга, 

мазмунга белгиларга, расмга, тушунчаларга, мавзу, сарлавҳа ва бошқа 

маълумотларга алоқадор. Матндаги белги ва хусусиятларни контент-таҳлил 

орқали уларнинг миқдорий тузилмасини систематик ва обектив ҳисоб-китоб 

қилиш усули ёрдамида маълумотлар олинади.  

Контент-таҳлиллар ХХ асрнинг 30-йилларида бошланган ижтимоий 

фанларда қўлланила бошланди. Бу метод биринчи марта журналистика ва 

адабиётшуносликда қўлланилган. Мазкур усулнинг назарий масалаларини 

яратишда АҚШлик олимлар Б.Метъю, А.Тенни, Д.Спид, Д.Уипкенние ва 

кейинчалик франциялик тадқиқотчи Ж.Кайземинг хизматлари катта бўлган. 

Дастлаб таркибий таҳлилдан социологик тадқиқотларда, жумладан, реклама 

ва тарғибот ишлари материалларини ўрганишда қўлланилган. Сиёсий 

тадқиқотларда қўлланилиши юзасидан дастлабки тадқиқотни Г.Лассуел 

амалга оширган. У иккинчи жаҳон урушидаги ташвиқот ва тарғибот 

материалларини ўрганишда метод имкониятларини очиб берган.  

Контент таҳлилнинг асосий тамойиллари — америкалик социологлар Г. 

Лассуел ва Б. Берилонлар томонидан ишлаб чиқилган. Уни 

ривожлантиришда Россиялик ва эстониялик социологлар А. Алексеев, Й. 

Вооглайд, П. Вихалемм, Б. Грушин, Т. Дризе, М. Лауристинлар муҳим ҳисса 

қошганлар. Маркоффа, Шапиро ва Вейтман каби олимларнинг фикрига кўра 

контент-таҳлилни «кодлаштирилган матн» деб аташ тўғрироқ бўлади. 1960 

йиллардан бошлаб компьютер техникаларидан кенг фойдаланишнинг 

бошланиши билан ушбу усулга кўп мурожаат қилиш бошланди.  

Контент-таҳлилнинг сифатли ва интерпрератив йўналишлари мавжуд бўлиб, 

аммо матн мазмунидаги миқдорий маълумотлар асосий ўрин эгаллайди. 

Контент-таҳлил сўровсиз тадқиқот усули бўлиб, ундаги белгиларни, сўзларни 

киритиш жараёнида тадқиқотчининг субектив таъсирисиз маълумотларни 

ўрганувчи ва қабул қилувчилар ўртасида алоқани таъминлайди. 

Контент-таҳлилда матнни одий ўқиб чиқишдан фарқли ўлароқ уни тизимли 

тарзда мунтазам тартибга ўтказишга ва мазмун моҳиятини ўрганишга 

чорлайди. Бундан ташқари матндаги яширин маънога эга сўзларни, 

маълумотларни аниқлаш мумкин. Контент-таҳлил ўзида тасодифий танловни 

аниқ баҳолашни ва мавҳумлашган эксприментал ҳаракатларни бир вақатда 

мужссамлаштирган. Сифатли контент-таҳлил позивистик ёндашув вакиллари 

томонидан қўллаб қувватланган. Миқдорий йўналиш тарафдорлари гоҳида 

сифатли тадқиқот усулидан фойдаланиб тадқиқотнинг ишончлилигини 

оширадилар. 

Контент таҳлил методининг асосий босқичлари: 

I. Алоҳида атамаларда ифодаланган тушунча. Жумладан бу тушунчалар 

иқтисодий соҳада бўлиши мумкин: хусусий мулк шакллари, 

хусусийлаштириш, молиявий тизим, пул муносабатлар, техник тараққиёт, 

хўжалик усуллари ва ҳ.к. Матн таҳлили ўз мазмунига кўра кўплаб ижтимоий 

маълумотларни акс эттиради. 

II. Мақолаларда, матн парчаларида, абзацларда акс эттирилган тўлиқ 

мазмунлар, радиоэшиттиришлар ва бошқаларда ифодаланган мавзулар. 

Ҳужжат мазмунини унинг мавзуси асосида янада тўлароқ англаш мумкин. 

Ташаббускорлик ва серғайратлилик, бюрократизм ва марказлашувга қарши 

кураш, инсон ҳуқуқлари ва қонунчиликка риоя қилиш, фуқаролик жамиятида 

ижтимоий адолат мавзулари ва бошқалар. Бундай ҳолатлар шахсий 

ҳужжатларда, ўзи ва яқинлари ҳақида, ишлаб чиқариш, санъатда ва сиёсатда 

ҳам намоён бўлади. 

III. Ташкилот ва муассасалар, ижтимоий институтлар, партия ва ижтимоий 

ҳаракатлар лидерлари, ишлаб чиқариш ташкилотчилари, таниқли фан ва 

санъат арбоблари, сиёсатчилар, тарихий шахслар номлари. 

IV. Таҳлил бирлиги сифатида яхлит ижтимоий ҳодисаларни, расмий 

ҳужатларни, далиллар ва воқеалардаги ҳолатларни қабул қилиш мумкин. 

Ижтимоий воқеалар ёки давлат қарорларининг узоқ давр мобайнида ёдда 

сақланиши жамиятда зарурлигидан гувоҳлик беради. 

Савол ва топшириқлар: 

1. Тарих фанининг мазмуни ва аҳамияти нималардан иборат?  

2. «Ёрдамчи» ва «махсус» тарих фанлари ҳақида маълумот беринг. 

3. Формациявий ёндашувда қандай концепция илгари сурилади? 

4. Цивилизациявий ёндашувнинг мазмуни ва моҳияти ҳақида сўзлаб беринг. 

5. Фанлараро ёндашув қачон пайдо бўлди? 

6. Тарихий тадқиқот методлари деганда нималарни тушунасиз? 

7.  Тарихий тадқиқотнинг ёрдамчи методлари ҳақида сўзлаб беринг. 

8.  «Оғзаки тарих» ҳақида маълумот беринг. 

9.  Оғзаки тарих соҳаси бўйича қандай ташкилотлар фаолият кўрсатади? 

10. Контент таҳлилнинг асосий тамойиллари нималардан иборат? 

 

3-мавзу. Тарих фанида ахборот технологияларининг  

қўлланилиши. 

 

Режа: 

1. Тарих фанида ахборот технологиялари фани тараққиёти. 

2. Тарих ва информатика. «Тарихий информатика» йўналиши. 

3. «Digital History» (Рақамли Тарих) тушунчаси ва унинг тадқиқот доираси. 

4. Тарихий тадқиқотларда ахборот технологияларидан фойдаланиш 

тажрибаси. 

 

 Таянч сўз ва иборалар: ахборот технологиялари, ахборот, 

ахборотлаштириш, маълумотлар базаси, информатика, тарихий информатика, 

клиометрика. «Digital History» (Рақамли Тарих). 

XX асрнинг 80-90 йилларида билимларнинг барча соҳаларига кириб 

келган ахборотлаштириш жараёни тарих фанини ҳам четлаб ўтмади. 

Тарихчилар компьютерлардан фойдаланибгина қолмай, тезлик билан 

ривожланаётган дастурий ва техник воситалар уларни тарихий тадқиқотлар 

учун зарур бўлган воситага айлантирди. Бу эса тарихчи фаолиятида янги 

ахборот технологияларини қўллаш имкониятларини яратди. Компьютер 

тарихчилар илмий ишларини ёзиш ва таҳрирлаш воситасигина бўлиб қолмай, 

нозик манбашунослик методикалари реализацияси учун қулай қуролга 

айланди. Матн ёки тасвирий материални компьютер хотирасига оптик 

киритиш қурилмалари - сканерларнинг пайдо бўлиши (1902 йилда телефакс 

номи билан) маданият, санъат тарихи, музейшунослик ва архив иши бўйича 

тадқиқотларга туртки бўлди. Бунга яна жуда катта ҳажмга эга бўлган оптик 

дискларнинг чиқарилиши ҳам сабаб бўлди. 

Архивларда ишловчи тарихчиларнинг меҳнат шароитлари ҳам ўзгарди: 

компьютерлар архив фондларидан олинадиган барча ёзувлар бирданига 

компьютер хотирасига ёки персонал маълумотлар базасига киритилиши 

мумкин. dBASE ва бошқа типдаги стандарт маълумотлар базаларини 

бошқариш тизимларининг мукаммаллашуви, айниқса тарихий манбаларнинг 

хусусиятларини ҳисобга олувчи махсус дастурий таъминот, хусусан, KLEIO 

тизимининг (бу дастур тўплами Геттингенлик доктор М.Таллер томонидан 

1978 йилда ихтиро қилинган бўлиб, тарихий тадқиқотлар жараёнида манбага 

йўналтирилган маълумотларни қайта ишлаш учун махсус мўлжалланган) 

ишлаб чиқарилиши бир қатор илмий марказларнинг катта маълумотлар 

базаларини яратишга қаратилган фаолиятларини сезиларли фаоллаштирди.  

Ушбу маълумотлар базалари оммавий тарихий манбалардан олинган 

маълумотлардан иборат. Айниқса, ушбу жараён махсус гуруҳлар 

одамларининг таржимаи ҳолини таҳлил қилишни мақсад қилиб қўйган 

просопографик тадқиқотларга тааллуқли бўлди. 80-йиллар охирида 

тарихчилар томонидан 100 минглаб кишиларнинг ҳаётига оид 

маълумотларни сақловчи маълумотлар базалари яратилди. 

Кўп сонли маълумотлар базаларининг яратилиши уларни 

стандартлаштириш ва марказлаштириш заруратини туғдирди. Бугунги кунда 

турли мамлакатларда ижтимоий-тарихий тадқиқотларга тааллуқли 20 дан 

ортиқ йирик маълумотлар банклари ёки машина маълумотлари архивлари 

фаолият кўрсатмоқда. Улар маълум ташкилий структура ва муаммоли 

йўналишга эга бўлиб, маълумотлар базалари коллекцияларини кенгайтириш, 

тақсимлаш ва каталогларни чоп этиш билан шуғулланадилар. Охирги 

йилларда компьютер технологояларини тарих илмига қўллашнинг анъанавий 

соҳаси – манба маълумотларини математик-статистик қайта ишлашда янги 

имкониятлар пайдо бўлди. 

Статистик дастурий пакетлар тарихчилар учун қулайлаштирилиб, кўп 

ўлчовли таҳлил ва визуаллаш воситалари (бошланғич маълумотлар ва 

натижаларнинг кўргазмали тарзда, диаграмма, график каби кўринишларда 

ифодалаш) билан бойитилди. Охирги йилларда янги мультимедиа 

технологиялари ривожи билан турли мамлакатларда ўқув жараёнида 

персонал компьютерлардан фойдаланувчи тарихчиларнинг фаоллиги ошди. 

Компьютер таълим жараёнини фаоллаштириш ва индивидуаллаштиришга, 

билимларни назорат қилиш эффективлигини оширишга уринган 

ўқитувчиларнинг ёрдамчисига айланди. 

Тарихий тадқиқотларни ахборотлаштиришнинг кўрсатиб ўтилган 

тенденцияларининг тезлик билан тарқалишига компьютерда ишловчи 

тарихчилар орасида алоқани таъминловчи электрон почта ҳам ёрдам 

бермоқда. Электрон коммуникацияларнинг фан ва таълим соҳасидаги 

имкониятлари кескин ортган вақтда тарихчилар Интернет тармоғи тақдим 

этувчи улкан ахборот ресурсларидан барҳаманд бўлмоқдалар. 1986 йилда 

турли мамлакатлардаги ўз тадқиқотчилик амалиётида ва ўқув жараёнида 

компьютер технологияларидан фойдаланувчи тарихчилар фаолиятини 

бошқарувчи «History and Computing» («Тарих ва ҳисоблаш») халқаро 

ассоциацияси (AHC) ташкил топди. 1992 йил июлда Ужгород шаҳрида 

конференция статусига эга бўлган «Тарихий тадқиқотлар ва таълимда янги 

ахборот технологиялар» мавзуидаги семинар ташкил этилган. Унда «История 

и компьютер» («Тарих ва компьютер») ассоциациясини тузиш бўйича 

ташаббускор гуруҳ тузилган. 1992 йил 17 сентябрь Москвада ассоциациянинг 

таъсис йиғилиши бўлиб ўтган ва шу йилнинг ўзида МДҲ давлатлари тарихий 

информатика бўйича мутахассисларини бирлаштирувчи «История и 

компьютер» («Тарих ва компьютер») ассоциацияси (АИК) ҳам филиал 

сифатида AHC нинг таркибига кирган. 

Ахборот технологиялари маълумотларни йиғиш, бошқариш ва қайта 

ишлаш технологияларидир. Одатда бу атама остида компьютер 

технологиялари тушунилади. Ахборот технологиялари соҳасида турли 

ахборотни ЭҲМ ва компьютер тармоқлари орқали йиғиш, сақлаш, ҳимоялаш, 

қайта ишлаш, узатиш каби амаллар устида ишлар олиб борилади. Ахборот 

технологияси – ахборотни тўплаш, сақлаш, излаш, унга ишлов бериш ва уни 

тарқатиш учун фойдаланиладиган жами услублар, қурилмалар, усуллар ва 

жараёнлардир. Унинг асосий техник воситалари сифатида ҳисоблаш - 

ташкилий техникадан ташқари алоқа воситалари – телефон, телетайп, 

телефакс ва бошқалар қўлланилади. 

Шу ўринда ахборот атамасига тўхталадиган бўлсак, «Ахборот» 

(лотинча, «informatio» – тушунтириш, бирор нарсани баён қилиш ёки бирор 

нарса ёхуд ҳодиса ҳақидаги маълумот) — бирон воқеа ҳақидаги батафсил 

хабар, маълумот ҳисобланади. 

Ўзбекистон Республикасининг 2002 йил 12 декабрда қабул қилинган 

«Ахборот эркинлиги принциплари ва кафолотлари тўғрисида»ги 439-II-

сонли Қонуннинг 3 - моддасида асосий тушунчалар келтирилган. Унга кўра, 

«Ахборот – манбалари ва тақдим этилиш шаклидан қатъи назар шахслар, 

предметлар, фактлар, воқеалар, ҳодисалар ва жараёнлар тўғрисидаги 

маълумотлар» - деб белгиланган. 

Ахборот объектлар, ҳодисалар, жараёнлар ҳақидаги хабарлар 

тўпламидир. Ахборотлар турли-туман кўринишда бўлиб, уларни қуйидагича 

ифодалаш мумкин: 1. Матнли ахборот. 2. Графикли ахборот. 3. Товушли 

ахборот. 4. Видеолавҳали ахборот. 5. Белгили ахборот. 6. Рақамли ахборот. 

Ахборот технологияси инсоният тараққиётининг турли босқичларида ҳам 

мавжуд бўлган бўлса-да, ҳозирги замон ахборотлашган жамиятининг ўзига 

хос хусусияти шундаки, цивилизация тарихида биринчи марта билимларга 

эришиш ва ишлаб чиқаришга сарфланадиган куч энергия, хомашё, 

материаллар ва моддий истеъмол буюмларига сарфланадиган ҳаражатлардан 

устунлик қилмоқда, яъни ахборот технологиялари мавжуд янги 

технологиялар орасида етакчи ўринни эгалламоқда. 

Ахборот технологиялари саноати мажмуини компьютер, алоқа тизими, 

маълумотлар омбори, билимлар омбори ва у билан боғлиқ фаолият соҳалари 

ташкил қилади. Бугунги кунда ахборот технологиясини шартли равишда 

«сақловчи, рационаллаштирувчи, яратувчи» турларга ажратиш мумкин. 

Биринчи турдаги технологиялар меҳнатни, моддий ресурсларни, вақтни 

тежайди. Рационаллаштирувчи ахборот технологияларига чипталар буюртма 

қилиш, меҳмонхона ҳисоб-китоблари тизимлари мисол бўлади. Яратувчи 

(ижодий) ахборот тахнологиялари ахборотни ишлаб чиқарадиган, ундан 

фойдаланадиган ва инсонни таркибий қисм сифатида ўз ичига оладиган 

тизимлардан иборат. 

Билим олишда, яъни маълум турдаги ахборотларни ўзлаштиришда 

компьютер тизимининг ёрдами бениҳоят каттадир. Ахборот қандай 

кўринишда ифодаланишидан қатъи назар, уни йиғиш, сақлаш, қайта ишлаш 

ва фойдаланишда компьютер техникасининг ролини қуйидагилар 

белгилайди: 

Биринчидан, ўқитишда янги ахборот технологияларидан фойдаланиш 

стандарт (анъанавий) тизимга нисбатан ўқув жараёнини жадаллаштириб, 

талабада илмга қизиқишни оширади, улар ижодий фаолиятини устиради, 

билим беришга дифференциал ёндашиш, олинган билимларни такрорлаш, 

мустаҳкамлаш ва назорат қилишни енгиллаштиради, талабани ўқув 

жараёнининг субъектига айлантиради. 

Иккинчидан, янги ахборот технологияларидан таълим-тарбия 

жараёнида қуйидаги шаклларда фойдаланиш мумкин бўлади:  

 муайян предметларни ўқитишда компьютер дарслари; 

 компьютер дарслари – кўргазмали материал сифатида; 

 талабаларнинг гуруҳли ва фронтал ишларини ташкиллаштиришда; 

 талабаларнинг илмий изланишларини ташкиллаштиришда; 

 талабаларнинг ўқишдан бўш вақтларини тўғри ташкил қилиш 

масалаларини ҳал этишда ва ҳ.к. 

Меҳнат самарадорлигининг бундан кейинги ўсиши ва фаровонлик 

даражасини кўтариш катта ҳажмдаги мультимедия ахборотини (матн, 

графика, видео тасвир, товуш, анимация) қабул қилиш ишлашга янги 

интеллектуал воситалар ва инсон машина интерфейслардан фойдаланиш 

асосидагина эришиш мумкин. 

Информатикада меҳнат унумдорлигини ошириш суратлари этарли 

бўлмаса, бутун халқ хўжалигида самарадорлигини ўсиши анчагина камайиб 

кетиши мумкин. Ҳозирги дунёдаги барча иш жойларининг 50 % га яқин 

ахборотни қайта ишлаш воситалари билан таъминланган. Жамиятни 

ахборотлаштириш, янги ахборот техналогиялари билан таъминлаш 

инсонларнинг турли – туман маълумотларга бўлган эҳтиёжини қондиришда 

муҳим ўрин тутади. 

Инсон ахборот олами ичра яшаркан, воқеа ҳодисалар жараёнларнинг 

бир – бирига алоқадорлигини, ўзаро муносабатлари ва моҳиятни ташкил 

этиш, ўз ҳаётидан келиб чиқаётган мураккаб саволларга илмий жавоб топиш 

мақсадида кўпдан – кўп далил ва рақамларга мурожат қилади. Ахборот 

туфайли назария амалиёт билан бирикади. Амалиёт назария, назария эса 

амалиётсиз мавжуд ҳам бўлмайди, ривожланмайди ҳам. 

Ахборот технологиясининг ривожланиш тарихи. 

Ахборот технологиясининг вужудга келиши ва ривожланишини белгиловчи 

ички ва ташқи омиллар мавжуд бўлиб, улар қуйидагилар: Ички омиллар – бу 

ахборотни пайдо бўлиш турлари, хоссалари, ахборотлар билан турли 

амалларни бажариш, уни жамлаш узатиш, сақлаш ва ҳ.к. Ташқи омиллар – бу 

ахборот технологиясининг техника – ускунавий воситалари орқали ахборот 

билан турли вазифаларни амалга оширишни билдиради. 

Ахборот технологиялари жамият ахборот ресурсларидан оқилона 

фойдаланишнинг энг муҳим омилларидан бири бўлиб, ҳозирги вақтга қадар 

бир неча босқичларни босиб ўтди. 

1 – босқич. XIX асрнинг 2 – ярмигача давом этган. Бу босқичда «қўллик» 

ахборот технологиялари тараққий этган. Унинг воситаси перо, сиёҳдон, 

китоб. Коммуникация, яъни алоқа одамдан – одамга ёки почта орқали хат 

воситасида амалга оширилган. 

2 – босқич. XIX асрнинг охири, унда «механик» технология ривож топган. 

Унинг асосий воситаси ёзув машинкаси, арифмометр кабилардан иборат. 

3 – босқич. ХХ асрнинг бошларига мансуб бўлиб, «электромеханик» 

технологиялар билан фарқ қилади. Унинг асосий воситаси сифатида телеграф 

ва телефонлардан фойдаланилган. Бу босқичда ахборот технологиясининг 

мақсади ҳам ўзгарди. Унда асосий урғу ахборотни тасвирлаш шаклидан 

унинг мазмунини шакллантиришга кўчирилади. 

4 – босқич. ХХ аср ўрталарига тўғри келиб, «электрон» технологиялар 

қўлланилиши билан белгиланади. Бу технологиянинг асосий воситаси ЭҲМ 

лар ва уларнинг асосида ташкил этиладиган автоматлаштирилган бошқариш 

тизимлари ва ахборот излаш тизимларидир. 

5 – босқич. ХХ асрнинг охирига тўғри келади. Бу босқичда компьютер 

технологиялари тараққий этди. Уларнинг асосий воситаси турли 

мақсадларга мўлжалланган турли дастурий воситаларга эга бўлган шахсий 

компьютерлардир. Бу босқичда кундалик турмуш, маданият ва бошқа 

соҳаларга мўлжалланган техник воситаларнинг ўзгариши рўй берди. Локал 

ва глобал компьютер тармоқлари ишлатила бошланди. 

6 – босқич. XX аср охири ва XXI асрнинг бошлари дунё бўйича ахборот 

технологияларининг ривожланиш даври бўлди десак хато бўлмайди. 

Ижтимоий ҳаётда бу давр ичида жуда ката тезлик билан олдинга силжиш 

кузатилди. Ахборот технологиялари соҳасида кўплаб янгиликлар яратилди. 

Хусусан, ўтган асрнинг охирларида шундай ахборот воситаси яратилдики, бу 

ҳодиса жаҳон ахборот оламида ўзига хос бурилиш ясади. Бу янги 

коммуникация воситаси — «Интернет» эди.  

Тарих фанининг ривожланишида информатика фанининг ўрни ва 

аҳамияти муҳим ҳисобланади. Ҳар икки фан ўзаро ҳамкорликда 

ривожланади. Информатика (французча, informatique, немисча, informatik — 

ахборот) ахборотшунослик — илмий информация (ахборот, хабар, 

маълумот)нинг моҳияти, умумий хоссалари ва қонуниятларини, шунингдек, 

илмий коммуникация тизими (ўша илмий информацияни тарқатиш усуллари 

ва воситалари мажмуи)ни ўрганиш билан шуғулланадиган илмий фандир. 

Информатика тор маънода информацияни жамлаш ва қайта ишлашнинг 

усулларини ўрганади. Инсон фаолиятининг ЭҲМ, компьютер билан боғлиқ 

бўлган соҳаси. Ижтимоий фанлар жумласига киради. Унинг марказий 

тушунчаси — ижтимоий ҳаётнинг исталган соҳаси ва тармоқларидан 

олинадиган маълумотлар, яъни илмий информация. Информатика атамаси 

ХХ асрнинг 60-йилларида ишлатила бошланган бўлсада, унинг алоҳида фан 

сифатида ажралиши 40-50 йилларга тўғри келади. Бу даврда кўпчилик 

тадқиқотлар ахборот қидириш муаммолари билан узвий боғлиқ эди. Айни шу 

даврда ахборотларни қидириш тизими ва усуллари яратилди. 

Тарихий информатика — тарих фани ва таълимини ахборотлаштириш 

жараёни қонуниятларини ўрганувчи билимлар соҳасидир. Тарихий 

информатика асосида барча турдаги тарихий манбаларнинг электрон 

версияларини яратиш учун зарур бўлган назарий ва амалий билимлар 

мажмуаси ётади. Тарихий информатиканинг назарий асосини замонавий 

ахборот концепцияси билан ижтимоий информатика ва назарий 

манбашунослик ташкил этади. 

Тарихий информатика билимларнинг алоҳида соҳаси сифатида глобал 

ахборотлаштириш вужудага келган шароитида вужудга келди. Бу вақтга 

келиб, иқтисодиёт, ижтимоий тадқиқотлар, ҳуқуқшунослик каби бир қатор 

илмий соҳаларнинг информатика билан боғлиқ йўналишлари ажралиб чиқди. 



 52 

Тарихий информатика атамасининг ўзи 1990 йиллардан бошлаб икки 

маънодан ишлатила бошланди: 

1. Тарих фани таълимини ахборотлаштириш қонуниятларини ўрганувчи 

фан; 

2. Барча турдаги тарихий манбаларнинг электрон версияларини яратиш 

учун зарур бўлган назарий ва амалий билимлар мажмуаси. 

ХХ аср охирги ўн йилликда узлуксиз мукаммаллаштириш натижасида 

персонал компьютер тарихчилар интеллектуал меҳнати учун эффектив 

қуролга айланди. Бу вақтгача бир неча ўн йил давомида геометрик 

тадқиқотлар олиб борилиб, электрон архив баъзалари яратиш тажрибаси 

тўпланди, тарихий тадқиқотлар учун мўлжалланган статистик дастурлар 

(программалар) яратилди. 

Шундай қилиб, тарихий информатика тадқиқотларда математик 

усулларни қўллаш соҳаси билан чамбарчас боғлиқ бўлиб, «клиометрика» 

ёки «квантитатив тарих» номини олган. Клиометрика (инглизча, Cliometrics 

- тарихни ўлчаш) — тарихий тадқиқотларда миқдорий усулларни қўллаш 

ўрганиш предмети бўлмиш тарихий реалликнинг махсус тизимларига 

асосланади. Ушбу атама биринчи марта АҚШда 1960 йилнинг декабрь ойида 

Ж. Хьюгс, Л.Дэвис ва С.Рейтерларнинг мақоласида қўлланилган бўлиб, 

клиометрика тарифининг кўп қирралилиги тарихни тадқиқ қилишнинг турли 

усулларидан фойдаланиш заруратини туғдиради. 

Тарихий информатика амалий асосини эса компьютер технологоялари 

ташкил этиб, амалиётда қуйидагилар амалга оширилади: 

 Тарихий информатика ўрганиш соҳасига тарихий тадқиқотларда ахборот 

технологияларини қўллаш муаммолари, махсус дастурий таъминот, тарихий 

маълумотлар базалари ва банкларини яратиш;  

 Ахборот технологияларини ифодалаш, шунингдек матнли, тасвирли ва 

бошқа манбаларни таҳлил қилишда қўллаш; 

 Тарихий жараёнларни компьютерли моделлаштириш; 

 Ахборот тармоқларидан фойдаланиш; 

 Мультимедиа ва ахборотлаштиришнинг янги йўналишлари ҳамда ахборот 

технологияларини тарихий таълимда қўллаш. 

Тарихий информатика соҳасидаги халқаро илмий жамиятлар 

ривожининг биринчи 10 йиллигида ушбу профессионал ҳамжамиятнинг аниқ 

тузилмасини шакланди. Ушбу ҳамжамият бир неча бир-бири билан маҳкам 

боғланган гуруҳ ва қатламлардан иборат. Улар тарихий информатика 

ривожида турли мавқега эга бўлиб, ушбу жараёнга ўз ҳиссаларини қўшади.  

Биринчи гуруҳ – тарихий манба маълумотларини тақдим этиш ва 

таҳлил қилишнинг янги усулларини, мос алгоритмларини, дастур ва 

технологияларни ишлаб чиқувчилардир. Айнан ана шу гуруҳнинг 

мавжудлиги тарихий информатикани ўз текшириш предметига, махсус 

методларига ва тадқиқот инстиментларига эга бўлган илм соҳаси сифатида 

эътироф этиш имконини берди. 

Иккинчи гуруҳ – янги ахборот технологияларидан, усул ва дастурий 

таъминотдан фойдаланувчилар бўлиб, улар тезлик билан ривожланаётган 

информатсион технологияларни ўзлаштирадилар, тараққиёт ютуқларини 

тарихий тадқиқотларга қўллайдилар. 

Учинчи ва энг кўп сонли қатлам бу – тадқиқотчи тарихчиларнинг кенг 

оммаси бўлиб, улар биринчи икки гуруҳ фаолияти натижаларидан амалда 

фойдаланадилар. Албатта, бу гуруҳлаштириш шартли бўлиб, ушбу учала 

гуруҳлар кесишиши, бир-бирига ўтиши мумкин. 

Тарихий информатика мутахассисларини тайёрлаш ва қайта тайёрлаш 

масаласи жуда муҳимдир. Гап шундаки, инженер учун билимларнинг 50 % 

эскириши вақти беш йил, кимёгар, медицина ходими, биолог учун – тўрт 

йил, тарихий информатика мутахассиси учун уч йилни ташкил этади. 

Таниқли францус тарихчиси Э.Л. Ладюрининг: «... келажакда тарихчи 

дастурчи бўлади, ёки у ҳеч нарсага арзимайди…», деган башорати рўёбга 

чиқмаган бўлсада, Англияда тарихий информатика бўйича мутахассис 

тайёрлашга киришилган («Historical Information Engineers»). Улар махсус 

дастурий таъминот яратиш ва тарихий информатикани ўқитиш билан 

шуғулланадилар.  

Тарихий информатиканинг энг ривожланган йўналишлардан бири 

маълумотлар базаларини яратишдир. Ҳақиқатан ҳам, ихтиёрий тарихий 

тадқиқот тарихий манбалардан олинадиган маълумотларга асосланади ва ҳар 

бир тадқиқотчининг ўз шахсий маълумотлари архиви мавжуд бўлади. 

Умуман олганда, маълумотлар базаси технологияси информатика фани 

ривожининг мустақил тармоғи сифатида ХХ аср 60-йилларида пайдо бўлди. 

Худди шу даврда унинг назарий аппарати ва дастурий таъминот ишлаб 

чиқила бошланди. Маълумотлар базаси термини биринчи марта 1962 йилда 

пайдо бўлиб, бу давр ичида унинг мазмуни бирмунча ўзгаришларга учради. 

Маълумотлар базаси деганда, инсон фаолияти маълум соҳасида оптимал 

даражада фойдаланишга имкон берувчи маълумотларнинг ўзаро боғлиқ 

мажмуасини тушунамиз. Россияда маълумотлар базаси устида ишлар ғарбга 

нисбатан анча кечроқ, яъни чет эл тажрибаларидан келиб чиқиб бошланди. 

Тарихий манбаларнинг компьютерли электрон версиялари тўғрисидаги 

нашрлар 1980 йилларда пайдо бўди.  

Тарихий манбалар асосидаги биринчи замонавий маълумотлар 

базаларининг пайдо бўлиши шахсий компьютер (PC)ларнинг кенг тарқалиши 

билан боғлиқдир. Бу соҳага ўз ҳиссасини қўшган даргоҳлардан бири Москва 

давлат университетида тарихий информатика лабараторияси ҳисобланади. 

Ушбу лабараториянинг Интернет сайтида Т.Исместева ва Ю. Валетов 

томонидан ишлаб чиқилган маълумотлар базалари эълон қилинган. 

Маълумотларлар базаларини яратиш ахборотларни марказлаштирилган ҳолда 

сақлаш ва оммавий фойдаланишнинг дастурий, ташкилий ва техник 

воситаларини ўз ичига олувчи масалаларни ечилишини талаб этади. 

«Рақамли тарих» (инглизча, «Digital History») – рақамли гуманитар 

фанларнинг бўлими бўлиб, тарихий таҳлил, тадқиқот ва маълумотларни 

кўриш учун рақамли медиа ва компьютер технологияларидан фойдаланишни 

ўрганади. Бу атаманинг таржимаси сўзма-сўз, аммо унчалик аниқ эмас, чунки 

у тарих бўлимининг «рақамлардаги тарих» деб номланадиган статистика 



 55 

манбалари билан алоқаларни келтириб чиқаради. Баъзи рус олимлари 

томонидан ишлатиладиган «тарихий информатика»нинг таржимаси янада 

тўғри. «Рақамли» атама жуда кенг тарқалган ва илмий тадқиқотларда ҳам 

қўлланилади. Масалан, «Рақамли антропология», «Рақамли гуманитар 

фанлар», «Рақамли ТВ» ва бошқалар. «Рақамли тарих» («Digital History») 

иккита асосий йўналишда иш олиб боради:  

1) Интернет аудиториясини рақамли архивлар, интерфаол хариталар, 

воқеалар хроникаси (яъни, тармоқ фойдаланувчиларининг тарихий 

билимларини чуқурлаштириш) билан таништириш; 

2) Тарихчи олимлар учун тарихни фан сифатида ривожлантиришга 

ёрдам берадиган янги тадқиқот воситаларини яратиш. 

Рақамли тарих («Digital History») компьютер, Интернет тармоғи ва 

дастурий таъминот тизимларининг янги коммуникация технологиялари 

билан ишлайдиган ўтмишни ўрганиш ва ифодаловчи ёндашув сифатида кенг 

тушунилиши мумкин. Унинг асосий мақсадларидан бири бу тарихий 

ҳужжатларни рақамлаштиришдир. Бу соҳасидаги сўнгги тадқиқотлар 

қуйидаги элементларни ўз ичига олади: Креативлик (ижодкорлик), турли 

мутахассислар ҳамкорлиги, энг янги технологиялар, маълумотларни 

интеллектуал таҳлил қилиш, тилшунослик, 3D моделлаштириш ва катта 

маълумотларни таҳлил қилиш. 

«Рақамли тарих» («Digital History»)нинг тарихи 

1960 – 1970 йиллардаги рақамли тарих асосан демографик 

маълумотлар (аҳолини рўйхатга олиш, сайлов натижалари, телефон 

маълумотномалари ва бошқалар)дан фойдаланган ҳолда миқдорий таҳлилга 

ўз этиборини қаратди. Ўша даврдаги компьютерлар статистик таҳлилларни 

амалга оширган ва маълум бир жамиятнинг ривожланишидаги турли 

йўналишларни аниқлаган. Демографияга эътиборни қаратилишининг бош 

сабаби шунки, тарихни ривожланишининг асосий йўналиши жамият тарихи 

бўлганлиги билан изоҳланади. XX асрнинг 70 йиллари охирида 

тарихчиларнинг янги авлодини қизиқиши маданиятшунослик йўналишига 

қаратилди ва клиометрия билан бирга миқдорий таҳлил аста-секин 

иқтисодчилар ва сиёсатшуносларнинг воситаси сифатида қабул қилинди. 

XX асрнинг 80 йилларда дастурий таъминот фаол ривожлана бошлади. 

Натижада 1982 йилда Конгресс кутубхонасида «Optical Disk Pilot Project» 

лойиҳаси яратилди. Лойиҳанинг моҳияти кутубхона архивларининг бир 

қисмини лазер дискларида нашр этиш эди. 80-йилларнинг охирларида 

«Тарих ва маълумотларни қайта ишлаш уюшмаси» («The Association for 

History and Computing») ташкил этилди. 

1994 йилда Жорж Мейсон университетида (George Mason University – 

АҚШнинг Вергиния штатида жойлашган) Рой Розенцвейг номидаги «Тарих 

ва Янги Медиа Маркази» («Center for History and New Media – 

CHNM»)га асос солинди. Лекин Рой Алан Розенцвейг бу атамани ўзи 

ишлатмаган. 

1997 йилда бўлажак Ричмонд университети канцлери Эдвард Айерс ва 

Уильям Томас томонидан илк маротаба «рақамли тарих» атамасини 

қўлланилиб, Виргиния университетида фақат тарихга бағишланган тадқиқот 

олиб борувчи биринчи «Виргиния Рақамли Тарих Маркази» («Virginia 

Center for Digital History – VCDH)») ташкил этган. 

Хуллас, рақамли тарих Америка тадқиқот амалиётида жуда 

ривожланган бўлиб, тарихий йўналиш рақамли нашрларнинг назарияси ва 

амалиётини ривожлантириш учун масъулдир. «Рақамли тарих» (бундай 

таржима ва танқидларга сабаб бўлса-да) бугунги кунда кўпинча тарихий 

манбаларни қайта ишлаш воситаларини замонавий оммавий ахборот 

воситаларида (асосан, онлайн, масалан, «Zotero», «Omeka», «ScholarPress») 

этарли даражада вакиллик қилиш учун фаол ривожланиш соҳаси сифатида 

қаралади. 

Тарихчилар учун мўлжалланган дастурлар: 

 «Zotero» — сизга Интернетда топилган илмий материалларни сақлаш 

ва бошқариш имконини беради; 

 «Omeka» — ихтисослаштирилган электрон ресурсларни яратиш учун 

мўлжалланган – электрон тўпламлар ва онлайн кўргазмалар. 

 «Scripto» — архив ҳужжатлари электрон нусхаларида матнларни 

очиш ва белгилаш бўйича ҳамкорликни осонлаштириш учун яратилган 

дастур. 

«Рақамли тарих» («Digital History»)нинг қўлланилиши. 

Рақамли тарих тарихни ўрганишнинг анъанавий усуллари билан бир 

қаторда, қуйидагича фойдаланиш мумкин: 

 янги ва аллақачон ўрганилган тадқиқот усулларини бирлаштириш, 

олимлар янги хулосалар чиқаришга, илгари ўрганилмаган масалаларга 

аниқлик киритишга, аллақачон маълум бўлган маълумотларни янги усулда 

талқин қилишга имкон беради;  

 инсон бажара олмайдиган ишни технология бажариши мумкин, 

масалан, бир ёки хилма-хил маълумотларнинг ғоят катта қисмини қайта 

ишлаш; 

  инфографика, моделлар ва маълумотлар хариталарини яратиш. 

«Рақамли тарих» («Digital History»)  

соҳасидаги машҳур лойиҳалар. 

Рақамли тарих соҳасидаги лойиҳалар тарихчи олимлардан 

дастурчиларга қадар турли мутахассисларнинг иштирокини талаб қилганлиги 

сабабли, бу йўналиш асосан ишни ташкил этиш учун зарур ресурсларга эга 

бўлган университетлар ва илмий-тадқиқот ташкилотлари асосида 

ривожланади. Юқорида айтиб ўтилган Рой Розенцвейг номидаги «Тарих ва 

Янги Медиа Маркази» ва «Виргиния Рақамли Тарих Маркази 

(VCDH)»да кўплаб лойиҳалар амалга оширилмоқда. 

Ҳозирда Виржиния университетининг «Рақамли Тарих Маркази» веб 

сайтидан (http://www.vcdh.virginia.edu/index.php?page=VCDH) қўйидаги 

рақамли тўплам лойиҳаларини кўриш мумкин:  

1. «Соя водийси: Америка фуқаролар уришидаги икки жамоа» («The 

Valley of the Shadow: Two Communities in the American Civil War»); 

2. «Виртуал Жаместаун» («The Virtual Jamestown»); 

http://www.vcdh.virginia.edu/index.php?page=VCDH

3. «Фуқаролик ҳуқуқлари давридаги телевизион янгиликлар, 1950-

1970 йиллар» («Television News of the Civil Rights Era, 1950-1970») ва 

бошқалар. 

«Соя водийси: Америка фуқаролар уришидаги икки жамоа» («The 

Valley of the Shadow: Two Communities in the American Civil War») 

Бу лойиҳада Американинг икки 

қисмида, яъни шимол ва жанубда, Жон 

Брауннинг Реконструкция даврига 

қадар бўлган даврини тасвирлайди. 

Ушбу рақамли архивда Огаста, 

Виргиния, Франклин округи ва 

Пенсилваниядаги эркаклар ва аёллар 

томонидан қолдирилган минглаб асл 

хатлар ва кундаликлар, газеталар ва 

нутқлар, рўйхатга олиш ва черков 

ёзувларини ўрганишингиз мумкин. 

Водий лойиҳаси юзлаб одамларга овоз бериб, фуқаролар уруши даврида 

унутилган ҳаёт воқеаларини айтиб беради. 

Виртуал Жаместаун архиви – бу Жаместаун посёлкасини мероси ва 

«Виргиния тажрибаси»ни ўрганадиган рақамли тадқиқот, ўқитиш ва ўрганиш 

лойиҳасидир. Амалга оширилаётган иш сифатида, Виртуал Жаместаун 2007 

йилда Жеймстаун колонияси ташкил топганининг тўрт юз йиллиги 

муносабати билан миллий мулоқотни шакллантиришга қаратилган. 

«Рақамли Тарих» соҳасининг ривожига Лондон Қироллик коллежидаги 

«Digital Humanities» («Рақамли Гуманитар фанлар») кафедраси 

(департаменти) ўзининг лойиҳалари билан катта ҳиссасини қўшиб келмоқда. 

Кафедра профессор-ўқитувчилари ва талабалари «Англикан черковининг 

руҳонийлари» номли онлайн маълумотлар базасини яратган. 1,5 млн. 

ёзувлардан иборат бўлган бу базада Ислоҳотлар давридан XIX асрнинг 

ўрталарига қадар черков мактабларининг руҳонийлари ва ўқитувчиларининг 

таржимаи ҳоли ҳақида маълумот беради. 

Виктория университети, Шербрук университети ва Онтарио 

Педагогика институти (Торонто университети таркибига киради)нинг «Great 

Unsolved Mysteries in Canadian History» («Канада тарихидаги Буюк ҳал 

этилмаган сирлари») номли қўшма лойиҳаси алоҳида эътиборга лойиқдир. 

Юқорида айтиб ўтилган илмий лойиҳалардан фарқли ўлароқ, ушбу лойиҳа 

кенг жамоатчилик учун яратилган. Сайтда ҳар бир киши тарихий 

тадқиқотлар ўтказишнинг дастлабки кўникмаларини эгаллаши мумкин 

бўлган ўқув материаллари мавжуд. Ушбу восита Канада ўқитувчилари 

томонидан ўқувчиларнинг аналитик кўникмаларини ва мамлакат тарихини 

кенг қамровли тушунишни ривожлантиришга ёрдам бериш учун ишлатилади. 

Ушбу соҳадаги лойиҳалардан бири «British History Online» (Онлайн 

Британия тарихи) электрон кутубхона бўлиб, унда инглиз миллий ва 

маҳаллий газеталарнинг XVIII-XIX асрларга ва баъзи ҳолатларида XX асрга 

оид тахминан 4 млн. рақамли саҳифаларини ўз ичига олган. 

Россияда 2015 йил учун энг катта электрон кутубхона – Россия давлат 

кутубхонасининг бир қисми бўлган миллий электрон кутубхона 

ҳисобланади. 2015 йилда унга қилинган мурожаатларнинг сони 9 478 349 

тани ташкил этилган. 

Ҳозирда жаҳоннинг кўплаб таълим муассасалари ва университетларда 

ўқитиш «Рақамли тарих» («Digital History») ўқитилади. Жумладан, Буюк 

Британиянинг Лондон Қироллик коллежида таҳсил олаётган талабалар 

«Digital Humanities» («Рақамли Гуманитар фанлар») кафедраси томонидан 

компьютер технологиялари ва методларининг имкониятлари ва 

чекловларининг моҳиятини англаш, XML, XSLT белгилари тилидан 

фойдаланиш қобилияти, маълумотлар базасини ривожлантириш ва 

гуманитар билим соҳасида ушбу воситаларни қўллаш қобилияти 

шакллантириш кўникмаларини олади. 

Хартфордшир университети (University of Hertfordshire – Буюк 

Британиянинг этакчи политехника институтларидан бири) талабалари 

https://ru.wikipedia.org/wiki/XML
https://ru.wikipedia.org/wiki/XSLT

«Рақамли Тарих» курси доирасида «Python» тилида 

рақамли хариталар яратиш ва дастурлаш кўникмаларини 

олишади. Python – (рус тилида «Питон» номи кенг 

тарқалган) – юқори даражадаги умумий мақсадли дастурлаш тили, ишлаб 

чиқувчининг иш фаолиятини яхшилашга ва кодни ўқишга қаратилган. 

Стандарт кутубхона жуда кўп фойдали хусусиятларни ўз ичига олади. 

Шунга ўхшаш курслар Гарвард ёки Оксфорд каби йирик 

университетларда мавжуд бўлиб, улар тарихий таълимнинг бир қисми 

ҳисобланади. Россияда бу соҳада биринчи тадқиқотларни Ломоносов 

номидаги Москва давлат университетида амалга оширилган бўлиб, унинг 

«Тарих» факультетида 2011 йилдан буён «Рақамли Тарих (Digital History): 

муаммолар, технологиялар, эчимлар» курсини ўқитилади. У ўз ичига 

масофавий таълимнинг элементини олади. 

 

Савол ва топшириқлар: 

1. XX асрнинг 80-90 йилларида юз берган ахборотлаштириш жараёнининг 

тарих фанига таъсири ҳақида гапириб беринг. 

2. KLEIO тизими қандай дастурий таъминот ҳисобланади? 

3. Компьютер технологияларидан фойдаланувчи тарихчилар фаолиятини 

қандай ташкилот бошқаради? 

4. Ахборот атамасига изоҳ беринг. 

5. Тарих фанининг ривожланишида информатика фанининг ўрни тўғрисида 

гапириб беринг. 

6. Тарихий информатика соҳаси ҳақида маълумот беринг. 

7. «Рақамли тарих» деганда нималарни тушунасиз. 

8. «Digital History» («Рақамли тарих») тарихи ҳақида гапириб беринг. 

 

 

 

 

4-мавзу. Электрон манбаларнинг тарихий 

тадқиқотлардаги аҳамияти. 

 

Режа: 

1. Маълумот ва маълумотлар модели. Маълумот турлари ва тузилиши. 

2. Матнли, статистик, картографик ва тасвирий манбалар. 

3. Электрон ҳужжат тушунчаси. 

4. «Компьютер манбашунослиги»нинг вужудга келиши. 

5. Тарихий манбалар ва замонавий ахборот технологиялари. 

 

Таянч сўз ва иборалар: Электрон манба, маълумот, маълумотлар 

модели, реляцион модел, маълумотлар базаси. Матнли, статистик, 

картографик, тасвирий манбалар. Электрон ҳужжат. Компьютер 

манбашунослиги. Тарихий манбалар. Замонавий ахборот технологиялари. 

Маълумот — бу бирор бир объект, жараён, ҳодиса ёки воқеликни 

ифодалаб (таснифлаб) берувчи белги ёки белгилар мажмуасидир. Маълумот 

фактлар ва ғояларни расмийлаштирилган шаклда тақдим этиш, баъзи ахборот 

https://ru.wikipedia.org/wiki/%D0%98%D0%B5%D1%80%D0%B0%D1%80%D1%85%D0%B8%D1%87%D0%B5%D1%81%D0%BA%D0%B0%D1%8F_%D0%BC%D0%BE%D0%B4%D0%B5%D0%BB%D1%8C_%D0%B4%D0%B0%D0%BD%D0%BD%D1%8B%D1%85
https://studfiles.net/
http://uz.denemetr.com/docs/134/index-21371.html
https://www.tami.uz/matnga_qarang.php?id=934

жараёнида узатиш ва қайта ишлаш учун мос келади. Маълумотлар – бу 

доимий равишда сақлаш, узатиш ва қайта ишлаш учун яроқли шаклда 

маълум бир воситада (масалан, оммавий ахборот воситасида – қоғоз, диск, 

фильмда) қайд этилган маълумотлар тўпламидир. 

Маълумотлар кимнидир тавсифловчи кўрсаткичлар, ҳар қандай ходим 

учун, хулосалар, ечимларда акс этиб, шахсий маълумотлар, расмий 

маълумотлар, статистик маълумотлар, разведка маълумотлари, интернет 

маълумотлари ва бошқа кўринишларда қўлланилиши мумкин. Маълумотни 

ўзгартириш, қайта ишлаш ва олиш имконияти мавжуд. 

Инсон сезиш аъзолари, шунингдек, техниканинг турли асбоблар ва 

бошқа воситалар ёрдамида қайд этиладиган ташқи дунё далиллари – 

маълумотлар деб аталади. Маълумотлар аниқ вазифаларни ҳал этишда зарур 

ва фойдали деб топилса – ахборотга айланади. Демак маълумотларга у ёки бу 

сабабларга кўра фойдаланилаётган ёки техник воситаларда қайта 

ишланилаётган, сақланаётган, узатилаётган белгилар ёки ёзиб олинган 

кузатувлар сифатида қараш мумкин. 

Ахборот бу маълумотларни ўзгартириш ва таҳлил қилиш натижасидир. 

Маълумотлар ўртасидаги фарқ шундан иборатки, маълумотлар маълум 

оммавий ахборот воситаларида сақланадиган воқеа ва ҳодисалар ҳақидаги 

маълумотларнинг маҳкамланишидир ва маълумотлар маълум муаммоларни 

ечишда маълумотларни қайта ишлаш натижасида пайдо бўлади. Масалан, 

маълумотлар базалари ҳар хил маълумотларни сақлайди ва маълум бир 

талабга биноан маълумотлар базасини бошқариш тизими керакли 

маълумотларни беради. 

Маълумки, маълумотларнинг талқини билан бирга улар орасидаги 

муносабатларни тасвирлаш имкониятлари ҳам таъминланиши зарур. 

Маълумотларни берилган талабларга мос тарзда талқин этилишнинг 

интеллектуал воситаларига маълумотлар модели дейилади. 

Маълумотлар модели — бу маълумотлар ўзаро боғланган 

тузилишлари ва улар устида бажариладиган операциялар тўпламидир. У 

маълумотларнинг муайян қийматларини эмас, балки уларнинг ахборот 

мазмунини тасвирлаш имконини беради. Моделнинг шакли ва унда 

фойдаланиладиган маълумотлар тузилишининг тури дастурлаш тизими 

тилида фойдаланган маълумотларни ташкил этиш ва ишлов бериш 

концепциясини акс эттиради. 

Маълумотлар базаларининг классик назариясида маълумотлар модели 

маълумотлар базасини бошқариш тизимида (ДБМС) маълумотларни тақдим 

этиш ва қайта ишлашнинг расмий назарияси бўлиб, у камида учта жиҳатни 

ўз ичига олади: 

1. Тузилиш (струкутура) жиҳати: маълумотлар базасида 

маълумотларнинг турлари ва мантиқий тузилишини тавсифлаш усуллари; 

2. Манипуляция жиҳати: маълумотларни бошқариш усуллари; 

3. Яхлитлик жиҳати: маълумотлар базасининг яхлитлигини тавсифлаш 

ва қўллаб-қувватлаш усуллари. 

Маълумотлар моделининг қўйидаги кўринишлари мавжуд. 

«Анъанавий» триада маълумотлар моделлари. Маълумотлар базасининг 

тузилмаси унинг асосига қўйилган маълумотлар модели билан белгиланади. 

Турли маълумотлар моделлари мавжуд, масалан, шажаравий, тармоқли, 

графли ва бошқалар. Азал-азалдан маълумотлар моделларининг асосан уч 

хилига жуда кўп бора мурожаат этилган. Булар реляцион, тармоқли ва 

шажарали маълумотлар моделлари бўлиб, улар «анъанавий триада» деб 

ҳам номланади. 

Маълумотларнинг реляцион модели. Маълумотларнинг реляцион 

тузилмаси ХХ аср 60-йилларининг охирларида бир қатор тадқиқотчилар 

томонидан ишлаб чиқилган, улар орасида ушбу йўналишга энг катта ҳисса 

қўшган олим – IBM фирмасининг ходими, доктор Эдгар Кодд ҳисобланади. 

Маълумотларнинг реляцион модели эса ушбу олим томонидан 1975 йилда 

таклиф этилган. Бу моделда муносабат (relation) тушунчаси марказий ўринни 

эгаллайди. Бунда маълумотлар жадвал кўринишда ифодаланади.  

Реал дунё объектлари ҳақидаги маълумотларини ЭҲМ хотирасида 

сақлаш ва улар орасидаги муносабатларни моделлаштириш учун 

муносабатлар (жадвал) тўпламидан фойдаланиш мумкинлигини Э.Ф. Кодд 

исботлаб берди. Масалан, «талаба» мазмунини сақлаш учун ТАЛАБА 

муносабатидан фойдаланилади. Бу мазмуннинг асосий хусусиятларини 

қуйидаги жадвалнинг устунлари тасвирлайди: 

ТАЛАБА 

Фамилияси И.О. Туғилган сана Босқич Мутахассислиги 

Каримова М.Н. 15/01/1979 4 Тарих 

Болтаев А.В 03/11/1978 3 Биология 

 

Шуни айтиш лозимки, ЭҲМ лардаги кўпчилик замонавий маълумотлар 

базасилари реляцион кўринишдадир. Реляцион моделнинг афзаллиги унинг 

соддалиги, ЭҲМ да қўллаш қулайлиги, назарий асослари мавжудлиги ва 

сўровларни шакллантиришда маълумотлар базаси силлиқ схемаларини 

шакллантириш имконияти мавжудлигидир. 

Реляцион ёндашувда маълумотлар, инсон учун қабул қилиниши 

нисбатан табиийроқ бўлган икки ўлчамли жадваллар ёрдамида тасвирланади, 

яъни реляцион муносабат жадвал тарзида ифодаланади. Жадвалнинг ҳар 

бир сатри кортежни ифодалайди. Жадвалнинг устунлари сони муносабатнинг 

кўрсаткичига, унинг сатрлари сони қувватига тенг бўлади. Жадвалнинг 

устунини атрибут, устун сарлавҳасини – атрибутнинг номланиши, 

жадвалнинг сарлавҳа остидаги элементини – артибут қиймати деб аташади. 

Муносабат номи ва ундаги атрибутларнинг номланиши бетакрор 

(қайтарилмас) бўлиши талаб этилади (атрибутларнинг номланиши бошқа 

муносабатларда қайтарилиши мумкин). 

Маълумотларнинг реляцион модели асосан ўртача ҳажмдаги 

маълумотлар базасилар учун қўлланилади. Маълумотлар базасида 

жадвалларнинг кўпайиши билан унда ишлаш тезлиги сезиларли пасаяди. 

Маълумотларнинг реляцион моделини қўллаб мураккаб тузилишли тизимлар 

(лойиҳалашни автоматлаштириш тизимлари)ни яратишда муаммолар пайдо 

бўлади. 

Маълумотларнинг тармоқли модели жадваллар ва графлар 

кўринишидаги тасвирлашга асосланади. Граф чўққиларига (вершина) одатда 

жадвал кўринишида тасвирланадиган моҳият типлари, ёйларига эса алоқалар 

типлари мос қўйилади. 

Маълумотларнинг тармоқли моделларини яратиш йўлида турли 

ишланмалар таклиф этилган. Улардан энг катта мавқега эгаси 

«Маълумотларни қайта ишлаш тиллари конференцияси (Conference on 

Data Systems Language - CODASYL)»нинг маълумотлар базалари бўйича 

ишчи гуруҳи томонидан 1969 йилда тақдим этилган ҳисобот саналади. Бу 

ишланмада келтирилган кўрсатмалар кейинчалик бир неча бор қайта кўриб 

чиқилган ва такомиллаштирилган. 

CODASYL тармоқли моделида маълумотлар тузилмасининг икки 

тоифаси белгиланади. Булар – маълумотлар ёзуви ва алоқалар. Ёзувлар 

типлари моҳиятлар типларини жадвал кўринишида тасвирлаш учун 

қўлланилади. Алоқалар орқали ёзувлар типлари орасидаги боғлиқликлар 

белгиланади. Маълумотлар типлари ва алоқаларининг айтиб ўтилган 

чекловларга жавоб берадиган график тасвири маълумотларнинг тузилма 

диаграммаси дейилади. 

Маълумотларнинг шажаравий модели. Бу модел ҳам график 

кўринишли моделлар тоифасига киради ва CODASYL тармоқли моделига 

ўхшаш ҳисобланади. Шажаравий моделларда ҳам тузилма диаграммасига 

ўхшаш тушунча қўлланилади ҳамда алоқаларга CODASYL моделидагидан 

кўра анча қатъийроқ чекловлар қўйилади. Шажаравий моделнинг тузилма 

диаграммаси тартибланган дарахт кўринишида бўлиши зарур. Тартибланган 

дарахт учун чўққи (шох, барг) ларнинг жойлашиш тартиби, яъни бир-

биридан ўнг ёки чап томонда ётиши маълум аҳамият касб этади. Бундан 

ташқари, функционал алоқаларга мос келувчи ёйлар фақат дарахт танасидан 

унинг барглари томон йўналган бўлади. Бундай тузилма диаграммасига 

аниқланишнинг шажаравий дарахти ёки аниқланиш дарахти дейилади. 

Иерархик маълумотлар 

модели — бу турли даражадаги 

объектлардан (маълумотлардан) 

ташкил топган дарахт (иерархик) 

структура шаклида маълумотлар 

базаси намойишини ишлатадиган 

маълумотлар модели. Иерархик 

тузилишли маълумотлар содда яратилади. Бу кўпинча тадбиқларда қулай, 

лекин маълумотларни кўплари дарахтсимон тузулишли боғланиш табиатига 

эга эмас. 

Энг юқори сатҳда битта объект бўлиб у илдиз деб номланади. Ушбу 

объект иккинчи сатҳ объектлари билан боғланади. Иккинчи сатҳ объектлари 

фақат учинчи сатҳ объектлари билан боғланади.  

Маълумотлар моделларининг турлари 

 

Маълумотлар тури 

1. Қабул қилиши мумкин бўлган қийматлари тўплами (энг кўп 

ишлатиладиган рақамли маълумотлар, пул, рамзий, вақт ва сана). 

2. Мумкин бўлган амаллар (операциялар) мажмуаси. 

Маълумотлар операциялари – ахборот жараёни давомида маълумотлар 

бир шаклдан бошқасига ўтказилади. Илмий-техник тараққиётнинг 

ривожланиши ва инсоният жамиятидаги муносабатларнинг умумий 

мураккаблашиши билан маълумотларни қайта ишлашга сарфланадиган 

харажатлар муттасил ўсиб бормоқда. 

1. Тўплаш – қарорларни қабул қилиш учун маълумотларнинг этарлича 

тўлиқлигини таъминлаш учун маълумотларни тўплаш; 

2. Формаллаштириш – турли манбалардан маълумотларни бир-бири 

билан таққослаш учун бир хил шаклга олиб келиш, яъни улардан 

фойдаланиш даражасини ошириш; 

3. Филтрлаш – қарор қабул қилиш учун зарур бўлмаган «қўшимча» 

маълумотларни ажратиб олиш; Шу билан бирга, «шовқин» даражаси 

пасайиши керак ва маълумотларнинг ишончлилиги ва мослиги ошиши керак; 

4. Саралаш – фойдаланиш учун қулайлик мақсадида маълумотни 

берилган атрибут бўйича буюртма қилиш; маълумотларнинг мавжудлигини 

оширади; 

5. Гуруҳлаш – мавжудликни ошириш мақсадида маълум асосда 

маълумотларни бирлаштириш; маълумотларнинг мавжудлигини оширади; 

6. Архивлаш – маълумотларни қулай ва осон шаклда сақлашни ташкил 

қилиш; маълумотларни сақлашнинг иқтисодий харажатларини камайтиришга 

хизмат қилади ва умуман ахборот жараёнининг ишончлилигини оширади 

7. Ҳимоялаш – йўқолиш, такрорланиш ва маълумотларни 

ўзгартиришнинг олдини олишга қаратилган чора-тадбирлар мажмуи; 

8. Ташиш – ахборот жараёнининг узоқ иштирокчилари ўртасида 

маълумотларни қабул қилиш ва узатиш (етказиб бериш ва этказиб бериш); 

информатика фанидаги маълумотлар манбаи одатда сервер, истеъмолчи эса 

мижоз деб аталади; 

9. Трансформация – 

маълумотларнинг бир шаклдан 

бошқасига ёки бошқа тузилмадан бошқасига ўтказилиши. Масалан: медиа 

турини ўзгартириш; китоблар - қоғоз, электрон шакл, микрофильм. 

Маълумотни бир неча марта ўзгартириш зарурати, шунингдек уларни ташиш 

пайтида ҳам пайдо бўлади, айниқса, агар ушбу турдаги маълумотларни 

ташиш учун мўлжалланмаган бўлса.  

Маълумотларнинг стандарт турлари: 1. Бутун; 2. Мантиқий; 3.  

Ҳақиқий; 4. Кўрасткичли; 5. Белгили. 

Тарихий тадқиқотларда матнли манбаларнинг ўрни муҳим 

ҳисобланади. Шу ўринда матн терминига изоҳ берадиган бўлсак, матн (текст) 

– бу ёзилган, кўчирилган ёки босилган ижодий, илмий асар, нутқ, ҳужжат ва 

шу кабилар ёки уларнинг бир парчаси; китоб, газета, журнал ва шу кабиларда 

расм, жадвал бошқа, безаклардан ташқари қисми; расмий ҳужжат ва шу 

кабиларнинг улардаги турли кўрсаткич (шарҳ, изоҳ)лардан ажралиб турган 

қисми; мусиқа асарларига ёзилган сўзлар. 

Матн – бу муаллиф фикрининг ёзма ифодасидир. Матн услубий 

моҳиятига кўра қуйидаги турларга бўлинади: илмий матн (тезис, мақола, 

маъруза, аннотация, тақризлар); бадиий матн (насрий ва назмий асарлар); 

расмий матн (маълумотнома, қарор, буйруқ, тавсифнома, тавсияномалар); 

оммабоп матн (мақола, суҳбат, табрик ва хитоб нутқи матнлари). Ҳажм 

белгисига кўра матн типлари: а) минимал матн (микроматн); б) максимал 

матн (макроматн). 

Матнли манбалар қуйидагиларга бўлиниши мумкин:  

 медиа (электрон шаклдаги ва Интернет тармоғидаги матнлар); 

 босма – бу ўз навбатида, ўзига хос функционал - белгиларга 

мувофиқ - ҳикоя (эпистоляр, кундаликлар ва шахсий ҳужжатлар; мемуар ва 

бадиий қайта ишланган нашрлар ва бошқ.) ва ҳужжатли (одатда давлат 

бошқаруви аппаратининг кундалик фаолияти жараёнида шаклланган тарихий 

манбалар тизими) бўлиши мумкин. 

Тарихий жараёнлар ва ҳодисаларни ўрганиш учун статистик 

манбалар катта аҳамиятга эга. Шу ўринда статистика атамасига қисқача 

тўхталиш лозим. Статистика (немисча, «statistik», лотинча, «status» – вазият, 

итальянча, «stato» – «давлат», «бойлик») маълумот йиғиш, тартиблаш, 

таҳлиллаш, шарҳлаш ва кўрсатишга бағишланган математика соҳасидир. Бу 

атаманинг қўлланилиши: 

1) Статистика — турли ҳодисалар ва жараёнларни миқдорий ҳисоблаш, 

маълумотларни тўплаш, ўлчаш, қайта ишлаш ва таҳлил қилиш йўли билан 

ижтимоий ҳаётнинг умумий қонуниятларини ўрганадиган ижтимоий фанлар 

тармоғи ҳисобланди. У оммавий ижтимоий ҳодисаларнинг миқдорий 

томонини рақамли шаклда ўрганади. Тор маънода статистика бирон бир 

ҳодиса ёки жараён тўғрисидаги жамланма маълумотлар (кўрсаткичлар) 

мажмуи (тўплами)ни билдиради;  

2) жамият ҳаётидаги ҳодисалар ва жараёнлар тўғрисида ялпи 

ахборотларни йиғиш, қайта ишлаш, таҳлил ва эълон қилиш билан боғлиқ 

амалий фаолият соҳаси. Миллий, минтақавий, халқаро статистикага 

бўлинади. Статистика турли соҳаларда (саноат, қишлоқ хўжалиги, этник, 

демографик, ижтимоий, маъмурий, ҳарбий, савдо ва ҳ.к.) ишлатилишига 

қараб жуда кўп турларга эга. Турларнинг ҳар бири ўзига хос хусусиятларга 

эга. 

«Статистика» атамаси фанга 1746 йилда немис олими Готфрид 

Ахенваль томонидан киритилган бўлиб, у Германия университетларида 

ўқитиладиган «Давлат бошқаруви» курсининг номини «Статистика»га 

алмаштиришни таклиф қилиб, статистикани мустақил фан соҳаси сифатида 

ривожлантиришни бошлади. 

Мамлакатимизда статиситика ишини ташкил этиш ва унинг ҳуқуқий 

мақоми 2002 йил 12 декабрда қабул қилинган Ўзбекистон Республикасининг 

«Давлат статистикаси тўғрисида»ги 441-II-сонли Қонуни билан белгилаб 

берилган. 

Маълумки, давлат органлари, махсус институтлар ва ташкилотлар 

томонидан текширилиб, расмий тарзда эълон қилиниши мумкин бўлган 

материаллар жамланади. Бу ўз навбатида статистик манбаларнинг 

вужудга келишини ҳам таъминлайди.  

Статистик манбалар — бу келиб чиқиши ва таркибий жиҳатдан 

мураккаб ҳужжатлар тўплами бўлиб, уларда асосли бошқарув қарорларини 

қабул қилиш учун мақсадли равишда тўпланган тизимли ахборотлар ва 

маълумотлар тўплами қайд этилади. Ушбу манбалар оммавий сўровлар, 

унинг тавсифи, рўйхатга олиш, стандартлаштирилган ҳисоб-китоб ва 

ҳисоботларни жорий қилиш натижасида вужудга келган мазмуни ва шакли 

жиҳатидан жуда хилма-хил бўлган ахборот (тўпланган маълумотлар, 

ҳисоботлар, кўрсаткичлар ва ҳ.к.) йиғиндисидир. Шу ушбу манбалар 

жамиятда содир бўлаётган жараёнларни тушуниш учун этарли даражадаги 

аниқ воситадир. Албатта, тадқиқотчи улардан фойдаланишда илмий 

асосларга риоя қилиши шарт. Ушбу манбаларнинг ўзига хос хусусиятлари 

фанда уларни ўрганишнинг махсус йўналиши – оммавий манбалар 

манбашунослигининг шаклланишига олиб келди. 

Статистик манбалар жамият ва ҳокимият органларининг соф амалий 

эҳтиёжлари, яъни бунда солиқларни, иш ҳақини тўлаш тўпламларини 

белгилаш ва ундириш учун аҳоли тўғрисидаги ишончли маълумотларга эга 

бўлиш зарурати натижасида пайдо бўлди. Тарихий жараёнлар ва 

ҳодисаларни ёритишда бу манбалар ишончли манба бўлиб, фикрни 

кўргазмали тарзда асослантиради. Шуни айтиш лозимки, статистик 

манбалардан меъёрида фойдаланиш лозим. Чунки ҳаддан ташқари кўп 

ишлатилган рақамлар ва кўрсаткичлар фикрни лўнда ифодалаш имконини 

камайтиради. Бу манбалар асосан рақамларда акс этиб, кўпинча сочма тарзда 

келади. Уларни йиғиш ва чизмаларги жойлаштириш мавзуни етарли ёритиш 

имкониятини беради. Диаграмма шаклида берилган маълуот ва рақамлар 

фикрни аниқ ва мазмунли ифода этишга, муаммони очиб беришга хизмат 

қилиши лозим. 

Статистик манбанинг ўзига хос хусусиятлари: 

 ҳужжат, одатда, ижрочилар жамоаси томонидан амалга оширилган 

дастлабки улкан ишнинг натижасидир; 

 ўрганилаётган объектлар ва оммавий ҳодисалар ҳақида миқдорий 

маълумотларни ўз ичига олади; 

 жараёнларни аниқлаш, назорат ва таҳлил қилиш мақсадида 

яратилади; 

 одатда жадваллар шаклида тақдим этилади; 

 статистикада тақдим этилган маълумотлар анонимдир, 

шахсийлаштирилмайди, кўпинча матнга илова қилинмайди, бу эса аниқ ёки 

контекстдан келиб чиққан ҳолда манба маълумотларини тўғри талқин қилиш 

имконини беради; 

 статистикани қайта ишлаш махсус статистика аппарати ва 

математик статистика усуллар ёрдамида амалга оширилади. 

Картографик манбалар — бу географик хариталарни яратиш учун 

ишлатиладиган график, фотографик, рақамли ва матнли маълумотлардир. 

Картографияда манбалар (ёки картографик материаллар (бу атамани 

тўғридан-тўғри тушунишдаги картографик материаллар – қоғоз, бўёқ ва 

бошқалар деб ҳисобланиши мумкин) хариталарни тайёрлаш учун 

ишлатиладиган ҳар қандай график ва матнли ҳужжатлар деб аталади. 

Картография [харитаграфия] (карта + юнонча, grapho - ёзаман) — 

географик карталар тузиш ҳақидаги фан ва шундай карталар тузишнинг 

ўзи. Картография қуйидаги асосий соҳаларга бўлинади: хариташунослик; 

математик картография; хариталарни лоиҳалаштириш ва тузиш; хариталарни 

тахт қилиш (жиҳозлаш, расмийлаштириш); хариталарни нашр қилиш: 

хариталардан фойдаланиш; картографик ишлаб чиқаришни иқтисодиёти ва 

уни ташкил қилиш ва бошқалар.  

Картографик манбалар орасида қўйидаги манбалар ажралиб туради: 

Астрономик ва геодезик — астрономик, триангуляция, 

полигонометрик ва текислаш ишлари натижаларини ўз ичига олган, режали 

ва асосан рақамли шаклда тақдим этилган баланд геодезия асосларини 

яратиш бўйича; 

Суратли-картография — суратга олинган турли хил материаллар: 

фототеодолит ёрдамида ер устини суратга олиш орқали олинган 

аэросуратлар ва расмлар, Ернинг сунъий йўлдошлари ва космик самолётлар, 

фотоплан (ҳудуднинг аниқ фотографик тарҳи), топографик усуллари билан 

олинган суратлар бўйича; 

Турли хариталар — географик, иқтисодий-статистик ва бошқа 

тадқиқот турлари ва уларнинг умумлаштирилиши натижаларини ўз ичига 

олган матн ва жадвал бўйича. 

У ёки бу мазмундаги муайян харита (карта)ни тузишда картографик 

манбалар шартли равишда қуйидагиларга бўлинади: 

 Асосий – ундан хариталарнинг асосий таркиби ўзлаштирилади; 

 Қўшимча – алоҳида элементларни аниқлаштириш учун хизмат 

қилади; 

 Ёрдамчи – умумий йўналиш, харитадаги ҳудуд билан танишиш учун 

жалб қилинади; 

 Лойиҳалаштирилган ёки тузилган хариталарга ўхшаш хариталар ва 

атласларнинг турлари. 

Тасвирий манбалар бошқа манбалардан фарқли ўлароқ, муайян визуал 

образларда кодланган маълумотларни ўз ичига олади. Бу манбалар ҳар 

қандай муҳим маълумотлар (очиқ, ёпиқ, яширин ва ҳоказо бўлиши мумкин) 

каби мураккабдир. Тасвирий манбаларни ҳар томонлама ўрганиш, маълумот 

олиш ва фойдаланиш тарихчига нафақат илмий тадқиқотлар учун муҳим 

бўлган маълум далилларни тўлдириш ва тасвирлашни, балки унинг асл 

мазмунини англаш имкониятини беради. 

Тасвирий манбаларни ўрганишда тарихчилар умумий тарихий ва 

манбашунослик методларидан ташқари санъатшунослар томонидан ишлаб 

чиқилган методлардан ҳам фойдаланадилар. Жумладан, тасвирий санъатнинг 

рассомчилик, ҳайкалтарошлик, графика санъатига бўлиниши билан тасвирий 

манбаларнинг санъатшуносликка оидлиги билан характерлинади. 

Тасвирий манбаларни таснифлашнинг яна бир шакли бўлиб, унда 

ҳажми бўйича, яъни катта (монументал), ўрта ва кичик (миниатюра) 

асарларга таснифланади. Монументал шаклга фақат ҳайкалтарошлик ва 

рассомлик санъатига хос бўлиб, асосан архитектура билан боғлиқ бўлади. 

Уларнинг баъзи бири тасвирий манбаларга тааллуқлидир. Монументал 

(ҳашаматли) тасвирлар орасидан фрескалар, мозаикалар, релефлар, 

витражлар жой олган. Шартли равишда монументал рассомлик санъатининг 

намунасини сифатида ибтидоий қояга ўйиб солинган тавирларни – 

петроглифлар деб ҳисоблаш мумкин. 

1985 йилда рус олими С.О. Шмидт манбаларни катта (моддий, 

тасвирий, оғзаки ва бошқалар) ва кичик турларга кўра таснифлаган ҳолда 

тасвирий манбаларга қуйидагиларни киритган: 

а) Бадиий ва тасвирий манбалар (тасвирий санъат асарлари, кино ва 

фотография санъати асарлари: бадиий фотография, бадиий кино ва 

видеоматериаллар); 

б) Тасвирий – график манбалар (хариталар, режалар, схемалар); 

с) Тасвирий – табиий манбалар (биринчи навбатда фотосуратлар, 

кинофильмлар: ҳужжатли фотосуратлар, ҳужжатли фильмлар ва видео 

материаллар). 

Инсон интеллектуал фаолиятининг муҳим махсулларидан бири 

«ҳужжат» ҳисобланади. Ҳужжат – матн, товуш ёки тасвир шаклида ёзилган 

ахборот бўлиб, замон ва маконда узатиш ҳамда сақлаш ва жамоат томонидан 

фойдаланиш учун мўлжалланган моддий объектдир. Ҳужжат турлари – 

ҳужжатларни ўз шаклига кўра қуйидаги турларга ажратиш мумкин: Матнли 

ҳужжатлар — қоғозга ёзув машинаси, қўл ёки ахборот коммуникация 

воситалари ёрдамида туширилган қандайдир маъно берувчи сўзлар кетма-

кетлигидир. Товушли ҳужжатлар — овоз ёзиш воситалари ёрдамида ёзиб 

олинган товушли ахборот. Тасвирли ҳужжатлар — фотосурат, ранг тасвир 

маҳсули. Электрон ҳужжат (Е-ҳужжат) — ахборот коммуникация 

воситалари қўллаб қувватлайдиган технология ёрдамида инсон учун қулай 

шаклда сақланадиган, узатиладиган ва тақдим этиладиган ва уни таниб 

олишга имкон берадиган реквизитларга эга электрон воситалардаги 

ахборотдир. 

Шуни таъкидлаш лозимки, билим ва ахборотларни аҳолига анъанавий 

босма шаклида тақдим қилишдан фарқли равишда, уларни электрон шаклда 

тақдим этиш ихчам ва қулайликларни таъминлайди. Натижада бу жараён 

электрон ҳужжатга бўлган талаб ва эҳтиёжни кучайтириб, жамият 

ривожлантиришнинг ҳарактерли жабҳаларидан бирига айланишини 

таъминлайди. 

Электрон ҳужжат Ўзбекистон Республикасининг «Электрон ҳужжат 

айланиши тўғрисида»ги 611-II сонли Қарорига (2004 йил 29 апрель) биноан 

қуйидагича таърифланади: «5-модда. Электрон шаклда қайд этилган, 

электрон рақамли имзо билан тасдиқланган ва электрон ҳужжатнинг уни 

идентификация қилиш (таниб олиш) имкониятини берадиган бошқа 

реквизитларига (маълумотларга) эга бўлган ахборот электрон ҳужжатдир. 

Электрон ҳужжат техника воситаларидан ва ахборот тизимлари 

хизматларидан ҳамда ахборот технологияларидан фойдаланилган ҳолда 

яратилади, ишлов берилади ва сақланади. Электрон ҳужжат электрон ҳужжат 

айланиши иштирокчиларининг мазкур ҳужжатни идрок этиш имкониятини 

инобатга олган ҳолда яратилиши керак».  

O‘z DSt 2310:2011. «Ахборот, кутубхона ва нашриётчилик иши бўйича 

стандартлар тизими. Электрон нашрлар. Асосий турлари ва чиқувчи 

маълумотлар» Ўзбекистон давлат стандартига кўра «электрон ҳужжат: 

электрон шаклда қайд этилган, электрон рақамли имзо билан тасдиқланган ва 

уни аниқлаш имконини берувчи электрон ҳужжатнинг бошқа реквизитларига 

эга бўлган ахборот» деб белгиланган. 

«Компьютер манбашунослиги» ғоясининг вужудга келиши Россия 

тарихшунослигида тарихий информатика ривожи билан чамбарчас боғлиқ. 

Бу тушунча 1993 йилда пайдо бўлган. Бироқ ушбу термин биринчи марта 

1992 йил Ужгород шаҳрида бўлиб ўтган (конференция мақомига эга бўлган) 

семинарда эълон қилинган ва нашрда эса 1993 йил Т. Моисеенко, М. 

Свишчевнинг «Россиянинг сўнгги ўн йилликдаги аграр тарихини ўрганиш: 

«компьютер манбашунослиги» истиқболлари» номли тезисида чоп этилган. 

«Бизнинг фикримизча, - деб ёзган Т.Л. Мисеенко ва М.А. Свишчев, – 

тарихий информатика – бу «компьютер манбашунослиги»нинг бир тури, 

яъни электрон ҳисоблаш машинаси ёрдами билан тарихий манбаларни 

таҳлил қилиш усулларини ишлаб чиқишга йўналтирилган фан, уларни 

расмийлаштириш ва машинада ўқиладиган шаклда тақдим этиш 

принциплари, шунингдек, тарихий тадқиқотларда ахборот ва компьютер 

технологияларидан фойдаланишга умумий ёндашувлар». Шундай қилиб, 

муаллифлар «тарихий информатика» ва «компьютер манбашунослиги» 

тушунчалари ўртасида тенглик белгисини қўйишни таклиф қилдилар. Аммо 

20 йил давомида унинг моҳияти, қўлланилиши, тўлиқлиги ва аниқлиги 

ҳақидаги тортишувлар бўлиб келган.  

Компьютер манбашунослигининг технологик ва аналитик таркибий 

қисми тўғрисида рус олимларидан В.Н. Владимиров ва С.В. Цыб 

қуйидагиларни таъкидлаб ўтади: «... «Компьютер манбашунослиги» деб, биз 

... манбашунослик ишларининг мазмуни ва ташқи хусусиятларини, шу 

жумладан, машина ўқийдиган манбаларни яратиш ва қайта ишлашни назарда 

тутамиз; компьютерда бажариладиган тегишли амаллар тўпламидир. 

Бошқача айтганда, «Компьютер манбашунослиги» – бу компьютер 

технологияларининг муайян тўпламига йўналтирилган манбашунослик иши 

(ва унинг натижалари)». 

Ҳозирда «компьютер манбашунослиги нима?» — деган саволга 

қуйидаги таърифни бериш мумкин: компьютер манбашунослиги – тарихий 

информатика ва манбашунослик бирлашмасида ахборот назарияси таъсири 

остида пайдо бўлган янги илмий йўналиш. У янги компьютер 

технологиялари ёрдамида манбашуносликнинг анъанавий муаммоларини, 

шунингдек ахборот назарияси ва ахборот технологияларини ривожлантириш 

натижасида пайдо бўлган манбашунослик муаммоларини ўрганади. 

Хуллас, компьютер манбашунослиги – машина ўқийдиган тарихий 

манбаларни яратиш усуллари ва технологияларининг тўпламидир. Машинада 

ўқиладиган манбалар эса «электрон» шаклга ўтказилган манбалардир. Аммо 

манба таркибидаги маълумотларнинг фақат бир қисми машинада ўқиладиган 

қисмга ўтказилганлиги сабабли, «машина томонидан ўқиладиган 

маълумотлар» атамаси янада тўғри ва кўпинча ишлатилади. Шу билан бирга, 

манбаларнинг машинада ўқилиши мумкин бўлган версиялари ҳам янги 

манбалар кўринишида, яъни «машинада ўқиладиган манбалар» сифатида 

кўриб чиқилиши мумкин. 

Компьютер манбашунослик методларини қўллаш соҳаси жуда аниқ 

белгиланади. Бу, биринчи навбатда, манбашунослик эвристикаси - ҳозирги 

кунда компьютер манбашунослигининг энг ривожланган соҳаси; 

иккинчидан, методологик-аналитик манбашунослик, унинг диққат марказида 

тарихий манбаларни ўрганиш (танқид қилиш) методикаси ва техникаси 

туради. 

Манбашунослик эвристикаси (грекча, heurisko - «қидириш», «очиш») – 

тарихий манбаларни излаш, унга кириш имкониятларини ўрганиш ва манба 

вариантларининг мавжудлиги: 

 мумкин бўлган манба турини белгилайди; 

 манба мавжудлигини аниқлайди; 

 манба сақлаш жойини белгилайди; 

 манбага кириш шартларини белгилайди; 

 мавжуд вариантларни, таҳририятларни ёки нашрларни аниқлаш. 

Манбашунослик эвристикаси библиографик ва архив эвристикасига 

ажратилади. Библиографик эвристика библиографик қидирувнинг назарияси 

ва методикаси сифатида ҳар қандай такрорланадиган китоб материалларини 

ёки унинг алоҳида элементларини аниқлаш усуллари билан боғлиқ назарий 

ва амалий билимлар тўплами сифатида тавсифланиши мумкин. Архив 

эвристика ушбу мавзу бўйича нашр қилинмаган материалларни излаш 

назарияси ва усули сифатида аниқланиши мумкин. 

Ҳозирги кунда рақамлаштириш тарихчи-тадқиқотчиларнинг кундалик 

амалиётига айланди. Шу сабабли, рақамли манбалар билан ишлаш 

манбашуносликнинг муҳим ва долзарб масаласига айланади. Ҳозирда 

компьютер манбашунослиги тараққиётини учта асосий йўналишда 

шакллантириш мумкин. Биринчиси, компьютер манбашунослиги – 

компьютер ёрдами остидаги манбашунослик сифатида тушунилади (ушбу 

ёндашувнинг классик намунаси – бу компьютер асосида атрибут, яъни инсон, 

ижтимоий гуруҳ, жамоа ва бошқаларнинг ўзга хос хусусиятларини белгилаш 

муаммоларини ҳал қилиш); Иккинчиси, электрон ҳужжатларнинг 

манбашунослиги («Born-digital», яъни рақамли - электрон шаклда пайдо 

бўлган ҳужжатлар: масалан, Kirschenbaum M. The .txtual Condition: Digital 

Humanities, Born-Digital Archives, and the Future Literary // DHQ. 2013. 7.1); 

Учинчиси, электрон шаклда, яъни рақамли ҳужжатларни ёки ҳужжатларнинг 

электрон нусхаларини ўз ичига олган манбашунослик ҳужжатлари. 

Тарихий манба деганда узоқ ўтмишдан қолган, табиат ва жамиятнинг 

маълум босқичдаги кечмишини ўзида акс эттирган моддий ва маънавий 

ёдгорликларни тушунамиз. Моддий ёдгорликларга - қадимий обидалар, 

манзилгоҳлар ва мозарлар, шаҳарлар, қасрлар ва қалъалар харобалари, уй-

рўзғор буюмлари ва бошқалар киради. 

Маънавий ёдгорликлар деганда қадимги ёзувлар, халқ оғзаки ижоди 

намуналари, афсоналар, ёзма ёдгорликлар – битик, қўлёзма китоб, ҳужжатлар 

ва архив материаллари тушунилади. Умуман, тарихий манба инсон 

ижтимоий фаолияти натижасида пайдо бўлган ва унинг хусусиятларини 

ўзида акс эттирган моддий ва маънавий ёдгорликлардан иборатдир. 

Тарихий манбалар инсонларнинг ижтимоий фаолияти давомида 

яратилади ва ўтмиш ходисаларини ўзида акс эттиради. Тарихий 

манбаларнинг мавжудлиги тарих фани ривожланишининг асосий шартидир. 

Тарихий манбаларсиз тарихни ўрганиш мумкин эмас. Ҳозирги замон тарих 

фанида тарихий манбаларни шартли равишда қуйидаги 7 асосий гуруҳга 

бўлинади: моддий (ашёвий) манбалар, этнографик манбалар, лингвистик 

манбалар, фолклор манбалар, ёзма манбалар, мўъжаз расм – миниатюралар, 

фото - кино ҳужжатлар. 

Бугун ахборот технологиялари кириб бормаган соҳанинг ўзи қолмади. 

Қайси бир жабҳани олмайлик қулайлик, ошкоралик ва тезкорлик бобида 

замонавий ахборот технологиялари янгиланишларнинг муҳим омилига 

айланиб бораётир. Ўз навбатида тарихчилар каби манбашунослар ҳам 

замонавий ахборот технологияларининг ютуқларидан самарали фойдаланган 

ҳолда тарихий манбалар тадқиқ этиши ҳам муҳим аҳамият касб этади. 

 

Савол ва топшириқлар: 

1. Электрон манбаларнинг тарихий тадқиқотлардаги аҳамияти ҳақида сўзлаб 

беринг. 

2. Маълумот ва маълумотлар модели нима? 

3. Тарихий тадқиқотларда матнли, статистик, картографик ва тасвирий 

манбаларнинг роли ҳақида қисқача изоҳ беринг. 

4. Электрон ҳужжат нима? 

5. Ўзбекистон Республикасида «электрон ҳужжат»га оид қандай ҳуқуқий- 

норматив қонунлар яратилган. 

6. Электрон ҳужжат қандай яратилади? 

7. «Компьютер манбашунослиги» ғоясининг вужудга келиши ҳақида 

гипириб беринг. 

8. Тарихий манбалар билан замонавий ахборот технологиялари ўртасидага 

қандай алоқалар йўлга қўйилган? 

 

5-мавзу. Тарихий тадқиқотларда электрон матннинг ўрни. 

 

Режа: 

1. Электрон матн концепцияси. Электрон матн ахборот манбаси сифатида.  

2. Электрон матнга бўлган талаб. Электрон ҳужжат айланмаси.  

3. «Қоғозсиз технологиялар». 

4. Тарихий матнларни сканерлаш ва оптик қурилмалар орқали электрон 

шаклга ўгириш. 

5. Тарихий манбаларни электрон шаклга ўгириш тажрибалари. 

Маълумки, тарихчилар учун икки турдаги ахборот ресурслари, яъни 

бошқа ресурслар бугунги кунда қоғоз ёки электрон шаклда мавжуд бўлиши 

мумкин. Давр талаби асосида электрон ресурслар тез ўсиб бормоқда. 

Ҳужжат рангли иллюстрациялар, жонлантирилган графикалар ёки 

хариталар ва шунга ўхшаш бошқа қисмларни ўз ичига олган ҳолатлардагина 

рақамли шаклда эълон қилиниш имкониятини беради. Интернет орқали 

рақамли ресурслар, айниқса, ресурс қидирув тизимларига киритилган бўлса, 

бутун дунёдаги олимлар учун мавжуд бўлиши мумкин. 

Тарих бўйича қоғоз ва айниқса рақамли нашрлар текширувга муҳтож: 

тадқиқот нашрлари уларнинг илмий қиймати учун текширилади ва 

ҳужжатларни нашр қилиш эса уларнинг ҳақиқийлигига боғлиқ. Тарихчи 

томонидан манбалардан фойдаланиш - унинг фаолиятидаги биринчи 

талабдир. Архив ва бошқа кам маълум бўлган ҳужжатлардан фойдаланиш 

айниқса, рағбатлантирилади. Тарих фанлари экспериментга эмас, балки 

кузатиш ва бошқа илмий методларга асосланади. Шунинг учун тарихчи ҳар 

доим ўз тадқиқотининг манба базасини кенгайтиришга интилиши керак, шу 

жумладан, янги турдаги манбаларга ёки аллақачон маълум бўлган чуқур 

таҳлилларга асосланган бўлиши керак. Бу жараёнларда тарихчилар ва бошқа 

тадқиқотчилар учун электрон матнлардан фойдаланиш муҳим аҳамият касб 

этади. 

Электрон матн (баъзан E-tеxt сифатида ёзилган) — бу рақамли 

шаклда ўқиладиган ҳар қандай ҳужжат учун умумий атама ва айниқса, матн 

бўлган ҳужжат. Бироқ минимал матн ёки бир нечта фотосуратга ёки саҳифа 

кўринишидаги таъминот манбаига эга бўлган санъат китоби ва компьютер 

одатда «электрон матн» деб номланмайди. Бу атама одатда электрон китоб 

билан синонимдир. 

Электрон матн ҳар қандай оммабоп ёки дастурий таъминотга эга 

бўлган таркибий қисмлар билан кўриб чиқиладиган иккита элемент тўплами 

(матн ва бошқалар) ёки очиқ матнли файл бўлиши мумкин. Электрон матнда 

маълумотларни форматлаш ёки бошқа амалларни бажариш мумкин. Мазкур 

матн дастлаб тузилган ёки бошқа оммавий ахборот воситаларида чоп этилган 

ёки дастлаб электрон шаклда яратилиши мумкин бўлган ишнинг электрон 

нашри бўлиши мумкин. 

Электрон матннинг келиб чиқиши электрон матнлар ёки электрон 

ҳужжатлар Интернет ва махсус электрон китобни (Е-book) ўқишга 

мослашган воситаларини пайдо бўлишидан анча олдин пайдо бўлди. 1940 

йилда Роберто Буса (1913-2011) «Аквин» («Aquinas») электрон нашрини 

ишлаб чиқа бошлади. 1960 йилларда «Augmеnt» ва «FRЕSS» каби матнни 

электрон таҳрирлаш, гипертекст ва ўқиш учун онлайн-платформа кенг 

кўламда пайдо бўлди. 

Ушбу дастлабки тизимлар ўз матнларида маълумотларни форматлаш, 

белгилаш, автоматик мундарижалиш, гиперҳаволаш каби амалларни 

бажарган, баъзи ҳолларда (масалан, FRЕSS – «Filе Rеtriеval and Editing 

Systеm» - «Файл олиш ва таҳрирлаш тизими») нафақат матнни, балки 

графикани ҳам кенг қўллаган. 

Компьютер тизимининг хотирасида сақланган матн билан бирга 

дисклар ва бошқа хотира манбаларига ёзилган ҳужжатлар, китоблар, 

журналлар, каталоглар, луғатлар ҳам электрон матн ҳисобланиди. Юқорида 

айтилганидек, электрон матнлар дастурий таъминот билан бирга одатда, расм 

ва овоз билан ҳам келиши мумкин. Ҳозирда мультимедиа (ҳар қандай 

маълумотларни комплекс тақдим этиш технологияси) тобора кўпроқ 

фойдаланилмоқда. Электрон матнлар компьютер тизимларида 

жойлашганлиги сабабли, ўқувчилар (фойдаланувчилар) олдида янги 

имкониятлар очилади: матнни таҳлил қилиш, керакли сатрларни, 

параграфларни, бўлимларни, саҳифаларни ва бошқаларни топишингиз 

мумкин. 

Электрон матн – маълумотларни электрон шаклда ташувчи ҳар қандай 

қурилмалар (компьютер, телефон, планшет) ёрдамида ишлаб чиқарилган, 

шунингдек, оғзаки ва ёзма нутқ хусусиятларини ўз ичига олган матндир. 

Электрон матнларни икки гуруҳга ажратиш мумкин: анъанавий матн турлари 

орасида ўхшашликлар эга электрон матнлар ва ноёб электрон матнлар. 

Биринчи гуруҳга барча турдаги хатлар, ҳисоботлар, ишга алоқадор 

бўлган ва шахсий ёзишмалар, шунингдек ҳужжатлар, мақолалар, 

публицистик ва бадиий асарлар, кундаликлар (электрон версияда – блоглар) 

киради. Ушбу турдаги матнлар қоғозда ҳам, электрон шаклда ҳам кенг 

тарқалган. 

Иккинчи гуруҳга фақат электрон ташувчиларида мавжуд бўлган ва 

қоғоз аналоглари бўлмаган матнлар киради. Буларга СМС-хабарлар ва 

уларнинг турлари («Vibеr», «What’s Up», «Skypе», «Telegram» ва бошқа 

платформалардаги иловаларнинг хабарлари), чатлардаги хабарлар, форумлар, 

шарҳлар, девор ёзувлари, ижтимоий тармоқлардаги («ВКонтакте» (халқаро 

номи: VK), «Facebook», «Одноклассники» (OK.ru)) статуслар ва ҳ.к.  

Ҳар икки гуруҳнинг матнлари тўлиқ электрон матнлар бўлиб, улар 

турли хил электрон қурилмалар ёрдамида яратилган. Электрон матнни бошқа 

асослар бўйича қуйидагича таснифлаш мумкин. 

1. Матн яратиш учун ишлатиладиган алоқа воситаси. Ушбу мезонга 

мувофиқ, компьютер, планшет ёки телефон ёрдамида Онлайн («Online») ва 

Офлайн («Offline») матнлар яратилади. Онлайн (Интернет) матнларининг 

мақсадларини амалга ошириш учун Интернет тармоғига кириш керак. 

Офлайн матнларини яратиш учун Интернет тармоғи мажбурий эмас (классик 

СМС – хабарлар, «Word » матн муҳаррири ёрдамида яратилган ёки шунга 

ўхшаш матнлар). 

2. Матн манбаси. Ушбу мезон асосида олдиндан тайёрланмасдан 

дарҳол электрон шаклда яратилган электрон матн бўлиб, бунда қоғоз, аудио 

ёки видео ташувчидан маълумотларни электрон шаклга ўтказиш йўли билан 

яратилади. 

3. Матнлар ўртасида алоқалар. Электрон коммуникацияларда матнлар 

ўртасида алоқаларнинг ўзига хос хусусиятлари Ю. Крицева томонидан 

киритилган тушунчага асосланади (яъни «маданий анъаналарнинг глобал 

интертекстини ташкил этувчи матнлар ўртасидаги доимий диалог»). 

4. Мультимедиа имкониятлари. Электрон матннинг анъанавий матндан 

сезиларли фарқи шуки, у ўз матнини график, аудио ёки видео объект билан 

бирлаштириш қобилиятига эгалигидир. Матнга киритилган ушбу объектлар 

унинг ажралмас қисмига айланади. 

5. Тўлиқлик / таҳрир қилиш қобилияти. Ушбу мезонга мувофиқ, 

электрон матн яратилиш вақтида таҳрир қилиниши мумкин бўлган 

матнларга, шунингдек, таҳрир қилиш нафақат яратиш жараёнида, балки 

нашр этилганидан ёки юборилганидан кейин маълум бир вақт мобайнида 

амалга оширилиши мумкин бўлган матнларга (бу гуруҳнинг электрон 

матнлари анъанавийлардан анча фарқ қилади) бўлинади. 

6. Шакл ва тузилиш (шаблонлар, бўш формат). Баъзи электрон 

матнларни яратиш учун олдиндан белгиланган жойларда маълумотларни 

жойлаштириш имконини берувчи ярим тайёр шаблон мавжуд. Бундай 

шаблон матнлари биринчи навбатда блогларнинг барча турларини 

(«Твиттер» - «Twitter», «Жонли журнал» - «Live Journal», LJ) ва бошқаларни) 

ўз ичига олади. 

7. Электрон матннинг статуси (ҳолати) ва бундан кейинги 

қўлланилиши. Электрон қурилмалар ёрдамида яратилган матнлардан турли 

мақсадларни амалга оширишда фойдаланиш мумкин. 

8. Функция. К. Бринкернинг фикрига кўра, матннинг функцияси 

коммуникция жараёнида мазмун сифатида белгиланиши мумкин, ушбу 

коммуникатив актда эса мақсад сифатида хизмат қилади. М. Димтернинг 

сўзларига кўра, бажарилган функцияга кўра, матнларнинг қуйидаги турлари 

ажратилган: ахборот берувчи,, чақирувчи, мажбурловчи, боғловчи ва маълум 

қилувчи. Электрон матнлар ушбу барча функцияларни бажаради, шунинг 

учун уларни  қуйидаги турларга ажратиш мумкин: 

Информацион матнлар, чақирув мантлари (реклама, эълонлар), 

мажбурловчи матнлар (ҳар хил ўзаро келишувлар ва шартномалар, кафолот 

маълумотномалари ва ҳ.қ.), хушмуомалаликни (назокат) акс эттирувчи 

матнлар (табрикнома, таклифнома, ташаккурнома ва ҳ.к.), эълон матнлари 

(қарор, васиятнома, суд қарори ва ҳ.қ.). 

9. Лингвистик хусусиятлари. Электрон матннинг тилига келсак, 

расмийлаштирилган матн турлари билан норасмий алоқа учун яратилган 

электрон матнлар ўртасида аниқ чегара чизиш керак. Чунки, биринчи 

турдаги матнларда расмий, илмий ва оммабоп функционал услублар (расмий 

ва иш ёзишмалари, илмий ва оммабоп мақолалар, йирик медиа-компаниялар 

веб-сайтларидаги янгиликлар лентаси, расмий сайтлардаги маълумотлар) 

инобатга олинади. Иккинчи турдиги норасмий матнларни яратишда оғзаки 

сўзлашув усулидан фойдаланилади. Бу электрон матнда ҳам лотин ҳам 

кирилл алифбоси элементлари бирлаштирилиши мумкин.  

10. Электрон матнни яратиш ҳолати ва аҳамиятга эга бўлган 

муносабатлар. «Бир киши ўзи учун ёзади» формуласи билан яратилган 

монологик электрон матнлар жуда кам учрайди, бу фақат шахсий 

компьютерда, планшетда ёки телефонда эслатмалар ёки чизмалар шаклида 

яратилган матнлар бўлиб, ушбу матннинг яратувчисига мурожаат қилади. 

Кўпинча мулоқот учун уч ёки ундан ортиқ киши иштирок этган ҳолда 

суҳбатлар ёки полиологлар (кўплаб иштирокчиларнинг суҳбати) билан 

ишланади. Бу ерда электрон матн яратиш формуласи «кўпчилик учун 

ёзади»га ўзгаради. Шундай қилиб, электрон мулоқот жараёнида 

иштирокчилар сони одатда битта электрон матн муаллифига ва кўп сонли 

ўқувчиларга эга бўлиб, уларнинг баъзилари ўзаро алоқада фаол иштирок 

этадилар. 

11. Мулоқот актининг иштирокчилари ўртасидаги муносабатлар. 

Электрон мулоқотда алоқа иштирокчилари ўртасидаги муносабатларни уч 

даражага ажратиш мумкин, шундан келиб чиқиб электрон матнлар ҳам уч 

турга ажратиб кўрсатиш мумкин. Улар қуйидагилар: 

- тўлиқ анонимлик (Интернетда мулоқот қилиш учун одатий, бу ҳолда 

муаллиф ўзининг ҳақиқий аётининг тафсилотларини ошкор қилмайди ва 

бадиий ном остида мулоқот қилади ёки «тахаллус» («никнейм», «ник», 

«nikname»)дан фойдаланади; 

- қисман анонимлик (мулоқот актининг иштирокчилари ўзлари ҳақида, 

масалан, ҳақиқий исм, яшаш жойи ва бошқалар ҳақида бир-бирлари билан 

маълумот алмашадилар; суҳбатдошлар шахсан таниш эмас); 

- ҳақиқий алоқа (бир-бирларини шахсан биладиган ва электрон алоқани 

маълумот узатишнинг қулай усули сифатида ишлатадиган одамлар учун 

одатий ҳол - СМС, ижтимоий тармоқларда хабарлар, Vibеr, Skypе, IMO ва 

бошқалар). 

12. Макон ва замон контексти. 

13. Оғзаки ва ёзма нутқнинг хусусиятларини киритиш. 

Хуллас, электрон матнларнинг турларининг сони жуда катта ва 

уларнинг кўпчилигининг хусусиятлари бир-бирига мос келади, бу қисман 

ушбу матнларни таснифлашни қийинлаштиради. Бундан ташқари, электрон 

матнга яқин бўлган ҳар бир гуруҳ, маълумот узатиш каналига, анъанавий 

аналогларга ёки контекстга қараб, ўзига хос хусусиятларга эгадир. 

Ҳозирда электрон ҳужжат ва матнларга бўлган талаб ошиб бормоқда. 

Замонавий дастурий воситалар (программалар) ёрдами асосида электрон 

матнлар билан ишлар имконияти енгиллаштирилмоқда. Электрон матндан 

зарур калит сўзларни ажратиб олиш ва сўров учун шакллантириш имконияти 

ахборотни мутлақо янги технологик асосда дифференцион библиографик 

ахборот етказишни тизимини яратади. Шундай қилиб, электрон матн ва 

ҳужжатдан фойдаланувчиларда жуда катта ҳажмдаги ахборотларни зудлик 

билан кўриб чиқиш, изланаётган мавзу бўйича янги манбааларни топиш 

имконияти туғилади. Электрон ҳужжатдан фойдаланишнинг яна бир 

афзаллиги шуки, уни бир неча маротаба нусха олиш мумкин, бунда унинг 

сифати камайиб қолмайди, балки айрим ҳолатларда қўшимча компьютер 

ишловидан сўнг унинг сифати ортади. Электрон ҳужжат айланиши тизими 

орқали ўз ҳужжатларини ахборот тизими орқали осонлик билан жўнатиш ва 

қабул қилиш имкониятини беради. Одатда ҳужжатларни анъанавий тарзда 

алмашиш жараёнида почта хизмати муҳим роль ўйнайди. Бироқ, электрон 

ҳужжатларни алмашиш тизими эса анъанавий ҳужжат алмашиш тизимидан 

бироз фарқ қилинади. Бунда ҳужжат электрон кўринишда компьютер, 

телекоммуникация ва Интернет тармоғи орқали узатилади. Электрон 

ҳужжатларни алмашиш жараёнида махсус ихтисослаштирилган тизимлардан 

(Е-ҳужжат) ёки электрон почта хизматидан фойдаланилади. Электрон 

ҳужжат алмашиш тизимларида ҳужжатларни узатиш жуда тезкор амалга 

оширади. 

Электрон ҳужжат айланмаси Ўзбекистон Республикасининг 

«Электрон ҳужжат айланиши тўғрисида»ги 2004 йил 29 апрелдаги 611-II 

сон Қарорига биноан қуйидагича таърифланади. 4-модда. Электрон ҳужжат 

айланиши. Электрон ҳужжат айланиши электрон ҳужжатларни ахборот 

тизими орқали жўнатиш ва қабул қилиб олиш жараёнлари йиғиндисидан 

иборат бўлади. Электрон ҳужжат айланишидан битимлар тузиш (шу 

жумладан шартномалар тузиш), ҳисоб-китобларни, расмий ва норасмий 

ёзишмаларни амалга ошириш ҳамда бошқа ахборотни узатишда фойдаланиш 

мумкин. 

Ушбу ҳужжатдан ташқари Ўзбекистон 

Республикаси Президентининг 2005 йил 8 июлдаги «Ахборот-

коммуникация технологияларини янада ривожлантириш бўйича 

қўшимча чоралар тўғрисида»ги ПҚ-117-сонли Қарорини инобатга олган 

ҳолда 2009 йилда ташкил этилган «UNICON.UZ» DUK - Давлат унитар 

корхонасининг (http://unicon.uz) ходимлари томонидан ишлаб чиқилган 

«Давлат бошқарувида электрон ҳужжат айланиши тизимларини яратиш ва 

ривожлантириш Концепцияси» ва «Ўзбекистон Республикасида идоралараро 

электрон ҳужжат айланиш тизимини яратиш Концепцияси» ишлаб чиқилди 

ва Компьютерлаштириш ва ахборот – коммуникация технологияларини 

ривожлантириш бўйича Мувофиқлаштирувчи Кенгаш томонидан қўллаб 

қувватланган. «Ўзбекистон Республикаси давлат бошқарув ва ҳокимият 

органларида электрон ҳужжат айланиши қоидалари» матив ҳужжати ҳам 

ишлаб чиқилди ва Ўзбекистон алоқа ва ахборотлаштириш қўмитасининг 

2005 йил 16 декбрдаги 314-сон буйруғи асосида қабул қилинган. 

Ушбу ҳужжатларга асосланган ҳолда O‘z DSt 1270:2009. «Электрон 

http://unicon.uz/

ҳужжат айланиши. Электрон ҳужжат айланиши тизимларининг ўзаро 

ишлаши» ва O‘z T 45-169:2009. «Ўзбекистон Республикаси электрон ҳужжат 

айланишининг идоравий тизимига қўйиладиган талаблар» каби стандартлар 

ишлаб чиқилиб, амалиётга жорий этилди. 

Электрон ҳужжат алмашиш тизимлари — электрон ҳужжатларни 

ахборот-коммуникация тизими орқали жўнатиш ва қабул қилиш жараёнлари 

йиғиндисидир. Электрон ҳужжат айланишидан битимлар (шу жумладан 

шартномалар) тузиш, ҳисоб-китобларни, расмий ва норасмий ёзишмаларни 

амалга ошириш ҳамда бошқа ахборотларни алмашишда фойдаланиш мумкин 

(5.1-расм). 

 

5.1-расм. Электрон ҳужжат алмашинуви тизими. 

Ахборотнинг асосий ташувчиси қоғоз эмас, балки машина воситасида 

(компьютер хотирасида) ташкил этиладиган ва дисплей экрани орқали 

фойдаланувчига етказиладиган электрон ҳужжат – бу «қоғозсиз 

технологиядир». Бу қоғозсиз ҳужжат ишлаб чиқариш технологиясига ва 

компьютерлараро технологияларга ўтиш сўнгги йилларда юк ташиш 

ҳужжатларини соддалаштириш ва камайтиришга олиб келди. Қоғозсиз 

технологияларни жорий этиш учун қонунчилик базаси аста-секин олиб 

борилмоқда. 

Ахборот технологияларининг ривожланиши қоғозсиз теxнологиядан 

фойдаланишни талаб этмоқда, тўғрироғи уни ривожланишига катта таъсир 

этмоқда. Бу албатта, ҳисоблаш теxникасининг янада кенг ривожланишига 

сабаб бўлмоқда. Аxборот муҳитининг келажакда инсон ҳаётида ўрни ва 

аҳамияти, бугунги ҳолатдан анча юқори бўлиши учун бажарилиши лозим 

бўлган вазифалар кўламини кенгайтириш талаб этилади. Ахборот 

коммуникацион технологиялар жадал ривожланаётган ҳозирги замонда 

ёшларнинг анъанавий китоб ўқишга бўлган қизиқишлари сусаймоқда. 

Замонавий АКТ уларни ўз томонига тортгани боис, «қоғозсиз» 

технологиялар китоб маҳсулотларининг тиражи камайишига олиб келмоқда, 

китобни қўлда ушлаб ўқиш бахтидан маҳрум қилмоқда. Шу муносабат билан 

муаммо давлат сиёсати даражасигача кўтарилди, таниқли фан, маданият, 

санъат, спорт соҳаси арбоблари ўзлари ёшларга намуна бўлиб, улар орасида 

мутолаа маданиятини оширишга киришишди. 

Халқаро ахборот бошқаруви 

мутахассислари ассоциацияси AIIM 28 октябрни 

«Халқаро қоғозсиз куни» («World Papеr Frее 

Day») деб эълон қилди ва шу билан 

компанияларни қоғозсиз иш юритиш технологиясига кўпроқ эътибор 

беришга чақирди. 

Компьютернинг деярли хар бир фойдаланувчиси қоғоз шаклидаги 

ҳужжатларни электрон шаклга алмаштириш муаммосига дуч келади. Бироқ 

аxборотни қўлда киритиш жараёни кўп вақтни олади ва xатоликлар 

туғилиши мумкин. Бундан ташқари қўлда тасвирларни эмас, балки фақат 

матнларни киритиш мумкин. Сканер эса компьютерга расмларни ҳам, матнли 

ҳужжатларни ҳам киритиш имконини беради. 

Сканер (инглизча, scanner, scan — «диққат билан қарамоқ», «кўриб 

чиқиш») — бирор – бир объектни таҳлил қилиб (одатда, тасвир ёки матн) шу 

объект тасвирини рақамли нусхасини яратадиган қурилма. Сканер 

компьютернинг қўшимча қурилмаларидан бири бўлиб, ташқи ускуна 

ҳисобланади. У компьютер хотирасига маълумотларни тезкор киритиш 

имкони беради ва иш самарадорлигини оширишга хизмат қилади. Сканерлаш 

сифати бир дюймдаги пикселлар сони ppi (pixels per inch) билан 

тавсифланади. 

Сканернинг яратилиш тарихига келсак, 1857 йил флоренциялик аббат 

Джованни Казелли (Giovanni Caselli) пантелеграф деб номланган масофада 

туриб тасвирни узатиш асбобини кашф қилди. Узатилаётган тасвир ток 

ўтказувчан сиёҳлар билан барабанга ёзилади ва игналар ёрдамида ўқилади. 

1902 йил немис физики Артур Корн (Arthur Korn) томонидан 

келажакда телефакс номини олган фотоэлектрик сканерлаш технологияси 

яратилди. Бу технологияда узатилаётган тасвир айланиб турган шаффоф 

барабанга маҳкамланади, лампанинг барабан ўқи бўйлаб ўтаётган ёруғлик 

нури оригинал ва барабан ўқида жойлашган призма орқали ўтиб, фотоқабул 

қилувчи объективга тушади. Бу технология шу вақтгача барабанли 

сканерларда қўлланилмоқда. Ярим ўтказгичларнинг ривожланиши билан 

фото қабул қилувчилар такомиллашиб боряпти. Бунинг асосида планшетли 

сканерлар яратилмоқда. Сканерлар коғоздан, тасмадан ёки бошқа қаттиқ 

ахборот ташувчилардан «аналогли» матнларни ёки расмларни ўқийди ва 

уларни рақамли форматга ўтказади. Улар ҳамма ерда: улкан ҳужжатлар 

арxиви ишлаб чиқиладиган катта идораларда, нашриётларда ва лойиҳалаш - 

конструкторлик идораларида, шунингдек унчалик катта бўлмаган фирма ва 

уй-офисларда қўлланади. Сканерларнинг қўлланиш доираси қанчалик кенг 

бўлса, уларнинг турлари ҳам шунчалик кўпдир. Одатда, сканернинг 

яроқлилиги унинг теxник параметрлари мажмуи: конструктив тоифаси, 

формати, ажратиш қобилияти, ранг чуқурлиги, оптик зичликлар диапазони 

билан белгиланади. 

Сканерлар жуда хилма-хилдир ва уларни бир қатор белгилари бўйича 

таснифлаш мумкин. Сканерлар оқ-қора ва рангли бўлади. Оқ-қора сканерлар 

штрихли ва нимрангли тасвирларни ўқиши мумкин. Штрихли тасвирлар ним 

рангларни, ёки бошқача айтганда, қўл ранг даражаларини узатмайди. Ним 

рангли тасвирлар қўл рангнинг 16, 64 ёки 256 даражаларини англаш ва 

узатиш имконини беради. 

Рангли сканерлар оқ-қора ва рангли асл нушолар (оригиналлар) билан 

ишлайди. Биринчи ҳолатда улар ҳам штрихли, ҳам ним рангли тасвирларни 

ўқиш учун ишлатилиши мумкин. Рангли сканерларда рангли тасвирларни 

олиш учун тасвир айланувчи RGB – ёруғлик фильтри орқали ёритилади. 

Сканер қуйидаги техник кўрсаткичларга эга: 

1. Оптик рухсат бериши дюймга нуқталар (dots per inch — dpi) билан 

ўлчанади. Иккита қиймат кўрсатилади, масалан 600x1200 dpi, горизонтал – 

CCD матрицаси (CCD — Couple-Charged Device– заряд алоқали прибор) 

билан аниқланади, вертикал– бир дюймда двигателнинг қадами сони билан 

аниқланади. 

2. Тезлиги принтердан фарқли равишда сканернинг ишлаш тезлиги 

камдан – кам кўрсатилади. Айрим ҳолларда битта чизиқни сканерлаш 

тезлиги миллисекундларда кўрсатилади. 

3. Ранг чуқурлиги CCD матрицасининг сифати ва АЦП (Аналого-

цифровой преобразователь)нинг разрядлилигига боғлиқ. Қурилманинг 

таниши мумкин бўлган ранглар жилоси билан белгиланади. 24 бит ранг 

чуқурлиги 16 777 216 хил жилога мувофиқ. 

Ҳозирги кунда сканерлар 4 хил конструкцияда - қўл билан, вароқ 

тортиш билан, планшетли ва барабанли шаклда ишлаб чиқарилмоқда, шу 

билан бирга уларнинг афзалликлари билан бир қаторда, камчиликлари ҳам 

бордир. 

Қўл сканерлари — бу тур қурилма кичик ҳажмдаги матнлар билан 

ишлашда қўл келади. Сканерлаш қурилмани тасвир ѐки матн устидан 

юргиши орқали амалга оширилади. Бугунги кунда қўл сканерларнинг кўплаб 

тоифалари бор. Хусусан, матнли қўл сканерлари маужуд булиб уларга 

матнни таниш тизими ўрнатилган бўлиб, расм ҳолида сканер қилинган 

файлни яна матн ҳолига тезда қайтаради. 

Вароқ тортувчи сканерларда, факс аппаратидаги каби ҳужжат 

саҳифалари ўқишда йўналтирувчи роликлар (булар кўпинча чиқишда расмни 

қийшиқ бўлишига сабаб бўлиши мумкин) ёрдамида маxсус тирқиш орқали 

ўтказилади. Шундай қилиб бу типдаги сканерлар маълумотларни бевосита 

журнал ёки китоблардан киритиш учун яроқсиздир. Умуман вароқ тортувчи 

сканерларнинг имкониятлари чекланган. 

Планшетли сканерлар (столга қўйиладиган) жуда универсалдир. 

Уларнинг ишлаш тамойилини кўриб чиқамиз (5.2 – расм). 

5.2 – расм. Планшетли сканерларнинг ишлаш тамойили. 

Улар нусxалаш аппаратининг юқори қисмини эслатади: оригинални – 

қоғоз ҳужжат ёки ясси нарсани - маxсус ойна устига қўйилади, ойна остида 

оптикали ва аналог-рақамли ўзгартиргич бўлган каретка кўчиб юради. 

Одатда планшетли сканер оригинални пастдан ёритиб, ўзгартиргич 

позициясидан уни ўқийди. Тасма ёки диапозитивдан тасвирни аниқ 

сканерлаш учун оригиналларни гўёки орқасидан ёритиш лозим. Бунинг учун 

слайдли қўшимча xизмат қилади, у лампадан иборат бўлиб, сканерловчи 

каретка билан синxрон равишда кўчади ва ранг температурасига эга бўлади. 

Кўпинча, ушбу қурилмалар фотосуратлар, қоғоз ҳужжатлар, акварел 

расмлари ва бошқалар каби акс этувчи асл нусхаларни (reflective artwork) 

сканерлаш учун ишлатилади. 

Барабанли сканерлар — сканернинг ушбу тури профессионал шаклга 

эга бўлиб, ёруғлик сезгирлиги бўйича планшетли қурилмалардан жуда устун 

бўлиб, расмларни юқори сурат билан тикланиши талаб этиладиган 

полиграфияда қўлланади. Сканерлар ичида енг тезкори бўлган бундай 

сканерларнинг ажратиш қобилияти одатда бир дюймга 8000-11000 ва ундан 

ортиқ нуқтани ташкил этади. Барабанли сканерларда оригиналлар барабан 

деб аталадиган шаффоф цилиндрнинг ички ёки ташқи томонига (русумига 

қараб) жойлаштирилади. Барабан қанча катта бўлса, унинг сирти оригинал 

монтаж қиладиган юзи ҳам шунча катта, шунга мос равишда, сканерланувчи 

максимал соҳа ҳам шунча катта бўлади. Оригинал монтаж қилингандан сўнг 

барабан ҳаракатга келтирилади. Бир айланишда пикселларнинг битта чизиғи 

ўқилади, демак, сканерлаш жараёни токарлик - винт ўйиш станоги ишини 

жуда эслатади. Слайд орқали ўчган (ёки ношаффоф оригиналдан қайтган), 

кучли лазер томонидан яратиладиган ингичка ёруғлик нури ойналар тизими 

орқали ФЭК (фотоэлектрон кўпайтиргич)га тушади ва у ерда рақамларга 

айлантирилади (5.3-расм). 

Барабанли сканерларининг 

афзалликлари: 

 Катта ранг чуқурлиги ва 

оптик зичликнинг кенг динамикаси. 

 Юқори аниқлик ва 

расмларнинг катта ҳажмда ўсиши 

мумкинлиги. 

 Турли хил асл нусхаларни қайта ишлаш қобилияти. 

 Юқори кўрсаткич. 

Барабанли сканерларининг камчиликлари: 

o Унда материални жойлаштиришнинг мураккаблиги. 

o Қаттиқ жисмларни сканерлаш имконияти мавжуд эмас. 

Катта ҳажмда ҳужжатларни сканерлаш учун линия зарур бўлади. 

Кичик ҳажмдаги ҳужжатлар билан ишловчи сканерлар принтерлар учун 

қўлланилади. Tез ишловчи сканерлар интерфейс орқали уланади. 

Юқоридаги сканерлардан ташқари тарихий манбаларни ва айниқса 

ноёб қўлёзмаларни сканерлашда планетар сакнердан ҳам фойдаланиш 

лозим. Мазкур сканерлар профессионал ускуналар турига киради. Бундай 

қурилма муайян вазифаларни бажариш учун ишлатилади. Асосий нарса қоғоз 

ҳужжатларини контактсиз сканерлашни ўз ичига олади. Катта афзалликларга 

эски ва эски қоғозларни рақамлаштиришга кириш киради. Бу сканернинг 

ўзига хом хусусияти А2 қоғоз формати билан ишлаш қобилиятидир. Ушбу 

қурилма «китоб сканери» деб ҳам аталади (5.4-расм). 

Тасвирлар, китобларни уларга 

тегинмасдан сканерлашда 

ишлатилади, бу усул қадимий, 

қўлёзма китоблардан нусха олишда 

жуда қўл келади. Электрон кутубхона 

яратиш нияти борлар айнан ана 

шундай қурилма олишлари керак 

бўлади. Сканерлаш китоб варақлашга ўхшайди. Планетар сканерда В 

шаклидаги ойна мавжуд бўлиб, унинг ёрдамида китобни 120 градусга 

зарарсиз очиш мумкин бўлади. 

Планетар сканернинг афзалликлари: 

 якуний ишнинг юқори сифати; 

 аслига зарар етказиш эҳтимоли йўқ; 

 чизиқлар, қирраларнинг текисланиши; 

 китобларда чекланган бурчакни йўқ қилиш; 

 фойдаланишда оддий ҳаракатлар; 

 юқори иш тезлиги (иш вақтини сезиларли даражада тежаш). 

Планетар сканернинг камчиликлари: 

o қурилма бозорда топиш жуда қийин; 

o юқори нарх. 

Фойдаланишнинг асосий йўналиши: музейлар, кутубхоналар, архив 

муассасалари. Бу сканерлари якуний ишнинг юқори сифати билан ажралиб 

туради. Кенг функционаллик юқори мураккабликдаги операцияларни амалга 

ошириш ва сифатли натижа олиш имконини беради. Ушбу турдаги сканерлар 

истеъмолчилар орасида энг оммабоп ва талабга жавоб беради. 

Шуни айтиш лозимки, ҳар хил моделдаги сканерлар ҳар хил 

буйруқларни тушинадилар. Ҳамма буйруқ командаларини жамлаш 

мақсадида TWAIN деб аталувчи стандарт қабул қилинган. TWAIN буйруғи 



 95 

сканер инструкциясига жўнатилади ва сканер билан танишиб чиқади. 

Шундан сўнг сканернинг модели ўз аҳамиятини йўқотади. 

Қоғоз ҳужжатларни электрон шаклга ўзгартириши жараёнлари ABBYY 

компанияси (1989 йилда ташкил топган) матнли, график ва бошқа файллар 

билан ишлашга мўлжалланган FineReader (Фине Реадер) дастури ёрдамида 

амалга оширилиши мумкин. Бу дастур бошқа тилдаги матнларни ва аралаш 

тилдаги матнларни сканерлаш ва англашга қодир. Унинг ёрдамида кўп 

матнли ҳужжатларни пакетлаш, сифати ёмон бўлган электрон кўринишдаги 

ҳужжатларни англаш мумкин. 

FineReader дастурида қоғозли ҳужжатни ишлаб чиқиш жараёни дастур 

инструментлари панели ёрдамида амалга оширилади. Қоғозли ҳужжатни 

ишлаб чиқишнинг бу жараёни 5 босқичдан иборат: 

 ҳужжатни сканерлаш («Сканеравать» тугмаси); 

 ҳужжатни сегментациялаш («Сегментиравать» тугмаси); 

 ҳужжатни англаш («Распознать» тугмаси); 

 Натижали текшириш «(Праверить» тугмаси); 

 ҳужжатни сақлаш («Сохранить» тугмаси). 

2017 йил 24 январда электрон луғатлар ва таржималар билан 

шуғулланадиган ABBYY компанияси PDF-файллар билан ишлашга 

мўлжалланган ABBYY FineReader 14 дастурини фойдаланувчилар 

эътиборига ҳавола этди. Янги дастур нафақат матнларни аниқлаш, балки PDF 

ва бошқа форматдаги файллар билан ишлаш имкониятини берди. FineReader 

14 дастури орқали ҳужжатларни яратиш, кўриб чиқиш, изоҳлаш, таҳрирлаш, 

тасдиқлаш, таққослаш ва ҳимоялаш имконияти мавжуд. Дастур лотин, 

кирилл, грек, арман, араб алифболари ва иероглифларда ёзилган 192 та 

тилдаги матнларни аниқлаши мумкин. Дастур 3 хил версияда: «Standard» (уй 

ва кичик ташкилотлар учун), «Business» (ўрта катталикда компанияларда 

фойдаланиш учун) ва «Enterprice» (йирик ташкилотлар учун) чиқарилган.  

2019 йилда дастур такомилаштирилиб, унинг янги версияси ABBYY 

FineReader 15 ҳам яратилди. Ҳужжатнинг очилиш тезлиги ўтган версияга 

нисбатан 40% га оширилган ушбу дастур кирилл, лотин, юнон, арман ва араб 

алифбоси асосида 192 тилда ҳужжатларни, шунингдек, иероглиф ёзувига 

асосланган тилларни танийди. 

48 тил учун луғат ёрдами ва 

имло текшируви тақдим этилган 

бу дастур 3 хил «Standard», 

«Business», «Corporate» каби 

функцияларга эга версияда 

чиқарилди (5.5-расм). 

 

Савол ва топшириқлар: 

1. Электрон матн концепцияси нимадан иборат? 

2. Электрон матнларнинг таснифи бўйича қандай гуруҳга ажратиш 

мумкин? 

3. Электрон ҳужжат айланмасининг мазмуни ва аҳамияти ҳақида сўзлаб 

беринг. 

4. «Қоғозсиз технологиялар» нима? 

5. Тарихий матнларни сканерлашда қандай оптик қурилмалардан 

фойдаланилади?  

6. Ҳозирги кунда сканерлар таснифи кўра қандай турлари мавжуд? 

7. Тарихий матнларни электрон шаклга ўгиришнинг қандай дастурий 

таъминоти мавжуд? 

8. Тарихий манбаларни электрон шаклга ўгириш тажрибалари. 

6-мавзу. Электрон тақдимот тайёрлаш. 
 

Режа: 

1. Тақдимот тайёрлаш тизими (Power Point). 

2. Электрон тақдимот: умумий тушунча, тузилиши. Тақдимот тайёрлашнинг 

асосий босқичлари. 

3. Тақдимот тайёрлаш дастурлари. 

4. Тарихий жараёнларни англаш ҳамда ўқитишда электрон тақдимотларнинг 

ўрни ва аҳамияти. 

 

Таянч сўз ва иборалар: Тақдимот (презентация), Power Point, слайд, 

анимация, электрон тақдимотлар, онлайн ва офлайн хизматлар. Интернет, 

проектор. 

Адабиётлар: 

1. Ахборот – коммуникацион технологиялар (АКТ) ёрдамида математикани 

ўқитиш. Ўқитувчилар учун амалий қўлланма. –Т.: VEKTOR-PRESS, 2010. –

Б.19-25. 

2. Губина Т.Н. Мультимедиа презентации как метод обучения // Молодой 

ученый. 2012. №3. –С. 345-347. 

3. Информационные технологии для историков: Учебное пособие к 

практикуму по курсу «Информатика и математика». / Отв. ред. Л.И. 

Бородкин. –М.: МГУ, 2006. 

4. Лазарев Д. Презентация: Лучше один раз увидеть! / Дмитрий Лазарев. –

М.: Альпина Бизнес Букс, 2009. 

5. Лазарев Д. Продающая презентация / Дмитрий Лазарев. – М.: Альпина 

Паблишерз, 2010. 

6. Работаем с Impress // Основы работы в OpenOffice. - М.: Открытые 

Системы, 2007. 

7. Солоницын Ю.А. Презентация на компьютере. -СПб.: Питер, 2006. - 176 с. 

8. Erqo’ziyev A.A., Dadamirzayeva G.A. Tarix fanida innovatsiyalar: 

texnologiyalar, modellar va metodlar fanidan o’quv-uslubiy majmua. – Namangan: 

2019. 

9. Yunusov O., Musaqov A., Dexqonov Q. Axborot texnologiyalari asoslari. 

O‘quv qo‘llanma. – Andijon: 2015. –Б.59-74. 

10. https://uz.wikipedia.org. 

11. http://library.ziyonet.uz. 

12. https://kartaslov.ru. 

 

Бугунги кунда турли компанияларининг дастурчилари томонидан 

тақдимотларни тайёрлашга қаратилган махсус дастурларни яратиш йўлга 

қўйилган бўлиб, улар йилдан йилга такомиллаштирилмоқда. Компьютер ва 

мультимедиали технологияларининг ривожланиши маърузачи нутқини овоз, 

видео ва анимация билан сифатли ташкил этишнинг барча зарурий 

жиҳатларини ўзида мужассам қилган кўргазмали материалларни тақдимот 

сифатида тайёрлаш ва намойиш этишга имкон берди. Натижада тақдимот 

тайёрлаш тизими янгиланиб, тақдимотлардан ҳамма жойда, хусусан давлат 

идоралари, ўқув муассасалари ва бизнесда кенг фойдаланиш имконияти ҳам 

кенгайиб бормоқда. 

Тақдимот шакллари ҳар хил бўлиши мумкин: кўргазма стендида, савдо 

пайтида ёки дўконда харидор билан алоқада, маъруза аудиториясида, 

телевидение ва ҳоказо. Тақдимот бизнесда маркетинг, жамиятда 

жамоатчилик, ўқув жараёнида ўқувчи, талаби ва билим олувчи билан алоқа 

ўрнатиш воситаларидан биридир. Бундан ташқари, у ахборотни қулай ҳис 

қилиш учун ташкил этилган мавзу, сценария ва тузилишга эга. Тақдимотнинг 

ўзига хос хусусияти унинг интерактивлиги, яъни фойдаланувчи учун 

яратилган бошқарув элементлари орқали ўзаро таъсир ўтказиш 

қобилиятининг мавжудлигидир.  

Ҳозирги кунда жаҳонда тақдимот кўникмаларини ривожлантиришга 

ихтисослашган кўплаб профессионал бизнес-тренерлар фаолият кўрсатмоқда. 

Улардан бири россиялик Дмитрий Лазарев ҳисобланади. У 1999 йилдан бери 

профессионал равишда машғулотлар олиб боради. Унинг «Презентация: 

https://uz.wikipedia.org/
http://library.ziyonet.uz/
https://kartaslov.ru/

Лучше один раз увидеть!» номли китобида самарали тақдимот учта 

элементини кўрсатиб ўтади: 

1. Лойиҳалаштирилган слайдлар — уларда имкон қадар – минимал 

матн, максимал тасвирларнинг визуал бўлиши. Аниқ ва содда. 

2. Тақдимотнинг матн таркиби (далиллар, фактлар, исботлар, ҳис-

туйғулар, мисоллар) — оғзаки нутқимизда бўлиши керак. Аммо слайдларда 

эмас!!! 

3. Тарқатиш материаллар — жонли ижро каби бир хил чуқурлик ва 

кенгликка эга бўлиши керак. Одамлар проектор расмларининг кўздан ғойиб 

бўлишига эмас, балки улар ушлаб кўрадиган ва ўзи билан олиб кетиши 

мумкин бўлган нарсаларга кўпроқ ишонадилар. Ёзма ҳужжат ҳурматга 

сазовор. Бундан ташқари, тарқатма материаллар сизнинг тингловчилар билан 

алоқангизни ҳужжатлаштиради. 

Ушбу хулосалардан кўриниб турибдики, профессионал тайёрланган 

тақдимот барча катта-кичик аудиторияни ҳайратда қолдириш имкониятини 

беради. Бу ҳолат тарихчилар томонидан тақдимотнинг мазмуни ва моҳияти, 

мақсади ва вазифалари, уни яратиш ва қўллаш бўйича керакли малака ва 

кўникмаларга эга бўлиш билан бирга ундан унумли фойдаланишни талаб 

қилмоқда. 

Шу ўринда тақдимот, яъни «презентация» атамасига тўхталадиган 

бўлсак, у лотинча, praesento – тақдимот; praesentatio — тақдим этиш (савдо 

соҳасида) деган маънони англатиб, бирор нарса (ташкилот, лойиҳа, маҳсулот 

ва ҳ.к.) тақдим этиш учун мўлжалланган ҳужжат ёки ҳужжатлар тўплами 

ҳисобланади. Тақдимотнинг асосий мақсади – тингловчиларга тақдимот 

объекти ҳақида маълумотларни қабул қилиш учун қулай шаклда тўлиқ 

маълумот беришдир. Ушбу мақсадга эришиш учун тақдимотлар яратишга 

мўлжалланган барча дастурларда матн, гиперматнли ҳаволалар, расмлар, 

графикалар, видеолар, мусиқа ва овозлар комбинациясидан ташқари ўзига 

хос қуйидаги тақдимот элементлари қўлланилади: 

Анимация — бу слайдларни намойиш қилиш ва кўрсатишда уларни 



 100 

самарадорлигини оширувчи товуш, ранг, матн ва ҳаракатланувчи эффектлар 

ва уларни йиғиндиси, яъни слайда қуйилган объектларнинг маълум тартибда 

ҳосил бўлиши. 

Дизайн қолипи — профессионал томонидан олдиндан тайёрлаб 

қуйилган графиклар, буёқлар, жилолар, товушлар намунаси бўлиб, улар 

слайдларда ишлатиш учун мўлжалланган.  

Слайд — бу презентациянинг алоҳида кадри бўлиб, ўз ичига матнни, 

сарлавҳаларни, график ва диаграммаларни олиши мумкин. Шу билан у 

объектларнинг комбинацияси шаклида мураккаб тузилишга эга бўлган видео 

материаллар саҳифасини (рамкани) кўрсатиш учун ишлатилади. Слайд 

объектлари қуйидагилардан иборат: фон, матн, жадваллар, график тасвирлар, 

диаграммалар (графикалар), кўприклар, видеоклиплар, овоз ва бошқалар. 

Слайдларни намойиш қилишда компьютер ва мультимедия проектори талаб 

қилинади, уларнинг мақсади бошқа техник ўқув қўлланмалар билан бир хил. 

Тарқатиладиган материал — қулай шаклда босиб чиқарилган ва 

танишиш учун мўлжалланган материаллар.  

Ранглар схемаси — бу 8 хил ранглардан ташкил топган тўплам бўлиб, 

презентациялар учун асосий ранглар сифатида ишлатилади. Буларнинг 

барчаси тақдимотнинг мазмуни, сифатини ва аҳамиятини бойитади. 

Оптимал технологияларни излаш узоқ вақтдан бери жисмоний 

моделлар ва график расмлардан фойдаланиш йўналиши бўйича ўтди. График 

тасвир орқали билимларни узатиш кино проекторлари, слайд проекторлари 

ва бошқалар ёрдамида амалга оширилди. Тақдимотларни тайёрлаш ва 

ўтказиш учун иккита асосий ёндашув мавжуд. 

Биринчиси, компьютерда тайёрланган ва шаффоф плёнкага босилган 

слайдлар тўпламининг анъанавий намойиши. Бу эрда компьютер слайдларни 

тайёрлашда ёрдамчи роль ўйнайди ва тақдимот технологиясининг ўзи намуна 

бўлиб қолмоқда. 

Иккинчи ёндашув – тақдимот материалларини намойиш қилиш учун 

тўғридан-тўғри компьютердан фойдаланиш. Табиийки, иккинчи ҳолатда 

техник имкониятлар тўплами анча кенгроқ. Компьютер замонавий тақдимот 

санъатига таъсир қилади ва нафақат ижодга кўпроқ эркинлик бериш воситаси 

сифатида, балки янги эстетиканинг ўзига хос жозибаси сифатида ҳам таъсир 

қилади. Ҳозирда тақдимот яратиш учун пакетлар бозори икки йўналишда 

ривожланмоқда: 

1. Профессионал бўлмаган фойдаланувчи учун тақдимотларини яратиш 

дастурлари (масалан, Microsoft фирмасининг «PowеrPoint» дастури, Lotus 

фирмасининг «Corеl Prеsеntations», «Frееlancе Graphics» дастурлари, Softwarе 

Publishing фирмасининг «Garvard Graphics» дастури);  

2. Профессионал йўналтирилган ва янада ривожланган имкониятлар 

билан таъминлаш дастурлари (масалан, Visual Softwarе фирмасининг «Visual 

Reality for Windows», Macromedia фирмасининг «Action» ва «Macromedia 

Director», Gold Disk фирмасининг «Astound» дастури ва бошқалар). 

Профессионал бўлмаган фойдаланувчиларга мўлжалланган тақдимот 

пакетлари одатда қуйидаги асосий функцияларга эга:  

– тақдимотларнинг тайёр намуналари мавжудлиги; 

– матн муҳаррирлари учун стандарт матн билан ишлаш воситалари, 

матнни бадиий қайта ишлаш қобилияти; 

– турли хил объектларни яратиш имконияти (жадваллар, графикалар, 

диаграммалар ва бошқалар); 

– алоҳида слайдлар ва барча тақдимотларнинг кенг доираси; 

– ички мультимедиа қобилиятини қўллаб-қувватлаш; 

– OLЕ (Objеct linking and embеdding) технологиясини қўллаб-

қувватлаш, видео ва аудио файлларни импорт қилиш; 

– анимация имкониятлари; 

– бизнес графикаси воситалари, график тасвирларни яратиш учун 

воситалар; 

– тақдимотни ижро этишни бошқариш ва бошқ. 

Тақдимотларни белгиланган мақсадга кўра қўйидагича таснифлаш 

мумкин: 

Ўқув тақдимотлар. Улар асосан таълим соҳасида: янги материал 

тақдимотида талабаларнинг билимларини назорат қилиш, ўқув 

материалларини мустақил равишда ўзлаштириш учун ва бошқа ўқув 

жараёнларида қўлланилади. 

Илмий-тадқиқот ишлари. Кўпинча бундай тақдимотлар 

тадқиқотчиларнинг чиқишларида учрайди. Бундай тақдимотларнинг мақсади 

уларнинг илмий ютуқларини эълон қилишдир. 

Портфолио. Одатда, бу муаллифнинг ютуқлари рўйхатини ўз ичига 

олган муаллифлик тақдимотлари. Бундай тақдимотлар слайдларида одатда 

турли хил сертификатлар, нашр этилган далиллар ва бошқалар мавжуд. 

Ўқув материалини тақдим этиш усули асосида 2 турдаги тақдимотлар 

ажратилади. 

1. Чизиқли, яъни ўқув тақдимотлари. Бу тақдимотларнинг энг кенг 

тарқалган тури – улардан ўқитувчи, услубчи, тадқиқотчи кенг фойдаланади. 

Техник жиҳатдан бундай тақдимотлар жуда содда кўринади – слайдлар 

бошидан охиригача кетма-кет бир-бирини ўзгартиради. Бундай 

тақдимотларнинг қулайлиги аниқ - тушунтириш мантиғини яратиш ва 

материалларни ўқувчиларга етказиш осон. 

2. Чизиқли бўлмаган ёки интерфаол тақдимотлар. Бундай 

тақдимотларнинг материаллари талабанинг мустақил ўзлаштириши учун 

мўлжалланган. Интерфаол тақдим этиш бундай ўзлаштиришни аниқ ва 

қизиқарли қилади. 

Тақдимотлар (презентация) тайёрлашда энг эффектив ва универсал 

воситалардан бири – бу Microsoft Officе иловасидаги ― PowеrPoint 

дастуридир. Шу ўринда PowеrPoint дастури тўғрисида умумий 

маълумотларни берадиган бўлсак улар қуйидагилардан иборат. 

Microsoft PowerPoint (тўлиқ номи – Microsoft Office 

PowerPoint, инглизча, power point – ишонарли ҳисобот) — 

тақдимотлар яратиш ва уларни томоша қилишга мўлжалланган 

дастур бўлиб, Microsoft Officенинг бир қисми ҳисобланади ва Microsoft 

Windows, MacOS тизимларида ишлаш имкониятига эга. PowerPoint да 

яратилган тақдимотлар проектор ёрдамида катта экранларда ёки катта 

ўлчамли телевизион экранларда кўришга мўлжалланган.  

Дастурнинг яратилиш тарихи. PowerPoint яратиш фикри Беркли 

университети талабаси Боб Гаскинс (Bob Gaskins)да пайдо бўлади. 1984 йил 

Гаскинс «Forethought, Inc.» (1983 йилда ташкил топган) компьютер дастурий 

таъминот компаниясига қўшилди ва Деннис Остин (Dennis Austin) исмли 

дастурчини ишга ёллайди. Боб ва Деннис ҳаракатларини бирлаштиришади ва 

Presenter дастурини яратишади. Деннис дастурнинг оригинал версиясини 

Том Рудкин билан яратади. Кейинчалик Боб дастур номини PowerPoint деб 

ўзгартиришга қарор қилади. 

1987 йил PowerPoint 1.0 Applе Macintosh тизими учун намойиш 

этилади. У оқ-қора форматда ишлаган. Кейинчалик Macintosh нинг рангли 

кўринишлари пайдо бўлган ва дастурнинг ҳам рангли версияси яратилган. 

PowerPoint нинг илк версияларида дастур таркибига кўк жилдли китоб 

шаклидаги йўриқнома киритилган, аммо бу бироз қимматга тушиши 

муносабати билан Forethought электрон йўриқномага ўтишга қарор қилади. 

1987 йилда Майкрософт (Microsoft Corporation, Microsoft) компанияси 

томонидан Forethought ва PowerPoint 14 млн. АҚШ долларига сотиб олинади. 

1990 йил Microsoft Officе пакети тўпламидаги Windows учун версияси 

намойиш қилинди. 2002 йилдан бошлаб Officе XP PowerPoint нинг пайдо 

бўлиши билан у Officе пакетидан алоҳида ҳам тарқатилиши мумкин эди. 

Дастурнинг версиялари қуйидаги жадвалда ўз аксини топган: 

№ Йил Версия Ном Изоҳ 

1 1990 2.0 
PowerPoint  2.0  

Windows 3.0 учун 

MS Office 1.х 

таркибида 

2 1992 3.0 
PowerPoint  3.0  

Windows 3.1 учун 

MS Office 3.0 

таркибида 

3 1993 4.0 PowerPoint  4.0 
MS Office 4.х 

таркибида 

4 1995 7.0 PowerPoint  Office 95 таркибида 

Windows 95 учун 

5 1997 8.0 PowerPoint  97 Office 97 таркибида 

6 1999 9.0 PowerPoint  2000 
Office 2000 

таркибида 

7 2001 10 PowerPoint  2002 Office XP таркибида 

8 2003 11 PowerPoint  2003 
Office 2003 

таркибида 

9 2007 12 PowerPoint  2007 
Office 2007 

таркибида 

10 2010 14 PowerPoint  2010 
Office 2010 

таркибида 

11 2013 15 PowerPoint  2013 
Office 2013 

таркибида 

12 2016 16 PowerPoint  2016 
Office 2016 

таркибида 

13 2018 17 PowerPoint  2019 
Office 2019 

таркибида 

Форматлари. Тақдимотлар қуйидаги (префикс ёрдамида) 

кўринишларда сақланиши мумкин: .ppt – PowerPoint тақдимоти; .pps – 

фақатгина PowerPoint тақдимоти; .pot – PowerPoint модели. 

PowerPoint 2007 ўзининг macOS учун версиясида (2008) Officе Opеn 

XML форматини тақдим этди. Шундан сўнг тақдимотлар — .pptx, .ppsx, 

.potx кўринишига эга бўлди. Тақдимотга аудио файл қўшиш учун MPЕG 

LAЕR 3 18 hb 11025 hz стерео форматини ишлатиш зарур. 

Мувофиқлиги. PowerPoint Microsoft Officе қисми ҳисобланади. Бу эса 

PowerPoint га тақдимот яратувчи дастур сифатида дунёга кенг тарқалишига 

ёрдам берди. Тез-тез PowerPoint  тақдимотлари фойдаланувчилар томонидан 

бошқа компьютерларга жўнатилиб турилади. Бу эса рақобатчи дастурлар 

билан мувофиқликни таъминлаш заруриятини билдиради. PowerPoint нинг 

баъзи тақдимотлари Windows тизимига ўрганганлиги боис уни macOS 

PowerPoint версиясида очишнинг иложи йўқ. Шу сабабли Microsoft очиқ 

стандартларга ўтишга қарор қилди 

(https://uz.wikipedia.org/wiki/Microsoft_PowerPoint). 

https://uz.wikipedia.org/wiki/Microsoft_PowerPoint

PowеrPoint дастури ёрдамида слайдларни қўллаб маърузалар ташкил 

қилиш ва уларни махсус плёнкаларга, қоғозларга, 35 миллиметрли 

слайдларга чоп этиш, компьютер экранида намоиш этиш мумкин. Шу билан 

бирга тингловчиларга тарқатиш учун маъруза конспектларни ва бошқа 

материалларни тайёрлаш мумкин. Power Point фойдаланувчини ҳамма 

нарсалар билан таъминлайди. Бу дастур билан ишлаш учун кучли воситалар, 

шунингдек, турли чизмалар чизиш, расм солиш воситалари, диаграммалар 

қуриш, намойиш қилишнинг кенг стандарт тўплами ва шунга ўхшаш 

материаллар билан таъминланган. Дастурнинг камчилиги: паролингиз бўлган 

тақдимотлар очилмайди. 

Электрон тақдимот ― бу компьютер слайдлари шаклида тайёрланган 

тақдимот материаллари тўпланган файл. Керакли техник жиҳозлар мавжуд 

бўлганда, бу слайдлар экранда кенгайтирилган шаклда лойиҳалаштирилиши 

мумкин. Электрон тақдимотларнинг самарадорлиги ахборот технологиялари 

усуллари ва воситаларидан оқилона фойдаланишга, муайян эҳтиёжларни 

қондириш учун сифатли ахборот маҳсулотларини яратиш учун технология 

қоидалари ва талабларини билишга боғлиқ. 

Электрон тақдимот компьютер анимацияси, графикалар, мусиқа, матн, 

аудио қатор ва видеоларни бирлаштирган жуда кучли таъсир кучига эга 

бўлган ахборот маҳсулотидир. Электрон тақдимотлардан интерактив таълим 

воситаларидан фойдаланишнинг барча босқичларида қўллаш мумкин: 

Жумладан, 1) ўқув маълумотининг манбаи сифатида – янги ўқув 

материалини тушунтиришда, ўрганилганларни такрорлаш ва тузатиш; 2) 

таълим қобилиятлари ва кўникмаларини шакллантириш жараёнида 

симулятор сифатида; 3) тадқиқот ишларини ташкил қилиш, ўз-ўзини 

тайёрлаш ва шахсий ишларни ташкил қилиш учун ахборот манбаи сифатида. 

Ҳозирда электрон тақдимотларнинг бир неча турлари мавжуд. 

Хусусан, намойиш қилиш техникаси бўйича турлари: 

 Фойдаланувчи томонидан бошқариладиган интерактив 

тақдимотлар. Тингловчилар олдида маърузачи томонидан материални 

намойиш қилишда фойдаланилади. Бундай тақдимотни намойиш этиш 

жараёни Тақдимотчи томонидан бошқарилади ва тақдимот намойишини ўз 

шарҳлари билан кузатиб боради. Бундан ташқари, ушбу турдаги тақдимотлар 

кўргазма ва савдо залларида ахборот шохобчалари экранларида кўрсатилиши 

мумкин, фақат бу ҳолда тақдимот томошабин томонидан бошқарилади – бу 

маълумотга мурожаат қилган киши.  

 Доимий равишда тақдимотлар. Ушбу турдаги тақдимотлар 

фойдаланувчи иштирокисиз ишлатилади. Улар асосан плазма панели ва 

мониторларда тақдимот, савдо заллари, кўргазма стендлари ва мақсадли 

аудиториянинг бошқа жойларида намойиш этилади. 

Формат тури бўйича электрон тақдимотлар турлари: 

  PowеrPoint да тақдимотлар. Ушбу тақдимотлар яратилишнинг энг 

осон йўли. Powеr Point анимация, овоз ва скриптларни қўшиш орқали 

Слайдшоу шаклида оддий тақдимотлар яратишга имкон беради. Ушбу 

турдаги презентациялар профессионал дизайнер томонидан яратилган бўлса 

ва унинг барча таркибий қисмлари – графикалар, матнлар, анимациялар – бир 

хил услубда яратилган бўлса яхши кўриниши мумкин; 

 Acrobat тақдимотлар – PDF форматида тақдимотлар. Ушбу 

турдаги презентациялар статик саҳифалар тўплами бўлиб, почта 

жўнатмалари ёки принтерда чоп этиш учун идеал. Бундай презентацияларда 

асосий таъсир этувчи омиллар чиройли дизайн ва тўғри тақдим этилган 

маълумотдир. Асосий афзалликлари – оддийлик, қулайлик, кичик файл 

ҳажми. Камчилиги – статиклик ҳолати, яъни ҳаракатсизлик. PDF формати 

электрон ҳужжатларни ўзаро фаолият платформалаш учун мўлжалланган 

халқаро стандартдир. Ўртача фойдаланувчи учун бу дегани PDF тақдимоти 

универсал ва дунёнинг исталган нуқтасида ҳар қандай компьютерда кўриш 

мумкин. Тақдимот мазмуни ― .pdf форматида, одатда, ахборот табиати; 

 Flash форматида тақдимотлар. Ушбу турдаги презентациялар энг 

технологик ва функционалдир, чунки Flash технологияси дизайнерни ижодий 

режани амалга оширишда ҳеч нарса чекламайди. Flash вектор (миқдор ва 

йўналишга эга бўлган катталик) графика, анимация, видео, овоз, скриптларни 

қўллаб-қувватлайди. Фақат профессионал flash-дизайнер чиройли ва 

функционал Flash тақдимотини яратиши мумкин. Видео, ўйин ёки мини-сайт 

шаклидаги Flash тақдимотларни яратиш энг қийин, лекин энг ажойиб, 

анимация билан бойитилган иш ҳисобланиб, тақдимот турининг формати ― 

.swf ёки .еxе. Одатда, бу маҳсулот / хизмат / брендни тарғиб қилиш 

вазифаларини ҳал қилувчи реклама мазмунли тақдимотлар. Flash тақдимоти 

оддий, битта ролларда ёки интерактив шаклда бўлиши мумкин, бу 

фойдаланувчи кўриш жараёнида фаол иштирок этишни таъминлайди 

(масалан, ўйин ёки мини-сайт кўринишидаги тақдимот); 

 Слайд намойиши ёки панорама шаклида Flash тақдимоти. Бундай 

тақдимотлар ҳам реклама, ҳам ахборот хусусиятига эга бўлиши мумкин. 

Уларнинг ажралиб турадиган хусусияти сифатли фотосуратлардан 

фойдаланиш ёки матн билан биргаликда слайдларни кўрсатиш учун 

тайёрланган. Ижро формати ― .fla, .еxе. 

Ахборотни тақдим этиш усули бўйича электрон  

тақдимотлар турлари: 

 Статик (ҳаракатсиз) тақдимотлар — маълумотлар ҳаракатсиз 

ҳолатда расм ва матн шаклида тақдим этиладиган тақдимотлар тури. 

 Жонлантирилган тақдимотлар — анимация ёрдамида тақдим 

этиладиган презентациялар тури. 

 Мультимедиа тақдимотлари — анимация, график, матн, 

интерактив элементлар, уч ўлчамли объектлар, овоз, видео ишлатиладиган 

презентациялар тури. Ушбу тақдимотлар ўқувчи ва талабига ўқув матни, 

тингловчига тақдимот материалини, яъни ҳужжат қисмлари, жадвал, 

диаграмма, харита, портрет, фотосурат, расм, аудио ва видео бўлими билан 

таништиришга имкон беради. Мультимедиа презентацияларининг асосий ва 

шубҳасиз афзалликлари — уларда деярли ҳар қандай форматни – PowеrPoint, 

PDF ва видео презентацияларни жорий этиш имконияти. Мультимедиа 

тақдимотлари янги материални тушунтириш билан бирга келади, бу 

дарснинг аҳамиятини, ахборот мазмунини ва самарадорлигини сезиларли 

даражада оширади. 

 Видео тақдимотлар — тақдимотлар тури бўлиб, унда ахборот 

видеофильм шаклида тақдим этилади. Ушбу шаклда тақдимотлар компьютер 

графикаси ва бошқа анимацион махсус эффектлар жонли расмга – видео 

тасвирга йўл беради. Ушбу турдаги презентациялар ўтмишга ўтади ва бу 

видео имкониятларининг чегараланганлиги билан боғлиқ, чунки 5-7 

дақиқадан кўпроқ вақт талаб қиладиган одатий презентациялар 

томошабинлар томонидан қабул қилинмайди ва бундай вақт давомида видео 

ёрдамида барча керакли маълумотларни кўрсатиш мумкин эмас. Бундан 

ташқари, видео зерикарли корпоратив фильмлар ва бошқа зерикарли 

форматлар билан боғлиқ — бу тақдимотнинг ушбу шаклининг яна бир 

камчилиги. Асосий афзаллик-тирик, ишонч ҳисси, расм. 

 3D тақдимотлар — маълумотлар уч ўлчамли графикалар ва уч 

ўлчамли анимация ёрдамида тақдим этилган тақдимотлар. Ушбу турдаги 

тақдимотни амалга ошириш учун биринчи навбатда керакли маҳсулотнинг уч 

ўлчамли модели қайта яратилади. Анимациянинг моҳияти-қайта ишлаб 

чиқарилган маҳсулотни турли томонлардан ёки унинг ичида кўрсатишдир. 

Ушбу турдаги реклама маълумотларини тақдим этиш қурилиш соҳасида 

жуда машҳур бўлиб, келажакдаги бинонинг уч ўлчамли модели қўлга 

киритилганда ва кейинчалик реклама ёки ахборот мақсадларида намойиш 

этилади. Ижро формати ― .еxе. 

Тақдимот иложи борича самарали бўлиши учун уни яратишда бир неча 

муҳим босқичлар белгилаб олиш керак. Тақдимотни яратиш жараёни 

схематик тарзда қуйидагича ифодаланиши мумкин: 

1-босқич. Тақдимот мақсадини аниқ ифода қилиш. Тақдимотни 

намойиш қилишдан максимал фойда олиш учун мақсад аниқ ва битта 

жумлада ифодаланган бўлиши керак. Одатда, машғулот тақдимотининг 

мақсади дарснинг мақсади билан бир хил. 

2-босқич. Материалларни тўплаш ва тизимлаштириш. Ушбу босқичда 

уни ҳаддан ташқари оширмаслик жуда муҳим: материаллар, албатта, 

тақдимот учун этарли бўлиши керак, аммо слайдларда фақат энг муҳим 

маълумотларни тақдим этиш кераклигини унутманг. 

Материални танлаётганда, слайдларга чиқариладиган сўзларни ёки 

ибораларни дарҳол шакллантириш тавсия этилади. Бу осонлик билан жадвал 

шаклида амалга оширилади, чап устунда тингловчиларга оғзаки равишда 

этказиладиган маълумотлар, ўнгда - слайдлар учун материаллар (матнлар, 

расмлар, диаграммалар ва бошқалар) жойлашади. 

3-босқич. Тақдимот концепциясини ишлаб чиқиш. Ушбу босқичда 

тақдимотнинг қайси туридан фойдаланиш тўғрисида қарор қабул қилинади 

(сиз илгари муҳокама қилинган таснифларни асос қилиб олишингиз мумкин). 

Масалан, сиз ўқув тақдимотини танлашга қарор қилдингиз ва тақдимотни 

Microsoft PowеrPoint да тайёрлангансиз. Бундай ҳолда, мавжуд материал 

тақдимот мантиғи аниқ кўринадиган ва тақдимотнинг ўзи аниқ педагогик 

мақсадга эришадиган тарзда қурилиши керак. 

4-босқич. Тақдимот дизайнини яратиш. Биринчи презентацияларни 

яратишда сиз ўзингизни тайёр шаблонларни танлаш билан чеклашингиз 

мумкин, кейинчалик тақдимот учун ўз услубингизни ўйлаб топишингиз 

керак. Ушбу босқичда тақдимотда қайси ранглар устун бўлишини, слайдлар 

орасидаги ўтиш қандай бўлишини ва ҳоказоларни ҳал қилиш керак. Одатда 

визуал равишда фарқлайдилар: сарлавҳа, асосий, яъни таркибий тузилиш, 

слайд - ажратувчи (тақдимот блокларини визуал ажратиш учун ишлатилади) 

ва якуний слайдлар. 

5-босқич. Тақдимотни тўлдириш. Материалларни жадвалнинг иккинчи 

устунидан слайдларга ўтказиш лозим (2-босқичга қаранг). Асосий 

материалга қўшимча равишда слайдларда сарлавҳа бўлиши ҳам керак. Агар 

қўшимча график материаллардан (масалан, пиктограммалар - стрелкалар, 

юлдузлар ва бошқалар) фойдаланганда унда ушбу босқичда уларни 

слайдларга қўшиш лозим. 

6-босқич. Матн ва графикани оптималлаштириш. Матн 

материалларидан қайси бирини иллюстрация (расм) ёки схема билан 

алмаштириш мумкинлигини ҳал қилиш муҳим босқич ҳисобланади. Агар 

матн қолдирилиши керак бўлса, унда қуйидаги қоидаларга амал қилиш керак: 

 матннинг катта абзац (хат боши)ларини қисқартириш ёки бир нечта 

слайдларга бўлиш; 

 катта матн блокларини марказ бўйича текислашдан 

фойдаланмаслик; 

 рақамларни рўйхат шаклида тақдим этиш; 

 анимация эффектларни матнларга қўлламаслик. 

Миқдорий маълумотларни диаграммалар ёрдамида тасаввур қилиниши 

мумкин – бу тақдим этилган материалга аниқлик киритади. 

7-босқич. Слайдлар саҳифалаш. Матнларга шрифтлар ва рангларнинг 

бир хил турлари берилади. Сарлавҳалар ва матнлар (бир слайддан 

иккинчисига ўтиш пайтида, матнлар ўз ўринларини ўзгартириб 

«сакрамаслиги» учун) йўналтирувчи ёки сетка бўйлаб текисланади. Агар 

керак бўлса, тақдимот элементларига анимация эффектлар қўшилади 

(масалан, схема ёки босқичларни босқичма-босқич намойиш қилиш). 

8-босқич. Тақдимотни синовдан ўтказиш. Ушбу босқичда нутқ 

матнини слайдлар билан боғлаш керак. Тақдимотни намойиш режимида 

текшириш слайдлар, анимацион эффектлар билан ишлаш қулайлигини 

назорат қилиш имконини беради. 

Тақдимотлар орқали тарих фанига оид турли мавзулар ва лойиҳаларни 

аниқ ва қизиқарли маълумотлар билан аудитория ва кенг жамоатчиликка 

тақдим этиш, уларни муваффақиятли ҳимоя қилиш ишни баҳолашнинг 

муҳим жиҳатларидир. Шунинг учун тақдимотлар яратиш дастурлари ҳам 

таълим муассасалари, ҳам ташкилотлар учун шу қадар долзарб ва 

аҳамиятлидир. 

Шуни таъкидлаш лозимки, тақдимотларни офлайн режимида 

яратиладиган компьютер дастурлари (Microsoft PowerPoint, OpenOffice 

Impress, Kpresenter, Kingsoft Presentation, рус тилидаги Proshow 

(ПромоШоу) ва бошқалар) ёки дизайн шаблонлари ва бошқа тақдимотларга 

тегишли функцияларнинг катта танловини таклиф қилувчи онлайн график 

дизайнерлар, яъни веб-хизмат (сервис)лар (Google Презентациялар, 

PowerPoint Online, Keynote, Prezi, Slides, Canva, Swipe, SlideRocket, Haiku 

Deck, SlideShare ва бошқалар) ёрдамида тақдим этиш мумкин.  

OpenOffice Impress — мультимедиа тақдимотларини 

яратиш ва кўриш учун кучли ва самарали дастур. 

OpenOffice.org. таркибига кирувчи бу дастур тақдимотларидан 

PDF файлларни яратиши ва қўшимча равишда уларни Adobe Flash (SWF) 

форматига экспорт қилиши мумкин, бу уларни ўрнатилган Flash Player билан 

ҳар қандай компьютерда кўриш имконини беради. Файлларни бир нечта 

форматларда (жумладан, Microsoft PowerPoint да ишлатиладиган .ppt.) 

кўрсатиш, таҳрирлаш ва сақлаш мумкин. Бу дастур тақдимотлар 

(презентациялар) яратишда графикалар, жонлантирилган ва чизилган 

расмлар, матнли қисмлар ва мультимедиа компонентларидан фойдаланиш 

имконини беради. Аслида OpеnOfficе Imprеss оддий ва миниатюра тақдимот 

материаллари билан ишлаш ва ишлаш учун мўлжалланган MS PowеrPoint 

соддалаштирилган аналогидир. 

KPresenter — бу KOffice ва KDE лойиҳаларининг бир 

қисми бўлган мустақил тақдимот дастури. KPresenter – бу 

Microsoft PowerPoint, LibreOffice Impress ва OpenOffice.org 

Impress каби оддий тақдимот дастури бўлиб, асосий дизайн хусусиятлари ва 

шаблонлари тўпламига эга. Форматига қўшимча равишда KPresenter 

тақдимотларни OpenDocument, JPEG, PNG, BMP, SVG форматларида 

сақлаши мумкин. Ушбу дастур ёрдамида тақдимот яратиш жуда осон. Дастур 

слайдларнинг ҳар бирини таҳрирлаш имконига эга бўлган яхши 

жонлантирилган ўтишни ўз ичига олади. KPrеsеntеr расмлар ва шрифтларни 

қайта ишлаш учун аъло иш қилади, ойнанинг чап томонида жойлашган слайд 

тузилиш панели жуда фойдали - агар сиз бошқа элементларнинг кўплиги 

остида яширилган матнни тузатиш керак бўлса, фойдалидир. 

Kingsoft Presentation кенг функцияларга эга бўлган бепул тақдимот 

дастури. Агар сиз мутлақо бепул ёрдамчи дастур (утилит) излаётган 

бўлсангиз, унда Kingsoft Presentation дастурини синаб кўриш мумкин. У 

ишлашни осонлаштириш учун мукаммал параметрларига эга. Лекин унинг 

пуллик версиясида кўпроқ имкониятлар жамланган. Дастурнинг исталган 

версиясида қуйдагилар мавжуд: 

 тақдимот учун мавжуд элементларнинг катта сони; 

 Слайд-шоу видео ва аудио фойдаланиш қобилияти; 

 осон слайдни таҳрирлаш ва дастурларни бошқариш; 

 слайдлар орасидаги ўтишларнинг бир неча вариантлари, кўрсатиш 

вақтини ростлаш қобилияти; 

 Слайд-шоуни PDF форматида айлантириш имконияти. 

Интерфейс бир вақтнинг ўзида бир нечта тақдимотлар устида ишлаш 

имконини берувчи секмели тузилишга эга. Лекин дастурнинг бир муҳим 

камчилиги бор - у руслаштирилмаган, бу тажрибасиз 

фойдаланувчиларнинг ишини қийинлаштиради. 

Рус тилидаги – ПромоШоу — дастур тақдимотлар 

яратишда ўзига хос имкониятлари билан ажралиб туради. У PowerPoint 

тақдим этганлардан фарқ қиладиган ноёб инструментларга эга. Дастурнинг 

асосий мақсади овоз ва турли эффектлар билан тақдимотлар яратишдир. 

Унинг кенгайтирилган функсиялари сайтларда яхши кўринадиган ёки 

конференцияларда фойдаланиш мумкин бўлган видео тақдимотларни яратиш 

имконини беради. Дастурнинг ўзига хос хусусиятлари қуйидагилардан 

иборат:  

 тақдимотларни яратиш технологиясининг яхши ташкил 

этилганлиги; 

 етарли инструментлар тўпламига эга бўлиши, яъни турли хил 

эффектлар, ўтишларни ўз ичига олганлиги; 

 уч ўлчамли графикани қўллаб-қувватлайди; 

 ҳар бир слайдни намойиш қилишни созлаш 

имконияти; 

 аудио қўшиш ва уни таҳрир қилиш қобилияти; 

 натижани YouTube ёки DVD га экспорт қилиш. 

Лойиҳани тайёрлаш учун фақат расмларга эга бўлиш кифоя. Бошқа 

ҳамма нарсаларни тўғридан-тўғри иловадан топишингиз мумкин. 

SoftMaker Presentations — бу SoftMakеr томонидан ишлаб 

чиқилган ва Microsoft PowеrPointга мос келадиган тақдимот 

дастури. Бу универсал дастур SoftMakеr Officе пакетининг бир 

қисми бўлиб, график тақдимотлар билан ишлайди. У билан слайд-шоуларни 

яратиш, ажойиб графика, рангли анимациялар ва файлларни ўтказиш, 

шунингдек, овозли ва видеофайллардан фойдаланиш ҳам мумкин  

SoftMaker Presentations нинг биринчи версияси 2007 йил ноябрь ойида 

SoftMaker Office тижорат тўпламининг бир қисми сифатида чиқарилди ва 

«2008» версиясини олди. 2011 йил май ойида ушбу версия бепул дастур 

сифатида ҳам чиқарилди. Иккинчи версия - 2009 йил ноябрь ойида SoftMaker 

Office 2010 нинг бир қисми сифатида чиқарилган SoftMaker Presentations 

2010. Ушбу нашр Microsoft PowerPoint га ўхшаган ён панелни қўшди, видео-

экспорт, DirectX тезлаштирилган анимациялар ва ўтиш, расм тўпламларини 

қўллаб-қувватлаш ва яхшиланган PDF экспортга эга бўлди. Дастур Microsoft 

PowerPoint нинг - .ppt, .pps ва .pptx файлларини ўқийди ва ёзади. Ҳозирги 

версияси Presentations 18.  

Google Презентации (Google Slides) — бу Google нинг 

этакчи тақдимот иловаси бўлиб, у Googlе Docs нинг бир қисми 

сифатида браузерда жойлашган. Бундан ташқари у мутлақо 

бепул ва барча платформаларда ишлайди: Windows, macOS, Android, iOS ва 

бошқалар. Унга https://www.google.com/slides — веб манзили бўйича 

ўтилади. Слайдлар Google Drive хизматлари пакетининг бир қисмидир, сиз 

тақдимотни компьютерингизга сақламасдан ҳам Интернетда ишлашингиз 

мумкин. Унинг ёрдамида тақдимотга турли мавзулар, шрифтлар, видеолар, 

анимация эффектлари ва бошқа таъсирчан воситаларни қўшиш мумкин. 

https://www.google.com/slides/about/


 114 

Тақдимотни тезда яратишга имкон берадиган бир нечта стандарт мавзу ва 

макетлар ҳам мавжуд. Яратилган видеони исталган мониторда намойиш 

этиш мумкин. Платформа Chromecast, Hangouts ва AirPlay ни қўллаб-

қувватлайди. Дастурда 20 мавзудаги шаблонларга эга бўлган кутубхона 

мавжуд бўлиб, уларда анимация, овоз эффектлари ва видеофайллар мавжуд 

эмас, аммо уларни ўзингизга мослаб таҳрирлаб, созлашингиз мумкин.  

Google Презентациялар қуйидаги фойдали хусусиятларни тақдим 

этади: 

 Янги тақдимотларни яратиш ва мавжудларини таҳрирлаш; 

 Слайдларга киришни созлаш ва бошқа фойдаланувчилар реал вақт 

режимида уларнинг устида ишлаш; 

 MS PowеrPoint файлларини кўриш, таҳрирлаш ва сақлаш; 

 PPTX форматидаги тақдимотларини Google тақдимотларга 

айлантириш; 

 Тақдимотни .pptx, .pdf, .svg, .png, .jpg, .txt. - форматда сақлаш; 

 Интернетга уланмасдан ҳужжатларга офлайн кириш ва таҳрирлаш; 

 Слайдларни яратиш ва айлантириш, матн, расм ва бошқаларни 

форматлаш; 

 Тўғридан-тўғри мобил қурилмада презентацияларни очиш ва кўриб 

чиқиш; 

 Барча ўзгаришларни автоматик равишда сақлаш; 

Камчиликлари: қўллаб-қувватланадиган форматларнинг камлиги; 

махсус дизайн имкониятининг чекланганлиги; тайёр шаблон ва 

эффектларларнинг озлиги; ишлаш учун Googlе аккаунт рўйхатидан ўтказиш 

керак. 

Keynote (Apple Keynote) — Apple Inc компаниясининг 

iWork офис дастурлари тўпламининг бир қисми сифатида 

MacOS, веб ва iOS (iPhone OS - бу Американинг Applе 

компанияси томонидан ишлаб чиқилган - смартфонлар, электрон 

планшетлар, тақиладиган плеерлар учун мобил операцион тизим) иловалари 

учун ишлаб чиқилган. https://www.apple.com/keynote/ — веб манзили бўйича 

ўтилади. MS PowerPoint нинг асосий аналоги ва рақиби. Асосий фарқ – Apple 

интерфейси ва технологиясига хос бўлган соддалиги. Keynote асосан Маc да 

ишлаш, бу презентациялар учун энг яхши дастурий таъминот тўплами 

бўлиши мумкин. 2003 йилнинг 7 январда биринчи версияси тақдим этилган. 

Кенг кўламли эффектлар ва ўтишларни ўз ичига олади, шаблон ёрдамида 

ажойиб тақдимотларни яратишни тезлаштиради ва осонлаштиради.  

Keynote нинг Power Point га нисбатан афзалликлари қуйидагилардан 

иборат:  

 коллектив таҳрирлаш имконияти; 

 шаблонларга эга бўлган кутубхона; 

 захира: Dropbox, iCloud, Gmail хизматлар талабларига мослиги; 

 масофадан бошқариш; 

 Mac ва Windows да ишга тушириш; 

 мобил телефонда ҳам тақдимот қилиш. 

Keynote дастури Mac компьютерлари, iPad, iPhone да ишлатилади. 

Шундай бўлсада, бироқ бу дастур PowerPoint тақдимотларини таҳрир қилиш 

( .pptx ва .ppt) ва уларни бошқа PowеrPoint ёки PDF форматида сақлаш 

имконини беради. Бирон марта тақдимот ўтказган ҳар қандай киши учун 

Keynote ни ўрганиш қийин бўлмайди. Маҳсулот интерфейси содда. У 

қуйидаги хусусиятларга эга: 30 та ноёб мавзулар ёрдамида безак бериш; 

Матнлар, расмлар, видеолар, жадваллар, графикалар, диаграммаларни 

киритиш; Слайд таркибини тузиш учун макетни танлаш; Муҳим фикрларни 

таъкидлаш учун анимация эффектлари; Слайдлар орасидаги ўтиш;  

Илованинг ўзида овозни ёзиб олиш ва таҳрирлаш. Keynote 9.0.1 – дастурнинг 

сўнгги версияси ҳисобланади (2019 йил 3 апрель). 

Prezi — бу мустақил равишда созланиши мумкин бўлган 

шаблонлар кутубхонасига асосланган масофали хизмат 

кўрсатувчи интерактив тақдимот яратувчи дастурий 

таъминотдир. Унинг Интернетда, Windows ва Mac да, iOS учун дастури 

https://www.apple.com/keynote/

мавжуд. Prezi ни қўллаш учун Интернет тармоғидан http://prеzi.com — веб 

манзили бўйича ўтилади ва шу сайтда рўйхатдан ўтилади. Тақдимотлар 

динамик форматга эга, бу функция слайдларни варақлаб чиқмасдан 

мавзуларни алмаштиришга имкон беради. Яратилган файллар булут 

(облако)да ҳам, компьютерда ҳам сақланиши мумкин, шунингдек, уларга 

тасвирлар, видеолар, аудио қўшиш ёки тўғридан-тўғри Google va Flickr дан 

импорт қилиш мумкин. Ушбу хизмат маркетинг ва савдо бўлимлари учун 

фойдалидир. Шунингдек, ундан ходимлар, талабалар, ўқитувчилар, сайёҳлик 

компаниялари ва бошқалар фойдаланиш мумкин.  

Zoom Reveal функцияси туфайли визуал маълумотларнинг алоҳида 

қисмлари яқинлашиши мумкин ва бир нечта қурилмаларда қўллаб-

қувватланадиган юқори ўлчамларни экранда аниқ тасвирлар ва рангли 

образларни узатишни таъминлайди.  

Тавсия этилган тизим опциялари орасида: дизайнларнинг янги 

шаблонлари, яратишнинг оптималлаштирилган механизми, livе таҳлили, 

махсус этакчи эслатмалар ва булутли ҳамкорлик. Дастур функцияларини 

кенгайтириш учун ихтисослаштирилган ўқув, дизайн хизматлари, булутда 

шарҳлаш ва бошқалар мавжуд. 

Prezi мультимедиа материалларини импорт ва экспорт қилиш, 

ҳамкорликда ишлаш учун умумий папкалар, гуруҳларни таҳрирлаш, шахсий 

логотипни қўшиш ва тақдимотни офлайн режимда ўзгартириш имкониятини 

таклиф этади. Дастурнинг асосий хусусиятлари: 

 Автоном тақдимот режими; 

 Тақдимотлар кутубхонаси; 

 Панорама ва маштаб функцияси; 

 Пулли тарифларнинг синов муддатини фаоллаштириш учун кредит 

картаси талаб қилинади. 

Камчиликлари: афсуски, дастур рус тилида эмас, балки инглиз тилида; 

унинг ёрдамида яратилган катта ҳажмдаги материални намойиш этиш қийин. 

Slides — тақдимотларни яратиш ва намойиш қилиш учун 

http://prеzi.com/


 117 

онлайн хизматдир. Унга https://slides.com/ — веб манзили бўйича ўтилади. 

Яратилган файллар HTML белгига (разметка) экспорт қилинади ва ҳар 

қандай сайтга жойлаштирилади. Бундан ташқари, лойиҳаларни ижтимоий 

тармоқларда бўлишиш ва уларни тўлиқ экранда электрон почтага юбориш 

мумкин. Слайдларни алмашиш ва тақдимотни реал вақтда эфирга узатиш 

имконини беради. Бироқ Slides нинг бепул версия CSS муҳаррири ва 

шрифтлардан фойдаланишни ўз ичига олмайди. 

Сайт ҳар қандай фаолият соҳаси мутахассислари учун, жумладан, 

ўқитувчилар, менежерлар, маслаҳатчилар, сотувчиларга маҳсулотни тақдим 

этиш ёки ҳисоботларни яратиш учун оптималлаштирилган. Шу билан бирга 

дастурдан ўқувчи ва талабалар ўз тезислари, курс лойиҳалари ва диплом 

ишларига ёрқин слайдларни қўшишда фойдаланишлари мумкин. 

Слайдларни яратишда 12 хил шрифтларни танлаш ва медиа кутубхона 

орқали барча юкланган расмлардан фойдаланиш мумкин. Қўшимча медиа 

файлларини юклаб олиш учун Facеbook, Intsagram, Picasa, Flickr албомлардан 

фойдаланишга, шунингдек, Googlе қидирув натижалари ёки шахсий 

компьютердан (PC) юклаб олиш рухсат берилади. Slides тақдимотларида 

YouTubе ва SoundCloud дан клипларни тезда юклаб олиш варианти ва 

тематик тоифалар бўйича аудио файлларни танлаш имкониятлари тақдим 

этилган. Бундан ташқари дастур маърузачи учун эслатма яратиш 

функциясига эга. Пулли обуна расмийлаштирилгандан сўнг, тайёр тақдимот 

PDF, ZIP форматида экспорт қилиниши ёки Dropbox ёки Sync билан 

синхронлаштирилиши мумкин. Асосий хусусиятлар: 

 тақдимотни PDF ва ZIP га экспорт қилиш; 

 мобил қурилмалар учун мослашувчанлик; 

 андоза (шаблон)лар кутубхонаси; 

 HTML га экспорт қилиш: 

 дастур устида ишлаш учун аниқ ва батафсил йўлнома (гид)нинг 

мавжудлиги ва у томонидан таклифлар билдирилиб, йўл кўрсатилади; 

 ишлаш жуда осон — слайдларни яратиш, матн ва тасвирларни 

https://slides.com/

қўшиш; 

 бошқа дастурлар билан синхронлаштириш қобилияти: Dropbox, 

Googlе Analytics ва бошқалар. 

Камчиликлари: фақат инглиз тилида; бир нечта шрифтлар - атиги 12 та; 

тақдимотга мультимедия қўшишнинг имкони йўқ. 

Canva — ушбу хизмат онлайн режимида ишлайди ва 

тўғридан-тўғри браузер ойнасида тақдимотларни яратиш 

мумкин. Унга https://www.canva.com — веб манзили бўйича 

ўтилади. Умуман олганда, Canva нафақат тақдимотларни, балки ташриф 

қоғозлари, муқоваларни шаблонлар орқали тайёрлаш мумкин. Унда турли 

хил дизайн муаммоларини ҳал қилишга имкон берадиган график муҳаррири 

мавжуд. Canva чекланган функцияга эга бепул версиясига эга. Пуллик 

версиянинг имкониятлари эса анча кенг. Шунингдек, тақдимотни офлайн 

намойиш қилиш учун PowerPoint форматида сақлаш ёки уни ташриф 

буюрувчиларга намойиш қилиш учун блог / веб-сайтга жойлаштириш 

мумкин. 

Афзалликлари: 

 ноёб дизайнни яратиш учун кенг имкониятлар;  

 кўплаб тайёр шаблонлар - пуллик ва бепул;  

 жуда катта ҳажмли асбоблар тўпламидан фойдаланиб, хизматдан 

фойдаланиш осон; 

 смартфонлар ва планшетлар учун махсус дастур мавжуд; 

 чиройли кўринадиган интерфейс. 

Камчиликлари: кирилл ёзуви (шрифти) жуда оз; кўпчилик учун 

харажат жуда катта бўлиб кўринади; Пулли андозалар ва визуал элементлар 

мавжуд. 

Ҳозирда замонавий ҳаётни ахборот технологияларидан 

фойдаланмасдан тасаввур қилиш жуда қийин. Инновацион ғояларнинг тез 

суратлар билан ривожланиши натижасида тарихий жараёнларни англаш ва 

ўқитишда электрон тақдимотлардан унумли фойдаланишга бўлган талаб ва 

https://www.canva.com/ru_ru/sozdat/prezentatsiya/

эҳтиёж ортмоқда. Шу ўринда тарихий жараёнларнинг мазумуни ва моҳияти 

ҳақида қисқача таъриф берадиган бўлсак, тарихий жараёнлар – бу умумий 

ғоялар билан боғланган ва маълум тарихий даврда юз берадиган воқеа, 

ҳодиса, жараёнлар занжиридир. Тарихий жараёнлар умумбашарий бўлиб, 

кўплаб авлодларнинг фаолиятини, умуман, инсон фаолиятининг барча 

кўринишларини ўзида намоён қилган ҳолда унда воқеалар бири бирини 

кетма-кет алмаштиради. Бундан кўриниб турибдики тарихий жараёнларни 

англаш, холисона баҳолаш ва ўқитиш масаласи ўта мураккаб жараён 

ҳисобланади. Шунинг учун бу масалани ҳал этишда электрон 

тақдимотлардан фойдаланиш бир қатор афзалликларни юзага чиқаради: 

1. Тақдимотлар орқали тарихий воқеалар билан танишиш. Бунда 

тақдимот видеофильмлар, фотосуратлар билан бирга бўлиши мумкин. 

2. Тарихий жараёнларда оид турли хил расм ва тасвирлар, шунингдек 

тарихий шахслар портретларини намойиш қилишни кенг қўллаш; 

3. График материалларни кўрсатиш (диаграмма, жадваллар, схемалар); 

4. Хариталардан кенг фойдаланиш; 

5. Тақдимот орқали ўқувчи, талаба, тингловчи ва бошқаларга оптимал 

даражада тарихий жараёнларни тушунтириш, ўргатиш ва ҳ.к. 

Хуллас тарихий жараёнларни ўзида акс эттирган ахборотни кўриш ва 

идрок этиш муаммоларини ҳал қилишда электрон тақдимотлар ажойиб 

восита бўлиб қолмоқда. Замонавий тақдимотлар энди расм ва матнли 

слайдлар тўплами эмас. Кўп сонли техник воситалардан (гиперҳаволалар, 

анимацион кўрсаткичлар ва бошқалар) ёрдамида интерфаол тақдимотлар 

яратиш орқали энг катта самарага эришиш мумкин. 

 

Савол ва топшириқлар: 

1. Тақдимот тайёрлаш тизими ҳақида умумий ташунчаларни беринг. 

2. Ҳар қандай электрон тақдимотда қандай элементлар қўлланилади? 

3. Power Point дастурига ҳақида қисқача маълумот беринг. 

4. Электрон тақдимотларнинг таснифига кўра қандай турлари мавжуд? 

5. Тақдимот тайёрлаш дастурлари ҳақида гапириб беринг. 

6. «Google Презентации» дастурининг қандай камчиликлари мавжуд? 

7. Офлайн ва онлайн режимида яратилган тақдимотлар ўртасида қандай 

фарқлар бор?  

8. Тарихий жараёнларни англашда электрон тақдимотларнинг ўрни ҳақида 

сўзлаб беринг. 

 

7-мавзу. Тарих соҳасига оид «электрон китоб»лар. 

 

Режа: 

1. Китоблар тизим сифатида. 

2. Китобат санъати анъаналари. 

3. Матнни нашрга тайёрлашнинг замонавий усуллари. 

4. Электрон китоб тушунчаси. Электрон китобларнинг аҳамияти. 

 

Таянч сўз ва иборалар: Китоб, китоб турлари, китобат санъати, 

қўлёзмалар, библиографик андазалар, матнни нашрга тайёрлаш, электрон 

китоб. 

Адабиётлар: 

1. Ўзбекистон Республикаси Президентининг 2017 йил 12 январдаги «Китоб 

маҳсулотларини чоп этиш ва тарқатиш тизимини ривожлантириш, китоб 

мутолааси ва маданиятини ошириш ҳамда тарғибот қилиш бўйича комиссия 

тузиш тўғрисида»ги Ф-4789-сонли Фармойиши // Халқ сўзи. 2017 йил 13 

январь. 

2. Ўзбекистон Республикаси Президентининг 2017 йил 13 сентябрдаги 

«Китоб маҳсулотларини нашр этиш ва тарқатиш тизимини ривожлантириш, 

китоб мутолааси ва китобхонлик маданиятини ошириш ҳамда тарғибот 

қилиш бўйича комплекс чора-тадбирлар дастури тўғрисида»ги ПҚ-3271-

сонли Қарори // Халқ сўзи. 2017 йил 14 сентябрь. 

3. ГОСТ 7.60-2003. СИБИД. Издания. Основные виды. Термины и 

определения. –Минск: 2004. –С.13-14. 

Ахборот ва уни қайта тиклаш, кўпайтириш, узатиш ва сақлаш усуллари 

инсоният олдида турган доимий муҳим масалалардан биридир. Бундай 

мураккаб масалаларни ҳал этишда китобнинг ўрни ва роли муҳим 

http://docs.cntd.ru/document/1200029040
http://uz.denemetr.com/docs/23/index-10533.html
https://uz.m.wikipedia.org/w/index.php?title=Kitob&variant=uz-cyrl
https://studopedia.org/5-69720.html

ҳисобланади. Чунки китоб долзарб муаммоларни ҳал қилиш билан бирга 

таълим бериш ва тарбиялаш, муносабатларни тартибга солиш ва кўнгил 

очиш имкониятига эга. У улуғликка элтувчи тафаккур манбаи сифатида 

инсон маънавияти ва дунёқарашини бойитишга хизмат қилади. 

Президент Шавкат Мирзиёевнинг 2017 йил 12 январдаги «Китоб 

маҳсулотларини чоп этиш ва тарқатиш тизимини ривожлантириш, китоб 

мутолааси ва маданиятини ошириш ҳамда тарғибот қилиш бўйича комиссия 

тузиш тўғрисида»ги Фармойиши, 13 сентябрдаги «Китоб маҳсулотларини 

нашр этиш ва тарқатиш тизимини ривожлантириш, китоб мутолааси ва 

китобхонлик маданиятини ошириш ҳамда тарғиб қилиш бўйича комплекс 

чора-тадбирлар дастури тўғрисида»ги Қарори жамият маънавиятини 

юксалтиришда адабиётнинг, китобнинг ўрни нечоғли юксак эканини 

кўрсатади. 

Шу ўринда китоб атамисига тўхталадиган бўлсак, Ўзбекистон миллий 

энциклопедиясининг 4-жилдида унга қуйидаги таърифлар берилган: «Китоб 

— ахборотларни, ғоя, образ ва билимларни сақлаш ҳамда тарқатиш, 

ижтимоий-сиёсий, илмий, эстетик қарашларни шакллантириш воситаси; 

билимлар тарғиботи ва тарбия қуроли; бадиий, илмий асар, ижтимоий 

адабиёт. Халқаро статистикада ЮНЕСКО тавсиясига кўра, ҳажми 48 

саҳифадан кам бўлмаган, табоқлаб тикилган нодаврий нашрни, шартли 

равишда, китоб дейиш қабул қилинган». 

Ўз навбатида Мустақил Давлатлар Ҳамдўстлиги доирасида ҳам босма 

нашрларнинг ҳажми бўйича турларини белгилашга доир давлатлараро 

махсус ҳужжат қабул қилинган. Жумладан, 2004 йил 1 июлда жорий этилган 

ГОСТ 7.60-2003. «Ахборот, кутубхона ва ноширлик стандартлари тизими. 

Нашриётлар. Асосий тури. Атамалар ва таърифлар» («Система стандартов по 

информации, библиотечному и издательскому делу. Издания. Основные 

виды. Термины и определения») деб номлаган давлатлараро стандартда 

кўрсатилган талабларга кўра, китоб – бу 48 бетдан ортиқ китоб нашри бўлиб, 

5 дан ортиқ, аммо 48 саҳифадан кам бўлган нашр эса рисола (брошюра) 

дейилади. ГОСТ да китоб нашри қопқоқ ёки муқовадаги ҳар қандай 

форматдаги босма материал қоғозларнинг четига бириктирилган боғламаси 

сифатида кўриб чиқилади. Ушбу стандарт талаблари Ўзбекистон 

Республикасининг «Ўзстандарт (O‘zDSt)» агентлиги томонидан қабул 

қилинган. 

Китоб ахборот тизимларидан бири бўлиб, у ахборотни олиб юради ва 

сақлайди, шу билан бирга инсонни фикрлашга ва унинг натижада олинган 

билимларни амалиётга тадбиқ этишни ундайди. Китоблар билимлар омбори 

сифатида «фильтрланган» маълумотлар жамламасидир. У ўз вақтининг 

асосий далиллари бўлиши керак бўлган бу маълумотлар китобда қайд 

этилади. Яъни инсониятнинг турли даврлардаги маънавий-ахлоқий асослари, 

эстетик афзалликлари, техник ва технологик ютуқлари ҳақида 

маълумотларни узатиш ва сақлаш тизимидир. Шунингдек, китобни алоҳида 

таҳрир қилинган нашр сифатида чоп этишга мўлжалланган адабий ёки илмий 

асар деб ҳам аташ мумкин. Ўзбекистон халқ ёзувчиси Ойбек (Мусо 

Тошмуҳаммад ўғли) таъкидлаганидек, «китоб бу инсон орқали кўриладиган 

дунёдир». 

Китоб атамаси грекча – «biblion», лотинча – «liber», сомий (семетик) 

тилда – «сефер», арабча – «китаб», славян-болтиқбўйи тилда – «книга» 

сингари муомала қилинади: 1) предмет (мавзу), 2) асар, 3) асарнинг бир 

қисми. Бир пайтлар пайдо бўлган, қанча вақт олдин бўлмасин, бу атама 

ҳозирги кунгача ўз илдиз дахлсизлигини сақлаб келмоқда. Китоб инсон ва 

жамият ҳаётида ўзига хос муҳим ўринга эга бўлиб, унинг бир неча 

вазифалари мавжуд. 1. Универсал коммуникатив вазифаси, яъни китоб ўзаро 

фикр алмашинуви ва алоқа учун хизмат қилади. Ёзув ўз ривожланишининг 

барча босқичларида фикрлар ва сўзларни кейинчалик идрок этишлари учун 

яратилган. Босма китоб ёзувнинг коммуникатив вазифасини мерос қилиб 

олди ва кўпайтирди, маълумотларни сақлаш ва узатиш мосламаларини 

тубдан такомиллаштирди. Китобни коммуникатив нуқтаи назаридан ўрганиш 

ҳозирги вақтда китобнинг ахборот мазмунига қўйиладиган талабларнинг тез 

жуда ўсиб бораётган давримизда қизиқиш уйғотади. Ўқувчи (китобхон) 

томонидан китобни идрок этиш ва ундан фойдаланиш коммуникатив 

функцияни намоён этади. 

2. Китобнинг мафкуравий вазифаси. Тарихан ўзгариб турадиган бу 

вазифа китобни босма асар сифатида шакллантиради ва ўзгартиради. 

Функционал ёндашув китобнинг ижтимоий ролини аниқлашни талаб қилади. 

Шунинг учун, мафкуравий қарашлар мазмунан биринчи ўринга чиқади. 

Китобнинг ижтимоий табиати муаллифнинг дунёқараши билангина эмас, 

балки ноширлар, босмахоналар, китоблар савдоси, кутубхоналар, яъни унинг 

барча тарқатиш йўллари билан ҳам белгиланади. 

3. Китобнинг ахборот (когнитив) вазифаси. Китоб ҳақиқат ва ғояларни 

билиш воситаси – бу ҳаёт дарслигидир. Китоб воситачи вазифасини бажариб, 

жамиятда билимларни шакллантиради. У бир авлоднинг илмий ва маънавий 

қадриятларини бошқа авлодга ўтказиб, таълим-тарбия муаммосини 

соддалаштиради. 

4. Китобнинг ўқувчига таъсири унинг ташқи ва ички шакли орқали 

амалга оширилади. Бу эса китобнинг эстетик вазифасини белгилайди. Бу 

ерда китобнинг моддий ва маънавий ҳодиса сифатидаги ўрни аниқ намоён 

бўлади. 

5. Китоб жамиятнинг ахлоқий тамойиллари ва асосларини, ҳақиқат ва 

эзгулик идеалларини қўлга киритади, инсонни маънавий жиҳатдан 

яхшилайди, уни шахс сифатида шакллантиради — бу китобнинг ахлоқий 

вазифасидир. Ташкилий вазифаси - ўқувчининг дунё ҳақидаги ғояларини 

шакллантиради.  

6. Китобнинг асосий ижтимоий вазифаси — фан, таълимнинг 

ривожланишига хизмат қилиш, ишлаб чиқаришни ривожлантириш, эстетик 

эҳтиёжларни қондириш, уй-рўзғор юмушларига ёрдам бериш, кўнгил очиш, 

ҳаваскорликни ривожлантиришга қаратилган. 

Тизим — бу бир-бири билан муносабат ва алоқаларда бўлган ва 

маълум бир бирлик, яхлитликни ташкил этувчи элементлар мажмуидир. 

Китоблар тизим сифатида турли соҳалар ва тармоқлар ўртасидаги ўзаро 

алоқаларни тартибга солиб, уларнинг тараққиётини таъминлашда илғор 

билимлар манбаига айланади. Бугунги кунда турли муаллифларнинг турли 

жанрларда ёзган китоблари жуда кўп. Китобларни завқ учун ўқиш мумкин ва 

сиз улардан буюк доноликни ўрганишингиз мумкин. Ҳар ҳолда китоблар 

ҳамиша бир мақсадга – бебаҳо билим беришга хизмат қилади. Барча 

китоблар турли хил хусусиятларга кўра турларга бўлинади. Муҳаррир буни 

ҳисобга олиши керак, чунки бу хусусиятлар китобнинг мазмунига, безагига, 

китоб элементларининг таркибига, форматига ва босилган нусхалар сонига 

таъсир қилади.  

Китоб турлари ва уларнинг таснифи: 

I. Ижтимоий-функционал аҳамиятига кўра: 

1) илмий (монография, илмий ишлар (мақолалар) тўплами ва 

бошқалар; билимнинг муайян соҳасидан қатъий назар илмий метод 

доирасида илмий-тадқиқот фаолияти ёки назарий умумлашмалар натижасида 

яратилиб, уларда олимлар томонидан кашф этилган илмий ғоялар, фактлар, 

қонунлар ва бошқалар акс этади. Илмий китоблар илм-фаннинг сўнгги 

ютуқлар ҳақида олимлар ва мутахассисларни хабардор қилиш учун 

мўлжалланган); 

2) илмий – оммабоп (бундай китоблар туркумига фундаментал ва 

амалий фанларнинг асослари ва алоҳида муаммолари, олимларнинг 

таржимаи ҳоллари, саёҳат тавсифлари ва турли жанрларда ёзилган китоблар 

кириб, улар кенг китобхонлар оммасига, яъни билимнинг турли соҳа 

мутахассисларига, шунингдек, етарли тайёргарликка эга бўлмаган 

китобхонлар билан бирга болалар ва ўсмирлар учун мўлжалланади); 

3) маълумотнома – бир тизимли қурилишга эга бўлган ва амалий 

руҳдаги маълумот нашри (энциклопедия, луғатлар: энциклопедик ва 

лингвистик, маълумотнома (справочник), йўл кўрсаткичлар ва турли 

маълумотлар берадиган ёрдамчи адабиётлар); 

4) таълимга оид ўқув адабиётлар (дарслик, ўқув қўлланма, услубий 

(методик) қўлланма, услубий қўрсатма, услубий тавсиянома, маълумотлар 

тўплами (банки)  маърузаолар курси, маърузалар тўплами, машқлар 

(масалалар) тўплами, луғат ва бошқалар); 

5) адабий - бадиий (соф бадиий китоблар одатда ўйлаб чиқарилган 

ҳикоялардир, лекин уларда муаллиф нуқтаи назаридан тасвирланган реал 

воқеалар элементлари ҳам бўлиши мумкин). 

II. Мазмунига кўра: фалсафа, тарих, математика, биология, 

санъатшунослик ва полиграфияга оид (саноатнинг китоб, журнал ва шу 

кабиларни нашр этиш ишлари билан боғлиқ бўлган тармоқлари) универсал, 

кўп тармоқли ва бошқа китоблар. 

III. Китобхонлик бўйича: 

1) катталар ёшдаги китобхонлар учун: 

а) оммавий китобхонлар учун (бундай китоблар академикдан тортиб то 

оддий касб эгасигача бўлган деярли барча саводли кишиларга 

мўлжалланган); 

б) кенг доирадаги китобхонлар учун (катта гуруҳ, аммо бир томонлама 

чекланган: масалан, ўрта маълумотли китобхонлар; тайёргарлик ва билим 

даражаси турли хил бўлса-да, лекин маълум бир мавзу, муаммо, соҳалар 

бўйича яъни кино, театр ёки санъатга, тарих, фалсафа ёки сиёсатга қизиқиши 

билан бирлашган; китобхонлар ёши бўйича қизиқишлари (ёшлар, 

нафақахўрлар) ёки жинсига қараб (аёллар, эркаклар) фарқи белгиланади); 

в) тор доирадаги китобхонлар учун (кичик гуруҳ, тор доирадаги мавзу 

ёки ихтисослик бўйича); 

2) болалар учун: 

а) ёш ва мактабгача ёшдаги болалар (6 ёшгача); 

б) бошланғич синф ўқувчилари (7-10 ёш); 

в) ўрта мактаб ўқувчилари (11-14 ёш); 

г) юқори синф ўқувчилари (15-17 ёш). 

IV. Асарнинг таркиби бўйича нашр турлари: 

1) мононашрлар («monoedition») — битта асарни ўз ичига олган нашр; 

2) полинашрлар — бир неча ёки кўп асарларга эга бўлган нашр:  

а) тўпламлар: муаллифлик (ундаги асарлар битта муаллиф ёки бир 

гуруҳ ҳаммуаллифларга тегишли) ва коллектив, яъни умумий (турли 

муаллифлар ва ҳаммуаллифлар гуруҳларининг асарларидан тузилган). 

Муаллифлик ва коллектив тўпламлар тематик, жанрли (санъат асарининг 

алоҳида тури) ва хилма хил бўлиши мумкин;  

б) асарлар тўпламининг турлари: танланган асарлар —муаллифнинг 

асосий ва энг яхши асарлари тўплами; асарлар тўплами — муаллифнинг 

барча асосий асарларини ўз ичига олган нашр; тўлиқ асарлар тўплами — 

муаллиф томонидан ёзилган барча ёки деярли барча асарлар тўплами. 

3) антологиялар (юнонча, anthos – «гул» ва lego – «тераман») — бир 

гуруҳ муаллифларнинг танлаб олинган асарлари (мусиқий, фалсафий, 

адабий) тўплами. Антологияга киритилган асарлар бирор шоир ёки халқнинг 

бадиий ижоди ҳақида маълумот беради, унинг ғоявий-бадиий қимматини 

кўрсатади. 

V. Маълумот белгилари бўйича: 

1) матнли (асосий мазмун матнда ифодаланади). Матнли китоб 

нашрларга китоб ва рисолалар киради. Мазкур китоблар ҳажмининг аксарият 

қисми оғзаки, рақамли, формуляр ёки аралаш матнлардан иборат бўлади. 

Рисола (арабча – «хат», «хабар») — 1. Муайян касб-ҳунар ва унинг тартиб-

қоидаларига оид китобча, устав (масалан, кулоллик рисоласи, новвойлик 

рисоласи); 2. Кичик ҳажмли китоб, брошюра; 3. Бирор илмий масалага 

бағишланган асар, трактат; 

2) тасвирий (асосий мазмун тасвир, сурат, расмлар орқали 

ифодаланади). Тасвирий китоб нашрлари альбомлар ва географияга оид 

бўлмаган атласлар, кўргазмали воситалар билан ифодаланади; 

3) картографик (асосий мазмун картографик тасвирлар билан 

ифодаланади). Картографик китоб нашрлар географик ва астрономик 

атласлардан иборат; 

4) нотали (асосий мазмун ноталарда ифодаланади). Нотага оид 

нашрлар партитура (бу атама италянча, partitura – «ажратиш», «тақсимлаш» 

— оркестр, хор, камер ансамбль ва бошқалар учун мўлжалланган кўп овозли 

мусиқа асарининг ҳар бир овоз ёки чолғу партияси кўрсатилган нота ёзуви), 

клавир (немисча, Klavier – «фортепиано» — клавишли чолғу асбобларининг 

умумий номи) ва бошқа мусиқа мактабларининг ижро этиш асбоблари учун 

нашр этилади. 

VI. Мазмунининг янгилиги бўйича: 

1) биринчи нашрлар (китоб шаклидаги асарлар биринчи марта нашр 

этилади); 

2) такрорий нашрлар (китоб шаклидаги асар илгари чоп этилган). 

Китоб қайта чоп этилганда, унда нашриёт томонидан қайта ишланмаган ёки 

нашр безаги ўзгартирилмаган ҳолда қўшимча тираж мавжуд бўлади. Қайта 

қилинган нашрга «қайта нашр» атамаси ишлатилади. Китоб аввалги нашриёт 

томонидан чоп этилганида «қайта нашр» деб ҳисобланиди. Бироқ, агар 

муҳаррир илмий-маълумотлар аппаратига тузатишлар киритган бўлса, яъни 

китобга изоҳлар (сноска) ёки эслатмаларни киритган бўлса, унда бу нашр 

«янги» деб номланади. 

VII. Тил бўйича: 1) оригинал (асл); 2) таржима асар. Таржималар 

орасида муаллиф розилиги билан қилинган таржималар (уларнинг матни 

муаллиф томонидан ўқилиб, тасдиқланади) ажралиб туради. 

VIII. Муаллиф матнидаги ўзгаришлар бўйича: 1) қайта ишланган 

китоблар; 2) баён қилинган китоблар; 3) саҳналаштирилган; 4) 

мослаштирилган китоблар; 5) қисқартирилган нашрлари. Ушбу китобларнинг 

барчасида асарлар ўқувчини тайёрлик даражасига мослаштирилган ва 

нашрларнинг барчаси нашриёт амалиётида рухсат этилган, аммо улар 

алоҳида эътибор талаб қилинади. 

IX. Китобларнинг махсус нашр ва бошқа китоблар билан 

боғлиқлиги бўйича турлари: Совға, юбилей, илмий тажрибага оид, хотира 

дафтари, экспорт (чет элга чиқариладиган) ва синов китоблари махсус 

мақсадга хизмат қилиши мумкин. Бошқа китоблар серияли китоблар, илова 



 129 

қилинган китоблар ва қўшимча китоблар билан боғлиқ. 

Шуни айтиш лозимки, ишлаб чиқариш имкониятларидан келиб чиқиб, 

китобларнинг ҳажми, босма бирликлар таркиби (бир, икки ва кўп жилдли 

бўлиб, 400 дан то 800 саҳифагача), полиграфик усулидан фойдаланиш (йиғма 

ва йиғма бўлмаган, яъни репродукция қилинган – суратлардан нусха олиб 

кўпайтирилган ва ҳ.к.), форматлари (эни ва бўйига кўра, катта, ўрта, кичик, 

миниатюра шаклидаги, микро китоб), тиражи, бадиий безаги бўйича ҳам 

турларнади. Молиялаш усули, моддий таъминот ва тарқатиш усули бўйича 

китоб турларига хусусий, шартнома, муаллиф томонидан чоп этилган, 

ташкилот ҳомийлиги ҳисобидан чоп этилган китоблар киради.  

Хуллас, китоблар ҳақиқатни, ғояларни билиш воситасидир - бу ҳаёт 

дарслиги. Китоблар жамиятда билимларни шакллантиради, воситачи 

сифатида ишлайди. Улар бир авлоднинг илмий ва маънавий қадриятларини 

бошқа авлодга ўтказади, таълим муаммоларини соддалаштиради. 

Бугунги кунда Интернет тармоғининг турли сайтларидан дунёдаги энг 

ноёб китоблари ҳақида, жумладан, китоблар ҳажми, сўзлар сони ёки 

муомаласи каби турли мезонлар бўйича қизиқарли фактларни топиш мумкин. 

Улар ҳақида қисқача маълумотлар қўйидагилардан иборат: 

1) Дунёдаги илк китоблар икки минг йил олдин пайдо бўлган. «Присс 

қўлёзмаси (папируси)» деб номланган қадимий китоб беш ярим минг йил 

олдин папирус ёрдамида ёзилган. Қадимги Миср Ўрта подшолигининг XII 

сулоласига (тахм. эрам. авв. 1991-1783 йиллар) оид бўлган бу қўлёзма 1856 

йилда француз шарқшуноси Эмил Присс томонидан (ҳужжатга олимнинг 

номи берилган) Фивада топилган ва шундан буён Париждаги Франция 

миллий кутубхонасида сақланмоқда. Папирус 18 бет ва 214 қатор иератик 

ёзувини (қадимги мисрликларнинг иероглифларига асосланган стенографик 

ёзуви) ўз ичига олади. 

2) 2013 йилгача дунёдаги китобларнинг тахминий сони 132,132,145 

жилдни ташкил этган. Бу китобларнинг донаси эмас, асарлар миқдори 

асосида ҳисоб-китоб қилинган. Ҳозирда ҳар йили дунё бўйлаб тахминан 

755,755 та янги китоб нашр этилади. 

3) Энг сирли китоб сифатида «Войнич қўлёзмаси» эътироф этилади. 

Қўлёзма номаълум муаллиф томонидан номаълум алфавит ёрдамида 

номаълум тилда ёзилган расмли кодекс. Қўлёзмани қачон ёзилганли 

номаълум бўлиб қолмоқда, аммо унинг тарихи XVI асрга бориб тақалади. 

Китоб инсоният тарихида мавжуд бўлмаган тилда ёзилгани боис олимлар 

томонидан ҳали ҳануз унинг мазмуни тўла очилмаган. 

4) Ҳажми ва сўзлар сони бўйича дунёдаги энг катта китоблар: 

 Француз ёзувчиси Жюль Ромен (1885-1972) 

қаламига мансуб бўлиб «Яхши ниятли инсонлар» («Les 

Hommes de bonne volonte» 1932 – 1947) асари. Китоб 14 

йил давомида ёзилган. Унда 2 миллионга яқин сўз бор ва шу боис асар 27 

жилдда чоп этилган. Қизиғи шундаки, фақат битта мундарижа 50 саҳифани 

эгаллайди. Бу катта китобда 1908 – 1933 йилларда содир бўлган турли 

одамларнинг таржимаи ҳолларини ва воқеалар баён этилган.  

 Дунёдаги энг узун китоб «Фантастик» деб 

номланади. Унинг узунлиги 1856 метрни ташкил 

этади. Ушбу рекорд 2009 йил 23 апрелда Италиянинг 

Кастелло шаҳрида нотариус томонидан рўйхатга олинган. Уни мазкур шаҳар 

ўқув марказидан 400 нафар бола, уларнинг оилалари ва ўқитувчилари амалга 

оширишди. Бу улкан асар папирус ёзилиб, махсус узун таёқга ўралган. 

Китобда қашшоқлик ва бойлик ҳақида ҳикоя қилувчи 11 та ибратли эртаклар 

келтирилган. Унда 1 миллион 856 451 сўз бор. 

 «Суперкитоб» — 1976 йилда АҚШнинг Колорадо штати Денвер 

шаҳрида чоп этилган. Унинг ўлчамлари - 307 х 274 см, оғирлиги 253 кг 

бўлиб, 300 саҳифадан иборат эди. Унда 1 миллион 234 023 сўз бор. 

 Дунёдаги энг катта босма китоб «Бутан: 

қироллик бўйлаб улкан визуал одиссея» («Bhutan: A 

Visual Odyssey Across the Last Himalayan Kingdom») деб 

номланиб, Массачусест технология институти мутахассиси Майкл Хоули 

(Michael Hawley) томонидан 2003 йил 15 декабрда нашрга чиқаралган. Бу 

улкан ишнинг ҳажми 2,13 х 1,53 м бўлиб, оғирлиги 60 кг. китоб 112 

саҳифадан иборат бўлиб, атиги 11 нусха тиражга эга. Унда 856 000 сўз бор. 

 2004 йилда Россияда ҳажми жиҳатидан катта бўлган «Болалар учун 

энг катта китоб (Самая большая в мире книга для малышей)» яратилди. 

«Ин» рус нашриёти томонидан 17-чи Москва халқаро китоб кўргазмаси учун 

махсус чиқарилган бу китобнинг баландлиги – 6 м, кенглиги – 3 м, оғирлиги 

– 492 кг. У фақат 4 саҳифа ва 12 шеърларни ўз ичига олган. 

 2010 йилда Венгрияда ўша пайтда дунёдаги энг катта китоб 

яратилган. Унинг вазни 1452 кг, бўйи 4 м дан ортиқ, очиқ шаклдаги кенглиги 

7 м га яқин. Уни яратишда анъанавий китоб муқовалаш методларидан 

фойдаланилган. Бу китобнинг рекорди 2 йил давом этган. 

 2012 йил 27 февраль куни Дубайда «Mshahed 

International Group» томонидан «Бу Муҳаммад 

Пайғамбар» («This the Prophet Mohamed») деб 

номланган дунёдаги энг катта китоби намойиш этилган. Унинг ҳажми 8,05 х 

4,99 метрни ташкил этади. Китоб тахминан 1499 килограмм 576,25 грамм ва 

429 саҳифадан иборат. 

5) Дунёдаги энг қалин китоблар: 

 Интернетдаги энг йирик нашр — «Wikipedia» 

(«Википедия») бўлиб, у битта босма нашрда тўпланган 

мақолалардан иборат. Ушбу мақолалар тўплами фақатгина 

Гиннеснинг рекордлар китобига 5000 саҳифалик китоб кириши учун чоп 

этилган деган тахмин бор. Унда 1 миллион 741 345 сўз бор. 

  Инглиз ёзувчиси Агата Кристи (Агата Мари Кларисса Кристи, 

1891-1976) нинг «Мисс Марпл» номли асари дунёдаги энг қалин нашри 

бўлиб, у тўла асарлар тўплами сифатида босилиб чиқарилган. Унинг бир 

китобда тўпланган асарлари 4032 бетга тўғри келади. Ушбу нашрнинг 

кенглиги 322 мм ва вазни 8 кг. Бу китоб 500 нусхада чоп этилган. 

6) Дунёдаги энг кичик китоблар: 

 «Хамелеон» – рус ёзувчиси Антон Павлович Чеховнинг китоби. 

Унинг ўлчами — 0.9×0.9 мм. Бу китобнинг ҳажми 30 бетни ташкил этиб, ҳар 

бир бет 11 та сатрли матн ва 3 та рангли расмлардан иборат. Китоб 1996 

йилда Россия Федерациясининг Омск шаҳрида А.И. Коненко томонидан 

муқоваланиб чоп этилган. 

 Дунёнинг 12 та энг кичик китоблар: 1) Қуръони Каримнинг митти 

нашри; 2) 12 000 сўзли ингиз тили луғати; 3) Галилей Галилео асарлари 

тўпланган китобча (унинг катталиги почта маркасининг ярмича келади ва 208 

саҳифадан иборат); 4) Янги Аҳд (бу китобча 1896 йилгача дунёдаги энг 

кичик нашр ҳисобланган); 5) Шоир Роберт Бернс шъерлари тўпланган жилд 

(пергаментда); 6) Француз справочниги; 7) Немис справочниги; 8) Мусо 

қонунлари китоби (қадимги яҳудий китобидаги энг кичик китоб); 9) 

Ҳиндларнинг «Гита» китоби (санскритда); 10) Ирланд ва шотланд қўшиқлари 

тўплами (ноталари билан); 11) Франция Конституцияси (китобча олтин суви 

юритилган теридан қилинган муқова билан қопланган); 12) Президент 

Линколннинг Геттисбергдаги нутқи бўлиб, китобча катта бармоқнинг 

тирноғи катталигида 

(https://ok.ru/group/52306016665814/topic/66438899862486). 

7) Энг қиммат китоб француз Жозеф Форе томонидан нашр қилинган 

ноёб «Апокалипсис» китоби ҳисобланади. 100 миллион эски франк 

миқдорида баҳоланган ушбу китоб Парижнинг замонавий санъат музейида 

сақланади. Вазни — 120 кг. 

8) 2012 йилдан бери Халқаро китобни ҳадя этиш куни нишонланиб 

келинмоқда. 

9) Дунёда энг кўп ўқиладиган китоб – Қуръони каримдир. Бу борада 

тадқиқот ўтказган LoveReading.com сайти рейтингига кўра қиёматга қадар 

ўзгармас муқаддас Китоб дунё бўйлаб 3 миллиард нусхада сотилган. 

Рўйхатда иккинчи ўринни Библия китоби эгаллаган. Китоб дунё бўйлаб 2.5 

миллиард нусхада сотилган. Учинчи ўринни эса 800 миллион нусхадаги 

«Раис Мао Цезун иқтибослари» китоби банд этган. Шунингдек, «Дон Кихот» 

https://ok.ru/group/52306016665814/topic/66438899862486

(500 млн нусха), кўп қисмли Гарри Потер (450 млн), «Икки шаҳар ҳикояси» 

Чарлз Диккенс (200 млн), «Узуклар ҳукмдори» Жон Роналд Руэл Толкин (150 

млн нусха), «Кичкина шахзода» Антуан де Сент-Экзюпери (140 млн нусха), 

«Алиса мўжизалар мамлакатида» Чарлз Доджсон (100 млн нусха) асарлари 

энг оммабоп китоблар рўйхатига киритилган (http://islam.ru/news/2016-09-

07/48244). 

10) «Гиннеснинг рекордлар китоби». 1955 йил 27 августда бу 

китобнинг биринчи нашри чоп этилган. Шундан буён у 100 дан ортиқ 

мамлакатда 143 миллион нусхадан ортиқ сотилган ва камида 22 тилга 

таржима қилинган. 60 йил давомида ҳар йили инсон, ҳайвонлар ва табиий 

миқдорларнинг энг ажойиб, рекорд ва кулгили ютуқлари тўплами пайдо 

бўлди. 

11) Китоб ўғрисини дунё миқёсида «библиоклептоман» деб аташади. 

Ўрта Осиё, хусусан, Ўзбекистон маданияти ва санъати тарихида 

китобат санъати муҳим аҳамият касб этади. Китобат (арабча, «ёзув», 

«ёзиш»; «ёзувли лавҳа» сўзидан) санъати қўлёзма китобларни яратиш, уларга 

безак бериш, яъни зийнатлаш санъатидир. Ушбу атама кўпинча иллюстрация 

ва китоб безаги санъатига тегишлидир. Шунинг учун унда ёзувчи, рассом, 

ношир ва бошқалар фаолияти мужассам бўлиб, китобат санъатининг бадиий 

график – элементлари, китоб иллюстрацияси, макет, унинг конструкцияси ва 

бошқалардан иборат. 

Китобнинг пайдо бўлиш тарихи ёзув ва ёзув қуроллари (қадимдан 

турли материаллардан суяк, қамиш, қуш патлари, металл ва ҳ.к.)нинг 

яратилиши ва шаклланиши жараёни билан узвий боғлиқ. Ёзувнинг тузилиш 

хусусиятлари, материали ва қуролининг ўзига хос томони ва бошқа маълум 

даражада китоб тузилишини ҳам белгилаб берди. Қадимги Миср, Рим, 

Юнонистон ва Ўрта Осиёда кишилар тош, дарахт пўстлоғи, палма дарахти 

барглари, сопол ва бошқа материалларга ёзиб фикр изҳор этганлар. Шарқ 

мамлакатлари, Қадимги Рим ва Юнонистондаги кўпгина нодир асарлар 

папирусга битилган. Пергам давлати ҳукмдори Эвмен II ҳукмронлиги 

http://islam.ru/news/2016-09-07/48244
http://islam.ru/news/2016-09-07/48244


 134 

даврига (мил. авв. 197-159 йиллар) келиб Пергам шаҳрида хат ёзиш учун 

хизмат қиладиган материал пергамент (шаҳар номидан олинган бўлиб, махсус 

ишлов берилган тери) ихтиро этилди. Натижади мил. авв. II асрда китоб 

материали сифатида пергаментдан фойдаланиш кенг расм бўлди. Бу 

материал букилганда синмаган ва унинг ҳар икки томонига ёзиш мумкин эди. 

Эҳтимол, шунинг учун пергамент тезда папирусни ёзма материл сифатида 

алмаштирди, гарчи у арзон эмас эди. Дастлаб бундай китоб ўрама ҳолда 

сақланган. Ўрта Осиёда, хусусан, Хоразмда мил. авв. 1 мингйилликнинг 1 

ярмида вужудга келган зардўштийлик динининг муқаддас китобларидан 

Авестонинг қадимги нусхаси ҳам 12 минг мол терисига битилган. 

Арабларнинг Ўрта Осиёдаги истилосига қадар (VIII – X асрлар) у ерда кўп 

нодир китоблар сақланган кутубхоналар бўлган. Лекин уларнинг кўпи 

босқинчилик урушлари натижасида йўқотиб юборилган. II-IV асрлардан 

бошлаб Қадимги Римда худди ҳозирги китобларнинг варақалари сингари 

буклаб, тикиб тайёрланган ва бир-бирига бириктирилган, муқовали китоблар 

— кодекс пайдо бўлди. Улар дастлаб папирус, сўнг пергаментга ёзилган. 

Бундай китоблар оғир ва бесунақай эди. VI асрдан бошлаб кодекс шакли 

асосида ҳозирги кўринишдаги китобнинг прототипи пайдо бўлди. Терига 

ишланган ноёб китоблардан бири — Мусҳафи Усмон Куръонидир. Бироқ 

юқорида кўрсатилган материаллардан тайёрланган китобларни сақлаш ва 

фойдалинишда бир қанча ноқулайликлар мавжуд эди. Масалан, тери, 

дарахтнинг пўстлоғини қурт еб кетган, тошлар оғир бўлганлиги сабабли 

уларни олиб юриш қийинчилик туғдирган. Қоғознинг кашф қилиниши билан 

китоб ва китобат санъати тарихида янги давр бошланди.  

Шу ўринда қоғоз тарихи ҳақида тўхталадиган бўлсак, қоғоз (италянча, 

bombagia, лотинча, bombacium — «пахта») дастлаб милодий II асрда Хитойда 

кашф этилган. Қоғоз ихтиро қилингунича хитойликлар бамбук тахтачалари 

(IV асргача истеъмолда бўлган) ёки шойи (ипак) матоларга ёзишган. Лекин 

шойи доимо ўта қиммат, бамбук эса, ноқулай ва ўғир бўлган. Фақат 

хитойликларгина қоғоз ишлаб чиқариш жараёни айнан ипак учун пиллаларни 

техник қайта ишлаш босқичидан ривож топган. Хитой императори Хэ Ди 

(Лю Чжао) саройидаги мансабдорлардан бири Цай Лунь қоғознинг янги 

турини тайёрлаб кўрди. Бунинг учун у тут дарахти пўстлоғи, луб (наша) 

пояси ва ипак толаси, ёғоч кули, чириган матоларни туйиб, сув билан 

аралаштирди ва натижада ҳосил бўлган сувли бўтқа тўрдан (ёғоч рамка ва 

бамбукдан тайёрланган элак) ўтказилган. Қуёшда қуригандан сўнг бу 

массани тошлар ёрдамида текислади. Натижада янги турдаги қоғоз олишни 

ихтиро қилган. Сифати бўйича у ипак қоғозидан қолишмас, таннархи бўйича 

эса, анча арзон эди. Цай Лунь милодий 105 йилда қоғоз ишлаб чиқариш 

технологиясини такомиллаштириш бўйича ҳисоботини императорга тақдим 

этиб, ҳукмдор томонидан катта бойлик ва вазир олий унвони билан 

тақдирланади. Бу муҳим ихтиро нафақат Хитой, балки бутун инсоният учун 

катта аҳамиятга эга эди. Бироқ асрлар давомида хитойликлар қоғоз тайёрлаш 

технологиясини бошқа халқлардан қаттиқ сир сақлашга ҳаракат қилдилар. 

Шундай бўлсада, VI – VIII асрларда Хитой орқали қоғоз ишлаб чиқариш 

Ўрта Осиё, Корея, Япония ва Осиёнинг бошқа давлатларига тарқалган. 

Маълумки, VII – VIII асрларда Ўрта Осиё ҳудудларида, хусусан, 

Самарқандда қоғоз ишлаб чиқариш кенг йўлга қўйилган. Аммо бу ерда қачон 

қоғоз тайёрлай бошлаганликлари ҳақида манбаларда аниқ маълумотлар 

мавжуд эмас. Айрим маълумотларга қараганда, 650 йиллардаёқ Самарқандда 

қоғозли китоблар бўлган. Қоғозлар кустарь ҳолда турли усулларда 

тайёрланган. Бу соҳанинг янада ривожланишига хитойлик қоғоз усталари 

ҳам муносиб ҳисса қўшганлар. Жумладан, 751 йилнинг июль ойида Хитой 

жангчилари Жамбул шаҳри яқинида жойлашган Талас дарёси орқали 

(ҳозирги Қирғизистон) Ўрта Осиёга бостириб кирди. Дарё бўйида юз берган 

ҳал қилувчи жангда араб қўшинлари ғолибликни қўлга киртиби, тахминан 20 

минг киши асир олинган. Асирга тушган хитойлик жангчилари орасидан 

танлаб олинган ҳунармандлар, жумладан, қоғоз усталари Самарқандга 

келтирилган. Улар маҳаллий ҳунармандларига қоғоз ишлаб чиқариш 

усулларини ўргатган. VII асрнинг бошларидан – XIX асрнинг 1-ярмигача 

Самарқандда ишлаб чиқарилган қоғоз Туркистондагина эмас, балки қўшни 

мамлакатларда ҳам машҳур бўлган. 

Араблар ҳам қоғоз ишлаб чиқаришни хитойликлардан ўрганди. VIII 

асрнинг 1-ярмида Талас жангидан сўнг хитойлик қоғоз усталарининг 

ёрдами билан Ироқнинг Бағдод шаҳрида биринчи қоғоз ишлаб чиқариш 

тегирмони қурилган. 794 йилда Хорун ар-Рашиднинг вазири Ибн Фазл 

биринчи қоғоз ишлаб чиқариш устахонаси (фабрикаси)ни очиб ишга 

туширди. Орадан олти ой ўтиб Мисрда яна бир қоғоз устахона очилди. 

Кейинчалик қоғоз тайёрлаш араблар орқали Эрон, Шимолий Африка ва 

Кипрга, кейинроқ эса Испания, Марокаш ва бошқа мамлакатларга ёйилди. 

Қоғоз бунгача ёзувда ишлатиб келинаётган папирус ва бошқа материалларни 

сиқиб чиқарди. Тахминан X асрда қоғоз ишлаб чиқариш Испаниядан 

Европадаги барча мамлакатларга, шу жумладан, Россияга ўтди. XIII асрдан 

Европада қоғоз асосий ёзув материалига айланди. 1803 йилдан бошлаб 

Англияда қоғоз ишлаб чиқарадиган машиналар («Фурдринье машинаси») 

қўлланила бошланди. Ҳозирги кунда 600 дан ортиқ қоғоз тури мавжуд. 

Шуни таъкидлаш лозимки, Ўрта Осиё маданияти ва санъати тарихида 

китобат санъати узоқ йиллар ўзининг бадиий-эстетик тамойилларини сақлаб 

келди. Бу тамойилларга кўра китоб устувор тарзда бадиий безатилган 

қўлёзма тарзида яратилиб келинди. Шу жиҳати билан бадиий безатилган 

қўлёзма китоблар китобат санъатининг бошқа мактабларидан ажралиб турар 

эди. Ушбу санъат Ўрта ва Яқин Шарқ ислом тасарруфидаги давлатларда бир 

хил усулда амалга оширилган. Араб ёзуви асосида яратилган қўлёзма 

китобларининг даври VII асрдан бошланиб то XIX аср китоб чоп этиш 

ихтиро қилингунга қадар давом этди. Китоб санъати ўрта асрлар даври 

санъатининг кўпчилик жанрлари каби, асосан, дин билан боғлиқ, албатта. 

Қўлёзма атамасига қисқача изоҳ берадиган бўлсак, араб тилида 

«махтута», кўплиги «махтутот» деб аталиб, арабча «хатта» (чизиқ, ёзиш, 

маъноларидаги) феълининг мажҳул сифатдоши бўлиб, «ёзилган», «чизилган» 

маъноларини билдиради. Ўзбек тилида қўлёзма ибораси қабул қилинган. 

Қўлёзмаларни китоб ҳолига келтириш ўта масъулиятли иш бўлиб, унга 

кўп меҳнат ва маблағ талаб қилинган. Шунинг учун ҳам китоблар 

тайёрланадиган жой, яъни устахона фақатгина ҳомийлик қилиш имкониятига 

эга бўлган шоҳлар, бадавлат кишилар, буюк олимлар ва шоирларнинг 

кутубхоналарида мавжуд бўлган. Мазкур кутубхоналаридаги барча ишларга 

бош иш бошқарувчи (сарой кутубхоналарининг бошлиқлари «кутубхона 

доруғаси» ёки «китобдор» деб аталган) раҳбарлик қилган. У дастлаб китоб 

учун ҳамма нарсанинг ҳисоб-китобини қилган ва қўлёзма китобларни 

тайёрлаш жараёнида иштирок этувчи мутахассис усталарга буюртма берган. 

Бюртма асосида усталар китобнинг ҳар бир қисмига масъул бўлганлар. Бу 

жараён қуйидагилардан иборат: дастлаб қўлёзма китобларни тайёрлашда 

қоғоз тайёрловчи усталарга буюртма берилган. Ушбу усталар — «варроқ» ва 

«қоғозгир» («қоғозгар», «қоғозчи», қоғозрез» – қоғоз кесиб тайёрловчи уста) 

деб аталган. «Варроқ» сўзи арабча «вароқ» сўзидан олинган. Ўтмишда 

қадимий ва кўҳна китобларни қайта кўчириш ва муқовалаш билан 

шуғулланган кишиларга «варроқ» дейилган. Кейинчалик бу истилоҳ шоир ва 

адибларга нисбатан ҳам қўллана бошлайди. 

Ўрта Осиёда қоғоз тайёрлашда асосий хом ашёси асосан ипак ва пахта 

бўлса-да, наша пояси, каноп ва зиғир толаси, тут дарахти пўстлоғидан ҳам 

фойдаланилган. Ипакдан тайёрланган қоғоз пахтадан тайёрланган қоғозга 

нисбатан силлиқ ва мустаҳкам бўлган. Шунинг учун ҳам ипак қоғоз 

қимматбаҳо саналган. Қоғоздан хушбўй ҳид анқиб туриши учун баъзан 

сиёҳга гулоб ёки анбар қўшиларди. Юқорида айтилганидек, сифати бўйича 

энг яхши қоғозлар Самарқандда тайёрланган. Самарқандлик ҳунарманд-

қоғозгирлар томонидан тайёрланган қоғоз хом ашёсига кўра асосан уч навга 

ажратилган: 

1. «Қоғози абришумий» яъни «қоғози ипак» («Самарқанд ипак 

қоғози») — ранги оқ рангда. Ўзининг умрбоқийлиги, силлиқлиги, ҳар икки 

томонига ҳам ёзиш мумкин бўлганлиги, сувда ивимаслиги ва айниқса, ўзига 

хос шақирлаши билан шуҳрат қозонган. Бу қоғоз зиғир мато толасидан ғоят 

майин ва нафис қилиб тайёрланган.  

2. «Ярим шойи қоғоз» («Самарқанд шойи қоғози») — ранги оч сариқ – 

новвот рангда бўлади. Бу қоғозни олиш учун ипак чиқиндисига тенг 

миқдорда луб (наша) пояси қўшиб тайёрланган. Бу қоғоз қалин, пухта бўлган 

ва у жуда яхши охорланган. Уни «нимакатоний», «нимканоп» деб ҳам 

аташган. Бундай қоғоздан тайёрланган китоб қўлёзмаси ҳам чиройли булган. 

3. Учинчи нав – деярли соф пахтанинг ўзидан тайёрланган ва у сифати 

ҳамда тайёрлаш усулига кўра юқорида айтиб ўтилган қоғозлардан бирмунча 

пастроқ бўлган. 

Ушбу навларидан ташқари оқ рангли «Султонлар учун», «Самарқанд 

султон қоғози» деб номланган қоғоз нави зиғир мато толасидан ғоят майин 

ва нафис қилиб тайёрлангани билан ажралиб турган ҳамда катта шуҳрат 

қозонган. XVI асрда эса самарқандлик машҳур уста Мир Иброҳим томонидан 

қоғознинг янги нави «Мир Ибрагим қоғози» тайёрланган. Бу қоғознинг 

юзида оқ рангдаги думалоқ шаклли (оқ халқа кўринишидаги) сув томчи 

излари билан қопланган бўлади. 

Амир Темур ҳукмронлиги даврида қоғоз ишлаб чиқариш 

ҳунармандчиликнинг энг муҳим тармоқларидан бири бўлган. XV аср 

Самарқандда Обираҳмат сувининг жувозларида тайёрланган турли нав 

қоғозлар билан савдо қилувчи махсус дўконлар бўлган. Самарқанд қоғози 

ҳақида Заҳириддин Муҳаммад Бобур ўзининг «Бобурнома» асарида шундай 

дейди: «Оламда яхши когаз Самарқанддин чиқар, Жувози когазлар суйи 

тамом Конигилдин келадур, Конигил Сиёбҳоб ёқасидадурким, бу сувни 

Обираҳмат ҳам дерлар». Айтиш керакки, Самарқанд XIX асрнинг биринчи 

ярмигача кўпгина мамлакатларнинг қоғозга бўлган эҳтиёжини қондириб 

келган. Ҳатто Шош, Табриз шаҳарларида Самарқанд қоғозлари сотиладиган 

дўконлар бўлган. Сифатили яхши қоғозлар VIII асрдан бошлаб Бухорода ҳам 

тайёрланган. Бу қоғозлар «ипаки», «хон балиғи», «каноби» деб аталган. 

Бундан ташқари, Қўқонда ҳам қоғоз ишлаб чиқариш йўлга қўйилган. Бу соҳа 

Қўқонда XVII асрдан шакллана бориб, XIX асрда равнақ топди. Мўйи 

Муборак, Чорку каби қоғозгарлик марказлари вужудга келди. 

Қўқон қоғози сифати, чидамли ва нафис бўлиб, унга матн ёзилса, бу 

ёзувни қоғознинг орқа тарафидан ҳам бемалол ўқиш мумкин бўлган. Бу қоғоз 

сувда тез ивимаган, тортилганда йиртилиш ўрнига чўзилган.ва бошқа 

жиҳатлари билан ажралиб турган. Шу боис хатто Қашғар, Шимолий 

Афғонистон ва Мисрга ҳам олиб бориб сотилган. Ҳатто Бухоро амирлиги 

қоғоз пуллар ишлаб чиқаришда шу қоғоздан фойдаланган. Қўқон қоғозининг 

10 га яқин тури бўлган. Хусусан, «абрибаҳор», «абришем», «ҳафтранг» каби 

олий навли қоғоз турлари бўлиб, улар турли хил хом ашёлардан тайёрланган. 

Масалан, абрибаҳор Миср пахтасидан тайёрланиб, асосан китоб муқовалари 

тайёрлашда ишлатилган. Чиройли бўлиши учун унга тухум сариғи билан 

сайқал берилган. Қўқонда абришем қоғоз нави эса ипак ва ипакли 

матоларнинг чиқиндиларидан тайёрланган. Қўқон ҳаттотлари томонидан 

кўчирилган муқаддас китоблар, араб тили грамматикасига оид ўқув 

қўлланмалари, машҳур шоирлар яратган асарлар асосан бу қоғозга ёзилган. 

Қўлёзмаларнинг варақлари эса ҳафтранг (ипак қоғоз) қоғоздан тайёрланган. 

Бу қоғоз турларидан ташқари ҳашаки, ўрама, увада, жайдари каби қоғоз 

турлари паст навли қоғозлар бўлиб, улар буюмларни ўраш учун 

фойдаланилган. Таппи қоғоз эса картон вазифасини бажарган. 

Қоғоз тайёр бўлгач, у хаттотга берилган. Китоб тайёрлашда энг катта 

масъулият ва талаб хаттотларга қўйилган. Хаттот (арабча, «хушхат одам») 

— хатни текис ва чиройли ёзувчи киши; каллиграф, хуснихат муаллимидир. 

Хаттотларнинг кўчирган китоблари кишиларни ҳаяжонга солиб уларни 

завқлантирган. Шунинг учун ҳам хаттотлик билан ном чиқарган шахслар 

оддий кишилар эмас, балки ўша даврнинг илм-маърифат ва йирик маданият 

арбоблари эди. Қўлда кўчирилган ҳар бир асар санъат мўжизаси каби нодир 

асар ҳисобланган. Ушбу ҳунар эгаларининг касби Шарқда ҳуснихат, 

хаттотлик, Ғарбда эса каллиграфия номи билан кенг шуҳрат қозонган. 

Шарқда, жумладан, Ўрта Осиёда китоб босиш вужудга келгунига қадар 

қўлёзма китоб тайёрлаш, уларнинг нусхаларини кўпайтириш (матн кўчириш) 

билан хаттотлар шуғулланган. Хаттотлик санъати фақатгина китобат билан 

чегараланмаган. Аждодларимиз меъморчилик ва халқ амалий санъатининг 

барча жабҳаларида ҳуснихатдан фойдаланишган. Хаттотлар саройларда, 

айрим амаддорлар ҳузурида гуруҳ бўлиб ишлаган. Хаттотларнинг иш 

қуроллари махсус қоғозкартон – мистар (икки ёғоч орасига иплар тортилган 

бўлиб, унинг устига қоғоз қўйиб қўл билан юргизилганда ипларнинг изи сатр 

ҳосил қилган ва матн бир текисда чиқишини таъминлаган), қалам ва сиёҳ 

бўлган. Қадимда халқлар, шу жумладан, Шарқ халқларида хаттотлар сиёҳ 

билан ёзиладиган қамиш қаламлардан фойдаланишган. 

Маълумки, ўрта аср Шарқ китобат ишида варақ саҳифасининг 

изчиллигини сонлар билан тартиблаш камдан-кам учрайдиган. Шунинг учун 

хаттотлар томонидан матн ёзишда пойгир тартибига амал қилинган. Пойгир 

(форсча, пой — «оёқ», гир — «айлана») — қўлёзма китобларда янги 

очилаётган саҳифадаги биринчи сўзни тугалланаётган саҳифа тагига ёзиб 

қўйишни билдириб, ўнг саҳифанинг энг остига, чап томонга 

жойлаштирилади. Пойгир варақларнинг изчиллиги, саҳифаларнинг 

рақамланиши вазифасини бажарган. Бу тартиб қўлёзманинг тўлиқлиги ёки 

варақлар ўрин алмашгани, шунингдек, йўқолган варақлари аниқлаш 

имкониятини беради. 

Хаттот қўлёзма матнини гўзал ҳарфлар билан, барча график қоидаларга 

риоя қилган ҳолда кўчириш билан бирга варақ саҳифаларнинг тартибли 

бўлишига ҳам катта эътибор қаратган. Хаттот ўз фаолиятини якунлагандан 

сўнг ишни лаввоҳ, музаҳҳиб, мусаввир, наққош, саҳҳоф (муқовасоз) ва 

бошқалар давом эттирган. 

Лаввоҳ (арабча) — қўлёзма китоб саҳифаларига жило берувчи ва 

жадвалларни зийнатловчи уста, рассом бўлиб, у китобат санъатида муҳим 

ўрин тутади. У китоб бошланиши олдидан тўртбурчак чизиб, ички қисмини 

мураккаб нақш композицияси билан тўлдирган. Бундай нақш композициялар 

кўпроқ меъморий безакда ишланадиган композицияларга яқин ишланган. 

Битилган матнни лаввоҳ ҳошия қоғозга елимлаган. Устидан жадвалкаш айни 

ёпиштирилган жойдан турли рангларда чизиқлар тортиб, матнни жадвалга 

олган. Лаввоҳ қўлёзма китоб саҳифаларининг ҳошия қисмини гўзал бўлиши 

учун олтин ранглардан фойдаланган, енгил силуетли қуш, гул ва ҳайвонлар 

тасвирини ишлаган. Ранг тизимида эса олтин ва кобалт-кўк ранг етакчи 

ўринни эгаллаган. Қўлёзманинг янги бўлим, ҳатто боблари янги варақдан 

бошланиб, улар ҳам безакдор бўлган. Қўлёзманинг сўнгги варағи думалоқ 

нақш — медалён тарзида ишланиб, ундан нозик чизиқларда шакллар 

яратилган.  

Китобат санъатида лаввоҳ томонидан зарварақ (китобнинг 

сарварағидан ёки ҳар бир боб бўлим, қисмдан олдин қўйиладиган икки ёки 

бир саҳифали алоҳида варағи) саҳифалари четларига ранг-баранг чизиқлар, 

нақшлар чизиш, китоб номини олтин ҳал билан ёзиш китоб безашнинг 

одатдаги услубига айланган. 

Музаҳҳиб (арабча, «зарҳалловчи») — ҳал берувчи уста. Китобат 

санъатида қўлёзма китобларнинг муқова, сарлавҳа, унвон ва саҳифаларини, 

наққошликда бино ва буюмларнинг нақшларини олтин ёки кумуш суви 

югуртириб безаган. Музаҳҳиб қўлёзмани зийнатлашда «шамс», «лавҳа», 

«сарлавҳа», «зарварақ» «хотима» каби нақшлардан фойдаланган.  

Зарҳал берувчи устадан ташқари китобни безашда афшон ва 

ложуваршўй деб аталувчи мутахассислар ҳам иштирок этган. Афшон — 

ҳошияларга тилла ёки нуқра (кумуш) суви сепувчи усталар бўлган бўлса, 

ложуваршўй эса китоб варақлари, ҳошия, иллюстрация, миниатуралар 

заминини зангори ва мовий ранг билан безатган. 

Мусаввир (арабча, «рассом») — турли тасвирлар ишловчи, расм 

чизувчи ижодкор; қўлёзмага миниатюралар чизувчи рассом. У китобга 

қоғоздаги матн мазмунидан келиб чиқиб бўш қолдирилган жойларга 

иллюстрация – миниатуралар ишлаган. Миниатюра (французча, miniature; 

лотинча minium — «қизил бўёқ») бадиий усуллари ўта нафис бўлган кичик 

ҳажмли мўъжаз тасвирий саньат асарларидир. 

Мусаввирнинг иш қуролларига қалам, калъка, мўйқалам, ва бўёқ 

кирган. Калам – хат ёзиш, расм солиш, чизма чизиш учун ишлатиладиган 

чизмачилик қуроли. Калька – бу чизма, расм ва шу кабилардан нусха 

кўчириш учун ишлатиладиган шаффоф қоғоз ёки газлама ҳисобланади. 

Мўйқалам нозик чизиқлар чизиш, кичик ҳажмдаги рангларни бўяш учун 

рассомга мўйқалам керак бўлади. Китобат санъатида энг асосий бўёқ — 

темпера ҳисобланади. Темпера (италянча, tempera — «бўёқни 

аралаштирмоқ») — сувда эрувчи бўёқлардан биридир. Унинг ўзига хослиги 

«қайтмаслик» хусусияти, яъни қуриган бўёқ сув (нам)да юмшаб, эримайди. 

Бунга сабаб, унинг таркибини кучли боғловчилар ташкил қилганлигида. Бу 

бўёқдан қадимдан деворий суратлар, турли сатҳлардаги дастгоҳли 

асарларини ишлашда фойдаланилган. Китобат санъатида фойдаланиладиган 

иккинчи асосий бўёқ — акварель бўёғидир. Акварель (французча, aquarelle, 

асли лотинча, aqua — сув) — рассомлик санъатида ишлатиладиган бўёқ 

(сувда осон эрийди) ва шу буёқ билан бажарилган ранг-тасвир асари. Китобат 

санъатида миниатюралар энг қимматбаҳо безак ҳисобланган. Улар фақатгина 

матн мазмунини тўлдириш ва безатиш билан бирга миниатюра яратилган 

ўша даврнинг диний-фалсафий, ижтимоий ва нафосат ҳақидаги 

тасаввурларини ўзида акс эттиради. Шарқ миниатюра санъати тарихида 

Темурийлар даврида юзага келган Самарқанд миниатюра мактаби (унинг энг 

ривожланган даври XIV аср 2-ярми – XV аср; шайбонийлар даврида, яъни 

XVI асрда ҳам мавжуд бўлган) ва Хирот миниатюра мактаби («Нигористони 

Беҳзод» — XV асрда Ҳиротда шаклланган тасвирий санъат - миниатюрадаги 

услуб), шунингдек XVI – XVII асрларда Бухоро хонлигидаги Бухоро 

миниатюра мактаби вакилларининг ижоди муҳим аҳамият касб этган. 

Қадимий китобат санъатининг бадиий безатилишида бажарадиган иши 

мусаввирникига ўхшаб кетадиган мутахассислар ҳам иштирок этганлар. 

Шулардан бири қўлёзма китобларнинг ҳаво рангли саҳифаларига булутларни 

эслатувчи шаклларни чизувчи абрсози усталардир. 

Наққош (арабча) — нақш устаси; безак, гул чизувчи уста. Қўлёзма 

китобларни гўзал ва налис қилиб безашда мусаввир каби наққош асосий ўрин 

тутади. Шунинг учун Ўрта Осиёда наққошлик амалий санъатнинг бир тури 

сифатида китобат санъатида Уйғоний давридан то XIX асргача кенг 

тарқалди. Наққошлар томонидан китобат санъатининг асосий бадиий-график 

элементлари: зарварақ, сарлавҳа, унвон, турунж, фестон, рута, шамс, ҳошия 

гул ва бошқалар ишланган. 

Зарварақ — қадимий китобат санъатида қўлланилган ҳамда 

китобларнинг муқовадан кейинги зар, нақш ва бадиий тасвирлар билан 

безатилган саҳифаси (замонавий китобларда титул варағи). Зарварақда китоб 

сарлавҳаси, номи ва шу кабилар бўлиши мумкин. 

Сарлавҳа (форсча, «бош» ва «лавҳа») — китоб, асар, мақола ва 

бошқаларнинг номи. Сарлавҳалар оддий хат, шрифтда, безакли ва хаттотлик 

санъатидан фойдаланиб ишланиши мумкин. Нақш ва тасвирий элементлар 

билан безатилган сарлавҳалар «заставка» ёки «пешлавҳа» деб юритилади. 

Унвон (арабча, «сарлавҳа») — қадимий китобларнинг аввалги 

варақларига ишланган бадиий жиҳатдан безатилган фасл, боб ва мактуб 

саҳифалари, безакли саҳифалар муқаддимаси. Унвонларда турли шакллар ва 

уларнинг ичига ишланган нақшлар шаклида берилган бўлиб, нақшинкор 

парча контраст ранглар, одатда, совуқ рангли замин (фон)да иссиқ ранглар 

билан ажратилган парчалар ичига чизилган нақшлар устидан ёзувлар бериш 

тарзида тасвирланган. Китобат санъатининг бундай элементларида шарқона 

руҳ намоён бўлади. 

Турунж (арабча, «лимон») — нақш тури бўлиб, ҳошия ва асосий 

майдондан тузиладиган нақш мужассамоти марказига ишланади. Унинг 

шакли лимонга ўхшаганлиги учун шундай аталган. Одатда, турунжлардан 

қуёш нурлари каби тўғри чизиқлар тарқатилиб, уларга ҳам нақш элементлари 

берилади. Шунингдек, турунжларнинг юқори ва пастки қисмларида давоми 

бўлиб, улар мос равишда сари турунж (юқори қисми) ва тоқи турунж (пастки 

қисми) деб аталади. Қадимий китобат санъатида қўлланилган бундай 

саҳифанинг композицион мукаммаллигини, якунланганлигини таъминлаш 

мақсадида «лачаки турунж» деб номланувчи лимонсимон шаклга эга бўлган 

бурчак нақшлари тасвирланган. Нақшнинг бундай турлари Ўрта Осиё 

китобат санъатида кенг қўлланилган. 

Фестон (французча, fеston, лотинча, fеsto — «байрам гулчамбар», 

лотинча, festum — «байрам») — тишсимон ёки тўлқинсимон рангли нақш 

бўлиб, китобнинг матн қисмини ўраб турган рутасимон тўртбурчак нақшдан 

ҳам ранг, ҳам нақш тузилиши, композициясига кўра ажралиб туради. Бу 

услуб билан наққошлар китобат санъатининг эстетик қиймати, бадиий 

савиясини оширишга эришганлар. 

Рута — икки томонга уланувчи нақш тақсими; нақш мужассамотини 

ўраб турадиган ҳошия нақш. Ушбу нақш китобат санъатида саҳифаларга 

нақшинкор безак беришда энг кўп қўлланилган. Рутасимон нақшларнинг 

композициясида икки томонга уланувчи нақш тақсими тарзда китоб 

саҳифасининг ўнг ва сўл саҳифалари симметрик тарзда тасвирланиб, 

китобнинг икки варағи очилган ҳолатда яхлит нақш композицияси тарзида 

кўринади. 

Шамс (арабча, «қуёш») — кўпинча думалоқ, яъни қуёшга ўхшаган 

шаклда атрофи гир айлана нақшлар билан безатилади. Ислими учларидан 

нурни эслатувчи чизиқлар чиқиб туради. Шунинг учун шакли қуёшни 

эслатади. Шамснинг ўрта қисмига кўпинча китоб мавзусининг бош қисми, 

фасл боби ёки шеър хаттотлик услубида нақш билан уйғунлашган ҳолда 

ёзилади. 

Ҳошия гул — китоб саҳифасининг ҳошия қисмига мослаб ишланадиган 

нақш тури бўлиб, улар матн, нақш, иллустратсияларнинг ранг колоритидан, 

матннинг мазмунидан келиб чиққан ҳолда танланади. Булар, асосан, 

ислимисимон, рута, асимметрик нақш ва бошқа кўринишда бўлади. 

Саҳҳоф (арабча) — китоб муқоваларини тайёрловчи уста, муқовасоз. 

Аслида яхлит катта ўлчамдаги қоғозни буклаб саҳифага ажратувчи шахс — 

саҳифаловчини билдирган. Саҳҳоф кейинчалик варақларни жамлаб муқовага 

олувчи устани англатган. Муқовасозлик қадимий соҳа бўлиб унинг юзага 

келиши ёзув ва қоғознинг ихтиро қилиниши билан боғлиқ. Муқова (форсча, 

«мўқавво») тайёрлашда дастлаб чармдан фойдаланилган. Одатда, чарм 

муқовалар тайёрлаш учун бузоқнинг териси қўлланилган. Шарқда энг 

қимматли қўлёзма китобларга қўшимча қопқоқли чарм муқова ҳам ишланган. 

Бундан ташқари муқова қопқоғи ёғочдан баъзан кумушдан қуйиб 

тайёрланган ҳамда босма, ўйма ва қадама нақшлар, ёрқин расмлар билан 

безатилган. Ғарб қўлёзма китобларига эса алоҳида қулф вазифасини ўтовчи 

илгак-безак сифатида яратилган. Айрим муқоваларда китобни, ёзувни 

улуғловчи шеърий парчалар зарб этилган. Темурийлар ҳукмронлиги даврида 

саҳҳофлик (муқовасозлик) ривожланиб, муқовани безаш усули янада 

такомиллашди. XV асрга келиб картондан муқова ишлаш технологиялари 

қўлланилиб, китоб муқовасини рельефли (бўртма, қавариқ) шакл ва 

тасвирли ишлаш юзага келди. Кейинчалик ўрта Шарқ китобатида кенг ўрин 

эгаллади. Шу билан бирга яратилаган китобларнинг муқовасини ишлашда 

қўйидагилар қилинган, яъни турунж (медальон)ли мужассамотлар нафис 

нақш безаги, ўйма гули ҳамда бўёқларининг уйғунлиги билан бойитилди; 

бўяма ўсимликсимон нақшли муқовалар юзага келди, улар ёрқин бўёқларда 

ишланиб, лок билан жило берилди. Бу кўринишдаги муқова барча тарихий, 

бадиий адабиётлар муқоваларида ўз ифодасини топган. XV-XVI асрларда 

жилд нақшлари устига олтин-кумуш югуртирилган. XVI асрда муқованинг 

локли тури пайдо бўлган. Локланган муқованинг жилди елим ва ганч 

аралашмаси билан қопланган папье-маше (қоғоз массаси)дан бўлган. Шунинг 

учун унга исталган тасвирни чизиш ва унга турли хил бўёқларни қўллаш 

мумкин эди. XVIII – XIX асрлар Ўрта Осиё муқовасозлигида қўлёзмалар 

муқоваси икки қалин картон қопқоқ ҳамда текис тубдан (баъзан қуйи 

қопқоққа бириктирилган ва қўлёзмани ташқи таъсирдан сақловчи қўшимча 

қопқоқдан) тузилган. XVII аср, айниқса, XVIII асрда Бухоро, Қўқон 

хонлигида муқовасозликда аралаш муқовалар (чармдан қопқоқнинг ён 

томонларини бирлаштирувчи адип, яъни қоплама сифатида фойдаланилган), 

Хива хонлигида қора рангли сипо чарм муқовалар, шунингдек, ярим чарм 

муқовалар ҳам кенг ишлатилган. 

Хуллас, муқовасозлар қўлёзмани қалин қоғоз ёки махсус ишлов 

берилган теридан тайёрлаб, қўлёзма ишига якун ясаган. Шундай бўлсада, 

китобат санъатида қўлёзма китобларни тайёрлаш жараёнида юқоридаги касб 

эгаларидан ташқари пош (тилла сувини юлдуз каби сочувчи) каби 

мутахассислар ҳам иштирок этганлар. Шундай қилиб, жуда кўп усталар 

ҳамкорлигидаги жамоавий ишнинг маҳсули сифатида тайёрланган нафис 

китоблар инсонларга билим ва эстетик завқ бахш этган. Ўзбекистонда 

китобат санъати XX асргача давом этган. Китобни яратиш борасида янги 

усуллар юзага келиши натижасида қўлёзма китоблар аста-секин ўз ўрнини 

босма китобларга бўшатиб берди. Босма усули билан китоб босиш XIX 

асрнинг 2-ярмидан кенг тарқалди. XX аср 70-80 - йилларида бир гуруҳ 

олимлар (жумладан, А. Мадраимов, Ш. Салимов, Ш. Муҳаммаджонов ва б.) 

саъй-ҳаракатлари, ижодий изланишлари натижасида анъанавий қўлёзма 

китоб яратиш санъати — китобат санъати қайта тикланди. 

Матнни тайёрлаш нашрни яратишдаги энг муҳим қадам бўлиб, матн 

териш қоидаларига мувофиқ амалга оширилади. Хато ёзишган матн сифатли 

нашрни яратишга бўлган барча саъй-ҳаракатларни бекор қилиши мумкин. 

Маълумки, матнни нашрга тайёрлаш ўзаро боғлиқ босқичларнинг узоқ 

занжиридан иборат мураккаб ва узоқ давом этадиган жараён ташкил этган. 

Дастлаб матн қўлда ёзилган. Ёзув машинкаси (ҳарф босиш машинаси) нинг 

ихтиро қилиниши билан иш янада осонлашди. У ХIХ – ХХ асрларда кенг 

қўлланилган. Ҳозирда ёзув машинкалари асосан ишлатилмай, уларнинг 

вазифасини принтерлар билан жиҳозланган шахсий компьютерлар (PC) 

бажарадиган бўлиб қолди. XX аср 70-80 - йиллардан бошлаб шахсий 

компьютер кенг тарқалиши ва ахборот технологияларининг тез суратлар 

билан ривожланиши натижасида ҳозирда матнни нашрга тайёрлашнинг 

замонавий усуллари юзага келди. Бунга матнни қайта ишлаш ва таҳрир 

қилишга мўлжалланган махсус дастурлар хизмат қилади. Ҳозирда бундай 

дастурларининг сони жуда кўп бўлиб, дунёдаги энг машҳур муҳаррир 

дастурлари сифатида қуйидагиларни мисол қилиш мумкин: 

 Microsoft Word (қисқача — MS Word, WinWord ёки 

Word) — бу дастур дунёдаги энг машҳур матн 

муҳаррирларидан бири бўлиб, матнли маълумотларни яратиш, 

кўриш ва таҳрир қилиш учун мўлжалланган матн муҳарриридир ёки матн 

процессори. Интернет (веб), Windows, macOS, Android, iOS, Windows Phone 

платформаларда ишлайди. Microsoft корпорацияси томонидан Microsoft 

Officе пакети таркибида чиқарилади. Планшет, смартфон ва бошқа 

қурилмалар учун дастур синхронлаштирилган. Шаблонлар муҳаррирнинг 

асосий хусусиятларидан биридир. Дастурда нафақат қоғоз ҳужжатларини, 

балки конвертлар, хатлар, рисолалар ва почта карточкаларини ҳам яратиш 

мумкин. Word да OneDrive булут орқали синхронлаш мавжуд. Шунинг учун, 

сиз ҳар қандай қурилмада ҳужжатлар билан ишлаш мумкин. 

 Google Docs (русча, Документы Google) — бепул 

онлайн офис бўлиб, Google томонидан ишлаб чиқилган. 

Microsoft Word учун ажойиб муқобил дастур. Интернет (веб), 

Android, iOS, Windows Phone платформаларда ишлайди. Google 

нинг ушбу матн муҳаррири бутунлай бепул бўлиб, браузер ва Internet 

алоқасига асосланган. Шунинг учун дастурни компьютерга ўрнатмасдан 

туриб Google Docs га дунёнинг исталган нуқтасидан кириш мумкин. 

Дастурнинг асосий хусусиятлари қуйидагилардан иборат: овозли киритиш, 

закладкалар (эслатма) қўшиш, биргаликда ишлаш бўйича маслаҳатлар 

тартиби, матн ва таҳрирлар тарихини автоматик сақлаш, шунингдек 

синхронизация. Google қидирув функцияси браузерда янги ойна очмасдан 

бирор сўзнинг маъносини кўриш имконини беради. Бундан ташқари, Googlе 

Docs да офлайн режимда ишлаш мумкин. Бунинг учун фақат Chromе ёки 

мобил дастур учун кенгайтмани ўрнатиш керак. 

  LibreOffice Writer — бу Word га ўхшаш асосий 

хусусиятларга эга бўлган мутлақо бепул очиқ матнли муҳаррири. 

Windows, macOS, Linux платформаларда ишлайди. Дастур 

файлларни HTML га экспорт қилгандан сўнг Интернетга юклаш имконини 

беради. Бундан ташқари, барча машҳур матн ҳужжат форматларини қўллаб-

қувватлайди. LibreOffice Writer тизимида форматлашнинг турли хил 

услублари мавжуд. Муҳаррирнинг муҳим хусусиятлари бу сўз ёки 

ибораларни тезда киритиш ва контент жадвалини автоматик яратиш 

вариантларини таклиф қилади. Дастур кўчма версиясига эга бўлиб, уни 

компьютерга ўрнатмасдан фойдаланиш мумкин. 

 WPS Office Writer — WPS Office пакети таркибидаги 

матн билан ишлашга мўлжалланган дастур. Microsoft Windows, 

Android, Linux, MacOS платформаларда ишлайди. Бу дастурда 

тўлиқ матнли ҳужжатларни яратиш учун барча зарур функциялар, жумладан, 

юқори даражадаги матнни таҳрирлаш воситаси ва ажойиб ҳужжатлар яратиш 

учун керак бўлган барча форматлаш воситаларини: шрифт услублари ва 

ранглари, устунлар ва жадвалларни қўллаб-қувватлаш, параграфларни 

форматлаш ва бошқаларни ўз ичига олади. Microsoft Office ҳужжатлари 

билан мукаммал мувофиқлиги мавжуд (.doc va .docx – ҳужжатлари билан 

ишлаш имконияти бор). Ҳужжатларин PDF форматида сақлаш ҳам мумкин. 

 Apache OpenOffice.org Writer — бу OpenOffice.org 

таркибига кирувчи ва бепул дастурий таъминотни ўз ичига 

олувчи матнли процессор ва визуал (WYSIWYG) HTML 

муҳаррири. Linux, Mac OS X, FreeBSD ва Microsoft Windows платформаларда 

ишлайди. Дастур Microsoft Word нинг хусусий аналогидир. У Word да 

мавжуд бўлмаган баъзи хусусиятларга эга, масалан, саҳифа услубларини 

қўллаб-қувватлаш. 

 Apple iWork Pages — Apple Inc томонидан яратилган 

бепул матн процессори. MacOS, iPadOS ва iOS операцион 

тизимларида ишлайди. Тўлиқ экран, резюме, авто-сақлаш, ҳужжат 

версияларини сақлаш, булутли синхронизация функцияларига эга. iOS учун 

дастурнинг версияси мавжуд. Турли  форматларга (.pages, .doc, .docx, .pdf, 

.rtf, .txt) экспорт қилиш қўллаб-қувватланади. Дастур ёрдамида электрон 

стандарт китобларни (.epub) ҳам очиш мумкин. 



 149 

Ушбу дастурлар ташқари «iA Writer», «Notebooks», «FocusWriter», 

«Final Draft» каби юнлаб матн билан ишлашга мўлжалланган дастурлар ҳам 

мавжуд бўлиб, улар матнни нашрга тайёрлашда муҳим бўлган барча имло, 

грамматик, услубий ва бошқа хатоларни тўғрилаш, кераксиз сўзларни олиб 

ташлаш ва ҳатто ҳамма нарсани битта услубга, шрифтга, сатрларни текислаш 

ва бошқа амалларни бажаради. Бундан ташқари ҳозирда Интернет тармоғида 

нашр учун тайёрланган матнни текширишга қаратилган махсус бепул сервис 

хизматлари ҳам мувжуд. Бунга мисол қилиб, Text.ru, Translit.net, Typograf.ru, 

Glvrd.ru кабиларни айтиш мумкин. 

Сўнгги йилларда электрон китоб деб аталадиган атама тобора 

оммалашиб бормоқда. Электрон китоб деганда бир бирига боғлиқ бўлган 

иккита компонент тушунилиши мумкин: 

1)  ҳужжат – турли форматлардаги электрон ҳужжатлар;  

2) қурилма – бундай ҳужжатларни ўқиш учун мўлжалланган мобил 

рақамли қурилмаларнинг умумий номи. 

Электрон китобнинг «ҳужжат» шакли — бу электрон (рақамли) 

шаклда сақланадиган китобнинг версияси. Инглиз тилида сўзлашувчи 

мамлакатларда e-book атамаси китобларнинг рақамли версиялари англатиш 

билан бирга уларни очиқ форматларда сақлаш учун оддий матнли файлларга 

асосланган e-text (инглизча, «электрон матн») атамаси ҳам 

ишлатилади. 

Электрон китобнинг ихтиро этилиши тарихи америкалик 

истиқболли ёзувчи Майкл Стерн Харт (инглизча, Michael Stern 

Hart; 8.03.1947 – 6.09.2011) номи билан боғлиқ. У 1971 йилда 

Иллинойс университетидаги операторлардан Xerox Sigma V катта 

компьютерининг иш соатларига чекловсиз кириш ҳуқуқига эга бўлди. Ушбу 

манбадан муносиб фойдаланишга уриниб, у компьютерга АҚШ 

«Мустақиллик декларацияси»нинг матнини киритган (рақамлаштириш) 

ҳолда биринчи электрон китобини яратди. Шундан сўнг кўплаб 

китобларнинг электрон нусхаларини яратиш орқали «Гутенберг лойиҳаси» 

(«Project Gutenberg», PG) ишга туширилди. Бу лойиҳа асосан электрон 

китобларни Интернет орқали бемалол тақдим этишга қаратилган. 

Электрон китобларнинг ҳужжат шаклидаги формати хилма хил бўлиб, 

бундай файллар қуйидаги кўринишларда бўлиши мумкин: 

1) оддий матн (plain text – матнли маълумотлар). 

2) HTML (инглизча, HyperText Markup Language — гиперматнли 

белгилаш тили) ҳужжати билан расмийлаштирилган матнлар, бунга 

қуйидагилар киради: 

 Electronic Publication (инглизча, ePUB, «ипаб» деб 

талаффуз қилинади) — очиқ форматга эга бўлган электрон 

версиядаги китобларнинг бир тури, .epub кенгайтмасига эга. У 2007 йилда 

Халқаро рақамли нашриёт форуми (инглизча, International Digital Publishing 

Forum) томонидан ишлаб чиқарилган. Ушбу формат ноширларга рақамли 

нашрларни битта файлда ишлаб чиқариш ва тарқатиш имкониятини беради 

ҳамда рақамли китобларни ишга тушириш ва бошқа нашрларнинг 

саҳифаларини очиш учун зарур бўлган дастурий таъминот ва аппарат 

воситаларининг мослигини таъминлайди. Веб манзали: 

https://www.w3.org/community/epub3; 

 OpenDocument Format, ODF (инглизча, OASIS Open 

Document Format for Office Application — «Офис иловалари учун 

очиқ ҳужжат формати») — таҳрир қилинадиган офис ҳужжатларини, 

шу жумладан матнли ҳужжатларни (эслатмалар, ҳисоботлар, китоблар ва 

ҳ.к.), электрон жадваллар, чизмалар, маълумотлар базалари ва тақдимотларни 

сақлаш ва алмашиш учун очиқ ҳужжат файл формати. OpenDocument Text — 

ODF нинг матн билан ишлашга мўлжалланган дастури, у .odt. – файл ном 

кенгайтмасига эга. Веб манзали: http://opendocumentformat.org; 

 SGML (инглизча, Standard Generalized Markup Language) — стандарт 

умумлаштирилган белгилаш тили. Электрон ҳужжат тузилишини белгилаш 

учун ISO 8879 стандарти. SGML асосида оддийроқ тил XML яратилган; 

https://www.w3.org/community/epub3
https://ru.wikipedia.org/wiki/OASIS
http://opendocumentformat.org/

 XML (инглизча, eXtensible Markup Language) — гиперматнли 

белгилашнинг кенгаювчан тили;  

 FictionBook («Бадиий китоб»; шунингдек, FeedBook, FB2) — 

китобларнинг электрон версияларини XML ҳужжат сифатида тузилган 

формат, унда китобнинг ҳар бир элементи ўз теглари (инглизча, tag — 

гиперматнли белгилаш тили элементи) билан тавсифланади. FB2 формати 

электрон китобларни ҳар қандай қурилмалар билан мослигини, бошқача 

қилиб айтганда, электрон китобларни барча қурилмаларда қулай ўқиш учун 

яратилган. Бу формат .fb2 кенгайтмасига эга. Одатда бундай кенгайтмасига 

эга бўлган ҳужжатлар асосий матн элементларининг таркибий белгилари, 

китоб ҳақидаги айрим маълумотлар, шунингдек, муқова каби 

иллюстрацияларни сақлай оладиган бинар файллар қўшилган бўлиши 

мумкин. Веб манзали: fictionbook.org. FB3 формати — бу FictionBook нинг 

энг сўнгги версиясидир. 

 TeX — компьютер босмахонасини яратиш мақсадида америкалик 

информатика фани профессори Дональд Кнут томонидан ишлаб чиқилган 

компьютер саҳифалаш (вёрсткалаш) тизими. Тех матннинг барча турларида 

(қисқа ёзишдан тортиб кўп жилдли китобларгача) фойдаланиш мумкин. У 

дастлаб узун матнлар ва илмий ишлар учун яратилган. 

 Portable Document Format, PDF — электрон 

ҳужжатларнинг турли платформалар томонидан қўлланиладиган 

очиқ формати. PostScript тилининг баъзи хусусиятларини қўллаган 

ҳолда Adobe Systems компанияси томонидан ишлаб чиқилган. Асосан 

полиграфия маҳсулотларини электрон шаклда акс эттириш учун 

мўлжалланган. У .pdf кенгайтмасига эга. Бу форматдаги файлни кўриш учун 

кўплаб дастурлар, шунингдек Adobe Reader нинг расмий бепул дастури 

мавжуд. PDF ҳужжатининг биринчи версияси 1993 йил 15 июнда эълон 

қилинган. 2008 йил 1 июлдан PDF ISO 32000 очиқ стандарти ҳисобланади. 

Веб манзили: https://www.iso.org/standard/63534.html. 

http://fictionbook.org/
https://www.iso.org/standard/63534.html

 HTMLHelp (унинг тўлиқ номи Microsoft Compiled HTML Help) — 

контекст маълумотга асосланган ёрдамчи файл формати. У 1997 йилда 

Microsoft корпорацияси томонидан WinHеlp форматининг ўрнига ишлаб 

чиқилган. У HTML саҳифалари тўпламини, шунингдек, саҳифаларга 

ҳаволалари бўлган таркибни, предмет кўрсаткичи ва саҳифалар таркибидан 

тўлиқ матнли қидирув базасини ўз ичига олади. Мазкур формат .chm 

кенгайтмасига эга. Бундай файлларини кўриш учун Microsoft Windows нинг 

барча версияларида ўрнатилган стандарт кўриш воситасидан фойдаланилади. 

Microsoft HTML Help Workshop, Htm2Chm, Total Commander учун плагинлар 

ва бошқа бепул воситалар ёрдамида .chm файлларини яратиш мумкин. 

 PostScript — ҳужжатларни, шу жумладан тасвирларни 

тавсифлайдиган ихтисослашган тил. Adobe Systems томонидан ишлаб 

чиқилган. PostScript асосан лазерли принтерларда ҳужжатларни чоп этиш 

учун мўлжалланган бўлиб, нашрий стандарт ҳисобланади. PostScript объектга 

йўналтирилган тилдир, чунки у тасвирларга, шу жумладан шрифтларга, 

ишлов беришда уларга геометрик объектлар мажмуаси деб қарайди. Файл 

кенгайтмаси - .ps. 

 ExeBook — электрон китоблар яратиш учун ишланган дастур. 

Китобга матнли маълумотни TXT ва RTF форматида ва JPG, PNG, GIF, BMP 

форматларида график маълумотларни қўшиш мумкин. HTML файл 

форматини ҳам қўллаб-қувватлайди. Китоб EXE файлида сақланади. 

3) растр графикасига эга бўлган тасвир форматидаги файллар — DjVu, 

TIFF, JPEG ва бошқлар; 

4) мультимедиа китоблари — SWF, EXE, аудиокитоблар ва ҳ.к. 

Замонавий электрон мультимедиа китобларининг файллари матндан ташқари 

мусиқавий товуш, тасвирий-динамик фотосуратлар, галереяларни ва шу 

кабиларни ўз ичига олади; 

5) Java китоблар — java асосидаги мобил қурилмалар (масалан, java 

(J2ME) ёрдами билан ишлайдиган мобил телефонлар ва чўнтак шахсий 

компьютерлар) учун махсус яратилган java-мидлет форматидаги китоблар. 

Электрон китобларнинг афзалликлари қуйидагилардан иборат: 

1. Ихчам ва қўчма (электрон, оптик ва бошқаларда ўн ёки юз минглаб 

китобларни сақлаш қобилияти); 

2. Тўлиқ матнли қидирув (агар китоб матнининг оптик белгилари 

аниқланган ёки ёзилган бўлса); 

3. Ўқиш учун қулай бўлган тема шаблонларини, яъни шрифт ўлчами 

ва ранги, гарнитураси, шунингдек фон ранги ва текстурасини тез ва осон 

ўзгартириш имконияти; 

4. Китоб матнини тинглаш имконияти (инглизча, техт-то-speech, 

audiobook); 

5. Ёруғлик даражаси паст бўлган шароитида ҳам китобни ўқий олиш 

қобилияти (ёритгичли қурилмаларда);  

6. Тарқатишнинг арзонлиги (кўпинча тарқатиш жўнатувчи ва қабул 

қилувчи учун ҳам бепул); 

7. Кўплаб электрон китоблар ўқувчи (китобхон) учун бепул; 

8. Китобни дарҳол қабул қилиш (қоғоз китобни олиш учун дўконга 

бориш ёки етказиб беришни кутиш керак бўлади); 

9. Қоғоз нашрларга нисбатан анча қисқа нашр вақтини талаб қилади 

(масалан, электрон китоб учун бир ҳафта ва қоғоз китоб учун эса камида бир 

ойдан олти ойгача); 

10. Гигиена талабларига жавоб беради (қоғоз китоблар эса энг кучли 

аллерген бўлган қоғоз чангининг манбаи ҳисобланади); 

11. Экологик жиҳатдан зарарсиз. 

Электрон китобларнинг камчиликлари: 

1. Маълумот ташувчи электрон ҳужжат ва унинг безак элементларида 

ифодаланган эстетик таркибий қисмнинг етишмаслиги; 

2. Электрон қурилмаларга боғлиқлиги; 

3. Янги аппарат ёки дастурий таъминот билан потенциал мос 

келмаслиги (буни олдини олиш учун оддий ёки стандартлаштирилган очиқ 

форматлардан фойдаланиш лозим);  

4. Бугунги кунда айрим қурилма экранларининг ўлчамлари ва 

контрасти шундайки, улардаги «тасвир сифати» қоғоз китобга қараганда анча 

ёмонроқ. 

5. Шахсий қурилманинг ишлаш вақти батарея қуввати билан 

чекланган; 

6. Кўп сонли йирик иллюстрацияларга (масалан, санъат тарихига оид 

асарлар, фото албомлар, хариталар тўпламлари ва бошқалар) эга бўлган қоғоз 

нашрларнинг бундай форматга ўтказилиши сезиларли ноқулайликлар 

туғдиради; 

7. Электрон китобларни тарқатишда баъзан уларга фойдаланувчи 

келишувлари ва DRM (инглизча, Digital rights management — муаллифлик 

ҳуқуқини ҳимоя қилишнинг техник воситалари) қўлланилади. Бу талаблар 

электрон китобларни ўқиш ва фойдаланишда айрим чекловларни (масалан, 

электрон китобларни битта қурилмага боғлаш ёки ушбу қурилма ёрдамида 

қайси китобларни ўқиш мумкинлигини белгилаш, сотиб олаётганда ва 

ўқишда махфийликни йўқ қилиш, нусха олиш, ўзгартириш, кўриш ва 

бошқалар) белгилайди. Натижада ноқулайликлар юзага келади.  

Электрон китоблар яратиш дастурларига қуйидагиларни мисол қилиш 

мумкин: 

 eBook Edit Pro — электрон китоблар, услубий қўлланмалар, рақамли 

каталоглар, фото албомлар, мультимедиали тақдимотларни профессионал 

даражада яратишга қаратилган энг яхши профессионал дастурлардан 

биридир. 

 eBook Maestro — электрон журналлар, қўлланмалар, маърузалар, 

тақдимотлар, сўровномалар, китоблар ва бошқаларни яратиш учун универсал 

воситадир. Унинг ёрдамида яратилган қўлланмада ҳар хил турдаги файллар 

бўлиши мумкин: HTML-сащифалар, Java скрипти, овозли, графикали ва 

видео файллар ва ҳ.к. 

 eBooksWriter LITE — бу етарли хусусиятларга ега бўлган жуда 

қулай дастур. У нафақат компьютерлар учун, балки мобил қурилмалар учун 

ҳам китоб яратиш учун ишлатилади. 

 Ехебоок — электрон китоблар яратиш дастури бўлиб, унинг ёрдами 

билан китобга матнли маълумот ва тасвирларни қўшиш мумкин. Китоб ўз-

ўзини бажарувчи ЕХЕ файлда сақланади. 

 ChmBookCreator — бу оддий htm, txt, doc ва rtf файлларини 

қоғоздаги оддий очиқ китобга ўхшаш электрон қўлланма яратиш учун 

ишлатадиган қулай дастур. Ундан фойдаланиб, муаллифнинг таржимаи ҳоли 

ва таркибий жадваллари билан яхши тузилган дарсликни яратиш мумкин. 

 MacromediaDreamweaver — html форматида электрон китобларни 

яратишга имкон беради. Исталган натижани олиш учун Word форматидаги 

(китоб) тайёр файл керак бўлади. Шундан сўнг дастурда янги html - ҳужжат 

яратилади. 

 Natata eBook Compiler — файлларни турли форматларга 

айлантириш мумкин, аммо бепул версияда функциялар сезиларли даражада 

камаяди. 

 SBookBuilder — .txt форматидаги файлларни .exe форматига 

ўзгартиради (конвертация қилиш, яъни бир форматдан бошқасига қайта 

кодлаш учун мўлжалланган дастур) ва бошқа кўплаб хусусиятларга эга. 

Электрон китобларни мустақил яратишга қаратилган қулай дастур. 

Электрон китобнинг «қурилма» шакли — ридер (ўқувчи), рақамли 

китоб; инглизча, «e-book reader», «digital book» каби атамалар билан 

номланади. O‘z DSt 2310:2011. «Ахборот, кутубхона ва нашриётчилик иши 

бўйича стандартлар тизими. Электрон нашрлар» Ўзбекистон давлат 

стандартига кўра «электрон китоб: электрон шаклда тақдим этилган матнли 

маълумотларни намойиш этиш учун мўлжалланган тор ихтисосли ихчам 

планшет компьютер қурилмалари гуруҳининг умумий номи» деб 

белгиланган. 

Баъзан унга «электрон шаклдаги китобларни ўқиш қурилмаси» 

сифатида ҳам таъриф берилади. Аммо кўплаб қурилмалар, жумладан, мобил 

телефонларидан тортиб то компьютерларгача бундай функцияга эга 



 156 

эканлигини унутмаслик лозим. Ушбу қурилма гуруҳи билан чўнтак шахсий 

комьютерлар (инглизча, Personal Digital Assistant, PDA - «шахсий рақамли 

ёрдамчи»), планшет компьютерлар (инглизча, Tablet PC) ёки субноутбуклар 

каби компьютерларнинг ўртасидаги асосий фарқ чекланган функционал 

имкониятлар, шунингдек ундаги батареянинг ишлаш муддати анча юқориги 

билан ажралиб туради. Электрон китобда «электрон қоғоз» 

технологияларидан фойдаланилади. Ушбу технология ёрдамида яратилган 

дисплей фақат бир неча кулранг рангни кўрсатади, лекин шу билан бирга у 

ёруғликни акс эттиради (у ўзини ёритмайди) ва фақат тасвирни 

шакллантириш (саҳифани варақлаш) учун энергия сарфлайди. 

Электрон китоблар планшет компьютерлар турига тегишли. Уларнинг 

пайдо бўлиши умуман планшет компьютерларнинг ривожланиши ва 

ихтисослашиши билан боғлиқ. Баъзи замонавий қурилмалар сенсорли экран 

билан жиҳозланган ва кенгайтирилган функцияларга эга ва улар нафақат 

ўқиш, балки матнни таҳрирлаш имконини беради. Майкл Харт томонидан 

ҳужжат шаклидаги электрон китобнинг ихтиро этилган бўлса-да, аммо 

матнли маълумотларни ўз экрани (дисплей)да акс эттиришга қодир бўлган 

биринчи қурилма 1996 йилда компьютер соҳасидаги йирик Америка 

компанияси — «Digital Equipment Corporation (DEC)» мутахассислари 

томонидан чиқарилган. Бу қурилма «DEC Lectrice» (французча, lectrice — 

«ўқувчи») деб номланди. У монохром сенсорли экран ва ахборотни киритиш 

қурилмасига (стиль, стилус - ёзув таёқчаси) эга бўлиб, планшет 

компьютерига ўхшаш эди. Аммо бу қурилмани ишлаб чиқариш жуда 

қимматга тушганлиги сабабли, у оммавий ишлаб чиқаришга қўйилмади.  

Биринчи оммавий электрон китоблар монохром LCD экранли 

(дисплей) қурилмалар бўлиб, 1998 йилда NuvoMеdia ва Softbook Prеss 

компаниялари томонидан деярли бир вақтнинг ўзида чиқарилган. Улар 

модификациялаштирилиши натижасида тўла рангли экранлар ва 

кенгайтирилган функционалликка эга китоблар сифатида пайдо бўлди. 

Биринчи моделларнинг жуда муваффақиятли техник кўрсаткичларига эга 

бўлишига қарамасдан (аналоглар 2006 йилгача ишлаб чиқарилган) яна 

қурилмалар кенг тарқалмаган. Кейинчалик холестерик суюқ кристалли 

экранлар (ChLCD) асосидаги электрон китоблар экрани зичлиги ва автоном 

ишлаш вақти анча оширилганлигига қарамай, экрани узоқ вақт давомида 

пайдо бўлиши ва ёритгичлари бўлмаганлиги сабабли уларга эҳтиёж жуда кам 

бўлди. 

2007 йилдан электрон китоблар бозорида электрон қоғоз 

технологиясига эга бўлган экранларни жорий этилиши туфайли ўсиш содир 

бўлди. Бу ҳолат ишлаб чиқарувчилар сонининг ўсиши, шунингдек моделлар 

рўйхатининг ошишида ҳам кўзга ташланади. Ҳозирги кунда «электрон 

китоб» деганда кўпинча электрон сиёҳ технологияси (е-ink, электрон қоғоз) 

ёрдамида тайёрланган экранли қурилма сифатида тушунилади. Электрон 

китобнинг архитектураси ҳам ўзига хос хусусиятлари билан ажралиб туради. 

Одатда, замонавий электрон китоблар ARM архитектурасининг энергия 

тежамкор, яъни энергия ресурсларидан самарали оқилона фойдаланишга 

қаратилган процессорлари асосида қурилган. ARM архитектураси (инглизча, 

Advanced RISC Machine — такомиллаштирилган RISC – машинаси; баъзан – 

Acorn RISC Machine) —32-битли ва 64-битли лицензияланган 

микропроцессор ядролари гуруҳига мансуб бўлиб, ARM Limited 

компаниясининг маҳсули ҳисобланади. Электрон китоблар учун 

процессорлар «Qualcomm», «Broadcom», «Freescale», «Samsung», «TI, 

Marvell», «VIA», «Nvidia» каби компаниялар томонидан ишлаб чиқарилади. 

Электрон китобларда одатда, қурилмани мақсадга мувофиқ электрон 

китобни ўқишда фойдаланиш учун имкониятини чегараловчи қайта ишлаб 

чиқилган фойдаланувчи интерфейси билан Linux операцион тизимларининг 

турли хил версияларидан фойдаланади. 

Замонавий қурилмаларда фойдаланувчи учун мавжуд бўлган 

функциялар аста-секин кенгайиб бормоқда ва китоб ўқишдан ташқари, 

дастурий таъминот фотоальбомларни кўриш, мусиқа тинглаш ва ҳатто энг 

оддий компьютер ўйинларини ўйнашга имкон бермоқда. Sony Rеadеr 

электрон китоблари тавсифида қурилманинг ички операцион тизим сифатида 

MontaVitsa Linux Profеssional Edition операцион тизимини ишлатилишини 

кўрсатади. Sony, ONYX, Akunin Book каби брендларнинг кўплаб замонавий 

моделлари қурилмаларида қўшимча дастурларидан фойдаланиш имконини 

берувчи Google Android операцион тизимидан фойдаланади. 

Электрон китоб қурилмаларининг афзалликлари: 

 ихчам ва қулай. Юзлаб ва минглаб китобларни битта 

қурилмада сақлаш мумкин. Ундан фойдаланиш жуда осон ва 

одатда қоғоз китобга қараганда кичикроқ ва енгилроқ 

бўлганлиги учун уни қўтариб юриш қулай; 

 тасвирни созлаш. Фойдаланувчининг талабига биноан шрифт 

тузилиши ва катталигини, шунингдек чиқиш форматини ўзгартириш (бир ёки 

икки устунга, портрет ёки манзара) мумкин. Шрифт катталигини ўзгартириш 

функцияси ўқувчиларга китоб ўқиш имкониятини беради. Чунки қоғозли 

китоблардаги майда шрифтларни ўзгартириб бўлмайди; 

 қўшимча имкониятлар. Қурилмада матн бўйича қидирув тизими, 

гиперҳавола (гиперссылка) орқали ўтиш, вақтинчалик белгилар ва 

эслатмалар, электрон закладкалар ва луғат ҳам бўлиши мумкин; 

 қўшимча хотира манбаи. Бундай қурилмаларга қўшимча хотира 

воситаларини ўрнатиш орқали мавжуд хотира ҳажмини кенгайтириш 

мумкин; 

 ўрнатилган нутқ дастур-синтезаторлари. Улар матнларни овозли 

қилиш ва тинглашга имкон беради. Электрон китоблар нафақат матнларни 

ўқиш, балки анимацион тасвирларни, мультимедиа клипларини акс эттириши 

ёки аудио китобларни тинглаш имконини ҳам беради; 

 матн нархи. Электрон шаклдаги кўплаб матнлар қоғозга қараганда 

бепул ёки арзонроқ; 

 оммабоплиги. Интернет уланиш имконияти мавжуд бўлса, матнларни 

исталган вақтда тегишли веб-сайдлардан (электрон кутубхоналардан) юклаб 

олиш ва маълумотларни компьютердан узатиш мумкин; 

 экологик жиҳатдан зарарсиз. Электрон китоблардан фойдаланиш 

табиатга етказиладиган зарарни камайтиради, чунки уларни ишлаб 

чиқаришда (босма намуналаридан фарқли равишда) кўп миқдорда қоғоз 

тежалишини таъминлайди; 

 тиббий жиҳатдан хавфсиз. Астматика, аллергия касалликлари, уй ва 

қоғоз чангларига ўта таъсирчан бўлганлар учун хавфсиздир; 

 электрон китобларнинг асосий афзаллиги уларнинг экрани бўлиб, 

улардан кўзлар чарчамайди. 

Электрон китоб қурилмаларининг камчиликлари: 

 ўқиш тезлигининг пастлига (ўртача 10%); 

 ҳар қандай электрон қурилмаларга хос бўлган юқори сезувчанлик 

туфайли ташқи таъсирга, яъни жисмоний шикастланишларга кўпроқ мойил. 

Бундай китоблар қоғозли китобларга нисбатан анча нозик бўлади. Шунинг 

учун эҳтиёткорлик билан улардан фойдаланиш лозим; 

 электрон китобларни ўқиш қурилмасига ўрнатилган 

аккумуляторларни (батареяларни) вақти-вақти билан зарядлаш талаб 

қилинади. Шундай бўлса-да, бугунги кунда бу қурилмалар бир ойгача 

автоном ишлай оладиган, энг кам энергия сарфлайдиган қурилма 

ҳисобланади; 

 рангли тасвирларни маълум моделларда кўриб бўлмайди; 

 айрим ноширлар китобнинг электрон версиясини кечикиш билан 

чиқарадилар. Баъзи китоблар умуман электрон версия шаклида расман нашр 

этилмайди; 

 юқори бошланғич нархи (айниқса, машҳур ишлаб чиқарувчиларнинг 

моделлари учун); 

 баъзи моделларда DRM дан фойдаланишда юзага келадиган 

чекловлар. 

Ҳозирда электрон китоб қурилмаларининг моделлари жуда кўп бўлиб, 

уларни турли хусусиятларига (масалан, техник таснифи: дизайни, экран 

ҳажми, аккумулятори, хотира ва маълумотларни сақлаш ва узатиш 

имконияти, шунингдек унинг кўплаб фукцияларга эга бўлиши, нархи ва ҳ.к.) 

қараб танлаб олиш мумкин. 

2020 йилнинг энг яхши электрон китобларнинг моделлари: 

1. PocketBook InkPad X — «PocketBook International S.A.» компанияси 

томонидан ишлаб чиқарилган (https://www.pocketbook-int.com). 

2. Amazon Kindle Oasis — «Amazon.com» компаниясининг маҳсули 

бўлган «Kindle» номли электрон китоблар гуруҳига кирувчи қурилма. 

Amazon Kindle Paperwhite версияси ҳам муҳим кўрсаткичларга эга 

(https://www.amazon.com). 

3. ONYX BOOX MAX 3 — 

«ONYX International» компанияси 

томонидан ишлаб чиқарилган. 

ONYX BOOX Note 2 версияси ҳам 

ажралиб туради 

(https://onyxboox.com). 

4. RITMIX RBK-676LF, 6’’ 

— «Ritmix» компанияси 

томонидан ишлаб чиқарилган 

(https://ritmixrussia.ru). 

5. Sony DPT-CP1 — «Sony» компаниясининг маҳсулоти 

(https://www.sony.com). 

6. Digma s683g — «Nippon Klick Corporation» компаниясининг Digma – 

савдо маркаси остида ишлаб чиқарилган электрон китоб 

(https://nipponklick.com). 

Такидлаш лозимки, Интернет тармоғидаги электрон китобларнинг энг 

яхши моделларини таҳлил қилиш асосида бу рўйхат шартли равишда 

тузилди. Аммо бу рўйхат жуда тез ўзгариши табиийдир. Чунки барча 

қурилмалар сингари бундай китоблар ҳам доимо техник жиҳатдан ўзгариб 

янгиланиб боради. 

Жаҳон миқёсида бўлгани каби Ўзбекистонда ҳам ахборот 

https://www.pocketbook-int.com/
https://www.amazon.com/
https://onyxboox.com/
https://ritmixrussia.ru/
https://www.sony.com./
https://nipponklick.com/

коммуникациялари воситалари ва тизимларини яратиш, уни 

такомиллаштириш соҳасида кўплаб ҳамкор ташкилотлар фаолият 

кўрсатмоқда. Жумладан, электрон китоб қурилмаларини ишлаб чиқариш 

соҳасида Ўзбекистонда ягона бўлган «Ectaco.uz» МЧЖ компанияси фаолият 

кўрсатмоқда. Ectaco (русча, Эcтаcо) — АҚШ компанияси бўлиб, унга 1990 

йилда асос солинган (https://www.ectaco.com). Компания томонидан 

лингвистик дастурлар, чўнтак электрон таржимонлар, луғатлар ва электрон 

китоблар ишлаб чиқарилади. Ҳозирда Ўзбекистон билан ҳамкорликда 

ташкил қилинган «Ectaco.uz» МЧЖ нинг Тошкент ва Фарғона шаҳрида 

филиаллари фаолият кўрсатмоқда (https://2998-uz.all.biz). 

Компаниянинг асосий маҳсулотлари: 

1) «Partner 900» — чўнтак электрон таржимон. 

У кўп функцияларга эга бўлиб, чет тилини ўрганиш 

учун мўлжалланган энг илғор қурилмалардан бири 

ҳисобланади. Унда 1,200,000 сўз жамланган. Луғат 

базасида қуйидаги мавзулар бўйича атамалар 

мавжуд: бизнес - 25000 сўз, молия ва кредит - 57000 сўз, юриспруденция - 

69000, тиббиёт - 34000 сўз, нефт кимёси - 43000 сўз, ахборот технологиялари 

ва коммуникациялар - 24000 сўз. Қурилма ёрдамида DVD, AVI ва MPEG-4 

форматидаги ўқув фильмларини томоша қилиш учун фойдаланиш, 

шунингдек чет тилидаги аудио китобларни ва мусиқани тинглаш мумкин. 

Унинг узлуксиз ишлаш вақти - 20 соатни ташкил этади. 

2) «Ectaco JetBook» ва «Ectaco JetBook-Lite» — 

электрон китобларини ўқиш учун мўлжалланган 

қурилмалар. «Ectaco JetBooke» моделининг техник 

кўрсаткичлари: 1) Экран тури — LCD (монохром); 2) 

Параметри — 5 дюйм, 640x480, 160 ppi; 3) Матн 

форматлар — TXT, PDF, fb2, ePUB, RTF, MOBI, PRC; 4) 

График форматлар — JPG, BMP, GIF, PNG; 5) Аудио формат — mp3; 6) 

Автомат тарзда варақлаш, белги қойиш ва шрифт тури ва катта-кичиклигини 

https://www.ectaco.com/
https://2998-uz.all.biz/

ўзгартириш; 7) Қидирув тизими; 8) Аккумулятор қуввати — 2800 мАч; 9) 

Киритилган хотира — 112 Мб; 10) Ўлчами (эни, бўйи, қалинлиги) — 

110x153x13 мм; 11) Оғирлиги — 210 г.  

Бу моделининг қўшимча хусусиятлари: электрон китоб мазмунини 

қўллаб-қувватлаш: рус, инглиз, испан, италян, немис, француз, португал, 

венгер, чех, словак ва бошқа Европа тилларида; саҳифаларни белгилаш ва 

уларни автоматик равишда ўгириш вазифалари; мослашувчан шрифт ҳажми 

ва фон; сўзларни таржима қилиш учун қўшимча луғатлар: инглизча-русча, 

русча-инглизча, инглизча-полякча, полякча-инглизча; портрет ва ландшафт 

режими учун экранни айлантиришни қўллаб-қувватлаш. 

«Ectaco JetBook-Lite» моделининг техник 

кўрсаткичлари: 1) Экран тури — LCD (монохром); 2) 

Параметри — 5 дюйм, 640x480, 160 ppi; 3) Матн 

форматлар — TXT, PDF, fb2; 4) График форматлар — 

JPG, BMP, GIF, PNG; 5) Аудио формат — mp3; 6) 

Автомат тарзда варақлаш, белги қойиш ва шрифт тури ва 

катта-кичиклигини ўзгартириш; 7) Қидирув тизими; 8) Аккумулятор қуввати 

— 2800 мАч; 9) Киритилган хотира — 112 Мб; 10) Ўлчами (эни, бўйи, 

қалинлиги) — 154 x110x14 мм; 11) Оғирлиги — 215 г. Қурилмада қўшимча 

луғатлар мавжуд: инглизча-русча, русча-инглизча, инглиз тилининг изоҳли 

луғати.  

Ҳозирда ахборот технологияларининг ривожи ва Интернет глобал 

тармоғининг ривожланиши натижасида барча соҳалар бўйича, айниқса тарих 

фанига оид қоғоз китоблар билан бирга электрон шаклдаги китоблар 

яратилмоқда. Электрон форматдаги китоблар ва уларни ўқиш учун 

мўлжалланган қурилмалар касб эгаларининг барчасини, жумладан тарихчи 

мутахассисларни, шунингдек тарих фани билан қизиқувчи барча 

китобхонларнинг билим доирасини бойитиб келмоқда.  

Мавзуни ўрганиш ва тахлил қилиш шуни кўрсатадики, Ўзбекистонда 

яратилаётган электрон китобларнинг ҳозирги шаклида матн, гарафика, 

илюстрация каби «кўринишлар» мавжуд. Аммо бу шакл шундайлигича 

қолмасдан, унга анимация ютуқларини кўпроқ жорий этиш лозим. Чунки 

китобхон электрон китобни (айниқса, тарихий воқеа ва ҳодисаларга бой 

бўлган тарихий электрон китобни) ўқиш, тинглаш билан бирга уни 

жонлантирилган, яъни анимацияланган шаклида кўрса тарих фани бўйича 

билим ва кўникмалари ҳамда қизиқиши янада ошади. Келажакда бу 

йўналишдаги тадқиқотларга катта эътибор қаратиш лозим. 

 

Савол ва топшириқлар: 

1. Китоб атамисига қисқача изоҳ беринг. 

2. Халқаро стандастлари кўра китоб нашрига қандай талаблар қўйилган? 

3. Китоб инсон ва жамият ҳаётида қандай вазифаларини бажаради? 

4. Китоб қандай турлари мавжуд? 

5. Ўзбекистонда китобат санъати бўйича қандай анъаналарига эга? 

6. Матнни нашрга тайёрлашнинг замонавий усуллари ҳақида сўзлаб беринг. 

7. Электрон китоб нима? 

8. Электрон китобнинг «қурилма» шакли ҳақида гапириб беринг. 

 

8-мавзу. Интернет ва унинг тарихчи учун имкониятлари. 

 

Режа: 

1. Интернет тушунчаси. Унинг вужудга келиши ва шаклланиши. 

2. Интернет маълумотларидан илмий-тадқиқотда фойдаланиш ва уларнинг 

библиографик тавсифи. 

3. Тарихчи мутахассислар учун Интернет ахборот ресурслари. 

4. Илмий-тадқиқот натижаларини Интернет орқали эълон қилиш. 

 

Таянч сўз ва иборалар: Internet, TCP/IP, ARPA, ARPANET, World 

Wide Web, HTML. Интернет маълумотлари, Интернет ахборот ресурслари. 

Адабиётлар:  

1. Aripov M. va boshq. Axborot texnologiyalari. – Т.: Noshir, 2009. –B.143-147. 

2. Ахборот-коммуникация технологиялари изоҳли луғати // Муаллифлар: 

Д.М. Амиров, А.Ю. Атаджанов, Д.Ю. Атаджанов ва бошқа. Қайта ишланган, 

тўлдирилган иккинчи нашри / –Т.: 2010. 

3. Axborot texnologiyalari va Internet. Uslubiy qo‘llanma / M. Xolmuxamedov 

umumiy tahriri ostida. – Samarqand: 2007. –B.9-10;15-22. 

4. Аюпов Р.Х. Информатика ва ахборот технологиялар. Олий ўқув юртлари 

учун ўқув қўлланма. –Т.: ТМИ, 2013. –Б. 396-404. 

5. Библиографическое описание электронных ресурсов в списке 

использованных источников: методические рекомендации / сост. С.Н. 

Новикова. – Могилев: МГУ имени А.А. Кулешова, 2018. 

6. Имамов Э.З., Фаттахов М. Ахборот технологиялари. –Т.: Молия, 2002. –

Б.66-95. 

7. Интернет технологиялари асослари [Тақдимот] / Тузувчи: Ф. Ахмедов. – 

Жиззах: 2011. 

8. “Таълимда Интернет технологиялари” модули бўйича ўқув – услубий 

мажмуа / Тузувчилар: Н.Б. Усманова, С.О. Махмудов, Х.У. Алиев. –Т.: 2016. 

–Б.31-38. 

9. Ўзбекистон миллий энциклопедияси. 4-жилд. –Т.: 2002. –Б.182-183. 

10. Ўзбекистон Республикаси Олий аттестация комиссиясининг 

диссертациялар асосий илмий натижаларини чоп этиш тавсия этилган илмий 

нашрлар РЎЙХАТИ. Ўзбекистон Респуб ликаси ОАК Раёсатининг қарорлари 

билан тасдиқланган. – Тошкент: 2019. –Б.57-67. 

11. https://uz.wikipedia.org 

12. https://www.tami.uz/matnga_qarang.php?id=251  

13. http://old.mitc.uz/uz/press_center/history_communications/1008/ 

 

Ҳозирда замонавий жамиятни Интернетсиз тасаввур қилиб бўлмайди. 

Инсон ва ижтимоий ҳаётининг барча жабҳарини ривожлантириш, улар 

ўртасидаги ўзаро алоқаларни янада яқин қилишда у муҳим роль ўйнамоқда. 

Интернет (лотинча, intеr — «аро» ва nеt — «тармоқ») — катта (глобал) ва 

https://uz.wikipedia.org/
https://www.tami.uz/matnga_qarang.php?id=251
http://old.mitc.uz/uz/press_center/history_communications/1008/

кичик (локал) компьютер тармоқларини ўзаро боғловчи бутунжаҳон 

компьютер тизими. Унда географик ўрни, замон ва макондан қатъи назар, 

айрим компьютер ва майда тармоқлар ўзаро ҳамкорликда глобал информация 

инфратузилмасини ташкил этади. Қайдномалар тизими билан 

бошқариладиган барча ҳосила тармоқлар ҳамкорликда истеъмолчиларга 

информацияни сақлаш, эълон қилиш, жўнатиш, қабул қилиш, излаш ва 

маълум бўлган барча вариантлар (матн, товуш, видеотасвир, фотосурат, 

графика, мусиқа тарзида ва бошқа кўринишлар) да информация 

алмашинишга имкон яратади. 

Интернет — стандарт Интернет протоколи (IP) орқали маълумот 

алмашувчи компьютер тармоқларининг бутунжаҳон ва омма учун очиқ 

тўпламидир. Бу маълумотларни узатиш учун ишлатиладиган протоколлар 

тўплами — Transmisson control protokol/Intеrnеt Protokol (TCP/IP) деб 

аталади. TCP/IP ўзаро боғлиқ протоколлар йиғиндиси бўлиб, унинг 

ахборотни узатиш усули қуйидагича: TCP (узатишни бошқариш протоколи) 

протоколи ахборотни пакетларга ажратади; IP протоколи (унда тармоқдаги 

ҳар бир компьютерга тўрт хоналик IP манзил (4 байт) мос қўйилади) орқали 

барча пакетлар қабул қилувчига узатилади ва TCP протоколи томонидан 

барча пакетларнинг қабул қилинганлиги текширилади; барча пакетлар қабул 

қилингандан кейин TCP протоколи уларни тартибга солади ва яхлит 

кўринишга келтиради. Интернетнинг тармоғини минглаб академик, давлат, 

тижорат ва хонадон тармоқлари ташкил этади. У электрон почта, чат ҳамда 

ўзаро боғланган саҳифалар ва бошқа WWW сервисларидан ташкил топади. 

Юқоридагилардан келиб чиқиб, Интернет деганда қуйидагиларни 

назарда тутиш мумкин: 1) Бутунжаҳон глобал тармоғи. У давлат, таълим, 

тижорат, ҳарбий ва корпоратив тармоқларни бирлаштириб, IР 

маълумотларни узатиш баённомасига асосланган; 2) Оммавий ёки хусусий 

равишда юқори даражали коммуникация хизматларини таъминловчи глобал 

ахборот тизими; 3) Ер шарини камраб олган ўзаро боғлиқ компьютер 

тармоқлари тўплами. 

Интернетнинг вужудга келиши тарихи XX асрининг 60-йилларига 

тўғри келади. Аммо уни яратиш борасидаги сайи-ҳаракатлар 50-йилларнинг 

охиридан бошланган. Жумладан, 1957 йилнинг 4 октябрида собиқ СССР да 

Ернинг илк сунъий йўлдоши учирилди. Инсоният янги космик эрага қадам 

босди. Совуқ уруш авж олган бу даврда АҚШ Мудофаа вазирлиги уруш юз 

берган ҳолатда Америкага ахборот узатишнинг ишончли тизими керак 

бўлади, деган қарорга келди ва энг сўнгги ҳимоя тизимларининг ривожланиш 

суръатларини тезлаштиришга киришди. Шу мақсадда 1958 йилда АҚШ 

Мудофаа вазирлигида Илғор тадқиқот лойиҳалари агентлиги — ARPA 

(инглизча, Advanced Research Projects Agency) ташкил этилди. Ушбу агентлик 

1972 йилда DARPA («Defense» – мудофаа сўзини қўшиш билан), кейин яна 

1993 йилда ARPA ва ниҳоят яна 1996 йил 11 мартда DARPA деб қайта 

номланди. Веб манзили: https://www.darpa.mil. 

ARPA дастлаб турли жойларда жойлашган компьютерларни телефон 

линиялари ёрдамида улаш мумкинми деган савол билан қизиқди. Уларнинг 

мақсади ядро можаросида ишлашга қодир бўлган маълумотлар тармоғини 

ташкил қилиш эди. Шунинг учук у компьютерлар тармоғини яратишни 

таклиф этди. Бу лойиҳа бўйича ишлар қуйидаги илмий муассасаларга 

топширилди: 

1. Стэнфорд тадқиқот маркази (Stanford Research Institute); 

2. Лос-Анжелесдаги Калифорния университети (UCLA, University of 

California, Los Angeles); 

3. Санта-Барбарадаги Калифорния университети (University of 

California, Santa Barbara); 

4. Юта штати университети (Utah State University). 

1969 йили ARPA томонидан компьютер тармоғи — 

ARPANET (инглизча, Advanced Research Projects Agency 

Network) яратилди ва шу йили лойиҳа доирасида тармоқ юқоридаги тўрттала 

илмий муассасаларни бирлаштирди. Тадқиқот ишлари АҚШ Мудофаа 

вазирлиги томонидан маблағ билан таъминланди. Биринчи ARPANET 

https://www.darpa.mil/

сервери 1969 йили 2 сентябрда Лос-Анжелесдаги Калифорния 

университетида ўрнатилди. Honeywell DP-16 компьютерининг тезкор 

хотираси бор-йўғи... 24 Кб бўлган. 1969 йили 29 октябрь куни соат 21.00 да 

бири Лос-Анжелесдаги Калифорния университетида, иккинчиси Стэнфорд 

университетида жойлашган ва орасидаги масофа 640 километрга тенг бўлган 

иккита ARPANET тизимлари орасида алоқа сеанси ўтказилди. Шу тариқа, 

Интернет пайдо бўлишининг расмий санаси — 1969 йил 29 октябрь куни деб 

ҳисобланади. Биринчи компьютер тармоғи эса ишлаб чиқарувчилар 

шарафига ARPANET дея номланган. Кўриниб турибдики, дастлаб Интернет 

кичик (локал) компьютер тармоқларини ўзаро боғловчи компьютер тизими 

сифатида вужудга келган эди. 

ARPANET тармоғи фаол ўсиб, ривожлана бошлади. Хусусан, 1971 

йилга келиб, тармоқ орқали электрон почта хабарларини юбориш учун 

биринчи дастур Рэй Томлинсон (Ray Samuel Tomlinson) томонидан ишлаб 

чиқилди. Ушбу дастур дарҳол жуда машҳур бўлди. 1972 йилдан Винтон Грей 

Серф (Vinton Gray “Vint” Cerf) бошчилигидаги бир гуруҳ олимлар NCP 

(инглизча, Network Control Program) асосида TCP/IP протоколини яратиш 

борасида ишлар бошлади. 1975 йилда икки тармоқли TCP/IP алоқа тести 

ўтказилган. 

 

1973 йилда Буюк Британия ва Норвегиядаги биринчи хорижий 

ташкилотлар трансатлантик телефон кабели орқали тармоққа уланди, 

натижада у халқаро тармоқ бўлиб қолди.  

XX асрнинг 80-йилларда Интернет ўзига хос тарзда универсал 

кўламларгача ривожлана бошлади. Масалан, 1983 йил 1 январь куни 

ARPANET тармоғи NCP протоколидан TCP/IP га протоколига ўтказилди. 

Ушбу протокол телефон линияси ёрдамида Интернетга уланишни 

осонлаштирди. Айнан шу йилдан бошлаб «Интернет» атамаси ARPANET 

тармоғига алоқадор бўлиб қолди. 1984 йилда домен номларини ўз ичига 

олган система ишлаб чиқилди. Домен номи (инглизча, Domain Name System, 

DNS) — доменнинг белгилардаги номи. Домен номи Интернет тармоғидаги 

ахборот, сайт манзилини кўрсатишга хизмат қилади. 

80-йилларда компьютерларнинг марказлашмаган бошқариш тармоғи 

билан боғланиш схемаси бутун дунёга тарқалди ва чет эл тармоқлари 

ташкилотчилари АҚШ тармоғига уланишга рози бўлишди. Интернетнинг 

бутун дунёни қамраб олиши қуйидаги тармоқларнинг кўшилиши ҳисобига 

бўлди. 

  NSFNЕT — АҚШнинг илмий-тадқиқот институтларини, 

корпорация ва ҳукумат идораларини бирлаштирувчи компьютерлар тармоғи. 

У 1984 йилда АҚШнинг Миллий фанлар фонди (инглизча, National Science 

Foundation, NSF) томонидан яратилган. АҚШда бу тармоқ – «Internet 

Blackbone» ёки «Интернет асоси» деб аталган. Дастлаб бу тармоқ ARPANET 

га жиддий рақиб бўлиб, унга қараганда анча катта узатиш тезлигига (56 

кбит/с) эга эди. Бир йил давомида янги тармоққа 10 мингдан ортиқ 

компьютерлар уланди ва «Интернет» сўзи аста-секин NSFNet деб атала 

бошлади. 1988 йилда эса унинг тезлиги 1,544 Мбит/с га етган. Натижада 

ARPANET ўз рақибига йўл бериб, 1990 йилнинг июнида ўз фаолиятини 

тўхтатди. 1991 йили NSFNet тармоғи такомиллаштирилди ва узатиш тезлиги 

44.736 мбайт/с га этди. Аммо 1995 йил 30 апрелда мазкур тармоқ ҳам расмий 

равишда тугатилиб, илмий-тадқиқот тармоғига айлантирилди.  

 ЕUNЕT (Еuropе Union Nеtwork) — Европанинг UNIX операцион 

ситемасида ва UUCP ҳамда TCP/IP да ишлайдиган машиналари тармоғи. 

Маркази Амстердам шаҳрида (1982 йил). 

 ЕARN (Еuropеan Acadеmic Rеsеarch Nеtwork) — Европанинг 

ўқув, илмий-текшириш ва тадқиқот муассасаларининг тармоғи (1983 йил). 

 JUNЕT— Япониянинг UNIX машиналари тармоғи (1984 йил). 

 JANЕT— Буюк Британиянинг бирлашган академик тармоғи (1984 

йил). 

Интернетда тармоқларнинг қўпайиши натижасида унга уланган 

компьютерларнинг сони ҳам ошди. Жумладан, 1987 йилда компьютерлар 

сони 10 000 та бўлса, 1989 йилда 100 000 тага этган. 1988 йилда Intеrnеt Rеlay 

Chat (IRC) протоколи ишлаб чиқилган бўлиб, реал вақт режимида 

Интернетда мулоқот қилиш (чат) имконияти юзага келди.  

1989 йилда CЕRN (Европа Ядровий Тадқиқотлар 

Ташкилоти; Швейцариянинг Женева шаҳрида жойлашган. 

Веб манзили: https://home.cern/about) да «Enquirе ички 

ҳужжатлар алмашинуви тизими» бўйича иш олиб бораётган 

таниқли британиялик олим Тим Бернерс-Ли (Sir Timothy 

John «Tim» Berners-Lee) томонидан глобал гиперматн лойиҳасини таклиф 

этилди. Унга бу лойиҳасининг мақсади ва вазифаларини шакллантириш 

бўйича белгиялик тадқиқотчи Роберт Кайо (Robert Cailliau) ҳаммуаллифи 

қилган. Лойиҳа «World Wide Web» номини олган.  

XX асрнинг 90 - йиллари Интернетда хизмат тармоқлари ташкил 

килинган давр бўлди. 1990 – 1992 йилларда Интернет тарихида муҳим бўлган 

қуйидаги дастлабки сервис қидирув тизимлари: «Archie», «WAIS», 

«Gophеr» протоколи, «Vеronica системаси» яратилди. Ушбу дастурларнинг 

яратилиши туфайли 1992 йилда тармоқдаги компьютерлар сони миллиондан 

ошиб кетди.  

90-йилларда Интернет тизимини бошқариш борасида ҳам туб 

ўзгаришлар юз берди. Бунда даврда Том Бернерс-Ли илмий изланишлари 

муҳим аҳамият касб этади. Жумладан, у 1991 йил 6 августда дунёдаги энг 

https://home.cern/about

биринчи сайтни яратди. Олимнинг изланишлари асосида 1991 – 1993 

йилларда «World Wide Web» лойиҳасини амалга ошириш йўлида HTTP 

(HyperText Transfer Protocol – гиперматнли ахборот узатиш протоколи), 

HTML (HyperText Markup Language – гиперматнли белгилаш тили) ва URI 

(Uniform Resource Identifier – ресурснинг умумлаштирилган идентификатори) 

ҳам ишлаб чиқилди. 

NCSA Mosaic — график фойдаланувчи 

интерфейсига эга бўлган Windows учун биринчи 

веб-браузер. Браузерни ишлаб чиқариш 1992 йил 

охирида бошланди ва 1993 йилда Unix, Windows, Amiga va Mac учун 

версиялари чиқди. 

Браузернинг асосий дастурчилари Марк Андрессен ва Эрбина Бина 

эди, улар АҚШ Иллинойс Университетининг «Суперкомьпютер Иловалари 

Миллий Маркази»да (National Center for Supercomputing Applications, NCSA) 

фаолият олиб борган. Унинг пайдо бўлиши бутунжаҳон ўргимчак тўрининг 

шаклланишидаги энг муҳим босқичлардан бири ҳисобланади, чунки NCSA 

Mosaic шахсий компьютер фойдаланувчиларининг кенг доираси учун 

очиқлиги туфайли уни оммалаштирди. Унинг манба коди Netscape Navigator 

ва Internet Explorer асосини ташкил этди. Аммо 1997 йил 7 январда уни 

ривожлантириш ишлари тўхтатилган. 1998 йилда эса Mosaic фойдаланувчи 

базаси деярли бутунлай бошқа веб-браузерларга ўтиб кетган.  

1994 йилдан бошлаб «Интернет» тушунчаси халқаро тармоқдаги веб 

технологиялари мувоффақиятли синовлардан ўтиб зўр эътибор қозонгандан 

сўнг пайдо бўлди. 90-йилларда Интернет ривожининг асосий сабаби «World 

Wide Web» тизими билан боғлиқ эди. Чунки у 1995 йилда Internet 

тармоғидаги асосий ахборот провайдерига айланди. 

World Wide Web (Бутунжаҳон ўргимчак тўри, 

қисқача, WWW ёки Web) Интернетда чоп этилган ва 

бир-бирига ўзаро боғлиқ гиперматнли ҳужжатлардан 

ташкил топган ахборот тизимидир. У Интернет ресурсларини ташкил этиш 

ва ундан фойдаланишни таъминлаб беради. Ушбу ҳужжатларнинг ҳар бири 

веб-саҳифа деб аталади ва веб-саҳифаларга Интернет фойдаланувчисининг 

компьютерида ишлайдиган веб-браузерлар деб номланган компьютер 

дастурлари орқали кириш мумкин. Веб-саҳифаларда матн, расм, товуш, 

видеотасвир ва бошқа кўринишдаги ахборотларни жойлаштириш мумкин. Бу 

эса ўз навбатида, реклама, тижорат, таълим ва бошқа кўплаб соҳа 

вакилларига беқиёс имкониятлар яратади. 

WWW нинг оммалашишига яна бир омил гиперматндир. Гипрематн 

веб-саҳифанинг бирор қисмида ёки бошқа веб-саҳифага боғлиқлигини 

кўрсатувчи восита бўлиб, у сўз ёки расм бўлиши мумкин. Гиперматн 

ёрдамида веб-саҳифанинг керакли қисмига ёки бошқа веб-саҳифага тез ва 

осон ўтилади. Бу ҳол керакли қисм ёки веб-саҳифага гипермурожаат деб 

аталади. Веб-саҳифада расмга, исм-шарифга, туғилган мамлакати номига 

гипермурожаат жойлаштирилган бўлиб, гипермурожаат танлангач, янги веб-

саҳифа очилади.  

Интернет ва World Wide Web сўзлари бир хил ҳодисани 

тасвирламайди. Интернет бутун дунё компьютерлар тармоқларининг 

тўпламини белгилайди ва унда барча маълумотлардан фойдаланишни 

қулайлигини таъминловчи бир қанча серверлар хизмат кўрсатади. Бу — E-

mail электрон почта, Usеnеt тизими (тармоқ янгиликлари, 

телеконфиренциялар), FTP сервери (файллар архиви тизими бўлиб, турли 

хилдаги файлларни сақлаш ва жўнатишни таъминлайди), Tеlеnеt сервери 

узоқдан терминалга кириш тизими, Gophеr тизими ва бутунжаҳон ўргимчак 

тўри — WWW. Демак, WWW Интернетнинг фақатгина бир қисмидир. Унинг 

асосида WWW каби бошқа алоқа тизимлари ҳам фаолият юритади. Халқаро 

Интернет тармоғининг юзага келиши сабабли у Ер юзидаги улкан ахборотлар 

маконига айланди. 

Дастлабки қадамлар 

Интернет 

тараққиётининг 

асосий босқичлари 

Тараққиёти 

E-mail - @ — 1971 

йил. 

Рэй Томлинсон 

КОНТЕНТ 

HTML — 1991 йил. 

Тим Бернерс-Ли  

ва Роберт Кайо 

Archie — 1990 йил. 

Алан Эмтэдж, Билл 

Хилан ва Дж. Питер 

Дойч 

ҚИДИРУВ ТИЗИМИ 

Google —1998 йил. 

Ларри Пейдж  

ва Сергей Брин 

DOS Houdini — 1986 

йил. Нел Ларсон 
БРАУЗЕРЛАР 

NCSA Mosaic — 

1993 йил. Марк 

Андриссен  

ва Эрик Бина 

Ванневар Буш, 

Тед Нельсон,  

Дуглас Энгельбарт  

WWW  

Бутунжаҳон ўргимчак 

тўри 

http:// — 1990 йил.  

Тим Бернерс-Ли  

ва Роберт Кайо 

ARPANET — 1969 

йил. Джозеф Карл 

Робнетт Ликлайдер 

ИНТЕРНЕТ 

TCP/IP — 1975 йил. 

Винтон Грей Серф 

ва Роберт Эллиот 

(Боб) Кан 

SAGE — 1956 йил. 

Джордж Валлей 

ТАРМОҚЛАР 

(Networks) 

Ethernet — 1973 

йил. 

Роберт Меткалф 

Z3 — 1941 йил. 

Конрад Эрнст Отто 

Цузе 

КОМПЬЮТЕРЛАР 

Apple — 1976 йил. 

Стивен Гэри Возняк  

ва Стивен Пол 

Джобс 

 

Янги мингйиллик бошида Интернет инсониятнинг энг катта 

технологик ютуқларидан бири сифатида дунёдаги энг машҳур ахборот 

узатиш воситасига айланди. Унинг очиқ архитектурага асосланганлиги, 

бировнинг мулки эмаслиги, марказий бошқарувнинг йўқлиги уни 

ривожланишига сабаб бўлди. 2010 йилнинг 22 январидан бошлаб Халқаро 

космик станцияси экипажи ҳам унга уланиш имкониятига эга бўлди. 2017 

йил сентябрь ойида БМТ дунё аҳолисининг ярмидан камроғи (48 %) 

Интернетдан фойдаланиш имконига эга эканлигини маълум қилган. Тармоқ 

фойдаланувчиларининг ахборот ресурсларига мурожаат этишида ҳеч қандай 

чекловлар мавжуд эмас, лекин веб-сайтлардаги берилган тил соҳасида 

чекловлар қўйилган. Интернетнинг асосий тили – инглиз тилидир, рус тили 2 

ўринда туради. 

2020 йил 30 январда We Are Social va Hootsuite агентлиги томонидан 

эълон қилинган «Digital 2020: глобал умумий ҳисоботи» («Digital 2020: global 

digital overview») маълумотларига кўра, 2020 йилнинг бошида 4,5 млрд. дан 

ортиқ киши Интернетдан фойдаланади ва ижтимоий тармоқларнинг 

аудиторияси эса 3,8 млрд. дан ошди. Дунё аҳолисининг қарийб 60 % 

аллақачон онлайн режимда ва йилнинг ўрталарига келиб, сайёрадаги барча 

одамларнинг ярми ижтимоий тармоқлардан фойдаланишига ишониш учун 

барча асослар мавжуд деб кўрсатилади (https://datareportal.com/reports/digital-

2020-global-digital-overview). 

Ҳозирги даврга келиб Интернет тизими жаҳонда бўлгани каби 

Ўзбекистонда жуда тез ривожланмоқда. Республикада Интернет ривожи 

бевосита мамлакат тараққиёти билан узвий боғланади. Дастлаб, 1990 

йилларнинг бошида UUCP (инглизча, UNIX to UNIX Copy Protocol) 

маълумотлар узатиш тизимида электрон почта орқали маълумот алмашиш 

имкони пайдо бўлди. Бу протокол файллардан нусха кўчириш ва почта 

хабарларини узатиш учун ишлатилган (аммо ҳозирги пайтда бу протокол 

ишлатилмайди). 

Ўзбекистонда биринчи тармоқ алоқалари 1992 йил кузида ўрнатилган. 

1992 йил Ўзбекистонда илк бор SONET электрон савдолар тармоғига 

уланилди. 1992-1995 йилларда UUCP нинг маҳаллий провайдери фаолиятини 

бошлаган. Шундан сўнг «BCC BUSINESS COMMUNICATION CENTRE» 

(Amaliy Aloqalar Biznesi, МЧЖ; 1994 йил 9 сентябрь - http://bcc.uz), CCC ва 

PERDCA (Silk.org) провайдерлари ҳам ташкил этилди. 

1993 йил 1 январда FidoNet матнли маълумотларни жўнатиш глобал 

тармоғи ишга тушди. Rеlcom (инглизча, Reliable Communications — 

«Ишончли алоқа») – илк электрон почта тармоғи ишга тушди. Маълумот 

узатиш тезлиги 9600 дан 14400 бод (бит/с) гача бўлган аналог модемлар 

орқали Интернет тармоғига уланиш имконияти туғилди. Мазкур хизматлар 

Naytov, BCC ҳамда Silknet (PERDCA) провайдерлари томонидан 

кўрсатилган. 1995 йил 29 апрелда «UZ» доменига асос солинди. Ўзбекистон 

https://datareportal.com/reports/digital-2020-global-digital-overview
https://datareportal.com/reports/digital-2020-global-digital-overview
http://bcc.uz/

Республикаси Марказий Банкининг маълумотларини банклараро узатиш 

тармоғига асос солинди.  

1996 йилда Ўзбекистон Республикаси Вазирлар Маҳкамаси ҳузурида 

БМТнинг Ўзбекистонда Интернетни ривожлантириш лойиҳаси ташкил 

этилди. Кейинчалик бу «UzNеt» номи билан танилган. 1996 йил 9 январда 

Ўзбекистонда маълумотларни узатиш республика компьютер тармоғи 

«ЎзПАК» («UzPAK») фойдаланишга топширилди. У Республиканинг барча 

вилоят марказларини қамраб, уларда Тошкент марказий телеграфидаги бош 

стансияга уланган махсус ускуна билан жиҳозланган станциялар ташкил 

этилган. «ЎзПАК» тизими Алоқа вазирлиги, «Ўзтелеком» консерни ва 

Туркия-Канада «Неташ» фирмаси ҳамкорлигининг самараси эди. 

1997-1999 йилларда Ўзбекистонда жадал ривожланаётган 

компьютерлаштириш ва автоматлаштириш соҳалари Интернет тармоғининг 

алоқа функциясидан кенг фойдаланишга имкон беради. Ўзбекистонда 

Интернетга улашга доир ахборот хизматлари (провайдерлар) 1997 йилдан 

кўрсатила бошлади. Дастлаб Naytov (http://www.naytov.com), 1998 йилда эса 

UzNet идоралараро маълумотлар узатиш тармоғи ташкил этилди 

(http://www.uznet.net). 1999 йилда Eastlink (http://www.eastlink.uz) провайдер 

компаниясининг фаолияти бошлади. 1997 йилда Тошкент Физика-техника 

институти олимлари томонидан UzSciNet Ўзбекистон илмий-маърифий 

тармоғи (http://www.uzscinet.uz) ҳам ишга туширилган эди. 

1999 йил 5 февралда Ўзбекистон Республикаси Вазирлар 

Маҳкамасининг «Маълумотлар узатиш миллий тармоғини ташкил этиш 

ва жаҳон ахборот тармоғларидан фойдаланишни тартибга солиш 

тўғрисида»ги 52-сонли Қарори қабул қилинди. Қарорга мувофиқ Ўзбекистон 

алоқа ва ахборотлаштириш агентлиги «UzPAK» маълумотларни узатиш 

давлат тармоғини ривожлантириш ва ундан фойдаланиш корхонасининг 

маълумотларни узатиш республика тармоғи базасида Ўзбекистон 

Республикаси Маълумотлар узатиш миллий тармоғи ташкил этилди. 

Шунингдек, Маълумотларни узатиш миллий тармоғидан, шу жумладан, 

http://www.naytov.com/
http://www.uznet.net/
http://www.eastlink.uz/
http://www.uzscinet.uz/index.php

Интернетдан фойдаланиш ва уни ривожлантириш миллий оператори 

(провайдер) функциялари «Ўзбектелеком» акциядорлик компаниясига 

юкланиши белгиланди. 

2001 йил 23 майда эса Ўзбекистон Республикаси Вазирлар 

Маҳкамасининг «2001 – 2005 йилларда компьютер ва ахборот 

технологияларини ривожлантириш, «Интернет»нинг халқаро ахборот 

тизимларига кириб боришни таъминлаш дастурини ишлаб чиқишни 

ташкил этиш чора-тадбирлари тўғрисида»ги 230-сонли Қарори қабул 

қилинди. Мазкур ҳужжат Ўзбекистоннинг халқаро ахборот тизимларига, шу 

жумладан, «Интернет»га кириб боришини кенгайтириш, юқори малакали 

дастурчи-мутахассислар тайёрлаш даражасини оширишда муҳим роль 

ўйнади. 

2006-2009 йилларда ташқи Интернет каналларининг ўтказувчанлик 

салоҳияти 1125 Мбит/с.гача ошди. Биринчи электрон рақамли имзони 

рўйхатга олиш маркази очилди. Компаниялар GPRS, 3G, Wi-MAX 

технологиялари асосида симсиз Интернет хизматларини кўрсатишни 

бошладилар. 2014 йилда эса Beeline компанияси Ўзбекистонда илк бор LTE 

(инглизча, Long-Term Evolution — Узоқ муддатли ривожланиш стандарти) 

технологияси асосида 4G тармоғини ишга туширди. 

Сўнги йилларда Ўзбекистонда интернет-фойдаланувчилари сони ҳам 

мунтазам ошиб бормоқда. Масалан, 2017 йилда уларнинг сони 14,7 млн. ни 

ташкил этган бўлса, 2018 йил бошида уларнинг сони 20 млн. ни ташкил этди 

ва бир йил мобайнида 5,3 млн. фойдаланувчига ўсди (ўсиш 36 %). 

2020 йилга келиб республикамизда 60 дан ортиқ Интернет-провайдер 

рўйхатга олинди, улар фойдаланувчиларга Интернет тармоғидан унумли 

фойдаланишида ўз хизматларини таклиф қилиб келмоқдалар. Уларнинг 

фаолиятини кенгайтиришда Интернет тармоқ тезлигининг 10 баробар 

оширилиши ҳам муҳим аҳамият касб этмоқда. Жумладан, 2020 йилнинг 

апрель ойида Ирландиянинг Ookla компаниясига тегишли Speedtest.net 

интернет-сервиси томонидан эълон қилинган натижалар бўйича Speedtest 

Global Index маълумотлари асосида жаҳон Интернет тезлиги рейтингида 

Ўзбекистон қуйидаги ўринларни эгаллаб келмоқда: 1. Мобил интернет 

тезлиги бўйича 9,68 Мбит/с. тезлик билан 139 та мамлакат ичида 133-ўрин. 2. 

Симли алоқа бўйича 25,88 Мбит/с. тезлик билан Ўзбекистон 174 давлат 

орасида 94-ўринни эгаллади (https://www.speedtest.net). Ҳозирда 

Ўзбекистондаги барча уяли алоқа операторлари 4G тармоғини кенгайтииш 

ишларини олиб бормоқдалар. Бу тармоғ 2023 йилнинг сўнгига қадар 

Ўзбекистоннинг барча ҳудудларига етиб бориши ражалаштирилган. 

Интернет дунёдаги энг йирик ахборот ресурси сифатида глобал 

ахборот маконини фаол равишда ривожлантириб келмоқда. Ахборот 

ресурслари ўз навбатида ахборотлаштирилган жамиятнинг асоси 

ҳисобланади. Ўзбекистон Республикасининг 2003 йил 11 декабрдаги 

«Ахборотлаштириш тўғрисида»ги 560-II-сонли Қонуннинг 3-моддасида: 

«... ахборот ресурси — ахборот тизими таркибидаги электрон шаклдаги 

ахборот, маълумотлар банки, маълумотлар базаси», деб кўрсатилган. 

Замонавий ахборотлаштирилган жамиятда Интернетнинг қуйидаги ютуқлари 

мавжуд: 

1. Бутунжаҳон ўргимчак тўри (WWW) — инсониятнинг энг катта 

ютуқларидан бири ҳисобланади; 

2. Қидирув тизими; 

3. Ижтимоий тармоқлар; 

4. Бизнес – Интернет (онлайн-тижорат): тармоқда товар ва 

хизматларни сотиб олиш ва сотиш; 

5. Интернет тармоғида дам олиш ва кўнгил очиш: видео, мусиқа ва 

онлайн ўйинлар. 

Интернет олами юқоридаги ютуқларни ўзида қамраб олган бўлса-да, 

унинг салбий томонларини акс эттирган қуйидаги муаммоли камчиликлари 

ҳам мавжуд. Мутахассисларнинг фикрича, Интернет муаммолари қуйидаги 

тартибда жойлашган: 1. Спам (инглизча, Spam) — электрон почта 

чиқиндилари. 2. Вируслар: Троян ва бошқа зарарли дастурлар. 3. Кибер 

https://www.speedtest.net/global-index/uzbekistan#mobile


 177 

жосуслик («Spyware» - жосуслик дастури). 4. Порнографик материаллар.  

Бироқ бу руйхатга қуйидаги муаммоларни ҳам киритиш мумкин: 

– шахсий маълумотларнинг чиқиб кетиши ва ўғирланиши; 

– интеллектуал мулк ҳуқуқларини ҳимоя қилиш билан боғлиқ 

муаммолар; 

– реал ва виртуал олам ўртасида бўшлиқларни юзага келиши; 

– «интернет тобеълиги», яъни унга боғланиб қолиш; 

– электрон тижоратни ҳуқуқий тартибга солиш; 

– ҳакерлар (инглизча, hack — яъни «чопиш», «болталаш» — 

информацион технологиялар бўйича фавқуллотда малакага эга мутахассис) 

фаолияти; 

– экстремистик материалларни тарқатиш; 

– гиёҳвандлик воситалари ва психотроп моддаларнинг тарғиботи, 

ноқонуний рекламаси; 

– дезинформация – ёлғон хабарлар тарқатиш ва бошқа муаммолар. 

Демак, Интернет инсон ҳаётини оддий ва қулай қилиш салоҳиятига эга 

бўлиш билан унга зарар етказиши ҳам мумкин. Унинг фойдаланувчига 

таъсири асосан интернетда қилинган танловлар билан узвий боғлиқлигини 

унутмослик лозим. Интернетнинг чексиз салоҳиятидан оқилона фойдаланган 

ҳолда, унинг салбий оқибатларидан йироқ бўлиш мумкин. 

Бутунжаҳон глобал тармоғи универсал ахборот манбаи сифатида турли 

соҳаларда олиб борилаётган илмий-тадқиқотлар учун муҳим бўлган 

маълумотларни электрон шаклда тақдим этади. Ўз навбатида бундай 

маълумотларидан фойдаланиш илмий жиҳатдан ўз самарасини бермоқда. 

Илм-фан соҳасида Интерентнинг ижобий ютуқлари мавжуд бўлиб, улар 

қўйидаги иборат: 

- жуда катта миқдордаги маълумотлар: ҳар қандай тадқиқотчи веб-

сайтларни кўриб чиқиш орқали ўз илмий ихтисослиги бўйича керакли 

материалларни топиши мумкин; 

- муайян мавзу билан боғлиқ ва асосий масалаларни ҳал қиладиган 

долзарб ва фойдали маълумотлар; 

- илмий – тадқиқот доирасида ҳамфикрларни топиш ва улар билан 

онлайн режимида суҳбатлашиш имконияти; 

- электрон шаклда ахборотни қидириш, саралаш ва таснифлашдаги 

қулайлик; 

- маълумотларни тезкор қидириш: вақтнинг тежаши ва қисқа вақт 

ичида минимал меҳнат сарф қилиниши; 

- китоблар ва даврий нашрларда чоп этилмаган маълумотларни топиш 

имконияти; 

- маълумотларнинг етишмаслиги муаммосини бартараф этилиши; 

Бундай ижобий ютуқлар билан бир қаторда Интернет маълумотларидан 

илмий-тадқиқотда фойдаланишнинг айрим муаммолари ҳам мавжуд. 

Жумладан, унинг энг катта камчиликларидан бири — бу ахборот манбаи 

сифатида тармоқдан олиш учун зарур бўлган маълумотларнинг катта қисми 

ишончсиз ва нотўғри бўлиб қолмоқда. Масалан, айрим сайтларда берилган 

мақола ёки тезислардаги маълумотларни жуда бузиб кўрсатилганлини кўриш 

мумкин. Маълумотлар кўп марта ўзгартирилиб, аслига тўғри келмайди. Веб-

сайтлардаги кўплаб маълумотлар бир-бирига ўхшайди ва такрор такрор 

равишда учраб туради. 

Интернет муҳитида кўпинча фойдали бўлмаган нашрлар ва сохта фан 

матнларнинг пайдо бўлиши қидирув тизимларини чалкаштириб, фойдали 

маълумотларни қидиришни қийинлаштирмоқда. Натижада илмий-

тадқиқотларда қидирув тизимлари билан ишлаш бўйича қуйидаги 

кўникмаларга эга бўлиш талаб қилинади: 

1. Маълумотларни қаердан излашни билиш; 

2. Ресурсларнинг қайси турини топиш мумкинлигини аниқлаш; 

3. Олинган маълумотларнинг фақат муҳим бўлган асосийларини 

танлаш ҳам ажрата билиш; 

4. Топилган маълумотларни синчковлик билан ва танқидий баҳолаш ва 

ҳ.к. 

Муаммонинг яна бир томони бу Интернетда мавжуд бўлган барча 

ахборот ресурслари ва нашрларни илмий-тадқиқот нуқтаи-назаридан етарли 

даражада юқори сифатли ва самарали деб бўлмайди, чунки Интернетда барча 

маълумотларнинг сифатини юқори даражада таъминлайдиган ва назорат 

қиладиган махсус тизим мавжуд эмас. Афсуски, муаммонинг яна бир томони 

бу кўриб чиқилаётган масала бўйича фақат битта позицияни қўллаб, 

фактларни баён қила оладиган, яъни маълумотни махсус ўзгартириб, 

ўқувчиларни чалғитишдан манфаатдор бўлган шахслар ҳам бор. 

Муаллифнинг ишонувчанлигини ҳисобга олган ҳолда бундай нотўғри 

маълумотни аниқлаш қийин бўлиши мумкин. 

Тажрибали тадқиқотчи сохта маълумотни ҳақиқий маълумотдан дарҳол 

ажрата олади, бу унинг тажрибаси ва маҳорати, ўз соҳасида тадқиқот олиб 

бориш қобилияти билан белгиланади. Аммо илмий фаолиятни эндигина 

бошлаётганлар нотўғри берилган маълумотларга берилиб, илмий-

тадқиқотлар муваффақиятига хавф солиши мумкин. Шу сабабли илмий-

тадқиқотда ишончли маълумотларни самарали олиш учун расмий бўлган 

ихтисослашган ва илмий-оммабоп веб-сайтлари, шунингдек, электрон 

ахборот маҳсулотларини нашр қилувчи жаҳондаги энг машҳур 

компаниялари, жумладан, «EBSCO» (https://www.ebsco.com), «Springer» 

(https://www.springer.com), «Oxford University Press» (https://global.oup.com) 

ва «Elsevier» (https://www.elsevier.com) кабилар томонидан тақдим этилган 

маълумотлардан фойдаланиш мақсадга мувофиқдир. Чунки, бундай 

сайтларда материал диққат билан текширилади ва ишончли бўлиши мумкин. 

Бундай компанияларнинг Ўзбекистон Республикаси билан ҳамкорлик 

алоқалари ҳақида қисқача тўхталадиган бўлсак, ҳозирда юртимиздаги 

кутубхоналар ва университетлар билан Springer, Oxford University Press, 

EBSCO, Cambridge University Press, ProQuest, Wiley каби ноширлар ўртасида 

ҳамкорлик йўлга қўйилган. 2009 йилдан бошлаб ҳар йили март ойида 

компания раҳбарлари республикага семинарлар ва тақдимотлар ўтказиш 

учун ташриф буюриши анъанага айланган. Тадқиқотчилар учун 

https://www.ebsco.com/
https://www.springer.com/
https://global.oup.com/
https://www.elsevier.com/

ҳамкорликнинг муҳим томони бу компаниянинг электрон ахборот 

ресурсларидан фойдаланиш ҳамда ўз илмий-тадқиқот натижаларини 

оммалаштириш ва баҳолаш имкониятини беради. 

Интернетда жуда кўп миқдорда маълумотлар бепул тақдим этилади. 

Аммо уларнинг қиймати ва жорий муаллифлик ҳуқуқи туфайли энг зарур 

илмий ва технологик маълумотларнинг маълум қисми пуллик бўлиб 

қолмоқда. Уларни фақат муаллифлар билан шартнома имзолаган айрим 

нашриётларда олиниши мумкин. Бу ҳолат илмий-тадқиқот олиб бораётган 

шахслар учун маълум иқтисодий муоммоларни келтириб чиқариши мумкин. 

Чунки, илмий қиймати юқори бўлган маълумотлар албатта арзон бўлмайди. 

Шундай қилиб, илмий тақдиқотларнинг асосий манбаларидан бири 

сифатида Интернет маълумотлардан оқилона фойдаланиш давр талабига 

айланмоқда. Бинобарин аксарият ҳолларда Интернетдан фойдаланмасдан 

олиб борилган тадқиқотлар этарлича тўлиқ деб ҳисобланмайди. Шунинг учун 

ҳозирда кўплаб малакали тадқиқотчилар илмий оммабоп сайтлар ҳамда 

электрон ахборот маҳсулотларини нашр қилувчи машҳур компанияларнинг 

ресурсларидан фойдаланмоқдалар. 

Бундай веб-сайтларда тўлиқ матнли маълумотлар базаси шаклланган 

бўлиб, уларда китоб матнлари, журнал, газета ва тўпламлардаги мақолалар, 

ахборот агентликларининг хабарлари, турли муассасаларнинг таҳлилий 

ҳисоботлари ва бошқа ҳужжатлар мавжуд. Электрон шаклдаги ушбу 

маълумотлар ҳам ўзига хос библиографик тавсифига эгадир. Тавсиф схемаси 

асосан қуйдагича тартибда бўлади:  

Муаллифнинг фамилияси электрон ҳужжат (адабиёт, манба, мақола ва 

ҳ.к.) нинг тўлиқ номи [ресурс шакли] / муаллифнинг тўлиқ номи. - Кириш 

тартиби: – URL (инглизча, Uniform Resource Locator — ресурс жойининг 

универсал кўрсаткичи): - мурожаат санаси. – Ҳужжатнинг кўриниш шакли. 

Бунга мисол сифатида қуйидагиларни кўрсатиб ўтиш мумкин: 

«Интернет» тармоғидаги сайтлар 

1. Ўзбекистон Республикаси Ҳукумат портали: расмий сайт. – Тошкент, 

2001 – . – Кун давомида янгиланди. – URL: https://www.gov.uz (мурожаат 

санаси: 05.06.2020). – Матн: электрон. 

2. Ўзбекистон Республикаси Президентининг расмий веб-сайти. – 

Тошкент, 2020 – . – Кун давомида янгиланди. – URL: https://www.prezident.uz 

(мурожаат санаси: 06.06.2020). – Матн: электрон. 

3. O‘zbеkiston Rеspublikasi ochiq ma’lumotlar portali: [сайт]. – Тошкент, 

2015 – . Кун давомида янгиланди. – URL: https://data.gov.uz (мурожаат 

санаси: 06.06.2020). – Матн: электрон. 

4. Давлат Эрмитажи: [сайт]. – Санкт-Петербург, 1998. – URL: 

https://www.hermitagemuseum.org/wps/portal/hermitage (мурожаат санаси: 

07.06.2020). –Матн. Тасвир: электрон. 

5. eLIBRARY.RU: илмий электрон кутубхона: сайт. – Москва, 2000 – . – 

URL: https://elibrary.ru (дата обращения: 08.06.2020). – Кириш тартиби: 

рўйхатдан ўтган фойдаланувчилар учун. – Матн: электрон. 

6. Газета.uz: [сайт] / таъсисчи и нашр этувчи: ООО «Afisha Media» – 

Тошкент, 2008 – . – Кун давомида янгиланди. – URL: https://www.gazeta.uz 

(мурожаат санаси: 8.06.2020). – Матн: электрон. 

Якка муаллифлик бўйича электрон ресурсларнинг тавсифи 

1. История Узбекистана [Текст]: (учебно-методические и справочные 

материалы к лекциям с древнейших времен до наших дней) / О. П. Кобзева [и 

др.]; М-во высшего и среднего специального образования Республики 

Узбекистан, Нац. ун-т Узбекистана им. Мирзо Улугбека, Исторический фак., 

Каф. "Истории Узбекистана". - Ташкент: [б.и.], 2011. - 286 с.; – Режим 

доступа: по подписке. – URL: https://search.rsl.ru/ru/record/01005467701 (дата 

обращения: 8.05.2020). – Текст: электронный. 

2. Янушкина, Ю.В. Архитектура Сталинграда 1925-1961 гг. Образ 

города в культуре и его воплощение: учебное пособие / Ю.В. Янушкина; 

Волгоградский государственный архитектурно-строительный университет. – 

https://www.gov.uz/
https://www.prezident.uz/
https://data.gov.uz/
https://www.hermitagemuseum.org/wps/portal/hermitage
https://elibrary.ru/
https://www.gazeta.uz/
https://search.rsl.ru/ru/record/01005467701

Волгоград : Волгоградский государственный архитектурно-строительный 

университет, 2014. – 201 с.: ил., табл., схем. – Режим доступа: по подписке. – 

URL: http://biblioclub.ru/index.php?page=book&id=434833 (дата обращения: 

08.06.2020). – Библиогр. в кн. – ISBN 978-5-98276-693-9. – Текст : 

электронный. 

3. Муминова, Г.Э. Ўзбекистонда совет даврида соғлиқни сақлаш 

тизими тарихи (1917–1991 йиллар). Тарих. фан. док. (DSс) … дис. Автореф. 

07.00.01 / Муминова Гавхар Эсановна; Етакчи ташкилот: Ўзбекистон 

Миллий университети – Тошкент, 2018. - 67 б. – Кириш тартиби: – URL: 

http://library.ziyonet.uz/uz/book/98909 (мурожаат санаси: 8.05.2020). – Матн: 

электрон. 

Ҳаммуаллифлик бўйича электрон ресурсларнинг тавсифи 

1. Тайлаков, Н.И. Открытые образовательные ресурсы в Узбекистане / 

Н.И. Тайлаков, У.Н. Тайлаков, Ш.Н. Тайлакова, А.О. Отабеков. – Текст: 

непосредственный // Молодой ученый. – 2013. – № 12 (59). – С. 527-530. – 

URL: https://moluch.ru/archive/59/8538/ (дата обращения: 08.06.2020). 

2. Пурынычева, Г.М. Философия истории: идеи, концепции, имена / 

Г.М. Пурынычева, М.Ю. Билаонова, В.И. Загайнова; Поволжский 

государственный технологический университет. – Йошкар-Ола: Поволжский 

государственный технологический университет, 2017. – 124 с. – Режим 

доступа: по подписке. – URL: 

http://biblioclub.ru/index.php?page=book&id=461624 (дата обращения: 

08.06.2020). – Библиогр. в кн. – ISBN 978-5-8158-1811-8. – Текст: 

электронный. 

Интернетда электрон шаклда эълон қилинган маълум бир конференция 

ёки нашр этиладиган даврий матбуот материалларининг бир қисмига ҳам 

библиографик тасниф келтириш мумкин: 

1. Бийкузиев, А.А. Қанғ давлатининг ижтимоий-иқтисодий ва сиёсий 

ривожланиши тарихидан [Электронный ресурс] / А.А. Бийкузиев, // 

«Ўзбекистон тарихининг долзарб масалалари: асосий йўналишлари ва 

http://biblioclub.ru/index.php?page=book&id=434833
http://library.ziyonet.uz/uz/book/98909
https://moluch.ru/archive/59/8538/
http://biblioclub.ru/index.php?page=book&id=461624

ёндашувлар» Республика ёш олимларининг биринчи илмий конференцияси 

материаллар тўплами. – Тошкент: 2009. – Кириш тартиби: – URL: 

https://ziyouz.uz/kutubxona/ziyouz/tarix/ (мурожаат санаси: 8.05.2020). 

2. Муҳрим, А. Лотинда ёзилган 1930 йилги ҳужжат: Ўзбекистон 

пойтахтини Тошкентга кўчириш ҳақида / А. Муҳрим. – Матн. Тасвир: 

электрон // Дарё.uz [сайти]. – 2017. – 24 сентябрь. – URL: 

https://daryo.uz/k/2017/09/24/lotinda-yozilgan-1930-yilgi-hujjat-ozbekiston-

poytaxtini-toshkentga-kochirish-haqida/ (мурожаат санаси: 8.05.2020). 

Хуллас, Интернет ресурсларининг ўзига хос хусусияти ва шаклидан 

келиб чиқиб, уларга библиографик таснифлар берилади. Бундай тавсифнинг 

қўлланиши тармоқдаги нашрлар тўғрисида маълумотлар базасини ҳамда 

уларнинг библиографик каталогларни шакллантиришга хизмат қилади. 

XXI асрга келиб давр талаби асосида барча илм-фан эгалари қаторида 

тарихчи мутахассислар ҳам Интернет ахборот ресурсларидан самарали 

фойдаланиб келмоқдалар. Чунки унинг ресурсларидан инсон фаолиятининг 

барча соҳалари, узоқ ва яқин ўтмишидан то янги илмий кашфиётларгача 

бўлган маълумотларни топиш мумкин. Бундан ноёб имкониятлар тарихчилар 

учун муҳим бўлган долзарб муаммоларини ҳал қилиш билан бирга 

истиқболли илмий-тадқиқотларни таъминлашга ёрдам бермоқда. Ахборот 

ресурси бу доимий янгиланиш ҳолатида мавжуд бўлган ахборот 

технологиялари ва маълумот базаларининг йиғиндисидир. Айни пайтда 

бундай ресурснинг энг катта ҳажми айнан глобал тармоқда жойлашган 

бўлиб, «Интернет –  ресурси» дейилади. Интернет – ресурси (синонимлар 

«веб-ресурс, веб-сайт, веб-сервис, сайт») — интеграллашган техник ва 

дастурий-аппарат воситалари, шунингдек WWW да эълон этишга 

мўлжалланган маълумотлар мажмуидир. Интернет – ресурсда матнли, 

график ва мультимедиа шаклларидаги маълумотлар бўлиши мумкин. Бундай 

ресурсларда маълумотларни тақдим этилиши, шунингдек уларга кириш 

усули билан фарқланади. Таснифлаш турлари: 1. Маълумотларни тақдим 

https://ziyouz.uz/kutubxona/ziyouz/tarix/
https://daryo.uz/k/2017/09/24/lotinda-yozilgan-1930-yilgi-hujjat-ozbekiston-poytaxtini-toshkentga-kochirish-haqida/
https://daryo.uz/k/2017/09/24/lotinda-yozilgan-1930-yilgi-hujjat-ozbekiston-poytaxtini-toshkentga-kochirish-haqida/

этиш усули билан; 2. Тақдим этилаётган маълумотларнинг тури ва 

хусусиятига кўра; 3. Тил белгилари бўйича; 4. Ҳудудий асосда.  

Интернет – ресурслари маълум давр (тармоқдан олиб ташлангунча) ва 

бир неча фойдаланувчига мавжудлиги билан ажралиб туради. Мазмунига 

кўра тор (ихтисослашган) доирада ёки умумий мавзули бўлиб, улар битта 

сайт, портал ёки бир нечта веб лойиҳалари кўнишига эгадир. Мазкур 

хусусиятлардан келиб чиқиб барча мутахассислар каби тарихчилар ҳам 

бундай улкан ресурснинг имкониятларидан унумли фойдаланиши мумкин. 

Аммо Интернет қидирув тизимидан фойдаланилганда тарихчилар ҳам жуда 

катта миқдордаги ахборотлар ресурсига дуч келади. Шунга кўра, 

ўрганилаётган мавзу, яъни тарих фанига оид маълумотларни ўзида жамлаган 

Интернет муҳитидаги ахборот ресурсларига мурожаат қилиш керак. Бу ишни 

анча енгиллаштиради ва кутилган муваффақиятли натижаларни беради. 

№ 

Тарихчилар учун тавсия этилган Интернет ахборот 

ресурслари: 

Номи Веб манзили 

Энциклопедиялар ва луғатлар тўпламлари 

1. «Википедия» — универсал 

мустақил Интернет 

энциклопедияси (оммавий кўп 

тилли). 

https://www.wikipedia.org 

(https://uz.wikipedia.org) 

2. «Мегаэнциклопедия Кирилла и 

Мефодия» —Россиядаги биринчи 

электрон мультимедиа 

энциклопедияси.  https://megabook.ru 

3. «Мир энциклопедий» — рус 

тилидаги энциклопедик ва бошқа 

энциклопедик нашрлар 

жамламаси. http://www.encyclopedia.ru 

4. «Рубрикон» — Рунетнинг энг 

катта энциклопедик ресурси. http://www.rubricon.com 

5. «Энциклопедия Кругосвет» — 

универсал илмий-оммабоп 

энциклопедияси. http://www.krugosvet.ru. 

6. «Академик» («Словари и 

энциклопедии на Академике») — 

улкан луғатлар ва 

энциклопедиялар тўплами. https://dic.academic.ru 

https://www.wikipedia.org/
https://uz.wikipedia.org/
https://megabook.ru/
http://www.encyclopedia.ru/
http://www.rubricon.com/
http://www.krugosvet.ru/
https://dic.academic.ru/

7. «Encyclopædia Britannica» 

(«Britannica Online», русча, 

«Британника») — универсал 

энциклопедия (инглиз тилида). http://www.britannica.com 

8. «Encyclopedia.com» (шунингдек, 

«HighBeam Encyclopedia» деб ҳам 

аталади) — онлайн энциклопедия 

(инглиз тилида). https://www.encyclopedia.com 

9. «Ўзбекистон Миллий 

Энциклопедияси – QOMUS.INFO 

Onlayn Entsiklopеdiya» — 

Ўзбекистон Миллий 

Энциклопедияси Онлайн нусхаси. https://qomus.info 

10. Enc.for.Uz — эркин фойдаланиш 

мумкин бўлган энциклопедия. https://enc.for.uz  

 Ихтисослаштирилган энциклопедиялар 

1. Проект «Хронос» («Хронос» 

лойиҳаси) — жаҳон тарихининг 

хронологик жадваллари. http://www.km.ru 

2. «Art cyclopedia» — санъат тарихи 

энциклопедияси (инглиз тилида). http://www.artcyclopedia.com 

 Тарих фани ҳамда турли тарихий мавзуларга  

оид материалларга эга бўлган веб-сайтлар ва порталлар 

1. WorldHistorySite.com  http://www.worldhistorysite.com  

2. Best of History Web Sites  http://besthistorysites.net 

3. US History.org https://www.ushistory.org 

4. National Archives https://www.archives.gov  

5. Всемирная история http://www.world-history.ru  

6.  Historic.Ru: Всемирная история http://historic.ru 

7. Всемирная история в лицах http://rulers.narod.ru  

8. Атлас всемирной истории http://www.historyatlas.narod.ru  

9. Хронос – История мира http://chronos-history.ru 

10. Хронос – Всемирная история в 

Интернете 

http://www.hrono.ru 

11. Античное искусство http://www.antica.lt  

12. Древний мир http://ancient.gerodot.ru 

13. Обобщенный банк данных 

«Мемориал» https://obd-memorial.ru/html  

14. История.РФ - источник портал https://histrf.ru 

15.  История России, всемирная 

история 

http://www.istorya.ru  

16. История.ру https://www.istoriia.ru 

17. e-tarix.uz http://e-tarix.uz 

18. Tavorix.uz https://tavorix.uz 

http://www.britannica.com/
https://www.encyclopedia.com/
https://qomus.info/
https://enc.for.uz/
http://www.km.ru/
http://www.artcyclopedia.com/
http://www.worldhistorysite.com/
http://besthistorysites.net/
https://www.ushistory.org/
https://www.archives.gov/
http://www.world-history.ru/
http://historic.ru/
http://rulers.narod.ru/
http://www.historyatlas.narod.ru/
http://chronos-history.ru/
http://www.hrono.ru/
http://www.antica.lt/
http://ancient.gerodot.ru/
https://obd-memorial.ru/html
https://histrf.ru/
http://www.istorya.ru/
https://www.istoriia.ru/
http://e-tarix.uz/
https://tavorix.uz/

19. Tarix.Uz http://tarix.uz  

20. ZiyoNET таълим портали http://ziyonet.uz  

21. Ziyouz.uz портали https://ziyouz.uz  

 Интернетдаги электорон кутубхоналар 

1. The Library of Congress (АҚШ 

Конгресс кутубхонаси) https://www.loc.gov 

2. Мировая цифровая библиотека 

(инглизча, World Digital Library) https://www.wdl.org 

3. The Open Library of Humanities 

(OLH) https://www.openlibhums.org 

4. Российская национальная 

библиотека http://nlr.ru 

5. Президентская библиотека им. 

Б.Н. Ельцина http://www.prlib.ru  

6. BIBLIOPHIKA - Электронная 

библиотека Государственная 

публичная историческая 

библиотека России (ГПИБ) http://www.bibliophika.ru 

7. Электронная библиотека 

Российской государственной 

библиотеки http://elibrary.rsl.ru 

8. Сигла поиск в библиотеках  http://www.sigla.ru 

9. Библиотека электронных книг e-

Reading https://www.e-reading.club  

10. O‘zbеkiston Milliy kutubxonasi. 

Elеktron kitoblarning ochiq bazasi http://ns.natlib.uz 

11. ZiyoNET таълим порталининг 

кутубхонаси http://library.ziyonet.uz/uz 

12. Ziyouz.com kutubxonasi http://n.ziyouz.com/kutubxona  

 

Юқоридаги веб-сайтларда ижтимоий – гуманитар фанлар каби тарих 

фанига доир китоблар, дарсликлар, ўқув қўлланмалар, диссертациялар, 

монографиялар, шунингдек, турли тарихий ҳужжатлар ҳам мавжуд бўлиб, 

уларни веб саҳифа ва электрон кўринишида топиш ва юклаб олиш мумкин. 

Тавсия этилаётган мазкур жадвал таркибидаги соҳага доир бўлган илмий 

нашрларнинг электрон журналларини ҳам киритиш мумкин. Бундан 

ташқари, қонун ҳужжатлари маълумотлари (миллий) базасига эга бўлган 

давлат муассасаларининг веб-сайтлари (масалан, https://www.gov.uz; 

https://www.lex.uz; http://archive.uz) томонидан фойдаланувчига 

http://tarix.uz/
http://ziyonet.uz/
https://ziyouz.uz/
https://www.loc.gov/
https://www.wdl.org/
https://www.openlibhums.org/
http://nlr.ru/
http://www.prlib.ru/
http://www.bibliophika.ru/
http://elibrary.rsl.ru/
http://www.sigla.ru/
https://www.e-reading.club/
http://ns.natlib.uz/
http://library.ziyonet.uz/uz
http://n.ziyouz.com/kutubxona
https://www.gov.uz/
https://www.lex.uz/
http://archive.uz/

кўрсатиладиган интерактив хизматларидан ҳам фойдаланиш тавсия этилади.  

Илмий-тадқиқот — янги билимларни ишлаб чиқиш жараёни, билиш 

фаолияти турларидан бири ҳисобланади. У мавжуд назариялар, асосий 

муаммолар ўрганиладиган ва уларни ҳал қилишнинг бутунлай янги 

усулларини ишлаб чиқадиган ноёб жараёндир. Илмий-тадқиқот натижасида 

дастлабки муаллиф томонидан илгари сурилган ғоялар, қарашлар ва ҳ.қ. лар 

тасдиқланиши ёки рад этилиши ҳам мумкин. Бу фаолиятнинг муҳим 

босқичларидан бири ва унинг натижаларини эълон қилиш жараёнидир. Ҳар 

бир тадқиқотчи ўз илмий ишининг ютуқларини кенг жамоатчиликка 

етказишга интилади ва ҳаракат қилади. Бу билан у муаллиф сифатида 

фаолият олиб бораётган йўналишдаги бошқа олимларга ўз тажрибаси билан 

танишиш имкониятини беради. Бундан ташқари, илмий-тадқиқот 

натижаларини эълон қилишнинг қўйидаги муҳим томонлари мавжуд: 

 тадқиқотчи ва изланувчилар учун ўз асарига муаллифлик ҳуқуқини 

белгилаш;  

 янги тадқиқотлар, ихтиролар ва технологиялар учун назарий ва 

амалий асосга эга бўлиш; 

 илм-фан, таълим ва ишлаб чиқариш технологияларни 

ривожлантириш; 

 илмий натижаларни амалиётга кенг жорий этиш; 

 илмий кўрсаткичларни объектив тарзда баҳолаш; 

 илмий фаолият юритувчи шахсларнинг илмий салоҳиятини 

ривожлантириш; 

 илмий даража ва унвонларни олиш; 

 илм-фан ва илмий фаолият соҳасидаги олий таълим, илмий-

тадқиқот институтлари каби муассасаларнинг илмий ва инновацион 

салоҳиятини ошириш ва рейтингини аниқлаш ва ҳ.к. 

Одатда изланишларнинг натижалари назарий ва амалий аҳамиятга 

молик бўлиб, ҳар қандай илмий ишнинг асосий натижалари монография, 

илмий мақола, илмий- тадқиқот ҳисоботлари, турли анжуман материаллари 

(илмий тўпламлари) ва тезислари орқали эълон қилинади. Лекин Интернет 

орқали илмий-тадқиқот натижаларни эълон қилишнинг энг кенг тарқалган 

усули — бу журналларда илмий мақолаларни чоп этиш ҳисобланади. Эълон 

қилинадиган нашрларни қуйидаги тоифаларга бўлиш мумкин: 

 Олий аттестация комиссияси (ОАК) рўйхатидаги журналлар; 

 халқаро эътироф этилган журналлар, жумладан, «Фан тармоғи» 

(«Web of Science» - https://clarivate.com/webofsciencegroup/solutions/web-of-

science/) ёки «Скопус» («Scopus» - https://www.scopus.com) каби маълумотлар 

базаси рўйхатидаги халқаро журналлар. Улар Олий аттестация комиссияси 

рўйхатига киритилган журналларга тенглаштирилган. Лекин улар жаҳон 

илмий ҳамжамиятида анча юқори илмий аҳамиятга эгадир; 

 илмий иқтибослар индекси базаси билан боғлиқ нашрлар. 

Мақолалар билан бир қаторда, у турли хил асарларни, шу жумладан, 

конференция материаллари тўпламлари ва монографияларни ўз ичига олади; 

 юқоридаги гуруҳларга киритилмаган бошқа нашрлар. 

Ўзбекистон Республикаси Олий аттестация комиссиясининг веб-

сайтида (07.00.01 – «Ўзбекистон тарихи» ихтисослиги бўйича) 

диссертацияларнинг асосий илмий натижаларини чоп этиш тавсия этилган 

илмий нашрлар рўйхати берилган (https://www.oak.uz/pages/29). Мазкур 

етакчи илмий журналларнинг рўйхатига миллий, МДҲ, Европа, Америка, 

Осиё мамлакатларининг нашрлари кирган. Хорижий нашрлар босма ва 

электрон шаклга эга. Илмий мақолалар миллий нашрларда асосан босма 

шаклда нашр этиш орқали эълон қилинади. Улардан қуйидаги журналлар 

электрон шаклга эга бўлиб, веб-сайтлар орқали нашр этилади: 

1. «Zamonaviy fan, ta’lim va tarbiyaning dolzarb muammolari (Mintaqada 

zamonaviy fan, ta’lim va tarbiyaning dolzarb muammolari) (Elektron ilmiy 

to‘plam)». – Урганч. Урганч давлат университетининг нашри. Веб манзили: 

https://khorezmscience.uz. 

https://clarivate.com/webofsciencegroup/solutions/web-of-science/
https://clarivate.com/webofsciencegroup/solutions/web-of-science/
https://www.scopus.com/
https://www.oak.uz/pages/29
https://khorezmscience.uz/

2. Kutubxona.Uz — Тошкент. Ўзбекистон Республикаси Ахборот 

технологиялари ва коммуникацияларини ривожлантириш вазирлигининг 

нашри (http://www.kutubxona.uz). 

3. “UzBridge” ахбороттаҳлилий электрон журнали — Ўзбекистон 

Республикаси Вазирлар Маҳкамаси ҳузуридаги Мутахассисларни хорижда 

тайёрлаш ва ватандошлар билан мулоқот қилиш бўйича «Эл-юрт умиди» 

жамғармасига қарашли нашриёт. Веб манзили: 

http://uzbridge.eyuf.uz/about.php. 

4. Ўтмишга назар журнали / Журнал взгляд в прошлое /Journal of Look 

to the Past — Тошкент. Ўзбекистон Миллий университетининг электрон 

нашри. Веб манзили: https://tadqiqot.uz. 

Ҳозирда ўзбек олимларнинг илмий-тадқиқот натижаларини бутун 

жаҳон илмий ҳамжамиятга таништиришда — «Uzbekistan Research Online» 

(www.uzjournals.edu.uz) халқаро платформанинг роли муҳим ҳисобланади. У 

республикадаги илмий журналлари тақриздан ўтказилувчи рақамли ноёб 

платформа ҳисобланиб, Ўзбекистон Республикаси Олий ва ўрта махсус 

таълим вазирлиги ва Elsevier компанияси (Нидерландия) ўртасида тузилган 

битимга кўра, 2019 йилнинг октябрь ойида яратилган. Унда Ўзбекистон 

Республикаси ОТМ нинг илмий журналлари бирлаштирилган.  

Юқорида келтирилган маълумотлар келиб чиқиб, хулоса қиладиган 

бўлсак Интернет бу инсоният яратган буюк кашфиётлардан биридир. У илғор 

равишда ривожланиб, ижтимоий ҳаётимизнинг барча жабҳаларига кенг 

кириб келди. Унда жамланган улкан салоҳият барча соҳа ва йўналиш 

мутахасислари учун, жумладан, тарихчиларга катта имкониятларни очиб 

бермоқда.  Интернет дунёдаги энг йирик ахборот ресурси сифатида катта 

маълумотлар базасига эга бўлиб, уларнинг сони кундан кунга ошиб 

бормоқда. Ўз навбатида бу маълумотлардан тарихчилар унумли фойдаланиб 

келмоқдалар. Чунки, ҳозирда Интернет ахборот ресурсидан тарих соҳасига 

оид бўлган муҳим адабиётлар, ноёб манбалар, даврий матбуот (журнал, 

газета ва ҳ.қ.) материаллар ва бошқа ҳужжатларни топиш мумкин. Ҳозирда 

http://www.kutubxona.uz/
http://uzbridge.eyuf.uz/about.php
https://tadqiqot.uz/
http://www.uzjournals.edu.uz/

Интернет орқали тарих фани бўйича илмий-тадқиқот натижалари ҳам эълон 

қилинмоқда. Шундай экан, ҳар бир тарихчи мутахассис ўз ихтисослиги 

бўйича чуқур билимга эга бўлиши билан бирга ҳозирги кунда барча 

соҳаларни кенг қамраб олаётган замонавий ахборот-коммуникация 

технологияларини ва шу қаторда, Интернет технологияларини пухта 

биладиган ва фаолият доирасида қўллай оладиган малакасига эга бўлиши 

керак. 

 

Савол ва топшириқлар: 

1. Бутунжаҳон глобал тармоғи — Интернет деб нимага айтилади? 

2. Интернетнинг пайдо бўлиши ва ривожланиши тарихи ҳақида сўзлаб 

беринг. 

3. World Wide Web (Бутунжаҳон ўргимчак тўри) нинг оммалашишига қандай 

омиллар таъсир қилмоқда? 

4. Интернет тараққиётининг босқичлари қандай ютуқлар қўлга киритилган? 

5. Илмий-тадқиқотларда Интернет маълумотларидан қандай фойдаланиш 

мумкин? 

6. Интернет маълумотларининг библиографик тавсифига изоҳ беринг.  

7. Интернет ахборот ресурслари тарихчилар учун қандай аҳамиятга эга?  

8. Интернет орқали илмий-тадқиқот натижаларини эълон қилиш усуллари 

ҳақида гапириб беринг. 

 

9-мавзу. Тарихий тадқиқотда қидирув тизимларидан фойдаланиш. 

 

Режа: 

1. Глобал тармоқ имкониятлари. 

2. Электрон почта, WEB-сайт, гиперматн. 

3. Қидирув тизимлари. Googlе, Yandex, Rambler, Yahoo. 

4. Қидирув сўровларининг тузилиши. Интернетда самарали қидирув 

муаммолари. 

5. Электрон маълумотлар тизими. Электрон луғатлар, таржимонлар ва 

энциклопедиялар. 

 

Таянч сўз ва иборалар: Интернет, электрон почта, web-сайт, 

гиперматн. Қидирув тизимлари. Googlе, Yandex, Rambler, Yahoo. Электрон 

луғатлар, таржимонлар, энциклопедиялар. 

Адабиётлар: 

1. Aripov M. va boshq. Axborot texnologiyalari. – Т.: Noshir, 2009. –B.147-160. 

2. Ахборот-коммуникация технологиялари изоҳли луғати // Муаллифлар: 

Д.М. Амиров, А.Ю. Атаджанов, Д.Ю. Атаджанов ва бошқа. Қайта ишланган, 

тўлдирилган иккинчи нашри / –Т.: 2010. 

3. Axborot texnologiyalari va Internet. Uslubiy qo‘llanma / M. Xolmuxamedov 

umumiy tahriri ostida. – Samarqand: 2007. –B.10-15. 

4. Богатырев, Р. Об истории создания электронной почты [Текст] / Р. 

Богатырев // Мир ПК. – 2005. – № 1. – С.74-78. 

5. Интернет технологиялари фанидан амалиёт ишларини бажариш учун 

услубий курсатмалар / Тузувчилар: М.В. Сагатов, Ш.М. Равмлов, М.Т. 

Юлдашева. – Т.: 2007.  

6. Тоштемиров Д.Э., Абдурахимов Д.Б., Жўраев У.С. Электрон 

дарсликларни яратиш технологиялари (танлов фани) курсидан ўқув 

қўлланма. – Гулистон: 2014. –Б.11. 

7. Хамраева С.И. Oidiruv tizimlari va ulardan foydalanish usullari / C.И. 

Хамраева. - Текст: непосредственный, электронный // Техника. Технологии. 

Инженерия. 2017. - № 2.1 (4.1). – С.41-44. 

8. Қосимова Н. Интернет журналистика асослари. Ўқув қўлланма. -Т.: 2017. 

–Б.6-48. 

9. https://uz.wikipedia.org  

10. https://www.tami.uz. 

11. http://library.ziyonet.uz.  

12. https://kun.uz/uz/49032491  

https://uz.wikipedia.org/
https://www.tami.uz/
http://library.ziyonet.uz/
https://kun.uz/uz/49032491

Маълумки, Интернет икки ғоянинг заминида – ахборот глобал омбори 

ва уни тарқатишнинг универсал воситаси сифатида пайдо бўлган эди. Унинг 

тармоқлари жадал равишда кенгайиб, инсоният цивилизациясининг янги 

ривожланиш даврини бошлаб берди. Натижада инсоният XXI асрга глобал 

информацион тармоқ – Интернет билан кириб келди. Ҳозирда ташкилий-

технологик жиҳатдан ҳар қандай соҳа ва тармоқнинг ривожланишида 

бутунжаҳон глобал тармоғи қуйидаги имкониятларни тақдим этмоқда: 

 Ахборот ва ресурсларнинг кўплиги; 

 Ҳар қандай маълумотни тезкор олиш ва ундан фойдаланиш; 

 Чексиз алоқа; 

 Тезкор алоқа ва коммуникация: ахборот алмашинувининг тезлиги ва 

қулайлиги, яъни уни кўриш, ўқиш ва тарқатиш; 

 Реал вақт режимида мулоқат қилиш; 

 Онлайн хизматлар ва электрон тижорат; 

 Масофавий таълим олиш (бу ногирон болалар учун катта 

имкониятдир); 

 Веб-конференцияларни ўтказиш: онлайн режимида тақдимотлар 

ўтказиш, ҳужжат ва иловалар билан биргаликда ишлаш, сайтларни, 

видеофайлларни ва тасвирларни синхрон кўриш; 

 Веб-форум, Вебинар ва ҳ.к. 

Бу мисоллар билан унинг имкониятлари чегараланмайди. Чунки, 

бугунги кунда жуда кўп соҳалар ва тармоқлар тез ривожланиб, янгилари ҳам 

юзага келмоқда. Ва уларнинг фаолиятида Интернет технологияларини 

қўллаш янги янги имкониятларни юзага чиқариши табиийдир. Улардан 

оқилона ва унумли фойдаланиш инсон учун муҳим бўлган вақтни тежаш 

имкониятини беради. 

Олдинги мавзуда айтиб ўтилганидек, Интернет улкан ахборот 

ресурсларига эга бўлиш билан бирга тармоқ фойдаланувчиларига хилма хил 

хизматларни ҳам таклиф қилади. Унинг асосий ва энг оммалашган хизмат 

турларидан бири — бу электрон почтадир. 

Электрон почта (инглизча, е-mail ёки емail, electronic mail 

сўзининг қисқартмаси) — махсус дастур бўлиб, маълумотларни 

узатиш тармоғи орқали ахборотларни бир фойдаланувчи электрон қутисидан 

бошқасиникига жўнатиш, қабул қилиш ва маълум вақтгача сақланишини 

таъминлайди. У рақамли (электрон) хабарларни (матнли ҳужжатлар, медиа-

файллар, дастурлар, архивлар ва бошқалар) алмашиш усули, технологияси ва 

хизматини тақдим этади.  

Электрон почтанинг пайдо бўлиши тарихига тўхталадиган бўлсак, 1965 

йилда АҚШ Массачусетс технология институти (MIT) нинг ходимлари Ноэль 

Моррис ва Том Ван Влек томонидан IBM 7090/7094 компьютерига 

ўрнатилган CTSS («Compatible Time-Sharing System») операцион тизими 

учун почта (mail) дастури ишлаб чиқилган. 

Кўпчилик бу воқеани электрон почтанинг бошланиши деб ҳисоблайди. 

Лекин, ҳозирда фойдаланилаётган замонавий электрон почта тарихи 

америкалик компьютер муҳандиси Рей Томлинсон (инглизча, Ray Samuel 

Tomlinson, 1941-2016) нинг номи билан узвий боғлиқ.  

XX асрнинг 70 йилларда у АҚШ нинг BBN 

Technologies («Болт, Беранек ва Ньюмен»; Кембридж, 

Массачусетс) компанияси фаолият олиб борган. 1971 йилда 

Рей Томлинсон тармоқ орқали хабар юбориш имконини 

берувчи биринчи почта дастурини ишлаб чиқди. У ўз 

дастури ёрдамида электрон почта манзиллари аниқ хост (сервер)ларга 

тегишли эканлигини кўрсатиш учун @ (at-sign) белгисини танлаган ва 

электрон почта (e-mail) хизматини тармоқнинг функционал имкониятларига 

қўшиб, у орқали биринчи хатни ўзига юборган. Яратилган биринчи почта 

қутисининг номи – «tomlinson @ bbn-tenexa» («Томлинсон (компьютерда) 

bbn-tenexa») деб номланган. XX асрнинг 80 йиллари ўрталарига келиб, 

электрон почта тижорат, илм-фан ва таълим оламида кенг тарқала бошлади.  

Ҳозирда расмий равишда «@» белгиси ҳар қандай электрон почта 

манзилида мавжуд. ITU / Unicode стандартларига мувофиқ бу рамзнинг 

расмий номи инглиз тилида «at» предлогини билдирувчи - «тижорат at» 

(«commercial at») деб аталади. Аммо электрон почтадаги «@» рамзининг 

келиб чиқиши номаълум. Бу белги турли номлар билан аталади: Германия ва 

Польшада – «маймун» ёки «қисқич»; Россия ва Ўзбекистонда – «кучукча» 

(русча, «собачка»), Украина ва Италияда – «улитка» (ўзбекча, шиллиқ қурт) 

ва ҳ.к. 

Электрон почта хронологияси: 

1996 йил 4 июль (Америка Қўшма Штатлари 

Мустақиллик куни) — Windows Live сервиcига киритилган 

бепул электрон почта хизмати «Hotmail» тижорат фаолиятини 

бошланиши. Hotmail.com почта дастури Джек Смит ва Сабир Бхатиа 

томонидан яратган. Хизматнинг ишга туширилиши сана Интернет-

провайдерлардан озод қилинганлигини англатади. Айнан Hotmail электрон 

почта хизматларининг ишлаш тамойилларини йўлга қўйган бўлиб, булардан 

асосий учтаси қуйидагилар: 

1. Дунёнинг ҳар қандай нуқтасидан кириш имкониятининг 

мавжудлиги; 

2. Махсус дастурлардан – почта мижозларидан мустақиллиги; 

3. Энг муҳими – мутлақо бепуллиги. 

Мазкур почта хизмати Microsoft компанияси томонидан 

1997 йилда тахминан 400 миллион долларга сотиб олинган ва 

кўп ўтмай у «MSN Hotmail» деб номланган. 2012 йил 31 июлда Microsoft 

янги почта хизматининг дастлабки версиясини Outlook.com тақдим этди. 

2013 йилда у савдо белгиси сифатида Hotmail ўрнини алмаштирди. Hotmail 

фойдаланувчилар Outlook.com га ўтказилди. Шундай бўлса-да, 

@hotmail.com домени билан манзилларни рўйхатдан ўтказиш имконияти 

сақланиб қолди. Outlook.com нинг веб манзили: https://outlook.live.com/owa.  

1997 йил 8 март — Yahoo! компанияси томонидан 

RocketMail порталини сотиб олиши - биринчи бепул электрон 

https://outlook.live.com/owa

почта хизматларидан бири. «Yahoo! Mail» — хизматининг пайдо бўлиши. 

Веб манзили: https://login.yahoo.com. 

1998 йил 15 октябрь — «Mail.Ru» сайтида бепул 

электрон почта ишга тушди. Mail.ru Group технология 

компаниясига тегишли рус тилидаги Интернет-портал. Рунетдаги энг катта 

бепул электрон почта сервисларларидан биридир. Веб манзили: 

https://mail.ru. 

2000 йил 26 июнь — Яндекс компанияси томонидан 

бепул «Яндекс.Почта» хизматини ишга туширилди. Ҳозирда 

унда «Спамооборона (Спам мудофаа)» маҳсулотлари ёрдамида спам 

хабарларни автоматик фильтрлаш, шунингдек, Dr.Web доктор ёрдамида 

электрон почтани вирусларга текшириш каби функциялар бор. Тизимда 

электрон почталарни хорижий тиллардан таржима қилиш имконияти ҳам 

мавжуд. Веб манзили: https://mail.yandex.ru. 

2000 йил 1 август — Рамблер компаниясидан 

бепул почта хизмати «Rambler.Почта» (Рамблер/почта) ишга тушди. 

Автоматик спам хабарларни филтрлаш учун «RspamD» маҳсулотидан, 

шунингдек, ClamAV. ёрдамида вирусни текширишдан фойдаланилади. Веб 

манзили: https://mail.rambler.ru. 

2004 йил 1 апрель — Google компанияси томонидан бепул 

«Gmail» (Google Mail сўзининг қисқартмаси) почта хизматини 

ишга туширилди. Веб-интерфейс ва POP3, SMTP, IMAP протоколлари, 

шунингдек, Android Gmail иловасида орқали почта қутиларига киришни 

таъминлайди. 

Электрон почтанинг афзалликлари:  

 фойдаланишнинг осонлиги ва қулайлиги;  

 атроф-муҳитга ижобий таъсири: қоғоз шарт эмас, чунки у электрон 

кўринишга эга;  

 тезлик, яъни хабарлар етарли даражада тез етказиб берилиши: у 

анъанавий почта хизматининг асосий камчилиги – тезлик муаммосини ҳал 

https://login.yahoo.com/
https://mail.ru/
https://mail.yandex.ru/
https://mail.rambler.ru/

қилади; 

 оммавий почта жўнатмалари; 

 норасмий ва сўзлашув услуби; 

 маълумотларни сақлаш; 

 ишончлилик: хатнинг йўқолмаслигига кафолат; 

 матндан ташқари исталган форматдаги файллар, турли график 

характердаги чизмалар билан бир каторда товушли ва видео хабарларни ҳам 

юбориш имконияти; 

 реклама воситаси; 

 арзон хизмат тури; 

 технологик ривожланишнинг муҳим ютуқларининг мавжудлиги ва 

бошқалар.  

Шу сабабдан ҳозирги кунда алоқанинг энг кенг тарқалган бу туридан 

миллионлаб одамлар самарали фойдаланмоқда. Уларнинг сони ҳам кун сайин 

ортиб бормоқда. Лекин электрон почтанинг бир қатор камчиликлари ҳам бор. 

Улар: 

– кирувчи почта - спам (инглизча, «Spam») билан боғлиқ муаммолар. 

Спам деб электрон почта орқали берухсат оммавий равишда жўнатилган, 

кўпинча реклама характеридаги хабарларга айтилади. Спамлар 1993 йилда 

пайдо бўлган; 

– почта қутисини бузишга қаратилган ҳаракатлар; 

– бизнес учун мос келмаслиги; 

– почта орқали зарарли вируслар тарқалиши; 

– баъзан хабар бир неча кунгача кечикиб етказиб берилиши эҳтимоли; 

– почта қутисининг тўлиши: шахсий хабарларнинг ўлчамлари ва 

уларнинг почта қутиларидаги умумий ҳажмини чегараланганлиги; 

– шахсий алоқа йўқлиги; 

– мунтазам почта қутиси tekshirish ва ҳоказолар. 

Электрон почтадан фойдаланиш учун махсус почта тармоғи ёки 

Интернет тармоғига боғланиш ва электрон адресга эга бўлиш лозим. 

Электрон адресни провайдер беради. Шунингдек, Интернетда бепул электрон 

почта хизматлари ҳам мавжуд. Улар электрон манзил (адрес) очишга ёрдам 

беради. Электрон почтанинг манзили икки қисмдан – почта қутиси номи ва 

почта сервери манзилидан иборат бўлади. Бундай манзилда албатта «@» 

белгиси катнашиб, абонент номини домендан ажратиш учун хизмат қилади. 

Бу белгидан ўнг томонда жойлашганлар домен деб аталиб, у абонентнинг 

қаерда жойлашганини кўрсатилади.  

E-mail электрон адрес куйидаги шаклга эга: <электрон адрес муаллифи 

номи>, <ташкилот, провайдер номи>, <давлат номи>. Масалан: 

name@uzpak.uz.  

 Name — электрон манзил эгасининг исми ёки ташкилот ташкилот 

номи. Бу бўлимга хоҳлаган исм ёки сўз ва белгини киритиш мумкин; 

 @ — электрон адресни белгиловчи махсус (кучукча) белгиси; 

 Uzpak – интернет – провайдер номи, яъни бу ерда почта рўйхатга 

олинган сайтнинг номи (баъзан у сайт номига мос келмаслиги ҳам мумкин); 

 Uz — Ўзбекистонга тегишли давлат серверининг домени (манзили, 

давлат коди). 

Интернет домен номлари унинг манзилларида ишлатилади. Икки 

ҳарфдан иборат бўлган домен асосан мамлакатни кўрсатади. Масалан, «uz» – 

Ўзбекистон, «us» – АҚШ, «ru» – Россия, «uk» – Буюк Британия ва ҳ.к. Бу 

ҳолда домен географик принцип асосида ташкил қилинганини билдиради. Бу 

кодлар ҳалқаро андозалар (ISO) томонидан аниқланади. Лекин домен 

мамлакатни кўрсатмаслиги ҳам мумкин ва у учта ҳарфдан иборат бўлиб, 

қуйидагича бўлиши мумкин: «com» – компания ёки фирма, «nеt» – тармоқ 

тизимлари, «org» – нодавлат корхона, «int» – халқаро ташкилотлар, «edu» –

таълим муассасаси. 

Ҳозирда Интернет муҳитида халқаро электрон почта хизматлари билан 

бирга миллий электрон почта хизматлари ҳам ривожланмоқда. 

Ўзбекистондаги ҳар бир Интернет провайдер ўзининг почта сервери ва 

хизматига эга бўлиб, асосан ўзининг мижозларига хизмат кўрсатади. 

mailto:name@uzpak.uz

Ўзбекистон миллий электрон почта хизматлари ичидан INBOX.uz ва uMail.uz 

кабилари очиқ ҳисобланади ва бу тизимдан хоҳловчилар бепул фойдаланиб 

хат ва хабарлар жўнатиб қабул қилишлари мумкин. 

INBOX.uz - Удобная почта — лойиҳаси 

маълумотлар узатиш тармоқларини янада 

ривожлантириш, ахборот манбаларини яратиш ва қўллаб-қувватлаш, глобал 

Интернетни оммалаштириш ва Интернет хизматларидан фойдаланувчилар 

сонини кўпайтириш дастурининг бир қисми сифатида 2005 йилда ишга 

туширилган. INBOX.uz – почта хизмати рус тилида. Веб манзили: 

https://inbox.uz. 

UMail.uz — бепул электрон почта хизмати 2013 

йил 15 майда ишга тушган. Алоқа, ахборотлаштириш ва 

телекоммуникация технологиялари давлат қўмитаси кўмагида яратилган бу 

почта хизмати қуйидаги афзалликлари бор: 

 Спамфильтр ва антивирус ҳимояси мавжуд; 

 Қутини веб-интерфейс (кенгайтирилган, планшет ва мобиль) ҳамда 

дастур-мижозлар орқали ишлатиш мумкин; 

 Хатлар учун папка яратиш, жўнатиш ва ажратиш, «оқ» ва «қора» 

манзиллар рўйхати, хатлар рўйхатини чиқариш, хатларни қайта ишлаш 

тартибини ўрнатиш, турли параметрлар бўйича саралаш, хатлар рўйхатини 

(кенгайтирилган форматда) ва белгиланган хат мазмунини бирданига кўриш. 

2013 йилнинг 16 июнь куни почта хизматининг ўзбек тилидаги талқини 

ишга туширилди. 2014 йилнинг февраль ойида uMail.uz почта қутисида 

электрон хабар келганлиги тўғрисида хабар берувчи бепул SMS-хабарнома 

хизмати ишлади. Веб манзили: https://umail.uz. 

Шундай қилиб, ҳозирда электрон почта алоқаси хат ёзиш функцияси 

билан чегараланиб қолмасдан, балки кўпгина ижтимоий вазиятларда ва 

профессионал муҳитда телефон ўрнида ишлатилмоқда. у кўплаб факсларни 

ва оддий почтанинг ўрнини босиш қобилиятига эга бўлиб, оддий почтага 

нисбатан анча арзонроқдир ва бунда деярли бир зумлик коммуникацияни 

https://inbox.uz/
https://umail.uz/

таъминлайди. Ундан бугун оддий фойдаланувчилардан ташқари асосан банк 

ва унинг мижозлари, тадбиркорлар ўртасидаги электрон алоқа учун фаол 

фойдаланилмоқда. 

WEB-сайт (веб-сайт, веб сайт ёки шунчаки сайт; инглизча, website, web 

site: web — «тўр, тармоқ» ва site — «жой», сўзма-сўз айтилганда «тармоқдаги 

жой») — бир ёки бир нечта веб-саҳифаларнинг мантиқий бирлашмаси 

ҳисобланади. Яъни, веб-саҳифалар йиғиндиси веб-сайт дейилади. Одатда, 

Интернетдаги веб-сайт ўзига хос манзилга эга ва фойдаланувчилар 

томонидан қабул қилинадиган тегишли маълумотлар тўпламидир. 

Электрон ҳужжатлар тизими (маълумотлар ва кодли файллар) 

сифатида веб-сайт жисмоний шахсга ёки ташкилотга тегишли бўлиб, 

компьютер тармоғидаги битта электрон манзил (домен номи ёки IP-манзил) 

остида жойлашади. Барча сайтлар биргаликда Бутунжаҳон ўргимчак тўри 

(WWW) ни ташкил этади, бу ерда алоқа (веб) жаҳон ҳамжамиятининг 

ахборот сегментларини бир бутун планетар маштабдаги — маълумотлар 

базаси ва коммуникацияларини бирлаштиради. Мижозларнинг серверлардаги 

сайтларга тўғридан-тўғри киришлари учун HyperText Transfer Protocol 

(HTTP) – гиперматнли ахборот узатиш протоколи махсус ишлаб чиқилган. 

Интернетдаги веб-сайтлардан ташқари мобил телефонлар учун WAP сайтлар 

ҳам мавжуд. Веб-сайтни очиш учун браузер дастуридан фойдаланилади. 

Веб-сайтнинг яратилиши тарихи британиялик олим Том Бернерс-Ли 

номи билан боғлиқ. У 1991 йил 6 августда дунёдаги энг биринчи сайт — 

http://info.cern.ch яратган. Бу сайт 153 сўздан иборат ахборот матнли веб-

саҳифа кўринишида бўлиб, график тасвирларга эга бўлмаган. Унда WWW 

технологияси, ҳужжатларни қандай кўриш ва браузерни қандай юклаб олиш 

ҳақида асосий маълумотлар мавжуд эди. 

Ҳозирда веб-сайт папкалар, ҳаволалар ва техник қисм каби барча 

қўшимчалар эга бўлган тематик боғлиқ веб-саҳифалар гуруҳининг мажмуи 

сифатида ўзига хос манзили мавжуд. Бу виртуал манзил — URL (инглизча, 

Uniform Resource Locator) деб номланади. У компьютер тармоғидаги 

http://info.cern.ch/

манзилни ва уни олиш механизмини аниқлайдиган веб-ресурс учун ҳавола, 

яъни ресурс жойининг универсал кўрсаткичи ҳисобланади. Мазкур URL веб-

сайтнинг бош саҳифаси манзилини кўрсатади. Ўз навбатида, бош саҳифада 

веб-сайтнинг бошқа саҳифалари ёки бошқа сайтларга мурожаатлар бўлади. 

Бироқ веб-сайтни веб-саҳифадан фарқлаш лозим. Чунки веб-саҳифа веб-

сайтдаги саҳифалардан бири, холос. Веб-саҳифа — ўзининг уникал 

манзилига эга бўлган ва махсус кўриш дастури ёрдамида (браузер) кўрилувчи 

ҳужжатдир. Веб-сайт саҳифалари HTML, ASP, PHP, JSP, матн, график, овоз, 

видео ва бошқа файллардан ташкил топган бўлиши мумкин.  

Веб-сайтлар яратиш технологияларига  MS FrontPage, Dreamviewer, 

HomeSite, Adobe Flash ва бошқа дастурлар киради. Веб-сайтлар ёрдамида 

фойдаланувчи ўзи учун зарур бўлган ахборотга эга бўлиши мумкин. Шу 

ўринда «Веб-сайтларнинг қандай турлари бор?» деган савол жавоб 

берадиган бўлсак, ҳозирда сайтларнинг турларини аниқ санаб айтиш қийин. 

Чунки бирор бир соҳа, фаолият, воқеа – ҳодиса ва турли мавзуларга 

бағишланган сайтларнинг сони жуда кўп бўлиб, улар мустақил равишда 

очилмоқда. Шундай бўлса-да, веб-сайтларнинг таснифига кўра, уларнинг 

қуйидаги турлари мавжуд: 

Веб-сайтга кириш ва унинг хизматларидан фойдаланиш бўйича: 

 Очиқ — барча хизматлар ҳар қандай ташриф буюрувчилар ва 

фойдаланувчилар учун очиқдир. 

 Ярим очиқ — кириш учун рўйхатдан ўтиш керак (одатда бепул). 

 Ёпиқ — ташкилотларнинг бутунлай ёпиқ расмий сайтлари (шу 

жумладан корпоратив сайтлар), жисмоний шахсларнинг шахсий сайтлари. 

Бундай сайтлар яқин кишилар давраси учун мавжуд. Унга кириш учун янги 

аъзолар одатда «инвайт» деб аталадиган таклифномалар орқали амалга 

оширилади. 

Жойлашуви бўйича: 

 Интернет тармоғидаги оммабоп сайтлар. 

 Маҳаллий (локал) сайтлар — фақат локал тармоқ ичида мавжуд. 

Бу провайдернинг маҳаллий тармоғидаги ташкилотларнинг корпоратив веб-

сайтлари ва жисмоний шахсларнинг веб-сайтлари бўлиши мумкин. 

Таркиби ва технологияси бўйича: 

 Статик сайт — бир бутунликни ташкил этувчи статик 

(мувозанатдаги) html (htm, dhtml, xhtml) саҳифалардан иборат бўлган сайт. 

Унда HTML шаклидаги матн, расмлар, аудио ва видеони ўз ичига олган 

мультимедиялари мавжуд. Бундай сайтда барча таркибий қисм олдиндан 

тайёр бўлиб, фойдаланувчига серверда сақланаётган шаклдаги файллар 

берилади. 

 Динамик сайт — таркиб ҳар қандай манбадан олинган бошқа 

маълумотлар асосида махсус скриптлар (дастурлар) томонидан ҳосил 

қилинади. 

 Flash сайтлари — бу Macromedia Flash муҳитида ишлаб чиқилган 

интерфаол дастурлардир. 

 Бирлашган сайтлар — сайт яратиш учун юқоридаги 

технологиялардан фойдаланиш асосида юзага келган сайтлар бирлашмаси. 

Маълумотни тақдим этиш схемасига, унинг ҳажми ва ҳал қилиниши 

керак бўлган вазифалар тоифасига кўра, веб-сайтларни қуйидаги 3 турга 

ажратиш мумкин: 

1. Интернет орқали таништирилувчи (Интернет-вакиллик) 

сайтлар. Унга визитка сайтлари, вакиллик сайтлари, корпоратив сайтлар, 

маҳсулот каталогни (товарлар / хизматлар) тавсифини тақдим этувчи 

сайтлар, интернет дўконлар, промо сайтлар ва квест сайтлари киради. 

2. Ахборот ресурслари. Унга тематик сайтлар, интернет порталлар 

киради. 

3. Веб хизматлар. WWW тармоғида бирон бир вазифани бажариш ёки 

хизматларни кўрсатиш учун яратилган веб-сайтлар:  

 Вертуал эълонлар доскаси: Salexy, Аdiso, Megaprom (.uz – доменига 

эга);  

 Сайтларнинг каталоги: Яндекс.Каталог, DMOZ, Rambler TOP 100, 



 202 

ODP (Open Directory Project); 

 Қидирув тизими: Google, Яндекс, Bing ва ҳ.к.; 

 Почта хизматлари: Mail.Ru, Gmail, Яндекс.Почта; 

 Интернет форумлар (веб-форумлар);  

 Блоглар хизмати: Bloggеr, Tumblr, Ghost; 

 Файл алмашиш бўйича пиринг хизмати: Bittorrеnt, Napster, 

OpenNap; 

 Датахостинг (маълумотларни сақлаш) хизмати: Skydrive. 

 Датаэдиторинг (маълумотларни таҳрирлаш) хизмати: Google Docs. 

 Фото хостинглар: Picnik, ImageShack, Panoramio, Photobucket; 

 Видео хостинглар: YouTube, Яндекс Эфир, Vimeo, Dailymotion; 

 Ижтимоий Медиа (Интернет орқали оммавий алоқа шакли, шахсий 

ва бизнес алоқаларини яратиш ва қўллаб-қувватлаш, айниқса онлайн 

тизимида). Масалан, Buzz. 

 Ижтимоий тармоқлар (бирлаштирилган веб-хизматлар): Facebook, 

Twitter, Одноклассники, Instagram, Pinterest. 

 Ихтисослашган ижтимоий тармоқлар (бирлаштирилган веб-

хизматлар): SciPeople, AgroBook, Auto.ru, WhoTrades, MySpace, Flickr. 

Гиперматн (инглизча, hypertext; русча, гипертекст) — бу ўзаро 

боғланган ҳаволаларга эга бўлган матн саҳифалари тизимига тегишли атама. 

У компьютер тармоқлари, веб-сайтлар ва энциклопедияларда қўлланилиб, 

унинг ёрдамида бир саҳифадан бошқасига ўтиш ва калит сўзларни қидириш 

мумкин. Гиперматн компьютер экрани ёки бошқа электрон қурилмаларда 

кўрсатиладиган ва фақат ёзувдан иборат бўлмаган хусусиятларга эга бўлган 

ҳужжатлардир. У htm, .html, .shtml кенгайтмаларга эга. 

Гиперматн тўғрисидаги дастлаб назария АҚШ Президентининг илмий 

маслаҳатчиси Ваневар Буш томонидан киритилган. Аммо бу атама 

ишлатилмаган. У 1945 йилда Атлантик («The Atlantic») ойлик журналида 

эълон қилган эссесида Мемекс (инглизча, Mеmеx - «memory» ва «index» 

сўзининг қисқартмаси) электромеханик ахборот тизимини яратишни таклиф 

қилган. Шунингдек, бу эсседа Википедия каби улкан онлайн гиперматнли 

энциклопедияларнинг пайдо бўлиши ҳам тахмин қилинган эди. Лекин унинг 

таклифи инобатга олинмаган.  

«Гиперматн» атамасини америкалик олим Тед Нелсон (Теодор Холм 

Нельсон) томонидан фанга киритган. 1965 йил 24 августда у ўзининг 

«Мураккаб, ўзгарувчан ва аниқ белгиланмаган файл тузилиши» деб 

номланган маърузасида бу атамани биринчи марта ишлатган. У гиперматнни 

чизиқсиз матн сифатида талқин этган.  

1968 йилда «компьютер сичқончаси»нинг ихтирочиси Дуглас 

Энгельбарт типик гиперматнли интерфейсдан иборат тизим асосида ўз 

ишини намойиш қилди ва бу намойиш телекоммуникация тизимидан 

фойдаланилган ҳолда ўтказилди. 1987 йилда Hypеrtеxt’87 ихтисослашган 

биринчи конференция бўлиб ўтди.  

1987 йил Тед Нелсон маълумотларнинг гиперматн таҳрирловчисини 

тузиб чиқди. 1989 йилда эса Женева шаҳридаги CЕRN ташкилотининг 

ҳодими британиялик олим Тим Бернерс-Ли томонидан глобал гиперматн 

лойиҳасини таклиф этилди. Шу асосда гиперматн технологияси такомиллиб 

борди. 

Ҳозирда гиперматнлар бошқа матн ва ресурсларга гипермурожаат 

билан ўтишни таъминлайди, стандарт матнлардан фарқли равишда тасвир, 

видео, жадвал, математик формулаларда ҳам қўлланилади. Гиперматн WWW 

нинг асосий консепти бўлиб, бугунги кунда веб-сайтларнинг жуда катта 

қисми HTML дан фойдаланади. Унда ажратилган тушунчалар, объектлар ва 

бўлимлар орасидаги маъноли боғланишлар автоматик тарзда қўллаб-

қувватланади. Оддий қилиб айтганда, гиперматн бир хил ёки бошқа ҳужжат 

ичида бошқа қисмларга кириш учун ҳаволаларни ўз ичига олган оддий 

матнга ишора қилиш ҳисобланади. 

Гиперматн ҳужжатда алоҳида ранг билан белгиланган сўзлар ёки сўз 

бирикмалари тарзида алоҳида ёки матн орасида қатнашади. Клавиатура ёки 

сичқонча кўрсаткичи гиперматн сифатида ажратилган рангдаги матнга 

оборилиб тугма босилганда у фаоллашиб мурожаатни шу заҳотиёқ экранга 

чиқаради. Булар мазкур сўз ёки жумлага таъриф ва изоҳлар, адабиётлар 

рўйхатига мурожаатлар ва бундан кейинги ўқишга оид тавсиялар бўлиши 

мумкин. Асосан ички ва ташқи кўринишга эга бўлган гиперматн турлари бор. 

Аммо унинг муаллифи томонидан кўзда тутилмаган объектларни унга 

қўшиш мумкин бўлса, у очиқ гиперматн деб аталади. Динамик гиперматн 

тури учун, уни катталаштириш амалини қўллаш одатий ҳолдир. Гиперматн, 

глобал уланиш хизматида веб-саҳифаларини ёзишда кенг ишлатилади. 

Замонавий дастурий воситаларнинг сўров (Help) тизимлари гиперматн 

кўринишида яратилмоқда. Гиперматнлар таълим тизимларида, изоҳли 

луғатларда ва масофавий ўқитишда кенг ишлатилмоқда. Браузер 

гиперматнни ўқиш, веб-ресурсларда навигациялаш ва кўриб чиқиш дастури 

ҳисобланади. У Интернет билан мулоқотни жуда осонлаштириб, 

маълумотларни охирги фойдаланувчиларга тақдим этиш воситасини 

таъминлайди. Шу туфайли уни интерактив муҳит тури деб ҳам қаралади. 

Интернет тармоғи ҳар қандай фойдаланувчи учун муҳим бўлган ёки 

уни ихтиёрий қизиқтирган маълумотни бир зумда излаб топишга 

кўмаклашувчи қидирув тизимини таклиф этади. Бу унинг муҳим 

ютуқларидан бири ҳисобланди. 

Қидирув тизими (инглизча, search engine) — фойдаланувчига мавжуд 

маълумотларнинг кенг тўпламини қидириш орқали керакли маълумотларга 

тезкор кириш имкониятини берадиган алгоритмлар ва уларни амалга 

оширадиган компьютер дастурларининг бирикмаси ҳисобланади. Содда 

қилиб айтганда бу тизим компьютерда ва унинг тармоғида ёки World Wide 

Web (WWW) да сақланаётган маълумотларни қидиришга мўлжалланган 

дастурдир. 

Қидирив тизимининг афзалликларидан бири бу қисқа вақт ичида 

керакли маълумот ёки ахборотни компьютер хотирасидан топиб уни 

фойдаланувчига етказишдир. Мазкур тизим ёрдамида маълумот қидириш 

учун фойдаланувчи қидирув сўровини шакллантиради. У кўрсатилган калит 

сўзларни ёки қандайдир калит сўзлар билан боғлиқ сўзларни ўз ичига олган 

ҳужжатларни қидириш орқали ишлайди. Фойдаланувчи сўровига биноан у 

қидирув натижалари саҳифасини яратади. Бундай қидирув натижалари ҳар 

хил турдаги файлларни бирлаштириши мумкин, масалан: веб-саҳифалар, 

расмлар, видеофайллар. Айрим қидирув тизимлари маълумотни онлайн-

ресурслар каталоглари ва маълумотлар базаларидан олишлари мумкин. 

Фойдаланувчи сўровига тегишли ҳужжатлар қанча кўп бўлса, қидирув 

механизми шунча кўп натижа беради. Қидирув тизимининг асосий 

вазифалари ҳамда таркибий қисмлари қуйидагилардан иборат: 1. Индекс 

яратиш ва янгилаб туриш (ҳужжатлардаги маълумотлар структураси); 2. 

Қидирув сўровномаларини бажариш; 3. Қидирув натижасини имкон қадар 

мазмунли, яъни тушунарли шаклда кўрсатиш.  

Қидирув тизимининг архитектураси қуйидагиларни ўз ичига олади: 

 Интернет сайтларидан ёки бошқа ҳужжатлардан маълумот 

тўплайдиган қидирув роботи («веб-ўргимчак», «веб-краулер» — тармоқни 

доимий равишда кезиб, веб-саҳифалардан ахборот йиғиб юрувчи, яъни 

уларни индексловчи махсус дастур); 

 Тўпланган маълумотни тезда қидиришни таъминлайдиган 

индексатор; 

 Қидирув механизми – фойдаланувчи учун график интерфейс. 

Қидирув ва техник хизмат кўрсатиш усулларига кўра, тўртта қидирув 

тизими мавжуд: 1. Қидирув роботларидан фойдаланадиган тизимлар. 2. 

Инсон томонидан бошқариладиган тизимлар. 3. Гибрид тизимлар. 4. Мета 

тизимлари. 

Қидирув тизимларини бир қанча белгиларига кўра икки турларга 

ажратиш мумкин. 1. Ахборотлар тури бўйича. Қидирув тизими турли хил 

маълумот турларини қидира олади. Аввалига умумий қилиб маълумотлар 

турини кўрсатиш мумкин. Масалан, матн, тасвир, видеотасвир, аудиофайл ва 

бошқалар. Натижалар ҳам ушбу турларга боғлиқ ҳолда тартибга солинади. 

Матн қидирилганда натижа сифатида ушбу матндан калит-сўз қатнашган бир 

қисм кўрсатилади. 

2. Ахборотлар манбаи бўйича. Кўпинча қидирув тизимининг номи 

ахборотларни қайси манбадан қидиришини кўрсатади:  

 Веб қидирув тизими — WWW дан маълумот қидиради;  

 Usenet қидирув тизими — бутун дунёга тақсимланган мунозаралар 

медиуми (воситаси) ҳисобланадиган Usenet дан маълумот қидиради; 

 Интранет қидирув тизими — алоҳида ташкилотнинг ички 

тармоғидаги компьютерлардан маълумот қидиради; 

 Dеsktop қидирув тизими — алоҳида компьютернинг маълумотлар 

базасидан маълумот қидирадиган дастур. Бундан ташқари Интернет 

тармоғида маълум соҳада ишлайдиган ихтисослашган қидирув тизимлари 

ҳам мавжуд.  

Интернет қидирув тизими – бутунжаҳон глобал тармоғидаги керакли 

ахборотни излаб топиш учун хизмат қилади. Агар Интернет тарихига 

мурожаат қиладиган бўлсак, 1990 – 1992 йилларда муҳим бўлган қуйидаги 

дастлабки сервис қидирув тизимлари яратилган эди: 

 «Archie» — дунёдаги биринчи қидирув тизими. Бу дастур 1990 

йилда Алан Эмтэдж, Билл Хилан ва Дж. Питер Дойч томонидан ишлаб 

чиқилган. Бироқ у ҳозирда эскирган ва ишлатилмайди. Унинг вазифалари 

бошқа қидирув серверлари томонидан бажарилади. 

  «WAIS» (инглизча, Wide Area Information Servers) — тармоқ 

ахборот қидирув тизими. Дастур 1991 йили Брюстер Кейл ва Гарри Моррис 

томонидан тузилган. Лекин у ҳам бугунги кунда деярли ишлатилмайди. 

  «Gophеr» протоколи — Интернетда кенг тарқатилган 

ҳужжатларни қидириш ва узатиш учун тармоқ дастури. 1991 йилда 

америкалик Марк Перри Маккахилл бошчилигидаги бир гуруҳ олимлар 

томонидан АҚШнинг Миннесота унверситетида тузилган.  

 «Vеronica системаси» — Gopher протоколи учун қидирув тизими 

бўлиб, 1992 йил ноябрда Стивен Фостер ва Фред Барри томонидан Рино 

шаҳридаги Невада университетида яратилган.  

Ниҳоят, 1993 йил 2 сентябрда Женева университетининг ҳодими Оскар 

Нирштрасс томонидан Интернетдаги биринчи оддий қидирув тизими – 

«W3catalog» тақдим этилган. Шу йилда Массачусетс технология 

институтининг ходими Мэтью Грэем томонидан веб-сайтлар бўйича 

маълумот топадиган Интернет қидирув тизими – «World Wide Web 

Wanderer» дастури ҳам яратилди. Ушбу дастур «Wandеx» қидирув индексини 

яратди. Тез орада «Magellan», «Excite», «Infoseek», «Inktomi», «Northern 

Light» ва «AltaVista» каби кўплаб рақобатдош қидирув тизимлари пайдо 

бўлди.  

Ҳозирги кунга келиб Интернет тармоғида халқаро қидирув тизимлари 

кўплаб турлари фаолият кўрсатмоқда. Улардан кўп қўлланиладиганлари 

сифатида Googlе, Yandex, Rambler, Yahoo! каби қидирув тизимларини мисол 

мумкин. 

Googlе — Американинг трансмиллий 

корпорацияси ҳисобланиб, Ларри Пейж ва Сергей Брин 

томонидан асос солинган. Расман бу ташкилот 1998 йил 4 сентябрда АҚШ 

Калифорния штатининг Менло-Паркдаги гаражда рўйхатдан ўтказилган. 

2014 йилга бориб, Google 41 мамлакатда жойлашган 70 дан зиёд идорасига 

эга бўлган. 2015 йилда компания қайтадан ташкил этилиб, Alphabet Inc 

компанияси таркибидаги шўъба компаниясига айланди ва Интернетга 

тегишли бўлмаган баъзи савдо маркаларини мустақил филиалларга ажратди. 

Шундай бўлса-да, бу компания Интернетга оид хизматлар ва маҳсулотлар, 

жумладан, онлайн реклама технологияси, қидирув, дастурий таъминот ва 

аппаратура соҳасидаги ихтисослашган кўп тилли технология компанияси 

сифатида Калифорния штатининг Маунтин-Вью шаҳарида жойлашган.  

«Google» номи юзта нолли 1 рақамини билдирувчи «гугол» сўзидан 

келиб чиққан. Кундалик ҳаётимизда тобора кўп қўлланилиб бораётган «to 

google» («гугллаш» - излаш маъносини билдиради) феъли 2006 йилда 

Оксфорднинг инглиз тили луғатига киритилган.  

1997 йил 15 сентябрда Googlе қидирув тизими «google.com» домени 



 208 

билан ишга тушган. У ўзининг оддий интерфейсга эга. Интернет 

фойдаланувчиларининг тахминан 82 фоизи Google ни қидирув тизими 

сифатида қўллайди. Ҳозирда у кунига миллионлаб қидирув сўровларини 

рўйхатдан ўтказиб, 101 тадан ортиқ тилларда сўровларни қайта ишлайди  

Googlе қидирув тизимида сайтлар индексацияси (маълумотлар 

базасидан веб-сайтлар бўйича маълумотларни қидириш, қайта ишлаш, 

тўплаш ва жойлаштириш) мавжуд. Жумладан Google қидирув роботида User 

Agent (фойдаланувчи агенти) – Googlebot (қидирув роботи) мавжуд бўлиб, у 

қидирув индекси учун саҳифа таркибини сканерловчи асосий робот 

ҳисобланади. Ундан ташқари яна бир нечта ихтисослашган роботлар мавжуд: 

 Googlebot-Mobile – ноутбуклар, мобил қурилмалар учун сайтларини 

индексловчи робот; 

 Google Search Appliance (Google) gsa-crawler - Search Appliance 

комплексининг янги аппарат-дастурий қидирув роботи; 

 Googlebot-Image — расмларни индекслаш учун саҳифаларни сканер 

қилувчи робот; 

 Mediapartners-Google - AdSense таркибини аниқлаш учун саҳифа 

таркибини сканер қилувчи робот; 

 Adsbot-Google - Ads (AdWords) саҳифалари таркибининг сифатини 

баҳолаш учун сканер қилувчи робот. 

Ушбу роботлар паст сифатли саҳифаларни аниқлашга ҳам ёрдам 

беради. Паст сифатли саҳифаларни аниқлаш мезонлари: таркибнинг ўзига 

хослиги, фойдаланувчи ҳаракати, имло хатолари, саҳифа ҳаволалари, 

интуитив ва қулай дизайн. 

У қуйидаги имкониятига эга: 

 Adobe Acrobat PDF, RTF, PostScript, Microsoft Office ва бошқаларда 

форматдаги ҳужжатларни қидириш; 

 расмлар, видеолар, янгиликлар, хариталарда қидириш;  

 маълумотларни турли тилларда ва сайтларда қидириш имконияти; 

 матнни бошқа тилларга таржима қилиш тизими мавжуд (49 тил). 

Googlе PagеRank (саҳифа жаражаси) ҳисоблаш алгоритмидан 

фойдаланади. PagеRank - веб-сайтларни қидирув натижаларида 

рейтинглаштириш учун қўллаб-қувватловчи омиллардан бири. PagеRank - бу 

Googlе қидирув натижаларидаги сайтларнинг ўрнини аниқлашнинг ягона, 

аммо жуда муҳим усули. 

Google компанияси қидирув тизимидан ташқари, Google бир талай 

бепул хизматларни ҳам тақдим этади. Жумладан, машҳур Google Mail почта 

сервиси, оний хабарлар алмашиш дастури Google Talk, картографик сервис 

ва Google Maps технологияси, Google Docs ҳужжатлар билан интернетда 

ишлаш қўлланмаси, Android операцион тизими, Google Chrome веб-браузери 

ва бошқалар. 

Яндекс — Россиянинг Интернетга доир хизматлар 

ва ахборот технологиялари соҳасида фаолият олиб 

борувчи трансмиллий компания. Аркадий Юрьевич Волож ва Илья 

Сегалович томонидан таъсис этилган. Ташкилотнинг бош холдинг 

компанияси 2004 йилда Голландияда рўйхатдан ўтган Yandex N.V. 

акциядорлик компанияси ҳисобланади. Россияда унинг «Яндекс» МЧЖ 

шўъба компанияси фаолият кўрсатади. Ҳозирда Яндекс компанияси бир неча 

мамлакатларда тармоқ қидирув тизими, Интернет-порталлар ва хизматларига 

эгалик қилади.  

Компаниянинг асосий маҳсулоти - Яндекс қидирув тизими бўлиб, у 

1997 йил 23 сентабрда «yandex.ru» домени сифатида «Softoo» – Россия 

ахборот-коммуникация технологиялари кўргазмасида оммага тақдим 

этилган. Лотинча ёзувли «Yandex» деб номланган қидирув дастурининг 

биринчи ишчи версияси 1993 йилда пайдо бўлган, у битта веб-сайт ичидаги 

маълумотларни қидириш воситаси бўлган.  

Илья Сегалович томонидан «Яндекс» сўзи кашф этилган. «Яндех» 

«Тил индекси» ёки инглиз тилида «Яндех» - «Yet Another indexer» («Яна 

битта индексатор», «навбатдаги индексатор») деган маънони англатади.  

«Яндекс» Россиядаги биринчи қидирув тизими эмас эди. Чунки ундан 

олдин «Рамблер» ва «Апорт» кабилар аввалроқ пайдо бўлган. Тезда орада у 

ўз аудиторияга эга бўла бошлади. 2001 йилда тармоқнинг рус сегментидаги 

энг йирик қидирув тизими — Рамблердан ўтиб, Рунетда етакчи бўлди. 

Ҳозирги вақтда «Яндекс» энг машҳур маҳаллий қидирув тизими 

ҳисобланади. У Интернет-ресурсларнинг ўз каталогини юритади. 

Шунингдек, бу расмларни аниқлаш учун энг яхши қидирув тизимидир. 

Инглиз тилидаги версияси Интернет манбалари каталоги билан 

таъминланган. У сўровларни яратиш тизимига эга.  

Яндекс қидирув тизими учта асосий компонентдан иборат:  

 Агент — қидирув роботи. У тармоқни четлаб ўтиб, ҳужжатларни 

юклайди ва таҳлил қилади; 

 Индекс — қидирув тизимларининг индексатор-роботлар томонидан 

тузилган маълумотлар базаси. Индекс бўйича ва ҳужжатларни қидириш; 

 Қидирув механизми. 

«Яндекс» қидирув бир неча бошқа турдаги таклиф етади: 

1. Дзен-Қидирув («Дзен-Поиск») — Яндекснинг «медитатив 

қидируви» (https://zen.yandex.ru); 

2. Кенгайтирилган қидирув — қидирув натижаларини география, тил, 

алоҳида сайт, ҳужжатнинг кенгайтирмаси, сўнгги янгиланиши, саҳифадаги 

натижалар сони бўйича чеклаш имконини беради; 

3. Оилавий қидирув — болалар учун хавфсиз бўлган контентни 

қидириш; 

4. Кўзи ожизлар учун қидирув. 

HTML форматидаги веб-саҳифаларга қўшимча равишда, Яндекс рус 

тилининг морфологиясини ҳисобга олган ҳолда тўлиқ матнли маълумот 

олиш учун сайтлар, каталог, янгиликлар, маҳсулотлар, хариталар, луғатлар, 

блоглар, расмлар, Microsoft Officе ва PDF (Adobе Acrobat) каби форматдаги 

ҳужжатларни қидириш имкониятига эга. 

Рамблер — оммавий ахборот воситалари, технологиялар ва электрон 

тижорат соҳасида ишлайдиган Россиянинг энг йирик компаниялар 

https://zen.yandex.ru/

гуруҳларидан бири. У медиа - сервис Интернет порталига эга. 1996 йил 8 

октябрда худди шу ном билан компаниянинг Рунетдаги биринчи қидирув 

тизими - «Рамблер-Поиск» пайдо бўлган. Лекин «ramblеr.ru» домени 1996 

йил 26 сентабрда рўйхатга олинган эди. Мазкур қидирув тизими россиялик 

дастурчи Дмитрий Крюков томонидан яратилган.  

Бу дастур дастлабки босқичда юз мингга яқин ҳужжатларни 

индексация қила олган. 1997 йилда Рамблер Рунетда биринчи рейтинг 

классификаторини - (Rambler Топ100) ишга туширди. 1999 йилда Халқаро 

компьютер клуби томонидан «www.ramblеr.ru» энг яхши веб-сайт сифатида 

эътироф этилди. Аммо 2011 йил 23 июнда Рамблер Яндекс қидирув 

технологияларидан фойдалана бошлагани ва Яндекс реклама тармоғига 

қўшилгани эълон қилинди. У ҳозирда Яндекс технологиясидан рус, инглиз ва 

украинача сўзлар ва морфологиясини тушунадиган ва ажратадиган қидирув 

тизими сифатида фойдаланади.  

2016 йил 5 апрелда Рамблернинг янги логотипида 

— «/» (эгри чизиқ) пайдо бўлди. Компания 

ходимларининг сўзларига кўра, бу «Рамблер» Рунетнинг келиб чиқишида ва 

ҳар доим Интернет  ва технология билан боғлиқлигини англатади. 

Рамблер рус ва инглиз тилларининг морфологиясини ҳисобга олган 

ҳолда сайтларда қидирувни олиб боради. Унда каталог қидириш тизими 

мавжуд. Ҳозирда унга бўлган сўров бир ёки бир нечта сўзлардан ва сўровда 

тиниш белгилари ҳам бўлиши мумкин. Рамблернинг ишлаб чиқувчилари 

фойдаланувчиларга максимал даражада қулайлик яратиш учун ўзларининг 

қидирув тизимини яратдилар. Рамблерни сўровлар тилини умуман 

билмайдиган тажрибасиз фойдаланувчи ҳам ишлатиши мумкин. Бунинг учун 

у бир нечта сўзлардан (масалан, ибора) ва тиниш белгиларисиз сўровни 

киритиш керак эди. Рамблернинг ўзи керакли ҳужжатларни топди ва иложи 

борича самарали қилди. 

Yahoo! — дунёдаги иккинчи энг машҳур қидирув 

тизимига эга бўлган Америка компанияси. У Yahoo! 

Directory Интернет - портали билан бирлашган ҳолда бир қатор хизматларни 

тақдим этади. Портал машҳур электрон почта хизмати Yahoo! Mail ни ўз 

таркибига олган.  

1994 йил январь ойида Станфорд университети аспирантлари Давид 

Фило ва Жерри Янг томонидан веб-сайт яратиб, унга «Жерри ва Давиднинг 

Бутунжаҳон ўргимчак тўри учун қўлланмаси» деб ном берган. «Қўлланма» 

бошқа сайтларнинг каталоги эди. 1994 йил апрелда сайт «Yahoo!» деб қайта 

номланди. Бу номнинг келиб чиқишининг иккита тахмин мавжуд. Расмий 

тахминга кўра, сўз Жонатан Свифтнинг «Гулливернинг саёҳатлари» 

китобидан олинган. Иккинчисига кўра, Yahoo! – «Бошқа бир иерархик 

норасмий авлиё» («Yet Another Hierarchical Officious Oracle») иборасидан 

ҳосил бўлган қисқартма.  

1995 йил 18 январда рўйхатга «Yahoo.com» домени олинган эди. Янг ва 

Фило лойиҳанинг тижорат салоҳиятини ҳисобга олиб 1995 йил 2 март куни 

Yahoo! га асос солди. Ва шу йилнинг ўзида «Yahoo! Search» деб номланган 

қидирув хизматини ҳам тақдим этди. 2010 йилда Yahoo! нинг россиялик 

фойдаланувчи учун мослаштирилган русча версияси ишга туширилди. 

Ҳозирда Yahoo! қидируви («Yahoo! Search») Интернетдаги энг катта 

қидирув тизимларидан бири бўлиб қолмоқда. У қидирув бозорида яхши 

улушга эга бўлиб, реклама қилинган сайтларга нормал трафикни 

таъминламоқда, шунингдек фойдаланувчилар учун катта фойдали воситалар 

тўпламига эга кўп векторли хизматини ҳам таклиф қилмоқда. 

Юқоридаги қидирув тизимлари Интернет тармоғида ўз веб манзилига 

эга бўлиб, браузер орқали ишга туширилади. Браузернинг адреслар сатрига 

қидирув тизимининг веб манзили киритилади. Қидирув тизимлари турли 

кўринишга эга бўлгани билан, уларнинг ишлаши деярли бир хил.  

Интернетда қидирув натижалари муваффақиятли бўлиши учун иккита 

шарт бажарилиши керак: сўровлар яхши шакллантирилган ва улар тегишли 

жойларда сўралиши керак. Интернет фойдаланувчиси ахборотни қидириш 

учун ўзбек, рус, инглиз тили каби бошқа тиллардаги бир ёки бир неча сўздан 

ташкил топган сўровлардан фойдаланади. Интернет тармоғида 

маълумотларни унинг сарлавҳаси ёки унинг таркибида иштирок этган сўзлар 

ва жумлалар бўйича қидириб топиш мумкин. Бунда фойдаланувчи 

томонидан Интернет қидирув тизими қидирув майдонига керакли 

маълумотга доир сўз ёки жумла киритилади ва қидирув тизими ишга 

туширилади. Шундан сўнг қидирув тизими фойдаланувчига ўзи томонидан 

киритилган сўз ёки жумлага мос келувчи маълумотларни қидириб топади ва 

компьютер экранида уларнинг рўйхатини ҳосил қилади. Фойдаланувчи бу 

рўйхатдаги ўзи учун керакли бўлган маълумотлар танлаб, улардан 

фойдаланади. 

Интернет тармоғида маълумотлар шунчалик кўпки, уларни қидириб 

топишда юқорида таъкидлаб ўтилган усул самара бермаслиги мумкин. 

Бундай ҳолларда Интернет қидирув тизимлари қидирувнинг бир қанча 

қўшимча усуллари бўйича қидирувни тақдим этади, булар: 

o маълумотларни унинг тили бўйича қидирув; 

o маълумотларни унинг тури (матн, расм, мусиқа, видео) бўйича 

қидирув; 

o маълумотларни унинг жойлашган минтақаси бўйича қидирув; 

o маълумотларни унинг жойлаштирилган санаси бўйича қидирув; 

o маълумотларни унинг жойлашган Интернет зонаси бўйича қидирув; 

o маълумотларни хавфсиз қидирув. 

Ҳар бир қидирув тизимининг афзалликлари ва камчиликлари бор, 

бунга уларнинг ишлаш принципи, фойдаланиш қулайлиги, дизайни, сўровлар 

тилининг мураккаблиги, турли хил ривожланган функцияларнинг 

мавжудлиги (кўрсатилган маълумотларнинг форматини ва тартибини 

бошқариш, имло хатоларини тузатиш ва калит сўзларни киритиш, саҳифани 

бошқа тилларга таржима қилиш ва бошқалар), иш тезлиги ва бошқа 

параметрларни мисол қилиш мумкин. Муайян дастур учун қидирув тизимини 

танлаш қидирув мақсади, қидирилаётган маълумотнинг табиати, топилган 

маълумотларнинг исталган формати ва Интернет сервер манзилларининг 

қамров кенглиги билан белгиланади. 

Ўзбекистонда Интернет орқали самарали қидирувни амалга оширишда 

халқаро қидирув тизимлари билан бир қаторда WWW.UZ - миллий ахборот - 

қидирув тизими ҳам муҳим роль ўйнамоқда. Мазкур қидирув тизими 

Ўзбекистон Республикаси Президентининг 2005 йил 8 июлдаги ПҚ-117-сон 

«Ахборот-коммуникация технологияларини янада ривожлантиришга оид 

қўшимча чора-тадбирлар тўғрисида»ги қарори асосида ташкил этилган. 

WWW.UZ – Миллий ахборот-қидирув 

тизими — бу Интернет тармоғи миллий 

сегментининг ахборотидан тез фойдалана олиш механизми ҳисобланади 

(https://www.uz). Бу тизимнинг асосий хусусиятлари ахборотнинг кўп тилли 

(ўзбек, рус) қидируви ва бошқа миллий ахборот тизимлари ҳамда 

маълумотлар базалари билан узвий интеграция ҳисобланади. WWW.UZ 

Интернет тармоғи фойдаланувчиларига миллий сигментда жойлашган веб-

сайтлар бўйича қидирув хизматини тақдим этади ва қидирувни веб-сайт 

манзили ва ички маълумотлари бўйича олиб бориши мумкин. Бу эса 

фойдаланувчига керакли бўлган ахборотни самарали қидириш ва топиш 

имкониятини беради Бундан ташқари мазкур миллий қидирув тизими 

Интернет ресурслари (веб-сайтлари) каталогини ва веб-сайтлар рейтинги 

юритади, сайтлар бўйича жамланган статистик маълумотларни тўплайди 

ҳамда ахборот технологиялари соҳасидаги янгиликлар ва мақолаларни 

ёритиб боради. 

WWW.UZ «Каталог» бўлими – бу Интернет тармоғида очиқ 

фойдаланиш мумкин бўлган мавзу каталоглари бўйича рўйхатга олинган ва 

тартибга солинган, Ўзбекистон Республикаси сайтларининг тавсифлари. 

WWW.UZ каталоги фойдаланувчилари ўзларига керак бўлган сайтни 

мавзулар бўйича (Иқтисод, ОАВ, Маданият ва бошқалар) қидириш орқали 

тезроқ топишлари мумкин. Каталог ҳар куни қидирув тизимининг фаол 

фойдаланувчилари томонидан янги сайтлар билан бойитиб борилади. 

WWW.UZ ни кенгайтириш ва модернизация қилиш бўйича ишларни 

http://www.uz/
http://www.uz/
https://www.uz/

UZINFOCOM Компьютер ва ахборот технологияларини ривожлантириш ва 

жорий қилиш маркази амалга оширади. 

Электрон маълумотлар тизими — бу компьютер технологияларига 

асосланган кетма-кет ёзув кўринишидаги иккилик саноқ тизими ёрдами 

билан махсус сунъий тилдан фойдаланган ҳолда яратилган ва тақдим этилган 

мавжуд воқелик тасвирини ўзида жамлаган маълумотлар мажмуиси 

ҳисобланади. Оддий қилиб айтганда бу маълум тартибга эга бўлган ва ўзаро 

боғлиқ бўлган электрон шаклдаги маълумотларнинг йиғиндиси ҳисобланади. 

Замонавий ахборотлашган жамиятда маълумотларга бўлган эҳтиёжини 

қондиришда анъанавий қоғоз шаклига нисбатан электрон шаклдаги 

маълумотлар кўпроқ талаб қилинади. Ҳозирда электрон маълумотларнинг 

кўриниши ва турлари хилма хил бўлиб, инсон ва жамият манфаатлари учун 

хизмат қилади. Электрон маълумотлар тизимида электрон нашр турларидан 

электрон луғатлар, таржимонлар ва энциклопедиялар ўзига хос хусусиятлари 

билан ажралиб туради.  

Электрон луғатлар (инглизча, electronic dictionary) — бу анъанавий 

«қоғозли» луғатга мос келувчи электрон ахборот манбаи (электрон нашр); 

компьютер ёки бошқа электрон қурилмадаги луғат. Мазкур луғатлар керакли 

сўзнинг морфологик таркиби ва сўз ибораларини (қўлланишига кўра) излаш 

имкониятидан келиб чиқиб, тез топиш имконини беради. Шунингдек, уни 

бошқа тилга таржима қилиш мумкин. Техник жиҳатдан қараганда, электрон 

луғатлар – компьютердаги маълумотлар базаси, яъни луғатга оид 

мақолаларни кодланган тартибдаги кўриниши бўлиб, керакли сўзларни 

(жумлалар ва сўз бирикмалари) тез излаш имконини беради. Электрон 

луғатларнинг тури жуда кўп бўлиб, бир ёки кўп тилли, оммабоп, 

ихтисослашган ва ҳ.к. Ҳозирда электрон луғат қурилмалари ҳам мавжуд. 

Компьютер версияда сўз ёки сўзлар гуруҳига махсус ажратилган 

кўрсатма билан исталган дастурдан чақарилиши мумкин. Анъанавий 

луғатлардан фарқли равишда электрон луғатлар фойдаланувчига кўплаб 

қўшимча имкониятларни таклиф қилади: 

 қидирив тизимининг тезлиги; 

 луғат таркибий тўплами: сўзлар, алфавит индекси, клавиатура 

ёрдамида муҳарриридан сўз ва ибораларни киритиш;  

 имловий жиҳатдан етарлича аниқ бўлмаган сўзларни қидириш; 

 тўлиқ матнли қидирув (нафақат сўзда, балки барча луғат 

мақолаларининг матнларида ҳам); 

 луғат таркибидаги сўзларнинг маъно ва мазмунини ошириш учун 

мультимедиа воситаларидан фойдаланиш; 

 гиперҳавола тизимининг мавжудлиги; 

 луғатда мавжуд бўлган барча сўзларга ўзаро алоқадорликнинг 

мавжудлиги; 

 катта ҳажмдаги ахборотни сақлаш қобилияти; 

 икки тилли луғатларда - тўғридан-тўғри ва қайта таржима қилиш 

имконияти; 

 компьютер луғати таркибига турли хил ва жанрдаги бир нечта 

луғатларни киритиш;  

 бир вақтнинг ўзида бир нечта луғатдан қидириш; 

 қидирув майдонини калит сўзлар, тематик гуруҳлар, нутқ қисмлари 

ва бошқалар билан чеклаш; 

 фойдаланувчи томонидан луғатни янгилаш ёки фойдаланувчи 

луғатини яратиш; 

 луғат билан ишлаш пайтида қидирув кетма-кетлигини сақлаш 

(хронология / қидирув тарихи); 

 луғатда «хатчўплар» (закладкалар) сақлаб олиш; 

 матн муҳаррирлари билан мослиги, луғат ёзувларини кўчириб олиш 

ва муҳаррирдан луғатга мурожаат қилиш имконияти; 

 машина таржима дастурлари билан мувофиқлиги; 

 веб-браузерлар ва бошқа турдаги дастурлар билан мослик (амалий, 

ўқув, ўйин); 

 тилнинг фонетикаси, грамматикаси, услуби ва бошқа жиҳатлари 

ҳақида қўшимча маълумот бериш;  

 луғатларни локал, глобал ва бошқа тармоқларда ишлатиш. 

Буларнинг барча фойдаланувчиларга, айниқса тарих фани 

мутахассислари учун қулайликларни яратади. Айниқса, тарихий атамалар ва 

ибораларнинг маъно мазмуни ва моҳиятини англашда электрон луғатлар 

муҳим манба ҳисобланади. Бироқ электрон луғатларнинг камчиликлари ҳам 

бор. Асосий муаммо бу луғатнинг тўлиқ бўлмаганлигидир. Шунингдек, 

луғатни фаол ҳолатда ҳар доим қўллаб-қувватлаб туриш учун компьютер 

технология ва онлайн режими талаб қилинади. Камчиликларга дастурий 

воситалар тўпламининг аниқ бўлганларини талабидан келиб чиққан ҳолда 

кўпгина луғатларни келтириш мумкин. Аммо бундай камчиликлар 

компьютер технологияларининг такомиллашуви натижасида йўқолиб 

бормоқда. Жумладан, кўчиб юрувчи компьютерлар - ноутбуклар, нетбуклар 

ва смартфонларларнинг ривожланиши билан бу муаммолар бартараф 

этилмоқда. Бундай муаммоларни ечиш учун ишлаб чиқарувчилар томонидан 

ҳар хил платформаларга аниқ бир дастурий воситалар ишлаб чиқарилмоқда. 

Электрон луғатларнинг яна бир камчилиги улар қоғоз кўринишидаги 

луғатлардан қиммат туришидир. 

Оммабоп электрон луғатлар: «Free On-line Dictionary of Computing», 

«FreeDict», «ABBYY Lingvo-Online», «Jargon file», «Slovoed», «WordNet» ва 

бошқалар. Дастурларга эса «AtomicDic», «GoldenDict», «StarDict», «ABBYY 

Lingvo» ларни мисол қилиш мумкин. 

Ҳар қандай илмий тадқиқотларларнинг муҳим босқичларидан бири бу  

ўрганилаётган мавзу бўйича керакли материалларни тўплаш ва уларни 

тахлил қилиш ҳисобланади. Тўпланган адабиётлар ва манбалар турли 

(хорижий) тилларда бўлиши мумкин. Натижада уларни таржима қилиш 

зарурати юзага келади. Бироқ, ҳар бир сўзни синчковлик билан таржима 

қилиш ҳақида ташвишланишнинг ҳожати йўқ. Чунки ҳозирда бундай 

машаққатли вазифани бажаришда, яъни қийин тил муаммоларини ҳал 



 218 

қилишда «электрон таржимонлар» муҳим роль ўйнамоқда.  

Электрон таржимонлар — электрон луғатлар ёрдамида оддий 

матнни автоматик таржима қилишга имкон берадиган дискларга ёзилган ёки 

Интернетда жойлаштирилган махсус дастурий воситалар ҳисобланади. 

Ахборот технологиялари соҳасидаги улкан ютуқларидан бири бу дунёга 

босма луғатларнинг виртуал версияси - онлайн электрон таржимонларнинг 

юзага келиши ҳисобланади. Онлайн электрон таржимонлар исталган вақтида 

жамиятнинг ҳар қандай қатлами вакилларига ўз хизматларини бепул 

(аксарияти) таклиф этмоқда.  

Юқорида айтилганидек, электрон таржимон дастурларининг дискга 

ёзилган варианти ҳам бор. Аммо уларининг имкониятлари дастурларга 

киритилган (йиғилган) луғатлар базаси билан чегараланади. Шунинг учун 

фойдаланувчилар асосан онлайн электрон таржимонларни маъқул кўрмоқда. 

Аммо шуни унутмаслик лозимки, электрон таржимонлар фақат 

ёрдамчилардир. Улар юқори сифатли ва муҳим ҳажмдаги матнни тўла 

таржима қила олмайдилар. Бу ерда яна инсон «фактори», яъни унинг ақлий 

меҳнати талаб қилинади.  

Оммабоп онлайн электрон таржимонлар: «Translate.ru (PROMT)», 

«Google Translate», «Яндекс Переводчик», «Мультитран», «Reverso», 

«Microsoft Translator», «SYSTRANet, «Free Translation», «Worldlingo», 

«ABBYY Lingvo Live». 

Электрон таржимонларнинг қурилма шакли ҳам мавжуд. Электрон 

таржимон қурилмалар сенсорли экран ва мини-клавиатурага эга бўлиб, 

матнни бошқа тилларга таржима қилиш учун ишлатилади. Бундай 

қурилмалар аксарияти катта хотира ва кўплаб тиллардаги луғатлар тўпламига 

эга. Ва энг сўнгги версияларига овозли дастур ўрнатилган бўлиб, чет 

элликлар билан осонгина гаплаш имкониятини беради.  

Электрон таржимонларнинг кўплаб ишлаб чиқарувчилари орасида энг 

яхши компанияларни ажратиб кўрсатиш мумкин. Улар: 1. ECTACO Inc 

(АҚШ). 2. Tiwell Assistant LLC (Австралия). 3. Brilliant System Australia Ltd 



 219 

(Австралия). 

2020 йилнинг фойдаланувчилар учун энг яхши электрон таржимон 

қурилмалар сифатида қуйидагиларни мисол қилиш мумкин: «Eplutus А8», 

«ECTACO Partner 900 PRO», «GRAPE series», «Xiaomi Konjac AITranslator», 

«Next series (A5/X5/Pro/Extreme 2)», «Ectaco Partner ER900 Delux» ва 

бошыалар. 

Электрон энциклопедия — компьютер ёки компьютер тармоғидан 

фойдаланган ҳолда электрон шаклда тақдим этилган энциклопедия 

ҳисобланади. Яъни у ҳам дискларга ёзилган ёки Интернетда жойлаштирилган 

махсус дастурий воситалар ҳисобланади. Энциклопедиянинг ушбу кўриниши 

анъанавий шаклига нисбатан маълумотлар тўплами ва тури бўйича анча 

катта ҳисобланади. Бундай энциклопедиялар ҳар хил босма ёки ёзма 

ҳужжатли манбалардан олинган маълумотлар, китоблар, романлар ва қисқа 

ҳикоялар тўпламини, шунингдек техник жиҳатдан эса матн ва график 

тасвирлар, видео ва анимацион лавҳалар, товуш, мусиқа ва бошқалар билан 

бирга медиа-объектларнинг бутун спектрларини ҳам ўз ичига олиши мумкин. 

Ушбу тўплам кейинчалик оптик воситалар ва турли хил драйвлар, шунингдек 

турли хил виртуал жамоат тармоқларида осонгина тарқатилиши мумкин. 

Электрон энциклопедия турлари:  

Ҳажми ва тузилишига кўра таснифи: тузилишига кўра 

энциклопедиялар алфавит, алфавит-тизимли, тизимли, хронологик, 

хронологик-тизимли. Ҳажмига қараб, улар қуйидагиларга бўлинади: катта – 

бир неча ўнлаб жилдлар; кичик – ўн ёки ўн икки жилдга яқин; қисқа – тўрт 

ёки олти жилдга яқин; ўта қисқа – кўпи билан уч жилдлик. 

Киритилган маълумотлар доирасига кўра энциклопедияларни 

таснифлаш. Универсал, соҳавий, минтақавий, махсус ва шахсий 

энциклопедиялар:  

Универсал — билимнинг барча тармоқлари ва соҳалари бўйича 

тизимли маълумотларни ўз ичига олади.  

Соҳавий — илмий билимнинг муайян соҳаси бўйича тизимли 

маълумотларни ўз ичига олади. Масалан, «тарихий энциклопедия»; 

Минтақавий — ҳар қандай вилоят, минтақа ёки алоҳида шаҳар, 

қишлоқ, шаҳар типидаги қишлоқ, қишлоқ ва бошқалар билан боғлиқ бўлган 

барча ёки баъзи соҳалар ва билим соҳалари бўйича тизимли маълумотларни 

ўз ичига олади; 

Махсус — ҳар қандай даражадаги, масалан, илмий, маданий, амалий 

билимларнинг махсус соҳаси бўйича тизимли маълумотларни ўз ичига олади; 

Шахсий - бир шахсга ёки шахслар гуруҳига тегишли бўлган барча ёки 

баъзи масалалар бўйича мунтазам маълумотни ўз ичига олади.  

Энциклопедия маълумотларини моддий ташувчи тури бўйича 

таснифи. 

Энциклопедияларнинг китоб, CD-DVD дисклар ва Интернет 

энциклопедиялар кўринишидаги тури. Кўпинча электрон шаклдаги 

энциклопедиялар китоб, диск шаклида ёзилиб чиқарилади ва Интернетга 

жойлаштирилади. Аммо китоб ва CD-DVD дисклар шаклидаги 

энциклопедияларга бўлган талаб пасайиб бормоқда.  

Электрон энциклопедиянинг янги шакли бу Интернет энциклопедия 

(«тармоқ энциклопедияси» ёки «онлайн энциклопедия») бўлиб, глобал 

тармоқдан кириш мумкин бўлган рақамли энциклопедия ҳисобланади. 

Оммалашган онлайн электрон энциклопедиялар: 1. Википедия очиқ 

энциклопедия - 2001 йилнинг январь ойида пайдо бўлган. Унда 73 та тилда 

маълумот топиш имконияти бор. Веб манзили: http://www.wikipedia.org; 2. 

Рубрикон – «Русс портал» компаниясининг ахборот-энциклопедик лойиҳаси. 

Рус тилида. Веб манзили: http://www.rubricon.com; 3. Мегаэнциклопедия 

Кирилла и Мефодия. Веб манзили: http://mega.km.ru; 4. Britannica Online. 

Инглиз тилида. Веб манзили: http://www.britannica.com; 5. MSN Encarta. 

Инглиз тилида. Веб манзили: http://encarta.msn.com; 6. HighBeam 

Encyclopedia. Инглиз тилида. Веб манзили: http://www.encyclopedia.com; 7. 

Яндекс.Словари. Рус тилида. Веб манзили: http://encycl.yandex.ru; 8. KinoX – 

Энциклопедия кино. Рус тилида. Веб манзили: http://www.kinoexpert.ru; 9. 

http://www.encyclopedia.ru/bitrix/redirect.php?event1=news_out&event2=&event3=&goto=http%3A//www.wikipedia.org&af=29c820cf0b4daff3b6deacb02f958935
http://www.encyclopedia.ru/bitrix/redirect.php?event1=news_out&event2=&event3=&goto=http%3A//www.rubricon.com&af=fedc334ef05089775798544f93f7c017
http://www.encyclopedia.ru/bitrix/redirect.php?event1=news_out&event2=&event3=&goto=http%3A//mega.km.ru&af=6f6dc92c36b6e1a3519d18f0f940ae2a
http://www.encyclopedia.ru/bitrix/redirect.php?event1=news_out&event2=&event3=&goto=http%3A//www.britannica.com&af=2c0b24cebf21e07b23fe34aa5434ba5c
http://www.encyclopedia.ru/bitrix/redirect.php?event1=news_out&event2=&event3=&goto=http%3A//encarta.msn.com&af=054918d22e71cc09fa3ed98d66b09349
http://www.encyclopedia.ru/bitrix/redirect.php?event1=news_out&event2=&event3=&goto=http%3A//www.encyclopedia.com&af=2688fe2c68d57488edd3d6280d25a636
http://www.encyclopedia.ru/bitrix/redirect.php?event1=news_out&event2=&event3=&goto=http%3A//encycl.yandex.ru&af=ffc10befad00940d4e3177af843b5335
http://www.encyclopedia.ru/bitrix/redirect.php?event1=news_out&event2=&event3=&goto=http%3A//www.kinoexpert.ru&af=713e1e2b5e35e095a01845135ec785c1

Мир энциклопедий. Рус тилида. Веб манзили: http://www.encyclopedia.ru.  

Шундай қилиб ҳозирда Интернет муҳитида жуда катта бўлган 

маълумотлар ресурси жамланган. Улардан фойдаланиш учун Интернет турли 

хизматларни таклиф қилмоқда. Унинг энг оммалашган хизмат турларидан 

бири - қидирув тизимидир. Мазкур тизимнинг вазифаси бутунжаҳон глобал 

тармоғидаги керакли ахборотни излаб топишга қаратилган. Бинобарин илмий 

тадқиқотларга доир бўлган маълумотларни қидириш, уларни жамлаш ва 

таҳлил қилишда бу тизимнинг ўрни ниҳоятда муҳим ҳисобланади. Қидирув 

сўровларини тўғри тузилиши Интернетда самарали қидирув натижаларни 

таъминлаб, тадқиқотчи учун муҳим бўлган вақтни тежаш имкониятини 

берди. Барча мутахасислар каби тарихчилар ҳам қидирув тизимидан оқилона 

фойдаланиб, унинг ёрдамида ўзи учун керак бўлган манба ва адабиётларни 

электрон шаклда олмоқда. Қидирув тизимнинг муҳим маълумотлар тўплами 

сифатида оммалашиб бораётган электрон луғатлар, таржимонлар ва 

энциклопедиялар ҳам тарихчиларнинг илмий тадқиқотларини самарали 

ташкил қилишда ўз хизматлари таклиф қилинмоқда. Улардан тўғри ва 

унумли фойдаланиш тарихий тадқиқотларнинг мазмунини илмий жиҳатдан 

бойитишга ёрдам беради. 

 

Савол ва топшириқлар: 

1. Интернет глобал тармоқ қандай имкониятларга эга? 

2. Электрон почта нима? 

3. Веб-сайтларнинг қандай турлари мавжуд? 

4. Гиперматн қандай вазифани бажаради? 

5. Интернет тармоғида қидирув тизимининг ўрни ва роли ҳақида гапириб 

беринг. 

6. Халқаро қидирув тизимлари Googlе, Yandex, Rambler, Yahoo ҳақида 

қисқача маълумот беринг. 

7. Тарихчилар учун электрон луғатлар ва таржимонлар қандай вазифани 

ўтайди? 

http://www.encyclopedia.ru/

8. Электрон энциклопедиялар ҳақида сўзлаб беринг? 

 

10-мавзу. Масофавий таълим ва унинг аҳамияти. 

 

Режа: 

1. Масофавий таълим тушунчаси. Унинг шаклланиши ва ривожланиши 

тарихи.  

2. Масофавий таълимнинг ўзига хос хусусиятлари: имкониятлари ва 

афзалликлари. 

3. Масофавий таълим методлари ва унда ахборот технологияларининг ўрни. 

 

Таянч сўз ва иборалар: Масофавий таълим, анъанавий таълим, 

масофавий ўқиш, ахборот технологиялари. Вебинар, онлайн, «blended 

learning», «flipped classroom». 

Адабиётлар: 

1. Ўзбекистон Республикаси Вазирлар Маҳкамасининг «Ўзбекистон 

Республикаси Олий ва ўрта махсус таълим вазирлиги фаолиятини 

такомиллаштириш тўғрисида» 2004 йил 20 июлдаги 341-сонли Қарори. 

2. Ўзбекистон Республикаси Президентининг «Ўзбекистон Республикаси 

олий таълим тизимини 2030 йилгача ривожлантириш концепциясини 

тасдиқлаш тўғрисида»ги 2019 йил 8 октябрдаги ПФ-5847-сонли Фармони.  

3. . Ўзбекистон Республикаси Олий ва ўрта махсус таълим вазирининг 

«Олий таълим муассасаларида масофавий таълимни жорий этиш тўғрисида» 

2020 йил 27 мартдаги 233-сонли буйруғи. 

4. Абдуқодиров А.А. Масофали ўқитишга оид атамалар изоҳли луғати. – Т.: 

Ўзбекистон Республикаси Президентининг «Истеъдод» жамғармаси, 2005. 

5. Абдуқодиров А.А., Пардаев А.Х. Масофали ўқитиш назарияси ва 

амалиёти. - Т.: Фан, 2009. 

6. Авлаев О.У., Жўраева С.Н., Мирзаева С.П. Таълим методлари: ўқув-

услубий қўлланма. –Т.: Наврўз нашри., 2017. 

7. Атабаева К.Р. Таълим тизимида масофавий ўқитишнинг афзалликлари / К. 

Р. Атабаева. — Текст: непосредственный, электронный // Молодой ученый 

(Спецвыпуск). 2017. № 24.1 (158.1). –С.5-7. 

8. Аскаров А.Д. Масофавий ўқитиш таълим шаклининг ривожланиш 

босқичлари ва моделлари // Замонавий таълим / Современное образование 

(Узбекистан). 2015/10. 

9. Желудкова Л.И., Высочина Т.А. Дистанционное образование как 

инновационная форма обучения // Педагогика: традиции и инновации (III): 

материалы междунар. заоч. науч. конф. (г. Челябинск, апрель 2013 г.). – 

Челябинск: Два комсомольца, 2013. –С.35-37. 

10. Масофавий таълим технологиялари. Маърузалар матни. / Тузувчилар: Х. 

Ражабова, Э.М. Ўринов. – Фарғона: 2015. 

11. Омонов Ҳ.Т. ва бошқ. Педагогик технологиялар ва педагогик маҳорат. 

Дарслик. – Т.2007. 

12. Рахимов О.Д. ва бошқ. Замонавий таълим технологиялари. –Т.: Фан ва 

технология нашр., 2013. –Б.60-85. 

13.  Rahimbaeva M.D. Masofaviy o’qitish va «Moodle» tizimida interaktiv 

testlarni tuzish asoslari. – Urganch: 2012. 

14. Раҳматуллаев М.А. Масофавий таълимнинг етти жиҳати [Текст] / М.А. 

Раҳматуллаев. – Т.: Алишер Навоий ном. Ўзбекистон Миллий кутубхонаси 

нашр., 2009. 

15. https://www.tami.uz/matnga_qarang.php?id=232 – Masofaviy ta’lim tizimi – 

o‘qitishning zamonaviy usuli. 

16. https://shuhratbek.uz/masofaviy-talim-metodlari/ – Masofaviy ta’lim 

metodlari. 

 

Интернет глобал тармоғининг ривожланиши бутун жаҳон миқёсида 

таълим тизимини такомиллаштиришнинг янги йўналишларини очилишига 

имконият бермоқда. Ўз навбатида ўқув муассасаларининг техник 

таъминотини кескин ўзгариши, дунёвий ахборот ресурсларга кенг йўл 

https://www.tami.uz/matnga_qarang.php?id=232
https://shuhratbek.uz/masofaviy-talim-metodlari/

очилиши ўқитишнинг янги шакл ва усулларидан фойдаланишни тақозо 

этмоқда. Таълим жараёнига замонавий ахборот ва коммуникация 

технологиялари воситаларини кириб келиши билан масофавий таълимга 

бўлган талаб ҳам юзага келади.  

Шу ўринда «Масофавий таълим нима?», «У қачон пайдо бўлди?» деган 

саволлар туғилиши табиий. Ҳозирда олимлар томонидан бу атамага нисбатан 

кўплаб таърифлар берилмоқда. Масофавий таълим — бу билим ва 

кўникмаларни эгаллаш жараёни сифатида масофавий ўқитишга асосланган, 

унинг усул ва воситалари орқали ташкил қилинадиган таълим шаклидир. Бу 

таъриф моҳиятини англаш учун «масофавий ўқитиш» нинг маъно ва 

мазмунига эътибор қаратиш лозим. Масофавий ўқитиш — ўқитувчи ва 

талабаларнинг масофадан туриб бир-бирлари билан ўзаро муносабати, бу 

ўқув жараёнига хос бўлган барча таркибий қисмларни (мақсадлар, таркиблар, 

методлар, ташкилий шакллар, ўқитиш воситалари) акс эттиради ва Интернет 

- технологиялар ёки бошқа интерфаол воситалар ёрдамида амалга 

оширилади. 

Масофавий таълим аҳолининг кенг қатлами учун махсус информацион 

таълимга қаратилган бўлиб, масофадан туриб ўқув ахборотларини алмашиш 

воситалари (Интернет ва ахборот-коммуникация технологиялари: йўлдошли, 

алоқа, телевидение, радио, компьютер ва б.) ёрдамида амалга оширилувчи 

таълим хизматлари мажмуи ҳисобланади. Масофавий таълим хизматларидан 

ўз навбатида хорижлик таълим олувчиларга ҳам фойдаланишлари мумкин. 

Масофавий таълимга қуйидаги бешта асосий ҳолат билан тавсифланувчи 

таълим сифатида қараш мумкин:  

− ўқитувчи ва ўқувчининг мавжудлиги;  

− таълим жараёнининг маълум масофада амалга оширилиши;  

− ўргатувчи ва ўқувчининг ўзаро иккиёқлама мулоқоти;  

− масофавий ўқиш учун мўлжалланган махсус материаллар 

мавжудлиги;  

− ҳар икки томоннинг компьютер ва бошқа техника ва коммуникация 

воситалари билан таъминланганлиги. 

Масофавий таълимнинг мақсади қуйидагилардан иборат: 

− мамлакат миқёсидаги барча ҳудудлар ва чет элдаги барча таълим 

олишни хоҳловчиларга бирдек таълим олиш имкониятини яратиб бериш; 

− етакчи университетлар, академиялар, институтлар, тайёрлов 

марказлари, кадрларни қайта тайёрлаш муассасалари, малака ошириш 

институтлари ва бошқа таълим муассасаларининг илмий-педагогик 

салоҳиятидан фойдаланиш эвазига таълим бериш сифат даражасининг 

ошириш; 

− асосий таълим ва асосий иш фаолияти билан параллел равишда 

қўшимча таълим олиш имкониятини яратиб бериш; 

− таълим олувчиларни таълим олишга бўлган эҳтиёжини қондириш ва 

таълим муҳитини кенгайтириш; 

− узлуксиз таълим имкониятларини яратиш; 

− таълим сифатини сақлаган ҳолда янги принципиал таълим 

даражасини таъминлаш. 

Масофавий таълимда таълим жараёни компьютер техникаси ва 

телекоммуникация воситалари ҳамда бошқа янги ахборот технологияларини 

қўллашга асосланган анъанавий ва инновацион таълим технологиялари, 

таълимнинг дастурий-техник воситаларидан фойдаланилади. Масофавий 

таълимда ўқиш харажатлари тежалади, ҳудудий чекланиш бўлмайди, 

ўқишнинг хилма-хил замонавий техник воситаларидан фойдаланилади, 

нуфузли таълим муассасаларининг дастурлари ва ўқув-услубий 

мажмуаларидан фойдаланиш имкониятлари вужудга келади. Натижада 

билим ва кўникмаларни эгаллаш жараёни мустаҳкамланади.  

Масофавий таълим технологияси 1969 йилда Англия Бош вазири 

Гарольд Вильсон (Harold Wilson) ташаббусига кўра шакллантирилган деб 

ҳисобланади. Аммо масофадан ўқитиш анча олдинроқ, яъни биринчи 

барқарор, мунтазам почта алоқасининг шаклланиш даврида юзага келган. 

Жумладан, масофавий таълим тарихи XVIII асрнинг бошидан бошланади. 

1728 йилда Калеб Филипс «Бостон («Boston»)» газетасида хатлар алмашиш 

орқали талабаларни мамлакатнинг ҳар қандай жойида стенография 

(қисқартирилган тезкор ёзиш усули ва шундай ёзув) ўқиш учун ёллаш 

тўғрисидаги эълонни чоп этган. Бу масофавий таълимнинг бошланиши эди.  

Исаак Питман (1813-1897) масофавий таълимни ривожлантиришга 

катта ҳисса қўшди. У 1840 йилда почта ёрдамида стенографияни ўрганишни 

хоҳлаган ҳар бир кишига хат юборган. Бу метод «Corresponding learning» 

(«Мухбирлик таълими») - деб номланиб, ўқитувчи ва талаба ўртасидаги 

мулоқот ёзишмалар орқали амалга оширилган. Шунинг учун Исаак 

Питманни масофавий ўқитишнинг асосчиси деб аташ мумкин. 

Масофавий ўқитишнинг ривожланишидаги кейинги қадам C.Тусен ва 

Г. Ланченштеидт томонидан амалга оширилди. 1856 йилда улар Берлинда 

сиртқи шаклдаги таълим олиш институтини очдилар. 1858 йилдан бошлаб 

Лондон университетида барча хоҳловчиларга уларнинг мустақил билим 

олишлари, барча ихтисосликлар ва барча соҳалардаги академик даража учун 

имтиҳон топширишларига рухсат этилган. 1892 йилда Вильям Рейни Харпер 

томонидан АҚШнинг Чикаго университетида масофадан ўқишни истаган 

талабалар учун биринчи бўлим яратилди. 

XX асрнинг биринчи ярмида янги технологиялар пайдо бўлиши билан 

масофавий таълимни ривожлантириш жараёни тезлашди, у турли 

форматларда ва кенг доирадаги талабалар учун таклиф қилинди. Шундай 

қилиб, радио ихтироси билан масофавий таълимни ривожлантириш жараёни 

тезлашди, талабалар билан ишлашнинг янги шакллари пайдо бўлди. 1922 

йилда Пенсилвания давлат университетида биринчи бўлиб ўқув жараёнига 

радио жорий этилган деб ҳисобланади. 1925 йилда Айова давлат 

университети радиоэшиттиришнинг беш курслари давомида талабаларга 

ўқиш учун кредитларни таклиф қила бошлади. 1934 йилда худди шу 

университет дунёдаги биринчи таълим каналини ишга туширди, у ҳанузгача 

ишламоқда.  

АҚШда масофавий таълим ўтган асрнинг 60-йилларнинг ўрталаридан, 

Европада эса XX асрнинг 70-йилларнинг бошларида жадал ривожлана 

бошланди. 1950 йилларда телевидение пайдо бўлиши билан телевизион 

курслар ривожланди. Шундай қилиб, 1953 томонидан АҚШ ва Европадаги 

университетлар орасида курсларни телевизион эшиттириш жуда кенг 

тарқалган эди. 

Масофавий таълим ривожланишида жуда муҳим босқич 

– 1938 йилда Канадада «Сиртқи таълим бўйича халқаро 

Кенгаши» (ICCE — «International Council for Correspondence 

Education») нинг ташкил этилиши бўлди. Шундан буён бу 

турдаги машғулотлар халқаро мақомга эга бўлди. 1982 йилда ташкилот қайта 

номланиб «Очиқ ва Масофавий Таълим бўйича Халқаро Кенгаш» («ICDE 

— International Council for Open and Distance Education») номини олган. ICDE 

— бу онлайн, очиқ ва масофавий таълим орқали барча қулай ва сифатли 

таълим олишга қаратилган етакчи, гловал аъзолик ташкилотидир. 

Норвегиянинг Осло шаҳрида ўзининг доимий котибиятига эга. 

Ташкилотнинг веб манзили: https://www.icde.org. 

1960 йилларда масофадан туриб ўқитиш халқаро миқёсда тан олиниб, 

ЮНЕСКО кўмаги билан фаол ривожлана бошлади. 1963 йилнинг сентябрида 

Англия Бош вазири Гарольд Вильсон масофавий таълимдан фойдаланган 

ҳолда барча ўқув муассасаларини бирлаштиришни мақсад қилган «Эфир 

университети» ташкил этилганлигини эълон қилди. 1969 йилда Англияда 

«Очиқ Университет» («The Open University» — OU) очилди. Бугунги кунда 

ушбу олийгоҳ Буюк Британияда энг йирик университет бири ҳисобланиб, 

унда турли мамлакатларда тахминан 168,000 дан ортиқ талабалар турли 

соҳаларда таҳсил олишади (2019). Университетнинг веб манзили: 

www.open.ac.uk.  

Россияда «мухбирлик таълими»нинг пайдо бўлиши ХIХ асрга тўғри 

келади. Совет ўқитувчилари «консултацион» деб номланган масофавий 

таълимнинг ўзига хос моделини ишлаб чиқдилар (бу модел «сиртқи таълим» 

номи остида пайдо бўлган). 1926-1927 йилларда Москва давлат 

https://www.icde.org/
http://www.open.ac.uk/

университетида 37 минг талаба сиртқи ўқишга қабул қилинди ва 1930 йилда 

мамлакатнинг барча этакчи университетларида масофавий таълим дастурлар 

жорий этилди. Совет масофавий ўқитиш шакли содда тарзда ташкил этилган: 

o Қабул қилингандан сўнг, талаба университетга жорий этилган 

сессиясига машғулот учун келган, ўқиш давомида унга умумий ўқув режаси 

таништирилиб, мустақил ўқиш учун материаллар берилган; 

o Семестр (ёки ўқув йили) давомида талаба олинган материални 

мустақил равишда ўрганади ва саволлар туғилганда, ўз ўқитувчисига хат ёки 

қўнғироқ қилиш йўли билан мурожаат қилган; 

o Семестр (ёки ўқув йили) охирида талаба университетга қайтиб 

келиб, тест ва имтиҳонларни (имтиҳон сессиясини) топшириши керак эди. 

Россияда масофавий таълим (сиртқи таълим билан адаштирмаслик 

керак эмас) 1997 йилда пайдо бўлди. Бунга асос бўлиб, Россия Федерацияси 

Умумий ва касб-ҳунар таълими вазирлигининг «Масофавий таълим соҳасида 

тажриба ўтказиш тўғрисида»ги 1050-сонли буйруғи (1997 йил 30 май) хизмат 

қилди. Ушбу ҳужжатга кўра Россия университетлари экспериментал 

масофавий таълим хизматларини кўрсатиш учун рухсат олди. 

Хуллас, XXI асрда компьютерлар ва Интернетнинг мавжудлиги 

масофавий таълимнинг тарқалишини янада осон ва тезроқ қилмоқда. 

Интернет радио ва телевидениедан анча катта ютуққа айланди. Чунки, глобал 

тармоқнинг имкониятлари кенг бўлиб, ҳар қандай ўқитувчи ва талабанинг 

қаерда бўлишидан қатиий назар улар ўртасидаги мулоқот жараёни 

осонлашди. 

Ўзбекистон Республикаси мустақилликни қўлга киритгандан сўнг 

Мустақил Давлат Ҳамдустлиги давлатлари каби жаҳон стандарларига мос 

келадиган ўзининг миллий таълим тизимини ривожлантиришга катта 

эътибор қаратди. Мамлакатимизда Интернет тармоғининг юзага келиши ва 

тарқалиши билан таълим тизими ҳам ўзгара бошлади. Янги имкониятлар 

юзага келди. 1997 йил 29 августда Ўзбекистон Республикасининг «Таълим 

тўғрисида»ги Қонуни қабул қилинди. Аммо бу қонунда масофавий таълим 

тушунчаси мавжуд бўлмаган. Шундай бўлса-да, мавжуд имкониятлардан 

келиб чиқиб, Ўзбекистонда таълим соҳаси тараққий этди. Таълим ва ишлаб 

чиқариш соҳасини компьютерлаштириш ва шу соҳаларга информацион 

технологияларни олиб кириш босқичма-босқич амалга оширилди. Натижада 

давр талаби асосида масофавий таълим ва уни жорий этиш бўйича муҳим 

ҳуқуқий асослар шаклланди. Масалан, Ўзбекистон Республикаси Вазирлар 

Маҳкамасининг «Ўзбекистон Республикаси Олий ва ўрта махсус таълим 

вазирлиги фаолиятини такомиллаштириш тўғрисида» 2004 йил 20 июлдаги 

341-сонли Қарорида «Ўқув-тарбия жараёнида ўқитишнинг илғор 

шаклларини, шу жумладан масофадан туриб ўқитиш шаклларини, янги 

педагогик ва ахборот технологияларини жорий этиш ва самарали 

фойдаланишни ташкил этиш» тўғрисида муҳим кўрсатмалар белгиланди. 

Масофавий таълимни жорий этишда Ўзбекистон Республикаси 

Президентининг «Ўзбекистон Республикаси олий таълим тизимини 2030 

йилгача ривожлантириш концепциясини тасдиқлаш тўғрисида» 2019 йил 8 

октябрдаги ПФ-5847-сонли Фармони муҳим аҳамият касб этади. Фармонда 

республикада таълим тизимини ривожлантириш ва бу соҳада масофавий 

таълимни жорий этиш, жумладан таълим жараёнига рақамли технологиялар 

ва замонавий усулларни жорий этишда масофавий таълим оид қуйидаги 

тадбирларни амалга ошириш белгиланди:  

- таълим жараёнларини рақамли технологиялар асосида 

индивидуаллаштириш, масофавий таълим хизматларини ривожлантириш, 

вебинар, онлайн, «blended learning», «flipped classroom» технологияларини 

амалиётга кенг жорий этиш; 

- замонавий ахборот-коммуникация технологиялари асосида 

масофавий таълим дастурларини ташкил этиш; 

- маъруза ва амалий машғулотлар, семинарларни онлайн кузатиш ва 

ўзлаштириш имконини берувчи, шунингдек уларни электрон ахборот 

сақловчиларга юкловчи «E-MINBAR» платформасини амалиётга жорий 

этиш, таълим жараёнларида «булутли технологиялар»дан фойдаланиш;  

- масофадан туриб фойдаланиш имконини берувчи электрон кутубхона 

тизимини кенг жорий этиш, талабаларнинг олий таълим муассасасида 

ўқишни тамомлаганларидан сўнг кутубхона фонди, ахборот базаларидан 

фойдаланишини йўлга қўйиш орқали уларнинг касбий малакасини узлуксиз 

ошириб бориш имкониятларини кенгайтириш. 

Юқоридаги ҳуқуқий ҳужжатлар асосида Ўзбекистонда таълим 

жараёнига маъсофавий таълимни жорий этиш борасида кўплаб тадбирлар 

амалга оширилди. 2020 йил 27 мартда Ўзбекистон Республикаси Олий ва 

ўрта махсус таълим вазирининг «Олий таълим муассасаларида масофавий 

таълимни жорий этиш тўғрисида»ги 233-сонли буйруғига асосан жорий 

йилнинг 1 апрелидан бошлаб масофавий таълимга ўтиш жараёни бошланади. 

Дунё миқёсида замонавий ахборотлар ва телекоммуникация 

технологияларининг ривожланиши таълим-тарбия жараёнини узоқ 

масофадан туриб амалга оширишга йўл очиб бермоқда. Бу эса таълим 

жараёнини такомиллаштириш, унга таълимнинг илғор турларини жорий 

этишни тақозо этади. Шу ўринда «Нима учун масофавий таълим керак бўлиб 

қолди?» – деган савол туғилиши табиий. Бу саволга жавоб тариқасида 

қуйидагиларни санаб ўтиш мумкин: 

 Таълим олишда янги имкониятлар (таълим олишнинг арзонлиги, 

вақт ва жойга боғлиқмаслиги ва бошқалар); 

 Таълим масканларига талаба қабул қилиш сонининг чекланганлиги; 

 Таълим олишни хоҳловчилар сонининг ошиши; 

 Сифатли ахборот технологияларининг пайдо бўлиши ва 

ривожланиши; 

 Халқаро интеграциянинг кучайиши. 

Масофавий таълимнинг ҳозирги кундаги аҳамиятини ҳисобга олган 

ҳолда унинг анъанавий таълим туридан қуйидаги характерли хусусиятлари 

билан фарқланади: 

 мослашувчанлик – таълим олувчига ўзига қулай вақт, жой ва 

тезликда таълим олиш имконияти мавжудлиги; 

 модуллилик – бир-бирига боғлиқ бўлмаган мустақил ўқув курслари 

тўпламидан - модуллардан индивидуал ёки гуруҳ талабига мос ўқув 

режасини тузиш имконияти мавжудлиги; 

 параллеллик – ўқув фаолиятини иш фаолияти билан бирга пареллел 

равишда, яъни ишлаб чиқаришдан ажралмаган ҳолда олиб бориш имконияти 

мавжудлиги; 

 кенг қамровлилик – кўп сонли талабаларнинг бир вақтнинг ўзида 

катта ўқув (электрон кутубхона, маълумотлар ва билимлар базаси ва б.) 

заҳираларига мурожаат қила олиши. Бу кўп сонли талабаларнинг 

коммуникация воситалари ёрдамида ўзаро ва ўқитувчи билан мулоқотда 

бўлиш имконияти; 

 оммабоп қулайлик – таълим берувчи ва таълим олувчиларнинг турли 

кўринишдаги ахборот ва коммуникация манбаларидан очиқ ва қулай 

фойдаланиш имкониятини мавжудлиги;  

 иқтисодий тежамкорлик – ўқув майдонлари, техника воситалари, 

транспорт воситалари ва ўқув материалларидан самарали фойдаланиш, ўқув 

материалларини бир жойга йиғиш, уларни тартибланган кўринишга 

келтириш ва бу маълумотларга кўп сонли мурожаатни ташкил қилиб бера 

олиш орқали мутахассисларни тайёрлаш учун кетадиган харажатларни 

камайтириш имконияти;  

 ижтимоий тенг ҳуқуқлилик – таълим олувчининг яшаш жойи, ёши, 

малакаси, соғлиғи, иш шароитлари ва моддий таъминланиш даражасидан 

қатъий назар ҳамма қатори тенг ҳуқуқли таълим олиш имконияти; 

 интернационаллилик – таълим соҳасида эришилган, жаҳон 

стандартларига жавоб берадиган ютуқларни импорт ва экспорт қилиш, 

шунингдек, таълим олишнинг янги замонавий яхлит таълимни яратиш 

имконияти.  

Таълим тизимига масофавий таълимни жорий этишнинг методик, 

иқтисодий, ижтимоий ютуқлар ва афзалликлари мавжуд.  

Методик ютуқлар ва афзалликларга қуйидагиларни киритиш 

мумкин:  

 Дарс жадвалнинг қулайлиги. Ўқувчи ўзига маъқул бўлган вақтда 

ўқув жараёнига қатнашиши мумкин.  

 Қулай фойдаланиш манзиллари. Ўқувчи Интернет кафе, уй, 

меҳмонхона, иш жойида ва бошқа жойлардан ўқув жараёнига қатнашиши 

мумкин. 

 Қулай ўқиш темпи. Таълим, ўқувчилар янги билимларни тушуниш 

темпида ўтказилади. 

 Қулай ўқув режа. Ўқув режани талабаларга индивидуал ва давлат 

таълим талабларига мос ҳолатда ташкил қилиш мумкин. Бунда таълим 

жараёнининг таркибий қисмларини йўқотмаган ҳолда замонавий ахборотлар 

технологиялари орқали ўқув жараёни ва бошқарув тизими амалга ошади. 

 Маълумотлар базасини тўпланиши. Олдинги ўқиган талабалар 

билимларини тўплаш ва ундан фойдаланиш имконияти.  

 Кургазмали қулайликлар. Мультимедия имкониятларидан тўлик 

фойдаланиш имконияти. Талабаларга таълим мазмунини оширишга ёрдам 

берувчи оммабоп технология, яъни электрон дарсликлар, маъруза 

видеокурслари, видео семинарлар ва ҳ.к. материаллари юборилади. 

 Малакали кадрлар. Малакали ўқитувчиларни танлаб таълим 

жараёнига жалб қилиш. 

 Ҳаракатчанлик. Реал вақтда ўқитувчи билан талабалар ўртасидаги 

мулоқот ва керакли маслаҳатларни олиш, талабалар билимларини синовдан 

ўтказаш ва ҳ.к. 

Иқтисодий ютуқлар ва афзалликларга қуйидагиларни киритиш 

мумкин:  

 Чексиз масофага таълим бериш. Ўқиш учун ҳудудий чекловнинг 

йўқлиги, яъни ўқитувчи ва ўқувчилар ўртасидаги масофа ҳеч қандай 

аҳамиятга эга эмас; 

 Иш жараёнига халақит бермаслиги. Ўқувчи ишдан ажралмас 

ҳолатда таълим олади. 

 Ўқувчилар сонини оширилиши. Масофавий таълим технологияларни 

тўлиқ қўллаган ўқув муассаса талабалар сони 2-3 баробар ошиши мумкин. 

 Унинг нархи. Масофавий таълим курслари 2 ва 3 баробар оддий 

курсларга қараганда арзон.  

 Маблағни тежаш. Ўқиш учун кетадиган маблағни тежаш; 

 Педагог кадрлар манфаати. Масофавий таълим ўқитувчи (педагог) 

ва мутахассисларнинг ҳам вақтини тежаб, имконияти даражасидан келиб 

чиққан ҳолда моддий манфаатдорлигини ошириш билан мустақил таълим 

олиш учун кенг шароит яратиб беради. 

Ижтимоий ютуқлар ва афзалликларга қуйидагиларни киритиш 

мумкин: 

 Ижтимоий гуруҳларга ажратиш йўқлиги. Масофавий таълим 

курсига қатнашувчи гуруҳларнинг доираси кенг бўлиб, унга қуйидагилар 

киради:  

1) иккинчи олий ёки қўшимча маълумот олувчилар, малака ошириш ва 

қайта тайёргарлик ўташ истагида бўлганлар; 

2) иккинчи паралел маълумот олишни хоҳлаган талабалар;  

3) марказдан узоқда, кам ўзлаштирилган минтақалар аҳолиси;  

4) жисмоний нуқсонлари бўлган шахслар;  

5) армия хизматида бўлган шахслар; эркин кўчиб юриши чекланган 

шахслар; ва бошқалар қатнашиши мумкин. 

  Ёш чекланишлари йўқлиги. Ўқишга жалб қилинувчиларнинг ёш 

чекланишларини истисно қилинади. 

Шубҳасиз, масофавий таълим таълимнинг барча муаммоларини ҳал 

қила олмайди, чунки унинг бирқанча камчилиги мавжуд бўлиб, улар 

қуйидагилардан иборат: 

- ўқитувчи ва талаба ўртасидаги бевосита мулоқот ва психологик 

бирликнинг чегараланганлиги;  

- масофавий таълим субъекти ўқув қуролидан ёки таълим 

манбаларидан узоқлашган ҳолда бўлиши; 

- электрон ҳолатдаги таълим ва мулоқот жараёнларга ишончсизлик. 

Ушбу сабабдан талабалар асосан виртуал ҳолатдаги таълим турида эмас, 

балки оддий (кундузги ва сиртқи) таълим турларида ўқиш истагида 

бўлишади. 

- давлат масофавий таълим стандартлари йўқлиги ва натижада давлат 

нусхасидаги диплом берилмаслиги. Шу сабабдан кўпгина масофавий таълим 

курслари битирувчиларига фақат ушбу курсни битирганлиги ҳақида 

сертификат ёки гувохномалар беришади. 

- виртуал муҳит ва техника таъминот билан боғлиқлиги. Масофавий 

таълим интернет борлиги, ундан фойдаланиш нархи, тезлиги ва сервислар 

мавжудлигига, махсус коммуникацион техникалар мавжудлиги ва улар 

ишлашига тааллуқли. Ҳозирда Интернет тармоғининг кенг оммалашганлиги 

сабабли масофавий таълим кўпроқ «online» режимида бўлишни талаб 

қилинди. Offline режими эса маълум бир қийинчиликларни юзага келтиради. 

Маълумки, таълимнинг ҳар қандай соҳаси ўз методларига эга бўлади. 

Масофавий таълим методларига Интернет конференциялар (анжуманлар), 

аудиоконференциялар, видеоконференциялар, веб-форумлар, вебинарлар ва 

бошқа таълим методлари киради. Бу методлар масофавий таълимда ўқиш 

тури ва воситаларининг хилма-хиллигини, янги информацион технологиялар 

бўйича қўшимча билимларни олишни, яқин ўқув муассасаларида мавжуд 

бўлмаган фанларни ўрганишни, нуфузли университетларнинг таълимга 

қаратилган дастур ва курсларидан фойдаланишни таъминлайди.  

Интернет конференциялар (Веб-анжуман). 

Интернет конференциялар — бир кишининг Интернет аудиторияси 

билан ундаги мулоқот дастурлари орқали мулоқот қилиш имкониятидир. 

Веб-конференциялар мунтазам конференцияларни ўтказишнинг электрон 

усулидир. Фарқли хусусиятлари: аудиториянинг кенглиги, ўтказилиш жойи 

ва техник чекловларнинг мавжудлиги. Конференция (лот. konferentia – «бир 

жойга тўплайман») — бу давлат ёки партия, жамоат ва олимлар вакилла-

рининг муайян масалани муҳокама этиш учун йирилиши. Биринчи оммавий 

веб-конференциялар 1996 йил майда Microsoft компанияси томонидан 

«NetMeeting» дастурини ишга туширилганлигини эълон қилиши билан 

вужудга келди. Дастур Internet Explorer 3.0 браузери учун ўрнатилган 

таркибий қисм эди. NetMeeting фойдаланувчиларга реал вақт режимида 

маълумот алмашиш ва мулоқот қилиш имконини берди. 

Интернет – конференцияларни ўтказиш тартиби: 

1. Анжуман мавзуси, унинг етакчиси ва вақти белгиланади. 

2. Маърузалар тўплами эълон қилади ва конференциянинг пресс-

релизи (матбуот учун хабар) эълон қилади. 

3. Маърузаларнинг муҳокамаси. 

4. Конференция ёпилади. Олинган хулоса чоп этилади. 

Интернет – конференция турлари: 

 Skype конференция; 

 Friendfeed - конференция / семинар; 

 Wiki - конференция / семинар; 

 Интеграциялашган, яъни ҳар хил хизматлардан (масалан, wiki ва 

блоглар, wiki ва skype) фойдаланиш. 

Оммабоп веб-конференция хизматлари: 

– Google Hangouts – https://hangouts.google.com; 

– OpenMeetings – http://openmeetings.apache.org; 

– Mikogo – https://www.mikogo.com; 

– Join.me – https://www.join.me; 

– Dimdim – http://www.dimdim.com; 

– Webmeetings – https://www.webmeetings.ru ва бошқ. 

Аудиоконференция. 

Телеконференциянинг бир тури, уч ва ундан ортиқ иштирокчилар 

ўртасидаги селектор мажлис бўлиб, унда электрон алоқа каналларидан 

фойдаланиш натижасида иштирокчилари ўртасида овозли коммутацияси 

(уланиш) юзага келади. Ҳар бир конференцияда уни бошқарадиган ва 

конференция мавзуси, этикет ва бошқа қоидаларини бузилмаганлигига 

https://hangouts.google.com/
http://openmeetings.apache.org/
https://www.mikogo.com/
https://www.join.me/
http://www.dimdim.com/
https://www.webmeetings.ru/

ишонч ҳосил қиладиган координатор (конференция раҳбари) мавжуд. 

Ташкилот ёки фирманинг ҳудудий жиҳатдан узоқда жойлашган 

ходимлари ёки бўлинмалари ўртасида коммуникацияларии сақлаб туриш 

учун аудиоалоқадан фойдаланади. Иккитадан кўп иштирокчи сўзлашувда 

қатнашишини таъминлайдиган қўшимча қурилмалар билан жиҳозланган 

телефон алоқаси тизими аудиоконференцияларни ўтказиш учун 

қўлланиладиган энг оддий техника воситаси ҳисобланади. 

Аудиоконференцияларни ташкил этиш компьютер бўлишини талаб этмайди, 

фақатгина унинг иштирокчилари ўртасида икки томонлама аудиоалоқадан 

фойдаланишни кўзда тутади. Аудиоконференциялардан фойдаланиш 

қарорлар қабул қилиш жараёнини энгиллаштиради, у арзон ҳам қулай. 

Видеоконференциялар. 

Видеоконференциялар ҳам аудиоконференциялар қандай мақсадларга 

мўлжалланган бўлса, шундай мақсадларга мўлжалланган, лекин бунда 

видеоаппаратура қўлланилади. Видеоконференция – бу шундай компьютер 

технологиясики, у орқали фойдаланувчи шахслар бир-бирларини реал вақтда 

кўради, эшитади ва маълумотлар билан алмашади. Видеоконференцияни 

ўтказиш компьютер ва мониторлар бўлишини талаб этади. 

Масофадан туриб мулоқотнинг видеоконференция шакли 1964 йилда 

AT&T компанияси томонидан ишлаб чиқилган «Videophone» (реал вақтда 

овоз ва тасвирни алмашиш) қурилмасидан бошланади. Бу қурилма ёрдамида 

иштирокчиларнинг масофадан бир-бирларинй реал вақтда кўриб турган 

ҳолда мулоқотларини ташкил қилинган. 

Видеоконференция жараёнида бир-биридан анча узоқ масофада бўлган 

унинг иштирокчилари экранда ўзларини ва бошқа иштирокчиларни кўриб 

турадилар. Телевизион тасвир билан бир вақтда овоз ҳам эшитилиб туради. 

Масофадан видеоконференция тизими – матнли ахборотлар алмашиш, 

файллар алмашиш имконини беради. Шуниси билан видеоконференция 

шаклида масофадан туриб интерфаол ўқитиш тизими Интернет ёки локал 

тармоқ орқали ўқитишдан ҳамда радио ёки телевидение орқали маъруза 

ўқишдан фарқ қилади. Видеоконференцияда ташқи электрон доскадан 

фойдаланилганда ўқитувчи доскага ёзади ва уни видеоконференция алоқаси 

кўмагида бошқа аудитория тингловчиларига кўрсатилади. 

Электрон доскадан масофадан ўқитиш тизими фойдаланувчилари бир 

хил фойдаланишлари мумкин, яъни бир доскага чизилган расм бошқа 

аудиториядаги доскаларда ҳам кўрсатилади. Дарс олиб бориш жараёнида 

видеокамера автомат тарзда маъруза ўқиётган профессор, талаба ёки савол 

берувчи томонга бурилади. 

Видеоконференция ўтказиш учун асосан иккита шартни бажариш 

лозим: 

а) видеоконференцияни амалга ошириш учун зарур бўлган компьютер 

(техник) қурилмалари; 

б) видеоконференцияни ўтказиш талабига жавоб берувчи алоқа 

каналларидан фойдаланган ҳолда мулоқотга чиқувчилар билан боғланиш. 

Видеоконференциялар транспорт ва хизмат сафари ҳаражатларини 

анча қисқартириш имконини беради. Бунда узоқда жойлашган таълим 

олувчиларда таълимни ўзлаштириш самарадорлиги ошади. 

Веб-форумлар. 

Форум (лот. forum – «майдон») — оммавий йиғин, мажлис, кенгаш, 

йирик анжуман ҳисобланади. Интернет тармоғида форумлар веб-сайт 

кўринишида бўлади ва Веб-форум деб аталади. Веб-форум — бир мавзу 

бўйича ёки бир неча мавзу бўйича (форумнинг ихтисослашувига қараб) 

Интернет фойдаланувчилари (иккитадан ортиқ иштирокчи) ўртасида мулоқот 

учун мўлжалланган Интернет хизматиларининг (платформа) веб-сайт 

саҳифалари ва ускуналари мажмуи. Қисқача айтганда, форум бу веб-

сайтнинг ташриф буюрувчилари мулоқот ўрнатадиган майдончаси. Бунда 

ихтиёрий фойдаланувчи форум веб-сайтига ташриф буюриб, ўзини 

қизиқтирган мавзуни ўртага ташлаши ва веб-сайтнинг бошқа ташриф 

буюрувчилари билан муҳокама қилишлари мумкин. 

Форум мулоқотнинг яна бир оддий тури бўлиб, бу мулоқотда ихтиёрий 

вақтда ихтиёрий жойдан қатнашиш ҳам мумкин. Форумни ўтказишда бирор 

мавзу танланади ва у муҳокамага қўйилади. Қатнашувчилар музокара 

жараёни билан танишиб, ўз фикрларини жўнатишлари мумкин. Бу усулда сиз 

муҳокамада қатнашаётганларни кўрмайсиз, фақатгина уларнинг фикрлари 

билан танишиб чиқишингиз мумкин. Форумда турли-туман мавзулар 

муҳокама қилинади. Бунда сиз бирор мавзуни танлаб, уларнинг 

муҳокамасида иштирок этишингиз мумкин. 

Веб-форумларининг туралари ҳар хил: ҳудудий жиҳатдан миллий ва 

халқаро веб-форумлари. Алоҳида йўналишларга қараб ихтисослашган ёки 

умумий бўлиши мумкин. Ихтисослашган веб-форумларига медицина, 

дастурлаш технологиялари, дизайн ва мода, компьютер ўйинлари ва 

транспорт воситаларига бағишланган форумлар мисол бўлади. 

Ихтисослашган форумларда фақатгина мўлжалланган соҳага оид мавзулар 

муҳокама қилинади, умумий форумларда эса, ихтиёрий мавзуни ўртага 

ташлаш мумкин. 

Вебинар – таълим методи. 

Вебинар (ингл. web-based seminar — «вебга асосланган семинар»; 

қисқача –  webinar) — бу маърузачи (маърузачилар) ва тадбир 

иштирокчиларининг Интернет орқали виртуал учрашуви бўлиб, улар 

компьютер ёки мобил қурилмаларининг экранларида нутқ сўзловчининг 

нутқни тинглайдилар ва ҳаракатларини кузатадилар. Интернет семинар 

сифатида вебинарлар таълим ёки онлайн тақдимотлар, шунингдек 

корпоратив учрашувлар ўтказиш мақсадида ташкил қилинади. Содда қилиб 

айтганда вебинар — маърузачининг интернетдаги вебинарлар учун махсус 

платформадаги аудитория билан учрашуви ҳисобланади. Маърузачи 

камерага ўзини кўрсатади ва овози билан гапиради ва томошабинлар у билан 

суҳбатда матн ёрдамида мулоқот қилади. 

Вебинарлар тарихи 1980 йиллар охирларига бориб тақалади. Ўшанда 

Internet тарихининг бошида вебинарларнинг ўтмишдоши - IRC (ингл. Internet 

Relay Chat – реал вақт хабар учун ишланган амалий протокол даражасидаги 

дастур) каби биринчи реал вақтли матнли алоқа тизимлари пайдо бўлган эди. 

1998 йилда Эрик Р. Корб «Вебинар» савдо белгисини рўйхатдан ўтказилган. 

1990 йилларнинг ўрталарида wеб чатлар ва тезкор (лаҳзали) хабар алмашиш 

дастурлари пайдо бўлди. Ғарбда илк бор вебинарлардан IT (Information 

Technology) – мутахассисларни тайёрлашда кенг фойдаланилган.  

Ҳозирда вебинар атамаси онлайн семинарлар, онлайн маърузалар ва 

онлайн анжуманлар (веб-конференция) деб аталмоқда. Аммо вебинар веб-

конференция ва онлайн трансляциядан фарқ қилади. Ушбу учта тушунчани 

аралаштириб юбормаслик лозим. 

Вебинар – бир томонлама алоқа тизими бўлиб, маърузачиларнинг сони 

чекланган: кўпинча 1 ёки 2. Бошқа иштирокчилар овоз бериш ҳуқуқига эга 

эмаслар. Вебинарда маърузачи маълум бир мавзуни тақдим этади ва 

вебинарнинг барча иштирокчилари унинг тақдимотини реал вақтда 

масофадан туриб томоша қилади ва ўзларини қизиқтирган саволлар бўйича 

маърузачига матн билан мурожат қилиб мулоқотга киришади.  

Веб-конференция ва онлайн трансляция эса икки томонлама алоқани 

таъминлайди. Веб-конференция формати ҳар бир иштирокчига гапиришга 

имкон беради, яъни йиғилишнинг барча иштирокчилари учун бир хил 

ҳуқуқларни таъминлайди. Бунда маърузачи ва тингловчи ўртасидаги мулоқот 

овоз йўли билан тўғридан-тўғри мурожаат қилиш орқали амалга ошади. 

Ижтимоий тармоқларда онлайн трансляциялар («жонли эфирлар») 

яқинда пайдо бўлди. 2016 йилгача улар фақат YouTube, Periscope ва SnapChat 

да ўтказилиши мумкин эди. Кейинчалик бундай имконият Facebook, 

Instagram, Вконтакте да пайдо бўлди. Ушбу дастурларнинг функциялари 

жуда чекланган. Мисол учун, уларга кириш фақат бир кун учун қўллаб-

қувватланади ва қайта кўриб бўлмайди. Шундай бўлса-да, онлайн 

трансляцияларга исталган киши қатнашиши мумкин. Вебинарда эса 

иштирокчилар олдиндан рўйхатдан ўтиши керак. 

Барча вебинарларни қуйидаги турга бўлиш мумкин: савдо-сотиқга оид 

(«сотиш»), таълим («ўқитиш») ва ахборот беришга асосланган 

вебинарлар. 

Савдо-сотиқга йўналтирилган вебинарлар — бирон бир хизмат ёки 

маҳсулотни тақдим этишни вава кейинчалик уни тингловчиларга сотишни 

мақсад қилади. Ушбу модел ахборот бизнесида фаол қўлланилади: сотиб 

олишга қизиққан одамлар Интернет-учрашувга қатнашади, вебинар давомида 

маърузачи пуллик курсни иштирокчиларга тақдим этади. 

Таълим берувчи вебинарлари — бу виртуал дарслар бўлиб, унда 

иштирокчилар янги билим ва кўникмаларни эгаллайдилар. Улар фаол онлайн 

мактаблар ва хусусий мураббийлар томонидан ишлатилади. Кўплаб 

филиалларга эга бўлган йирик компаниялар ходимларни ўқитиш ва мулоқот 

қилиш учун вебинарлардан фойдаланадилар. Иштирокчиларни ушбу мавзу 

бўйича бепул мулоқот қилишлари учун ахборот бериш вебинарлари 

ўтказилиши мумкин. 

Ҳозирда Интернет тармоғида кишилар ўз тақдимотлари билан 

бўлишиш, маърузалар ўқиш каби амалларни бажариш имкониятига эга 

бўлмоқдалар. Вебинар учун YouTube жуда мос келади. Шунинг учун 

вебинарлар кўпинча YouTube да ёзилади ва жойлаштирилади. Вебинарда 

доимо икки томон иштирок этади: Маъруза қилувчи (тақдимотчи, бошловчи) 

ва томошабин (тингловчилар). Одатда иштирокчилар маърузачини кўриши 

мумкин, лекин у иштирокчиларни кўра олмайди. 

Вебинар методдан қўлланилганда қуйдагилардан фойдаланиш 

мумкин: 

– маърузачининг видео тасвири; 

– материалнинг овозли тақдим этиш; 

– слайд тақдимотлар; 

– онлайн видеолар; 

– матнли чат; 

– овоз бериш ва сўровлар. 

Вебинарларни ташкил этувчиларнинг мақсадлари қуйидагилардан 

иборат: 

 ўқитиш; 

 ўз товарлари ва хизматларини тақдим этиш ва сотиш; 

 компания ичидаги ходимларнинг бизнес алоқалари. 

Вебинар қуйидаги имкониятлар беради: 

 юзлаб ёки ҳатто минглаб одамлар учун кенг кўламли онлайн-

трансляция (эшиттириш)ни нисбатан оддий ва арзон ташкил қилиш; 

 тақдимотларни намойиш этиш; 

 реал вақт режимида иштирокчилар билан чат орқали суҳбат; 

 онлайн трансляцияни ёзиб олиш. 

Вебинарларнинг афзалликлари: 

 Йўлда вақт ўтказиш шарт эмас: уларда компьютер (ноутбук) ва 

интернетга кириш мавжуд бўлган исталган жойдан иштирок этиш мумкин; 

 Вебинарда, видео дарсларни томоша қилишдан фарқли ўлароқ, 

матнлар орқали савол бериш имконияти мавжуд. Жавоблар вақти онлайн 

трансляциянинг охирида ва баъзан алоҳида мавзулар орасида берилади. 

Ўзбекистондаги оммабоп вебинар сервисларга қуйидагиларни 

мисоллар қилиш мумкин: https://webinar.cpr.uz/; https://webinar.fledu.uz/; 

https://www.norma.uz/webinar; http://webinar.uz/ ва бошқалар. 

«Blended learning» - «Аралаштирилган таълим». 

«Blended learning» — бу ўқитувчилар томонидан (юзма-юз) олиб 

бориладиган анъанавий таълим ва онлайн таълим (электрон таълим 

элементлари) шаклларини ўзида бирлаштирган таълим тури бўлиб, у 

компьютер графикаси, аудио ва видео, интерактив элементлар ва бошқалар 

каби махсус ахборот технологияларидан фойдаланади. Аслида, Blеndеd 

Lеarning тушунчаси XX асрнинг 60-йилларида мавжуд эди, аммо бу атама 

биринчи бўлиб 1999 йилда Американинг «Interactive Learning Center» 

(«Интерфаол Таълим Маркази») нинг пресс-релизида «EPIC Lеarning» деб 

ўзгартирилди. 

Ушбу атаманинг шарҳлари 2006 йилгача К.Дж. Бонк (Curtis J. Bonk) ва 

https://webinar.cpr.uz/
https://webinar.fledu.uz/
https://www.norma.uz/webinar
http://webinar.uz/

Ч.Р. Грэхем (Charles R. Graham) ларнинг «The Handbook of Blended Learning: 

Global Perspectives, Local Designs» («Аралаштирилган таълим қўлланмаси: 

глобал истиқболлар, маҳаллий лойиҳалар») деб номланган китобининг нашр 

этилгунга қадар сезиларли даражада ўзгариб турди. Бу қўлланмада Blеndеd 

Lеarning атамасига таъриф берилиб, компьютер орқали «юзма-юз ўқиш», 

яъни анъанавий таълимни аралаштириш назарда тутилди. Бугунги кунда у 

Интернет ва рақамли оммавий ахборот воситаларини синфдаги таълим билан 

бирлаштириш сифатида талқин қилинади. 

Blеndеd Lеarning таълим тизимида талаба (ўқувчи) аудиторияда 

(синфда) «жонли» машғулотларга қатнайди, аммо бунда «Computer-Mediated 

Activities» («Компьютер-Воситачилик Фаолияти») деб номланган тадбирлар 

кенг қўлланилади, яъни компьютер, онлайн режим, мобил қурилмалар ва 

махсус ўқув дастурлари (платформалар) манбалари таълим (ўқув) 

фаолиятининг воситачиси сифатида ишлатилади. Бундан кўриниб турибдики 

Blеndеd Lеarning асосан компьютерларни инсон фаолиятининг воситачиси 

сифатида қўллайди. 

Blended learning учта йўналишга асосланади:  

1. Масофадан ўқитиш — «Distance Learning»; 

2. Синфда ўқиш — «Face-To-Face Learning»; 

3. Интернет орқали таълим олиш — «Online Learning». 

Бу таълим турининг асосий тамойилларига қўйидагилар киради: 

Изчиллик. Таълим беришда таъсирни, изчилликни олиш муҳим: дастлаб 

ўқувчи материални ўзи ўрганиши керак, кейин ўқитувчидан назарий билим 

олиши ва фақат кейин уни амалда қўллаши лозим. Кўп жиҳатдан бу принцип 

«тескари синф» моделига яқин келади. 

Кургазмали қулайликлар. Замонавий электрон таълим воситалари 

туфайли сиз ҳар доим талабанинг қўл остида бўладиган билим базасини 

яратишингиз мумкин. Анъанвий таълим моделидан фарқли ўлароқ, 

аралаштирилган таълимда талаба методик материаллар — видео дарслар, 

китоблар ва бошқалардан фойдаланиш имкониятига эга. 

Амалий қўллаш. Назарияни ўрганиш учун амалий машғулотлар талаб 

қилинади. 

Узлуксизлик. Аралаш таълим қисман микро-таълим тамойилларига 

асосланади. Материалнинг мавжудлиги туфайли талаба ҳар доим таълим 

порталига кириб, материалнинг «янги қисми»ни олиши мумкин. 

Қўллаб-қувватлаш. Масофадан ўқитиш тизимида талаба ҳар доим 

ўқитувчига савол бериши ва кейинги машғулотларни кутмасдан, тезда жавоб 

олиши мумкин. 

«Flipped classroom». 

«Flipped classroom» («Тўнтарилган синф») — бу таълимга замонавий 

ёндашув бўлиб, у синф ва уй вазифаларини алмаштиришни таклиф қилади ва 

шу орқали ўқувчиларни ўқув жараёнига жалб қилиш ва уларнинг ғайратини 

оширишга ҳаракат қилади. Қўпол қилиб айтганда, уй вазифаси синфхонага, 

синфхона эса уй вазифасига айланади. «Flipped classroom» технологиясининг 

ўқитиш принципига кўра талабалар (ўқувчилар) томонидан янги материални 

ўзлаштиришнинг асосий усули уйда амалга оширилади. Аудиторияга 

ажратилган дарс машғулотлари соати эса топшириқлар, машқлар, 

лаборатория ва амалий машғулотлар, ўқитувчиларнинг индивидуал 

маслаҳатлари учун ажратилади. Ушбу технология 2007 йилда Колорадо 

штатидаги (АҚШ) Вудланд мактабининг табиий фан ўқитувчилари - 

Жонатан Бергман (Jonathan Bergman) ва Аарон Сэмс (Aaron Sams) томонидан 

таклиф этилган. Улар талабалар уйда томоша қилишлари керак бўлган 

маъруза материаллари билан қисқа видео ҳужжатларни яратган. Дарслар 

лаборатория ишларига, ҳамда талабаларнинг саволларига жавоб беришга 

қаратилган.  

Flipped classroom одатда бир неча таркибий қисмлардан иборат: 

o масофавий ўқитиш ва материаллардан умумий фойдаланиш учун 

онлайн платформа; 

o видео ресурслар, авдио ва матнлар; 

o PowerPoint тақдимоти; 

o мунозара; 

o ўқитувчи ва ўқувчилар ўртасидаги онлайн мулоқот.  

 

 

Оммавий очиқ онлайн курслар. 

«Оммавий очиқ онлайн 

курслар» (инглиз тилидан MOOK 

— «Massivе Opеn Onlinе Coursе») 

— масофавий таълим шаклларидан 

бири бўлиб, Интернет орқали 

эркин кириш ва электрон таълим 

технологияларидан фойдаланган ҳолда интерактив қатнашиш имконини 

берувчи оммавий ўқув курсларидир. 2008 йилда масофавий таълим соҳасида 

пайдо бўлган. Лекин 2012 йилда «Coursеra», «Udacity» ва «Udеmy» каби 

лойиҳалар биринчи инвецицияларни жалб қилгандан кейин чиндан ҳам 

машҳур бўлди. Веб манзили: https://mooec.com. 

MOOK ўқув курсининг анъанавий материаллари, жумладан, видео, 

ўқиш ва уй вазифаларига қўшимча тарзда оммавий очиқ онлайн курслар 

талабаларга, ўқитувчилар ва ассистентлар жамоаларини яратиш ва қўллаб-

қувватлашга ёрдам берадиган интерактив форумларида қатнашиш имконини 

беради. 

Айтиш лозимки, 2011 йилдан бошлаб Ўзбекистон олий таълим 

тизимида MOODLЕ тизими ҳам жорий этила бошланди. Ҳозирда унга кўплаб 

таълим муассасаси номинал равишда боғланганига қарамасдан, амалда бир 

неча университетларгина уни фақат ўқув материалларининг электрон 

ресурси сифатида ишлатади. 

Масофавий таълимда асосан интерактив ва интерактив бўлмаган 

технологиялар қўлланилади. Интерактив технологиялар: Интернет 

масофавий таълим портали; видео ва аудиоконференциялар; электрон почта 

орқали таълим; Интернет орқали мустақил таълим олиш; узоқдан бошқариш 

https://mooec.com/

системалар; онлайн симулятор ва ўқув дастурлар; тест топшириш 

системалари. Интерактив бўлмаган технологиялар: видео, аудио ва босмага 

чиқарилган материаллар; телевизион ва радио кўрсатувлар; дискларда 

жойлашган дастурлар. Олий таълим доирасида ахборот технологияларни 

ишлатишнинг 3 та ўзаро боғлиқ соҳаларини ажратиш мумкин: аудитория 

машғулотлари учун, электрон кутубхоналар, Интернет. Масафавий таълимда 

ҳам ушбу соҳалар мавжуд бўлиб, асосан электрон шаклда бўлади. 

 

Савол ва топшириқлар: 

1. Масофавий таълим нима? 

2. Масофавий таълим пайдо бўлиши ва ривожланиши тарихи ҳақида гапириб 

беринг.  

3. Масофавий таълимнинг афзалликлари нималардан иборат? 

4. Масофавий таълимнинг муаммолари ва камчиликлари ҳақида сўзлаб 

беринг. 

5. Масофавий таълим қандай методларга эга?  

6. Ўзбекистонда таълим жараёнига маъсофавий таълимни жорий этиш 

борасида қандай тадбирлар амалга оширилмоқда? 

7. Вебинар – таълим методи нима? 

8.  Масофавий таълимда ахборот технологияларининг ўрни ҳақида гапириб 

беринг.  

ГЛОССАРИЙ 

АНИМАЦИЯ [Анимация, Animation] (инглизча, animation, лотинча, 

animа — «қалб», «ҳаёт»), — бу слайдларни намойиш қилиш ва кўрсатишда 

уларни самарадорлигини оширувчи товуш, ранг, матн ва ҳаракатланувчи 

эффектлар ва уларни йигиндисидан иборат. 

АХБОРОТ [Известия, информация; News, information] (лотинча, 

informatio – «тушунтириш», бирор нарсани баён қилиш ёки бирор нарса ёхуд 

ҳодиса ҳақидаги маълумот) — 1) бирон воқеа ҳақидаги батафсил хабар, 

маълумот. Давлатлар ўртасидаги музокаралар натижасида тузилган битим 

ёки шартнома тўғрисида ҳукуматнинг расмий хабари. Халқаро ҳуқуқда икки 

ва ундан ортиқ давлатлар ўртасида олиб бориладиган дипломатик 

музокаралар натижасида тузилган битимлар, шартномалар ёки қабул 

қилинган бошқа қарорлар ҳақидаги хабар икки ёки ундан ортиқ давлатлар 

томонидан расмий эълон қилинади. Икки давлат ўртасида олиб борилган 

музокаралар ҳақидаги ахборот одатда қўшма ахборот деб аталади; 2) баъзи 

вақтли нашрларнинг номи (масалан, Ўзбекистон Республикаси Фанлар 

академиясининг ахбороти, Ўзбекистон Республикаси тест марказининг 

ахбороти ва б.). 

АХБОРОТ ИНҚИЛОБИ, информацион инқилоб 

[Информационная революция; Information Rеvolution] — ахборотни 

сақлаш, қайта ишлаш ва узатишнинг янги воситаларини кенг жорий этиш 

натижасида юзага келадиган ахборот инқилоби, жамият ҳаётининг барча 

соҳаларида чуқур сифатли ўзгаришлар. 

АХБОРОТ-КОММУНИКАЦИЯ ТЕХНОЛОГИЯЛАРИ (АКТ) 

[Информационно-коммуникационные технологии; Information and 

communication technologies] — бу, кенг кўламдаги тушунча бўлиб, унга 

технологик воситалар ёрдамида коммуникацияга жалб этилган тизимлар, 

жараёнлар ва шахслар киради. 

АХБОРОТ ТЕХНОЛОГИЯСИ [Информационная технология; 

Information technology, IT] — 1. Ахборотни тўплаш, сақлаш, излаш, унга 

ишлов бериш ва уни тарқатиш учун фойдаланиладиган жами услублар, 

қурилмалар, усуллар ва жараёнлар; 2. Маълумотларни тўплаш, уларга ишлов 

бериш, сақлаш, узатиш ва улардан фойдаланиш жараёнида ҳисоблаш 

техникасидан фойдаланиш йўллари, усуллари ва услублари; 3. 

Ҳужжатлаштирилган ахборот, жумладан дастурли воситаларга ишлов 

беришнинг жами услублари, йўллари, усуллари ва воситалари ҳамда улардан 

фойдаланишнинг белгиланган тартиби; 4. Инсон фаолиятининг турли 

соҳаларида ахборот маҳсулотини ишлаб чиқаришда ахборот жараёнларини 

амалга оширишнинг жами усуллари; 5. Инсонлар томонидан ахборотни 

йиғиш, сақлаш, ишлов бериш ва тарқатиш учун фойдаланиладиган жами 

услублар, қурилмалар ва ишлаб чиқариш жараёнлари. Кенг маънода ахборот 

технологияси мисоли сифатида идора чўтидан фойдаланиш ва китобларни 

босишни кўрсатиш мумкин. Тор маънода ахборот технологияси атамаси 

ахборотга ишлов бериш учун ушбу ахборотдан фойдаланувчи жараёнларнинг 

сермеҳнатлигини камайтириш ва уларнинг ишончлилигини ва тезкорлигини 

ошириш мақсадида замонавий электрон техникасидан фойдаланиш билан 

боғлиқ. 

ВЕБ [Веб; Web] — Умумжаҳон ўргимчак тўри. 

ВЕБ - АНЖУМАН [Веб - конференция; Web-conference] — 

Интернет орқали реал вақт режимида онлайн учрашувлар ўтказиш ва 

биргаликда ишлаш учун технологиялар ва воситалар. Веб-анжуманлар 

онлайн тақдимотлар ўтказиш, ҳужжат ва иловалар билан биргаликда ишлаш, 

сайтларни, видео файлларни ва тасвирларни синхрон кўришга имкон беради. 

ВИДЕОАНЖУМАН [Видеоконференция; Videoconference] — 

узоқлаштирилган фойдаланувчи гуруҳлари орасида (рақамли видиоёзув ёки 

оқимли видео кўринишида маълумотларни алмашиниш) йиғилиш ва 

мунозаралар ўтказиш жараёни. Тасвирни Интернет муҳитида трансляция 

қилиш орқали фойдаланувчиларнинг узоқдаги гуруҳлари орасидаги кенгаш 

ва мунозаралар ўтказиш методологияси. 

ВИРТУАЛ АУДИТОРИЯ [Виртуальная аудитория; Virtual 

audience] — ўқув жараёнининг ўқитувчиси ва администраторининг 

маслаҳатини олиш учун тармоқ  

ИМЗО [Подпись; Signature] — ҳужжатнинг ҳақиқийлигини ва 

юборган жисмоний шахсга тегишли эканлигини тасдиқлайдиган инсоннинг 

физиологик хусусияти. 

ИННОВАЦИЯ [Инновация; Innovation] (инглизча, innovationas — 

«киритилган янгилик», «ихтиро») — янгилик киритиш, янгилик демакдир. 

Инновация – муайян тизимнинг ички тузилишини ўзгартиришга қаратилган 

фаолият. 1) техника ва технология авлодларини алмаштиришни таъминлаш 

учун иқтисодиётга сарфланган маблағлар; 2) илмий-техника ютуқлари ва 

илғор тажрибаларга асосланган техника, технология, бошқариш ва меҳнатни 

ташкил этиш каби соҳалардаги янгиликлар, шунингдек, уларнинг турли 

соҳалар ва фаолият доираларида қўлланилиши. 

ИННОВАЦИОН ТАЪЛИМ [Инновационное образование; 

Innovative education] — таълим олувчида янги ғоя, меъёр, қоидаларни 

яратиш, ўзга шахслар томонидан яратилган илғор ғоялар, меъёр, қоидаларни 

табиий қабул қилишга оид сифатлар, малакаларни шакллантириш 

имкониятини яратадиган таълим. Таълим инновациялари инновацион таълим 

деб ҳам номланади. Инновацион таълим тушунчаси биринчи бор 1979 йилда 

Рим клубида қўлланилган.  

ИННОВАЦИОН ТЕХНОЛОГИЯ [Инновационные технологии; 

Innovative technology] — тизимли, технологик ёндашувлар асосида таълим 

шаклларини қулайлаштириш, натижасини кафолатлаш ва объектив баҳолаш 

учун инсон салоҳияти ҳамда техник воситаларнинг ўзаро таъсирини инобатга 

олиб, таълим мақсадларини ойдинлаштириб, ўқитиш ва билим ўзлаштириш 

жараёнларида қўлланиладиган усул ва методлар мажмуидир. 

ИНФОРМАТИКА [Информатика; Informatics] (французча, 

informatique, немисча, informatik — «ахборот») ахборотшунослик — илмий 

информация (ахборот, хабар, маълумот)нинг моҳияти, умумий хоссалари ва 

қонуниятларини, шунингдек, илмий коммуникация тизими (ўша илмий 

информацияни тарқатиш усуллари ва воситалари мажмуи)ни ўрганиш билан 

шуғулланадиган илмий фан. 

ИНТЕРНЕТ [Интернет; Internet] (лотинча, inter – «аро» ва net (work) 

– «тармоқ»; WWW – World Wide Web) — катта (глобал) ва кичик (локал) 

компьютер тармоқларини ўзаро боғловчи бутунжаҳон компьютер тизими. 

Унда географик ўрни, замон ва макондан қатъи назар, айрим компьютер ва 

майда тармоклар ўзаро хамкорликда глобал информация инфратузилмасини 

ташкил этади. 

ИНТЕРФАОЛ [Интерактивный; Interactive] (инглизча, interact – 

«ўзаро таъсирлашиш» ёки interaction – «ўзаро таъсир») — бирор фаолияти 

ёки муоммони ўзаро мулоқатда, ўзаро муомалада, ҳамжиҳатлик билан ҳал 

қилиш маъносини англатади. Бошқарув фаолиятига нисбатан олинганда, 

интерфаол усул жомоанинг ўз ички патенциал имкониятларидан келиб чиқан 

ҳолда ўз-ўзини бошқариш, жамоа ташаббусини, новаторлик таклифларини 

ҳар томонлама қўллаб – қувватлаш ва жорий қилиш тушунилади. Бу 

услубларнинг ўзига хослиги шундаки, улар фақат педагог ва талаба (ёки 

ўқувчи)ларнинг биргаликда фаолият кўрсатиши орқали амалга оширилади. 

КИНОПОИСК — фильмлар тўғрисидаги ахборотларни қидириш 

тизими. Қидирув вақтида филмнинг номи, чиққан йили, жанри, ишлаб 

чиққан давлат номи, компания номи, актерлар исмлари ҳамда режиссёрлар ва 

сценарий муаллифлари исм шарифларидан ҳам фойдаланиш мумкин. 

КЛИОМЕТРИКА [Клиометрика; Cliometrics] (инглизча, Cliometrics 

– «тарихни ўлчаш») — тарихий тадқиқотларда миқдорий усулларни қўллаш 

ўрганиш предмети бўлмиш тарихий реалликнинг махсус тизимларига 

асосланади. Тарихий тадқиқотларда математик усулларни қўллаш билан кенг 

тарқалган, яъни квант тарихи билан аниқланади. 

КОММУНИКАЦИЯ [Коммуникация, Communication] (лотинча, 

communicatio — «умумлаштираман», «боғлайман») — 1) кибернетикада — 

информация (ахборот)ларни алмашиш жараёни; 2) транспорт, алоқа йўллари 

ва шаҳар хўжалиги ер ости тармоқлари; 3) ҳайвонларда бир-бири билан 

«мулоқот қилиш»даги «сигналли» усуллар мажмуи. 

КОМПЬЮТЕР [Компьютер; Computеr] (инглизча, computеr – 

«ҳисоблайман»), Электрон ҳисоблаш машинаси (ЭҲМ) — олдиндан берилган 

дастур (программа) бўйича ишлайдиган автоматик қурилма. ЭҲМ билан бир 

хилдаги атама. Бирок, компютер ҳисоблаш ишларини бажаришдан ташқари 

унинг функцияси анча кенг. 

КОМПЬЮТЕР МАНБАШУНОСЛИК [Компьютерное 

источниковедение; Computer source studies] — квантитатив тарих 

усуллари ёрдамида амалга оширилган тадқиқотларнинг бир қисми 

ҳисобланган берилганлар базалари ва архивлари масалалардан келиб чиққан. 

Россия тарихшунослигида «компютер манбашунослиги» атамаси ХХ аср 90-

йилларнинг ўрталарида пайдо бўлган. 

Компютер манбашунослиги – машинада ўқиладиган тарихий 

манбаларни яратишга қаратилган технологиялар ва усуллар тўплами. 

Машинада ўқиладиган манбалар – бу «электрон» шаклга ўтказилган 

(таржима қилинган) манбалардир. 

КОНТЕНТ-ТАҲЛИЛ [Контент-анализ; Contеnt analysis] (инглизча, 

contеnts – «таркиб ичидаги нарса») — бу таркибни таҳлил қилиш демакдир. 

У ижтимоий фанлар соҳасида қўлланиладиган стандарт тадқиқот методи 

бўлиб, таҳлил мавзуси матн қаторининг (маълумотлар) таркиби ва 

коммуникатив (ўзаро фикр алмашинув билан боғлиқ бўлган, алоқа учун 

хизмат қиладиган) ёзишмалар маҳсулотлари ҳисобланади. Контент-таҳлил 

социологик ахборот мазмунини миқдорий ўрганиш усули. У матн 

тузулишини анализ қилган ҳолда маълумотларни тўплаш ва йиғиш 

методидир. Контент сўзи алоқа ва муносабатлар обекти ҳисобланган 

сўзларга, мазмунга белгиларга, расмга, тушунчаларга, мавзу, сарлавҳа ва 

бошқа маълумотларга алоқадор. 

Контент-таҳлил қилиш ўрганилаётган ахборотни миқдорий 

кўрсаткичларга ва унинг статистик қайта ишлашига таржима қилишдан 

иборат матн ва график маълумотларни ўрганишнинг расмийлаштирилган 

усули. Катта қатъийлик, тизимийлик билан тавсифланади. Унинг предмети ва 

мавзуси матннинг мазмуни бўлиб, у рақамли кўрсаткичларга тушади ва 

статистик ишлов беришга мос келади.  

МАТН [Текст; Text] — атамаси илмий адабиётларда турлича талқин 

қилинади. Ўзбек тилининг изоҳли луғатида матн сўзининг арабчадан 

ўзлашганлиги, эскирган китобий сўз эканлиги ва айнан текст сўзи англатган 

маънога тенглигига ишора қилинади. Матн ҳажм ва мазмун белгисига кўра 

иккига бўлинади. 1. Ҳажм белгисига кўра матн турлари; 2. Ифода мақсади ва 

мазмун белгисига кўра матн турлари. 

МАТНЛИ ҲУЖЖАТЛАР [Текстовые документы; Text documents] 

— қоғозга ёзув машинаси, қўл ёки ахборот коммуникация воситалари 

ёрдамида туширилган қандайдир маъно берувчи сўзлар кетма-кетлигидир. 

МАЪЛУМОТЛАРНИНГ МОДЕЛИ [Модель данных; Data model] 

— бу маълумотлар ўзаро боғланган тузилишлари ва улар устида 

бажариладиган операциялар тўпламидир. Моделнинг шакли ва унда 

фойдаланиладиган маълумотлар тузилишининг тури дастурлаш тизими 

тилида фойдаланган маълумотларни ташкил этиш ва ишлов бериш 

концепциясини акс эттиради. 

МАЪЛУМОТЛАРНИНГ РЕЛЯЦИОН (ТЕГИШЛИ) МОДЕЛИ 

[Реляционная модель данных; Relational data model] — кучли назарий 

фундаментга эга бўлиб, у математик муносабатлар назариясига асосланган. 

Маълумотларнинг реляцион модели концепцияси 1970 йилда Э.Ф. Кодд 

томонидан таклиф қилинган бўлиб, у маълумотларни тавсифлаш ва 

тасвирлашнинг амалий дастурларидан боғлиқ бўлмаслигини таъминлаш 

масаласини ҳал қилиш учун хизмат қилади. 

МОДЕЛЬ [Модель, Model] (лотинча, modulus – «ўлчов», «меъёр») — 

бирор объект ёки объектлар тизимининг образи ёки намунасидир. Масалан, 

Ернинг модели — глобус, осмон ва ундаги юлдузлар модели — планетарий. 

Бу атама машинасозлик, санъат, қурилиш, математика ва мантиқ, 

тилшуносликда ва соҳаларда кенг қўлланилади. 

МОДЕРНИЗАЦИЯ, Модернизациялаш [Модернизация; 

Modernization] (французча, moderne, инглизча, modern — «энг янги», 

«замонавий») — бирор нарсани янгилаш, унга замонавий тус бериш, уни 

замонавий талабларга мувофиқ ўзгартириш. Модернизацияда машина, 

аппарат, турли технологик қурилмалар, муҳим кашфиётлар техника 

тараққиёти талабларига мувофиқ қайта ишланади.  

Модернизация объектнинг янги талаблар ва меъёрлар, техник 

кўрсатмалар, сифат кўрсаткичларига мос равишда янгиланиши саналади. 

Модернизация жараёни таҳлилига бир қанча ёндашувлар бор: Дихтомик 

ёндашув. Бунда модернизация жараёни анъанавий ҳолатдан замонавий 

ҳолатга ўтиш деб қаралади. Цивилизация. Замонавий цивилизациянинг 

ёйилиб бориши нуқтаи назаридан талқин этилади. Инструментал ёндашув. 

Ўзгариш воситалари ва усуллари нуқтаи назаридан талқин этилади. Ментал 

ёндашув. Дунёқарашнинг ва руҳиятнинг трансформацияси нуқтаи назардан 

талқин этилади. Тарихий ёндашув. Тарихий тараққиёт, ўзгаришлар ва 

революциялар нуқтаи назаридан талқин этилади.  

МУЛЬТИМЕДИА [Мультимедиа, Multimedia] (инглизча, multimеdia 

— multi – «кўп» ва mеdia — «воситачи бўлмоқ») — компьютернинг матн, 

график, товушли ва видео маълумотлар билан ишлашга имкон берувчи 

қурилмаси. Ана шундай қурилма ўрнатилган компьютер мультимедиа 

компьютер дейилади. Ҳозирда деярли барча компьютерлар мультимедиа 

қурилмалар билан таъминланган. Буларга CD-ROM, CD-RWкомпакт 

дискларини ўқийдиган диск юритувчи қурилмалар, товуш платалари, 

видеокарталар ва бошқа киради. Кейинги вақтларда мультимедиа қурилмалар 

стандартига HD-график тезлатгичлар ва катта ҳажмли универсал компакт 

дисклар (UMD) ҳам қўшилди. 

МУЛЬТИМЕДИАЛИ ТАҚДИМОТ [Мультимедийная 

презентация; Media presentation] — бугунги кунда ахборот тақдим 

этишнинг ягона ва энг замонавий шакли ҳисобланади. Бу матнли 

маълумотлар, расмлар, слайд-шоу, диктор жўрлигидаги овоз билан 

бойитилган, видеопарча ва анимация, уч ўлчамли графика тарзидаги 

дастурий таъминот бўлиши мумкин. 

НАРРАТИВ [Нарратив, Narrative] (инглизча, французча, narrative, 

лотинча, narrare – «сўзлаб бериш», «ҳикоя қилиш») — баён, эпик, тавсифий. 

Ўқувчи ёки тингловчиларга сўзлар ёки тасвирларнинг кетма-кетлиги 

сифатида тақдим этилган ўзаро боғлиқ ҳодисаларнинг муайян тўпламини ўз-

ўзидан яратган ривоят. 

ОНЛАЙН [Онлайн, Online] (инглизча, online - «линияда», «алоқада», 

«тармоқда», «эфирда») — «уланган ҳолатда турмоқ». Дастлаб коммуникация 

(алоқа) ускуналарига нисбатан алоқа режимини кўрсатиш учун 

фойдаланилган. Онлайннинг «ўчиқ», «узилган», ҳолатига «offline» атамаси 

ишлатилади. Ҳозирда онлайн («оnline») ва офлайн («offline») атамалари 

компьютер технологиялари ва телекоммуникацияларга нисбатан маънога эга. 

Онлайн – дастурий таъминот нуқтаи назаридан у деярли ҳар доим 

«Интернетга уланган» ёки «фақат Интернетга уланганда ишлайди» деган 

маънони англатади. Ҳозирда онлайн атамаси кенг қўлланилмоқда. Бунга 

қуйидагиларни мисол қилиш мумкин:  

«Онлайн-банкинг» («Internet-banking») — ҳар қандай вақтда ва 

интернетга эга бўлган ҳар қандай қурилмадан тақдим этилган масофавий 

банк технологиялари, шунингдек, ҳисоб ва операцияларга (улар учун) кириш 

учун умумий ном. 

«Онлайн-дўкон», («Интернет-магазин» - инглизча, online shop ёки e-

shop) — Интернет тармоғи орқали товарлар сотадиган веб-сайт. 

«Онлайн-кинотеатр» — Интернет орқали кино маҳсулотларини 

намойиш қилиш, шунингдек кўриш ва юклаб олиш имконини берувчи веб-

сайт. 

«Онлайн казино» («Интернет-казино», «Virtual казино») — Интернетда 

казино (қимор, кўнгил очиш ўйинлари) имкониятини берадиган веб-сайт ёки 

махсус дастур. 

«Онлайн-кафе» («Интернет-кафе» ёки «Киберcафе») — Интернетга 

киришни таъминловчи жамоат муассасаси.  

«Онлайн мактаб» («Virtual мактаб», «Internet school» ёки «Кибермактаб 

– cyberschool») — ўқув жараёни, мактаб ўқувчиларга дарс бериш ва уларни 

тайёрлашнинг Интернет орқали амалга ошириладиган таълим муассасаси. 

«Онлайн ўйин» — доимий Интернет алоқасидан фойдаланадиган 

компьютер ўйини. 

ПРЕЗЕНТАЦИЯ [Презентация; Presentation] — бу слайдлар ва 

махсус эффектлар тўплами бўлиб, уларни экранда кўрсатиш, таркатиладиган 

материал, маъруза режаси ва конспект шаклида битта файлда сақланади. 

РАҚАМЛИ ТАРИХ [Цифровая История, Digital History] — рақамли 

гуманитар фанларнинг бўлими бўлиб, тарихий таҳлил, тадқиқот ва 

маълумотларни кўриш учун рақамли медиа ва компьютер технологияларидан 

фойдаланишни ўрганади. У иккита асосий йўналишда иш олиб боради: 1) 

Интернет аудиториясини рақамли архивлар, интерфаол хариталар, воқеалар 

хроникаси (яъни, тармоқ фойдаланувчиларининг тарихий билимларини 

чуқурлаштириш) билан таништириш; 2) Тарихчи олимлар учун тарихни фан 

сифатида ривожлантиришга ёрдам берадиган янги тадқиқот воситаларини 

яратишдир. 

Бу атама биринчи марта америкалик тадқиқотчилар Э. Айерс ва 

Уильям Томас томонидан 1997 йилда Виргиния (Виржиния) университетида 

«Virginia Center for Digital History (VCDH)», яъни «Виргиния Рақамли Тарих 

Маркази»ни ташкил этилиши билан рамсий тус олди. Бироқ 1994 йилда ушбу 

соҳадаги дастлабки кашфиётларни Рой Розенцвейг томонидан Жорж Мейсон 

университетида «Center for History and New Media (CHNM)», яъни «Тарих ва 

Янги Медиа Маркази»ни ташкил этилиши билан бошланган эди. Шундай 

бўлса-да, у бу атамани ўзи ишлатмаган. 

СЛАЙД [Слайд, Slide] — бу презентациянинг алоҳида кадри бўлиб, уз 

ичига матнни, сарлавхаларни, график ва диаграммаларни ўз ичига олади. 

СТАТИСТИКА [Статистика; Statistics] (лотинча, status – «бойлик», 

«давлат») — 1) турли ҳодисалар ва жараёнларни миқдорий ҳисоблаш, 

маълумотларни қайта ишлаш ва таҳлил қилиш йўли билан ижтимоий 

ҳаётнинг умумий қонуниятларини ўрганадиган ижтимоий фанлар тармоғи. 

Тор маънода статистика бирон-бир ҳодиса ёки жараён тўғрисидаги жамланма 

маълумотлар (кўрсаткичлар) мажмуи (тўплами)ни билдиради; 2) жамият 

ҳаётидаги ҳодисалар ва жараёнлар тўғрисида ялпи ахборотларни йиғиш, 

қайта ишлаш, таҳлил ва эълон қилиш билан боғлиқ амалий фаолият соҳаси. 

Статистика маълумот йиғиш, тартиблаш, таҳлиллаш, шарҳлаш ва 

кўрсатишга бағишланган математика соҳасидир. Бунга статистик тадқиқот ва 

тажриба режалаштириш ҳам киради. Фан сифатида статистикага XVII аср 

охирида инглиз иқтисодчи олими У.Петти асос солди. 

ТАСВИРЛИ ҲУЖЖАТЛАР [Описательные документы; Image 

documents] —фотосурат, ранг тасвир маҳсули. 

ТАРИХИЙ ТАДҚИҚОТЛАР [Историческое исследовании; 

Historical research] — когнитив фаолиятнинг ўзига хос тури сифатида 

тарихий ҳақиқатнинг когнитив моделлашуви билан боғлиқ бўлиб, унинг 

мақсади маълум илмий воситалар ва илмий-тадқиқот ишлари орқали янги 

тарихий билимларни олишдир. Илмий тадқиқотлар натижасида тарихий 

билимлар тарихий ҳақиқатнинг турли моделларини тарихий фан тилида 

рамзий шаклда ифодаланган расмий равишда тузилган тасвирлар ёки 

тасаввурлар сифатида ифодалайди. 

Тарихий тадқиқотлар: 1) белгиланган мақсадларга эришиш учун зарур 

бўлган янги билимларни олишга қаратилган назарий ва эмпирик жараёнлар 

тизими; 2) янги билимларни яратишдан иборат бўлган махсус билим 

фаолияти. 

ТАРИХИЙ ТАДҚИҚОТЛАР МОДЕЛЛАРИ [Модели исторических 

исследовании; Models of historical research] — бу когнитив аналоглар, 

идеал типдаги методологик дизайнлар, контсептуал равишда «соф» шаклда 

тарихий илм-фан соҳасидаги илмий-тадқиқот амалиётларининг энг типик 

хусусиятларини қайта ишлаб чиқаради. Тарихий тадқиқотлар моделлари 

ўртасидаги фарқлар тарихий тадқиқотлар мавзусини, унинг когнитив 

стратегиясини, когнитив фаолият усулларини ва тарихий билимларни ишлаб 

чиқаришда олимнинг ролини алоҳида кўриб чиқадиган турли хил билим 

манфаатлари ва услубий кўрсатмалардир. 

ТАРИХИЙ ИНФОРМАТИКА [Историческая информатика; 

Historical Informatics] — тарих фани ва таълимини ахборотлаштириш 

жараёни қонуниятларини ўрганувчи билимлар соҳасидир. 

ТАЪЛИМ ВОСИТАЛАРИ [Средства образования; Educational 

tools] — ўқув материалини кўргазмали тақдим этиш ва шу билан бирга 

ўқитиш самарадорлигини оширувчи ёрдамчи материаллар ҳисобланади. 

ТАЪЛИМ ИННОВАЦИЯЛАРИ ТУРЛАРИ [Виды 

образовательных инноваций; Types of educational innovations] — 1. 

Фаолият йўналишига кўра: педагогик жараёнда қўлланиладиган 

инновациялар - таълим тизимини бошқаришда қўлланиладиган 

инновациялар. 2. Киритилган ўзгаришларнинг тавсифига кўра: радикал, 

модификацияланган, комбинацияланган инновациялар. 3. Ўзгаришларнинг 

кўламига кўра: тармоқ (локаль), модул ва тизим инновациялари. 4. Келиб 

чиқиш манбаига кўра: жамоа томонидан бевосита яратилган ўзлаштирилган 

инновациялар. 

ТAЪЛИМ ТEXНOЛOГИЯCИ [Образовательная технология; 

Educational technology] — тaълим жapaёнини юкcaк мaҳopaт билaн caнъaт 

дapaжacидa тaшкил этиш тўғpиcидa мaълyмoт бepyвчи фaн, тaълимoт 

дeмaкдиp. «Таълим технологияси - таълим моделларини оптималлаштириш 

мақсадида, инсон ва техника ресурслари ва уларнинг ўзаро таъсирини 

ҳисобга олган ҳолда бутун ўқитиш ва билимларни ўзлаштириш жараёнини 

яратиш, қўллаш ва аниқлаш тизимидир» ЮНЕСКО. 

ТЕЛЕКОНФЕРЕНЦИЯ [Телеконференция; Teleconference] — 

Техник воситалар ёрдамида, ҳудудий тарқоқ иштирокчилар орасида гуруҳий 

коммуникацияни амалга ошириш тури. Мисоллар: телефонли конференция, 

аудиоконференция, чат, электрон эълонлар тахтаси, почта конференцияси, 

видеоконференция ва ҳ.қ. 

ТЕХНОЛОГИЯ [Технология; Technology] (юнонча, tеchno – «ҳунар», 

«уста» ва logos – «фан», «таълим») — илмий-практика асосида хом-ашёни 

тайёр маҳсулотга айлантиришнинг усуллари. Технология тушунчаси 

истеъмолга 1872 йилда кириб келган. У дастлаб ишлаб чиқариш жараёнидаги 

технологик операциялар ва маҳсулотни тайёрлашга йўналтирилган 

жараёнининг босқичма - босқич кечишини ифодалаган. 

Технология (юнонча, tеchnе – «санъат», «моҳирлик», «ўқув» ва ...logiya) 

— саноат, қурилиш, транспорт, қишлоқ хоʻжалиги ва бошқа соҳаларда 

маҳсулотлар олиш, уларга ишлов бериш ва уларни қайта ишлаш усуллари 

тартибга солинган тизим; шу усулларни ишлаб чиқиш, жорий қилиш ва 

такомиллаштириш билан шуғулланадиган фан. Ҳар бир соҳанинг ўзига хос 

технологияси бўлади: кон ишлари технологияси, машинасозлик 

технологияси, қурилиш технологияси, қишлоқ хўжалиги технологияси ва 

бошқалар.  

ТОВУШЛИ ҲУЖЖАТЛАР [Звуковые документы; Sound 

documents] — овоз ёзиш воситалари ёрдамида ёзиб олинган товушли 

ахборот. 

ФОРУМ [Форум; Forum] (инглизча, www-conference) — cайтда 

суҳбатлашиш, мулоқат қилиш усули. Форумдаги ахборотлар қайсидир 

томонидан почтага ўхшайди. Уларнинг ҳар бири муаллиф, мавзу ва ўзининг 

мазмунига эгалар. Форумдаги хабарлар чекланмаган узоқ муддат сақланиши 

мумкин. Форумнинг алоҳида кўриниши – Интернетдаги матбуот 

конференцияси, унда форум фойдаланувчилари суҳбати таклиф қилинган 

меҳмонлар билан ташкиллаштирилади. Форум фойдаланувчи турли 

файлларни (дастурлар, драйверлар, матнлар, матбуот-релизлар ва ҳ.к.) тортиб 

олиши мумкин бўлган кутубхонани ҳам ўз ичига олиши мумкин. 

ЧАТ, Чаттер [Чат; Chat] (инглизча, to chat – «вайсаш», chatter – 

«суҳбатдош») — реал (ҳақиқий) вақт режимида компьютер тармоғи орқали 

хабар алмашиш воситаси ҳамда бундай мулоқотни ташкил қилиш имконини 

берувчи дастурий таъминот; ўқув жараёнининг турли иштирокчилари 

орасидаги матнли мулоқот. Чатларни дастурий таъминотини амалга 

оширишнинг бир неча турлари мавжуд: HTTP или веб-чатлар (у чатнинг энг 

оммабопи тури ҳисобланади), видео чатлар, теле чат. 

ЭЛЕКТРОН РАҚАМЛИ ИМЗО [Электронная цифровая подпись; 

Electronic digital signature] — 1) Электрон ҳужжатдаги мазкур электрон 

ҳужжат ахборотини электрон рақамли имзонинг ёпиқ калитидан фойдаланган 

ҳолда махсус ўзгартириш натижасида ҳосил қилинган ҳамда электрон 

рақамли имзонинг очиқ калити ёрдамида электрон ҳужжатдаги ахборотда 

хатолик йўқлигини аниқлаш ва электрон рақамли имзо ёпиқ калитининг 

эгасини идентификация қилиш имкониятини берадиган имзо; 2) Хабар ёки 

ҳужжат яхлитлигини ва муаллифининг хақиқийлигини текширишда 

қўлланиладиган ва шахс имзосини тўлалигича ўрнини боса оладиган 

ҳужжатга тегишли исботдир. У ахборот - коммуникация тизимлари орқали 

узатилаётган ҳужжатларни ва ахборотларни ҳақиқийлигини текширишда 

қўлланилади. 

ЭЛЕКТРОН ХРЕСТОМАТИЯ [Электронная хрестоматия; 

Electronic chemistry] — дарслик мазмунини тўлдирувчи матнлар 

тўпламидир. 

ЭЛЕКТРОН ЎҚИТИШ [Электронное обучение; E-learning, 

Elektronic Learning] — электрон ўқитиш (ёки Интернет ўқитиш). Е- learning 

- Интернет тармоғи ёки корпоратив Интернет тармоғи орқали компьютер 

ўқув дастурлари (coursware)га киришни таъминлаш. «Е – learning» нинг 

синоними WBT (Web-based Training) атамасидан иборат бўлиб, веб орқали 

ўқитиш деган маънони англатади. 

ЭЛЕКТРОН ЎҚУВ ҚЎЛЛАНМА [Электронное учебное пособие; 

Electronic study guide] — дарсликни қисман ёки тўла алмаштира оладиган ва 

ушбу кўринишдаги нашр сифатида расман тасдиқланган электрон адабиёт. 

ЭЛЕКТРОН ҲИСОБЛАШ МАШИНАСИ (ЭҲМ) [Электронно-

вычислительная машина (ЭВМ); Electronic computer] — асосий 

функционал элементлари (мантиқ, хотира ва бошқалар) электрон лампалар 

ёки ярим ўтказгичли асбоблар, интеграл микросхемалардан тузилган 

ҳисоблаш машинаси. Биринчи ЭҲМ — аналограқамли ҳисоблаш машинаси, 

рақамли ҳисоблаш машинаси XX аср 40-йилларида пайдо бўлган. 70-

йиллардан бошлаб компьютер кенг расм бўла бошлади. ЭҲМ нинг бошқа 

типдаги ҳисоблаш машиналарига нисбатан афзаллиги (тез ишлаши, 

ихчамлиги, пухталиги, жараёнларнинг автоматлаштирилиши ва бошқалар) 

туфайли илмий техника ҳисобларида, ахборотларни ишлашда, автоматик 

бошқаришларда кенг қўлланилмоқда. 

ЭЛЕКТРОН ҲУЖЖАТ АЛМАШИШ ТИЗИМЛАРИ [Системы 

электронного документооборота; (EDM system) Electronic document 

sharing systems] — электрон ҳужжатларни ахборот-коммуникация тизими 

орқали жўнатиш ва қабул қилиш жараёнлари йиғиндиси. 

ЯНДЕКС — Россиянинг энг йирик IT - компаниялардан бири, 1997 

йилда ташкил қилинган. У қайта ишлаётган қидирув сўровномалари сони 

бўйича жаҳондаги қидирув сайтлари ичида 7 ўринда туради. Бугунги кунда 

«Яндекс» Россиянинг интернет-қидирув бозорида 65% улушга эга. Бутун 

дунёга машҳур Googlе эса Рунетнинг қидирув соҳасида 22% улушга эгалик 

қилмоқда. «Яндекс» 2010 йил 19 май куни инглиз тилидаги қидирувларни 

амалга ошириш учун http://www.yandеx.com – сайтини ишга туширди ва бу 

билан у халқаро даражага чиқди. 

ҲУЖЖАТ [Документ; Document] — матн, товуш ёки тасвир шаклида 

ёзилган ахборот бўлиб, замон ва маконда узатиш ҳамда сақлаш ва жамоат 

томонидан фойдаланиш учун мўлжалланган моддий объектдир.  

3D акселераторлар [3D акселератори; 3D accelerators] — уч ўлчовли 

график маълумотларни тезлаштирувчи қурилмалар. 

DOC — MS Word матн муҳаррири ҳужжати. MS Windows муҳити 

стандарт воситалари ёрдамида қайта ишланади. 

GIF (Graphic Interchange Format) —  график алмашув формати. 

CompuServe компанияси томонидан 80 йилларда фотосурат сифатидаги 

тасвирлар ва архивлаштирилган файлнинг компактлиги учун ишлаб чиқилган 

http://www.yandеx.com/

формат. Ҳозирги вақтда ҳамма соҳаларда биринчи навбатда Internet да кенг 

ишлатилмоқда. 

GOOGLЕ EARTH (инглизча, Googlе Еr) — виртуал глобус, харита ва 

географик ахборот дастури бўлиб, Kеyholе,Inc томонидан Earth Viеwеr 3D 

номи остида ишлаб чиқарилган. 2004 йили Googlе томонидан сотиб олинган. 

У сунъий йўлдош, авиафотография суратларидан фойдаланиб уч ўлчамли Ер 

харитасини кўрсатади. 

GPO ACCЕSS — US Govеrmеnt Printing Officе маркази миллионлаб 

маълумотларни ўзида мужассамлаган. Унда сиз АҚШдаги турли туман 

ҳужжатлар, китоблар, янгиликлар билан танишишингиз мумкин. Ҳар ойда бу 

кутубхона 28.000.000 та ҳужжат билан тўлдирилиб борилади. Бу вазифани 

махсус электрон маълумотлар бўлинмаси бажаради. Маслаҳатлар ва 

буюртмалар телефон ва электрон почта орқали бажарилади. Кунига бир неча 

минглаб фойдаланувчилар бу хизматдан фойдаланади. Бу кутубхонадан 

давлат ва шахсий корхоналар кенг фойдаланадилар. Веб манзили: 

http://gpo.gov. 

GPS (Global Positioning Systеm) — бу АҚШ томонидан ишлаб чиқилган 

тизим бўлиб. Ер йўлдошлари (спутник) ерга маълум вақт оралигида 

маълумот узтиб туради. Йўлдошдан ергача сигнал етиб келишини ҳисобига 

унинг қандай масофада эканини аниқлаш мумкин. GPS қабул қилувчи 

қурилма эса, йўлдошларнинг бирнечтасидан маълумотларни қабул қилиб, 

ўзининг қаерда жойлашганини аниқлайди. камида 5-9 та йўлдош орқали 

қурилма ўзининг қаерда жойлашганини 5-10 метр аниқликда аниқлай олади. 

HTML (Hypertext Markup Language) — гиперматнни белгилаш тили. 

Интернетда ҳужжатларни сақлаш ва узатишнинг энг асосий усули.Барча 

стандарт браузерлар томонидан ўқилади. (Intеrnеt explorе, Nеtscapе Navigator, 

Opеra). Ҳужжатни матн муҳарриларида сақлаш, таҳрирлаш мумкин. 

HTTP (HyperText Transfer Protocol) — гиперматнни узатиш протоколи. 

JPG (Joint Photographic Experts Group) — фотография бўйича 

бирлашган экспертлар гуруҳи у «джей-пег» деб талафуз этилади) — бу 

http://gpo.gov/

сиқиш стандарти бўлиб, у ранглар тонининг ва тусларининг равон ўтишлари 

бор бўлган тасвирли файлларнинг ўлчамини камайтириш учун ишлаб 

чиқилган эди. Ҳаммасидан кўра у фотосуратлар ёки мураккаб соялари ва 

ёритиш эффектлари бўлган графиклар учун жуда қулай ҳисобланади. Одатда 

jpeg вебда маҳсулотларнинг фотосуратлари, ҳажмий тасвирлар ва ёритиш 

эффектлари бўлган графиклар учун ишлатилади. 

MICROSOFT POWЕRPOINT (тўлиқ номи — Microsoft Officе 

PowеrPoint, инглизча, powеr point — «ишонарли ҳисобот») — тақдимотлар 

яратиш ва уларни томоша қилишга мўлжалланган дастур, яъни график 

дастурлар пакети бўлиб, электрон слайдларни тайёрлаш, улар билан 

танишишни уюштириш ва слайдфильмларни намойиш этишга тайёрлайди. 

Бу дастур Microsoft Officе нинг бир қисми ҳисобланади ва Microsoft 

Windows, Mac OS тизимларида ишлаш имкониятига эга. Microsoft 

PowеrPointда яратилган тақдимотлар проектор ёрдамида катта экранларда 

ёки катта ўлчамли телевизион экранларда кўришга мўлжалланган. 

PDF — матни Adobе Acrobat Rеadеr ёрдамида ўқиш ёки босмафа 

чиқариш мумкин. График ахборот Интернетда gif, jpg, swf форматларда 

ифодаланади. Кўпчилик аудио ва видео форматлар операцион тизимнинг 

стандарт мултимедиа воситалари томонидан ўқилади. 

PRЕZI — бу масофали хизмат кўрсатувчи интерактив тақдимот 

яратувчи дастурий восита ҳисобланади. Бу дастурий таъминотни қўллаш 

учун интернет тармоғидан http://prеzi.com — адреси бўйича ўтилади ва шу 

сайтда рўйхатдан ўтилади. Рўйхатдан ўтиш жараёнида фойдаланувчи ўзи 

ташкил этган электрон почтаси номидан фойдаланган ҳолда регистрациядан 

ўтиши мумкин бўлади. 

TXT — стандарт матнли файл формати. Барча стандарт матн 

муҳаррирлари томонидан ўқилади. 

 

 

 

 

 

http://prеzi.com/

